
Panchadashi

பஞ்சத³ஶீ

பஞ்சத³ஶீ ஶ்லோக ஸங்க்²யா 1570

1 தத்த்வவிவேக: । 65

2 பூ⁴தவிவேக: । 103

3 பஞ்சகோஷவிவேக: । 43

4 த்³வைதவிவேக: । 67

5 மஹாவாக்யவிவேக: । 8

6 சித்ரதீ³ப: । 290

7 த்ரு’ப்திதீ³ப: । 297

8 கூடஸ்த² தீ³ப: । 76

9 த்⁴யாநதீ³ப: । 158

10 நாடக தீ³ப: । 26

11 ப்³ரஹ்மாநந்தே³ யோகா³நந்த:³ । 134

12 ப்³ரஹ்மாநந்தே³ஆத்மாநந்த:³ । 90

13 ப்³ரஹ்மாநந்தே³அத்³வைதாநந்த:³ । 105

14 ப்³ரஹ்மாநந்தே³ வித்³யாநந்த:³ । 65

15 ப்³ரஹ்மாநந்தே³ விஷயாநந்த:³ । 35

1. தத்த்வவிவேகோநாம - ப்ரத²ம: பரிச்சே²த:³ ।
நம:ஶ்ரீஶங்கராநந்த³கு³ருபாதா³ம்பு³ஜந்மநே ।
ஸவிலாஸமஹாமோஹக்³ராஹக்³ராஸைககர்மணே ॥ 1॥
தத்பாதா³ம்பு³ருஹத்³வந்த்³வஸேவாநிர்மலசேதஸாம் ।
ஸுக²போ³தா⁴ய தத்த்வஸ்ய விவேகோऽயம் விதீ⁴யதே ॥ 2॥
ஶப்³த³ஸ்பர்ஶாத³யோ வேத்³யா வைசித்ர்யாஜ்ஜாக³ரே ப்ரு’த²க் ।
ததோவிப⁴க்தா தத்ஸம்விதை³க்யரூப்யாந்ந பி⁴த்³யதே ॥ 3॥
ததா²ஸ்வப்நேऽத்ர வேத்³யந்து ந ஸ்தி²ரம் ஜாக³ரே ஸ்தி²ரம் ।

தத்³பே⁴தோ³ऽதஸ்தயோ:ஸம்விதே³கரூபா ந பி⁴த்³யதே ॥ 4॥
ஸுப்தோத்த்தி²தஸ்ய ஸௌஷுப்ததமோபோ³தோ⁴ ப⁴வேத்ஸ்ம்ரு’தி: ।
ஸா சாவபு³த்³த⁴விஷயாவபு³த்³த⁴ம் தத்ததா³ தத: ॥ 5॥
ஸபோ³தோ⁴விஷயாத்³பி⁴ந்நோ ந போ³தா⁴த்ஸ்வப்நபோ³த⁴வத் ।
ஏவம் ஸ்தா²நத்ரயேऽப்யேகா ஸம்வித்தத்³வத்³தி³நாந்தரே ॥ 6॥
மாஸாப்³தா³யுக³கல்பேஷு க³தாக³ம்யேஷ்வநேகதா⁴ ।
நோதே³தி நாஸ்தமேத்யேகா ஸம்விதே³ஷா ஸ்வயம்ப்ரபா⁴ ॥ 7॥
இயமாத்மா பராநந்த:³ பரப்ரேமாஸ்பத³ம் யத: ।
மா ந பு⁴வம் ஹி பூ⁴யாஸமிதி ப்ரேமாத்மநீக்ஷ்யதே ॥ 8॥
தத்ப்ரேமாத்மார்த²மந்யத்ர நைவமந்யார்த²மாத்மநி ।
அதஸ்தத்பரமந்தேந பரமாநந்த³தாத்மந: ॥ 9॥
இத்த²ம் ஸச்சித்பராநந்த³ஆத்மா யுக்த்யா ததா²வித⁴ம் ।
பரம் ப்³ரஹ்ம தயோஶ்சைக்யம் ஶ்ருத்யந்தேஷூபதி³ஶ்யதே ॥ 10॥
அபா⁴நே ந பரம் ப்ரேம பா⁴நே ந விஷயஸ்ப்ரு’ஹா ।
அதோபா⁴நேऽப்யபா⁴தாऽஸௌ பரமாநந்த³தாத்மந: ॥ 11॥
அத்⁴யேத்ரு’வர்க³மத்⁴யஸ்த² புத்ராத்⁴யயந ஶப்³த³வத் ।
பா⁴நேऽப்யபா⁴நம் பா⁴நஸ்ய ப்ரதிப³ந்தே⁴ந யுஜ்யதே ॥ 12॥
ப்ரதிப³ந்தோ⁴ऽஸ்தி பா⁴தீதி வ்யவஹாரார்ஹவஸ்துநி ।
தம் நிரஸ்ய விருத்³த⁴ஸ்ய தஸ்யோத்பாத³நமுச்யதே ॥ 13॥
தஸ்ய ஹேது:ஸமாநாபி⁴ஹார: புத்ரத்⁴வநிஶ்ருதௌ ।
இஹாநாதி³ரவித்³யைவ வ்யாமோஹைகநிப³ந்த⁴நம் ॥ 14॥
சிதா³நந்த³மயப்³ரஹ்மப்ரதிபி³ம்ப³ஸமந்விதா ।
தமோரஜ:ஸத்த்வகு³ணா ப்ரக்ரு’திர்த்³விவிதா⁴ ச ஸா ॥ 15॥
ஸத்த்வஶுத்³தா⁴விஶுத்³தி⁴ப்⁴யாம் மாயாऽவித்³யே ச தே மதே ।
மாயாபி³ம்போ³வஶீக்ரு’த்ய தாம் ஸ்யாத்ஸர்வஜ்ஞ ஈஶ்வர: ॥ 16॥
அவித்³யாவஶக³ஸ்த்வந்யஸ்தத்³வைசித்ர்யாத³நேகதா⁴ ।
ஸா காரணஶரீரம் ஸ்யாத்ப்ராஜ்ஞஸ்தத்ராபி⁴மாநவாந் ॥ 17॥

தம: ப்ரதா⁴நப்ரக்ரு’தேஸ்தத்³போ⁴கா³யேஶ்வராஜ்ஞயா ।
வியத்பவநதேஜோऽம்பு³ பு⁴வோபூ⁴தாநி ஜஜ்ஞிரே ॥ 18॥
ஸத்த்வாம்ஶை: பஞ்சபி⁴ஸ்தேஷாம் க்ரமாத்³தீ⁴ந்த்³ரியபஞ்சகம் ।
ஶ்ரோத்ரத்வக³க்ஷிரஸநக்⁴ராணாக்²யாமுபஜாயதே ॥ 19॥
தைரந்த:கரணம் ஸர்வைர்வ்ரு’த்திபே⁴தே³ந தத்³த்³விதா⁴ ।
மநோவிமர்ஶரூபம் ஸ்யாத்³பு³த்³தி: ⁴ ஸ்யாந்நிஶ்சயாத்மிகா ॥ 20॥
ரஜோம்ऽஶை: பஞ்சபி⁴ஸ்தேஷாம் க்ரமாத்கர்மேந்த்³ரியாணி து ।
வாக்பாணிபாத³பாயூபஸ்தா²பி⁴தா⁴நாநி ஜஜ்ஞிரே ॥ 21॥
தை:ஸர்வை:ஸஹிதை: ப்ராணோவ்ரு’த்திபே⁴தா³த்ஸ பஞ்சதா⁴ ।
ப்ராணோऽபாந:ஸமாநஶ்சோதா³நவ்யாநௌ ச தே புந: ॥ 22॥
பு³த்³தி⁴கர்மேந்த்³ரியப்ராணபஞ்சகைர்மநஸா தி⁴யா ।
ஶரீரம் ஸப்தத³ஶபி:⁴ ஸூக்ஷ்மம் தல்லிங்க³முச்யதே ॥ 23॥
ப்ராஜ்ஞஸ்தத்ராபி⁴மாநேந தைஜஸத்வம் ப்ரபத்³யதே ।
ஹிரண்யக³ர்ப⁴தாமீஶஸ்தயோர்வ்யஷ்டிஸமஷ்டிதா ॥ 24॥
ஸமஷ்டிரீஶ:ஸர்வேஷாம் ஸ்வாத்மதாதா³த்ம்யவேத³நாத் ।
தத³பா⁴வாத்ததோऽந்யே து கத்²யந்தே வ்யஷ்டிஸம்ஜ்ஞயா ॥ 25॥
தத்³போ⁴கா³ய புநர்போ⁴க்³யபோ⁴கா³யதநஜந்மநே ।
பஞ்சீகரோதி ப⁴க³வாந்ப்ரத்யேகம் வியதா³தி³கம் ॥ 26॥
த்³விதா⁴ விதா⁴ய சைகைகம் சதுர்தா⁴ ப்ரத²மம் புந: ।
ஸ்வஸ்வேதரத்³விதீயாம்ஶைர்யோஜநாத்பஞ்ச பஞ்ச தே ॥ 27॥
தைரண்ட³ஸ்தத்ர பு⁴வநபோ⁴க்³யபோ⁴கா³ஶ்ரயோத்³ப⁴வ: ।
ஹிரண்யக³ர்ப:⁴ ஸ்தூ²லேऽஸ்மிந்தே³ஹே வைஶ்வாநரோ ப⁴வேத் ।
தைஜஸா விஶ்வதாம் யாதா தே³வ திர்யங்நராத³ய: ॥ 28॥
தே பராக்³த³ர்ஶிந: ப்ரத்யக்தத்த்வபோ³த⁴விவர்ஜிதா: ॥ 29॥
குர்வதே கர்ம போ⁴கா³ய கர்ம கர்தும் ச பு⁴ஞ்ஜதே ।
நத்³யாம் கீடா இவாவர்தாதா³வர்தாந்தரமாஶு தே ।
வ்ரஜந்தோ ஜந்மநோ ஜந்ம லப⁴ந்தே நைவ நிர்வ்ரு’திம் ॥ 30॥
ஸத்கர்மபரிபாகாத்தே கருணாநிதி⁴நோத்³த்⁴ரு’தா: ।

panchadashi.pdf 3



பஞ்சத³ஶீ

ப்ராப்ய தீரதருச்சா²யாம் விஶ்ராம்யந்தி யதா²ஸுக²ம் ॥ 31॥
உபதே³ஶமவாப்யைவமாசார்யாத்தத்த்வத³ர்ஶிந: ।
பஞ்சகோஷவிவேகேந லப⁴ந்தே நிர்வ்ரு’திம் பராம் ॥ 32॥
அந்நம் ப்ராணோ மநோ பு³த்³தி⁴ராநந்த³ஶ்சேதி பஞ்ச தே ।
கோஷாஸ்தைராவ்ரு’த:ஸ்வாத்மா விஸ்ம்ரு’த்யா ஸம்ஸ்ரு’திம் வ்ரஜேத் ॥ 33॥
ஸ்யாத்பஞ்சீக்ரு’தபூ⁴தோத்தோ² தே³ஹ:ஸ்தூ²லோऽந்ந ஸம்ஜ்ஞக: ।
லிங்கே³ து ராஜஸை: ப்ராணை: ப்ராண: கர்மேந்த்³ரியை:ஸஹ ॥ 34॥
ஸாத்த்விகைர்தீ⁴ந்த்³ரியை:ஸாகம் விமர்ஷாத்மா மநோமய: ।
தைரேவ ஸாகம் விஜ்ஞாநமயோதீ⁴ர்நிஶ்சயாத்மிகா ॥ 35॥
காரணே ஸத்த்வமாநந்த³மயோமோதா³தி³வ்ரு’த்திபி: ⁴ ।
தத்தத்கோஷைஸ்து தாதா³த்ம்யாதா³த்மா தத்தந்மயோ ப⁴வேத் ॥ 36॥
அந்வயவ்யதிரேகாப்⁴யாம் பஞ்சகோஷ விவேகத: ।
ஸ்வாத்மாநம் தத உத்³த்⁴ரு’த்ய பரம் ப்³ரஹ்ம ப்ரபத்³யதே ॥ 37॥
அபா⁴நே ஸ்தூ²லதே³ஹஸ்ய ஸ்வப்நே யத்³பா⁴நமாத்மந: ।
ஸோऽந்வயோ வ்யதிரேகஸ்தத்³பா⁴நேऽந்யாநவபா⁴ஸநம் ॥ 38॥
லிங்க³பா⁴நே ஸுஷுப்தௌ ஸ்யாதா³த்மநோ பா⁴நமந்வய: ।
வ்யதிரேகஸ்து தத்³பா⁴நே லிங்க³ஸ்யாபா⁴நமுச்யதே ॥ 39॥
தத்³விவேகாத்³விவிக்தா:ஸ்யு: கோஷா: ப்ராணமநோதி⁴ய: ।
தே ஹி தத்ர கு³ணாவஸ்தா²பே⁴த³மாத்ராத்ப்ரு’த²க்க்ரு’தா: ॥ 40॥
ஸுஷுப்த்யபா⁴நே பா⁴நந்து ஸமாதா⁴வாத்மநோऽந்வய: ।
வ்யதிரேகஸ்த்வாத்மபா⁴நே ஸுஷுப்த்யநவபா⁴ஸநம் ॥ 41॥
யதா²முஞ்ஜாதி³ஷீகைவமாத்மா யுக்த்யா ஸமுத்³த்⁴ரு’த: ।
ஶரீரத்ரிதயாத்³தீ⁴ரை: பரம் ப்³ரஹ்மைவ ஜாயதே ॥ 42॥
பராபராத்மநோரேவம் யுக்த்யா ஸம்பா⁴விதைகதா ।
தத்த்வமஸ்யாதி³வாக்யை:ஸா பா⁴க³த்யாகே³ந லக்ஷ்யதே ॥ 43॥
ஜக³தோ யது³பாதா³நம் மாயாமாதா³ய தாமஸீம் ।
நிமித்தம் ஶுத்³த⁴ஸத்த்வாம் தாமுச்யதே ப்³ரஹ்ம தத்³கி³ரா ॥ 44॥

யதா³ மலிநஸத்த்வாம் தாம் காமகர்மாதி³தூ³ஷிதம் ।
ஆத³த்தே தத்பரம் ப்³ரஹ்ம த்வம் பதே³ந ததோ³ச்யதே ॥ 45॥
த்ரிதயீமபி தாம் முக்த்வா பரஸ்பரவிரோதி⁴நீம் ।
அக²ண்ட³ம் ஸச்சிதா³நந்த³ம் மஹாவாக்யேந லக்ஷ்யதே ॥ 46॥
ஸோऽயமித்யாதி³வாக்யேஷு விரோதா⁴த்ததி³த³ந்த்வயோ: ।
த்யாகே³ந பா⁴க³யோரேக ஆஶ்ரயோ லக்ஷ்யதே யதா² ॥ 47॥
மாயாவித்³யே விஹாயைவமுபாதீ⁴ பரஜீவயோ: ।
அக²ண்ட³ம் ஸச்சிதா³நந்த³ம் பரம் ப்³ரஹ்மைவ லக்ஷ்யதே ॥ 48॥
ஸவிகல்பஸ்ய லக்ஷ்யத்வே லக்ஷ்யஸ்ய ஸ்யாத³வஸ்துதா ।
நிர்விகல்பஸ்ய லக்ஷ்யத்வம் ந த்³ரு’ஷ்டம் ந ச ஸம்ப⁴வி ॥ 49॥
விகல்போ நிர்விகல்பஸ்ய ஸவிகல்பஸ்ய வா ப⁴வேத் ।
ஆத்³யே வ்யாஹதிரந்யத்ராநவஸ்தா²த்மாஶ்ரயாத³ய: ॥ 50॥
இத³ம் கு³ணக்ரியாஜாதித்³ரவ்யஸம்ப³ந்த⁴வஸ்துஷு ।
ஸமந்தேந ஸ்வரூபஸ்ய ஸர்வமேததி³தீஷ்யதாம் ॥ 51॥
விகல்பதத³பா⁴வாப்⁴யாமஸம்ஸ்ப்ரு’ஷ்டாத்மவஸ்துநி ।
விகல்பிதத்வலக்ஷ்யத்வஸம்ப³ந்தா⁴த்³யாஸ்து கல்பிதா: ॥ 52॥
இத்த²ம் வாக்யைஸ்தத³ர்தா²நுஸந்தா⁴நம் ஶ்ரவணம் ப⁴வேத் ।
யுக்த்யா ஸம்பா⁴விதத்வாநுஸந்தா⁴நம் மநநந்து தத் ॥ 53॥
தாப்⁴யாம் நிர்விசிகித்ஸேऽர்தே² சேதஸ:ஸ்தா²பிதஸ்ய யத் ।
ஏகதாநத்வமேதத்³தி⁴ நிதி³த்⁴யாஸநமுச்யதே ॥ 54॥
த்⁴யாத்ரு’த்⁴யாநே பரித்யஜ்ய க்ரமாத்³த்⁴யேயைககோ³சரம் ।
நிர்வாததீ³பவச்சித்தம் ஸமாதி⁴ரபி⁴தீ⁴யதே ॥ 55॥
வ்ரு’த்தயஸ்து ததா³நீமஜ்ஞாதா அப்யாத்மகோ³சரா: ।
ஸ்மரணாத³நுமீயந்தே வ்யுத்தி²தஸ்ய ஸமுத்தி²தாத் ॥ 56॥
வ்ரு’த்தீநாமநுவ்ரு’த்திஸ்து ப்ரயத்நாத்ப்ரத²மாத³பி ।
அத்³ரு’ஷ்டாஸக்ரு’த³ப்⁴யாஸஸம்ஸ்கார:ஸசிராத்³ப⁴வேத் ॥ 57॥
யதா² தீ³போ நிவாதஸ்த²இத்யாதி³பி⁴ரநேகதா⁴ ।
ப⁴க³வாநிமமேவார்த²மர்ஜுநாய ந்யரூபயத் ॥ 58॥

அநாதா³விஹ ஸம்ஸாரே ஸஞ்சிதா: கர்மகோடய: ।
அநேந விலயம் யாந்தி ஶுத்³தோ⁴ த⁴ர்மோ விவர்த⁴தே ॥ 59॥
த⁴ர்மமேக⁴மிமம் ப்ராஹு:ஸமாதி⁴ம் யோக³வித்தமா: ।
வர்ஷத்யேஷ யதோ த⁴ர்மாம்ரு’ததா⁴ரா:ஸஹஸ்ரஶ: ॥ 60॥
அமுநா வாஸநாஜாலே நி:ஶேஷம் ப்ரவிலாபிதே ।
ஸமூலோந்மூலிதே புண்யபாபாக்²யே கர்ம ஸஞ்சயே ॥ 61॥
வாக்யமப்ரதிப³த்³த⁴ம் ஸத்ப்ராக்பரோக்ஷாவபா⁴ஸிதே ।
கராமலகவத்³போ³த⁴மபரோக்ஷம் ப்ரஸூயதே ॥ 62॥
பரோக்ஷம் ப்³ரஹ்மவிஜ்ஞாநம் ஶாப்³த³ம் தே³ஶிகபூர்வகம் ।
பு³த்³தி⁴பூர்வக்ரு’தம் பாபம் க்ரு’த்ஸ்நம் த³ஹதி வஹ்நிவத் ॥ 63॥
அபரோக்ஷாத்மவிஜ்ஞாநம் ஶாப்³த³ம் தே³ஶிகபூர்வகம் ।
ஸம்ஸாரகாரணாஜ்ஞாநதமஸஶ்சண்ட³பா⁴ஸ்கர: ॥ 64॥
இத்த²ம் தத்த்வவிவேகம் விதா⁴ய விதி⁴வந்மந:ஸமாதா⁴ய ।
விக³லிதஸம்ஸ்ரு’திப³ந்த: ⁴ ப்ராப்நோதி பாரம் பத³ம் நரோ ந ஹிராத் ॥ 65॥
இதி தத்த்வவிவேக:ஸமாப்த: ॥ 1॥

2. பூ⁴தவிவேகோநாம- த்³விதீய: பரிச்சே²த:³ ।
ஸத³த்³வைதம் ஶ்ருதம் யத்தத்பஞ்சபூ⁴தவிவேகத: ।
போ³த்³து⁴ம் ஶக்யம் ததோ பூ⁴தபஞ்சகம் ப்ரவிவிச்யதே ॥ 1॥
ஶப்³த³ஸ்பர்ஶௌ ரூபரஸௌ க³ந்தோ⁴ பூ⁴தகு³ணா இமே ।
ஏகத்³வித்ரிசது: பஞ்சகு³ணா வ்யோமாதி³ஷு க்ரமாத் ॥ 2॥
ப்ரதித்⁴வநிர்வியச்ச²ப்³தோ³ வாயௌ வீஸீதி ஶப்³த³நம் ।
அநுஷ்ணாஶீதஸம்ஸ்பர்ஶோ வஹ்நோ பு⁴கு³பு⁴கு³த்⁴வநி: ।
உஷ்ண:ஸ்பர்ஶ: ப்ரபா⁴ ரூபம் ஜலே பு³லு பு³லு த்⁴வநி: ।
ஶீதாஸ்பர்ஶ: ஶுக்லரூபம் ரஸோ மாது⁴ர்யமீரிதம் ।
பூ⁴மௌ கட³கடா³ஶப்³த:³ காடி²ந்யம் ஸ்பர்ஶ இஷ்யதே ।
நீலாதி³கம் சித்ரரூபம் மது⁴ராம்லாதி³கோ ரஸ: ।

ஸுரபீ⁴தரக³ந்தௌ⁴ த்³வௌ கு³ணா:ஸம்யக்³விவேசிதா: ॥ 3॥
ஶ்ரோத்ரம் த்வக்சக்ஷுஷி ஜிஹ்வா க்⁴ராணம் சேந்த்³ரியபஞ்சகம் ।
கர்ணாதி³கோ³லகஸ்த²ம் தச்ச²ப்³தா³தி³க்³ராஹகம் க்ரமாத் ।
ஸௌக்ஷ்ம்யாத்கார்யாநுமேயம் தத்ப்ராயோ தா⁴வேத்³ப³ஹிர்முக²ம் ॥ 4॥
கதா³சித்பிஹிதே கர்ணே ஶ்ரூயதே ஶப்³த³ஆந்தர: ।
ப்ராணவாயௌ ஜாட²ராக்³நௌ ஜலபாநேऽந்நப⁴க்ஷணே ।
வ்யாஜ்யாந்தே ஹ்யாந்தரா:ஸ்பர்ஶாமீலநே சாந்தரம் தம: ।
உத்³கா³ரே ரஸக³ந்தௌ⁴ சேத்யக்ஷாணாமாந்தரக்³ரஹ: ॥ 5॥
பஞ்சோக்த்யாதா³நக³மநவிஸர்கா³நந்த³கா: க்ரியா: ।
க்ரு’ஷிவாணிஜ்யஸேவாத்³யா: பஞ்சஸ்வந்தர்ப⁴வந்தி ஹி ॥ 6॥
வாக்பாணிபாத³பாயூபஸ்தை²ரக்ஷைஸ்தத்க்ரியாஜநி: ।
முகா²தி³கோ³லகேஷ்வாஸ்தே தத்கர்மேந்த்³ரியபஞ்சகம் ॥ 7॥
மநோ த³ஶேந்த்³ரியாத்⁴யக்ஷம் ஹ்ரு’த்பத்³மகோ³லகே ஸ்தி²தம் ।
தச்சாந்த:கரணம் பா³ஹ்யேஷ்வஸ்வாதந்த்ர்யாத்³விநேந்த்³ரியை: ॥ 8॥
அக்ஷேஷ்வர்தா²ர்பிதேஷ்வேதத்³கு³ணதோ³ஷவிசாரகம் ।
ஸத்த்வம் ரஜஸ்தமஶ்சாஸ்ய கு³ணா விக்ரியதே ஹி தை: ॥ 9॥
வைராக்³யம் க்ஷாந்திரௌதா³ர்யமித்யாத்³யா:ஸத்த்வஸம்ப⁴வா: ।
காமக்ரோதௌ⁴ லோப⁴யத்நாவித்யாத்³யா ரஜஸோத்தி²தா: ।
ஆலஸ்யப்⁴ராந்திதந்த்³ராத்³யா விகாராஸ்தமஸோத்தி²தா: ॥ 10॥
ஸாத்த்விகை: புண்யநிஷ்பத்தி: பாபௌத்பத்திஶ்ச ராஜஸை: ।
தாமஸைர்நோப⁴யம் கிந்து வ்ரு’தா²யு:க்ஷபணம் ப⁴வேத் ।
அத்ராஹம்ப்ரத்யயீ கர்தேத்யேவம் லோகவ்யவஸ்தி²தி: ॥ 11॥
ஸ்பஷ்டஶப்³தா³தி³யுக்தேஷு பௌ⁴திகத்வமதிஸ்பு²டம் ।
அக்ஷாதா³வபி தச்சா²ஸ்த்ரயுக்திப்⁴யாமவதா⁴ர்யதாம் ॥ 12॥
ஏகாத³ஶேந்த்³ரியைர்யுக்த்யா ஶாஸ்த்ரேணாப்யவக³ம்யதே ।
யாவத்கிஞ்சித்³ப⁴வேதே³ததி³த³ம் ஶப்³தோ³தி³தம் ஜக³த் ॥ 13॥
இத³ம் ஸர்வம் புரா ஸ்ரு’ஷ்டேரேகமேவத்³விதீயகம் ।
ஸதே³வாஸீந்நாமரூபே நாஸ்தாமித்யாருணேர்வச: ॥ 14॥

வ்ரு’க்ஷஸ்ய ஸ்வக³தோ பே⁴த:³ பத்ரபுஷ்பப²லாதி³பி: ⁴ ।
வ்ரு’க்ஷாந்தராத்ஸஜாதீயோ விஜாதீய: ஶிலாதி³த: ॥ 15॥
ததா²ஸத்³வஸ்துநோ பே⁴த³த்ரயம் ப்ராப்தம் நிவார்யதே ।
ஐக்யாவதா⁴ரணத்³வைதப்ரதிஷேதை⁴ஸ்த்ரிபி: ⁴ க்ரமாத் ॥ 16॥
ஸதோ நாவயவா: ஶங்க்யாஸ்தத³ம்ஶஸ்யாநிரூபணாத் ।
நாமரூபே ந தஸ்ய அம்ஶௌ தயோரத்³யாப்யநுத்³ப⁴வாத் ॥ 17॥
நாமரூபோத்³ப⁴வஸ்யைவ ஸ்ரு’ஷ்டித்வாத்ஸ்ரு’ஷ்டித: புரா ।
ந தயோருத்³ப⁴வஸ்தஸ்மாத்ஸந்நிரம்ஶம் யதா² வியத் ॥ 18॥
ஸத³ந்தரம் ஸஜாதீயம் ந வைலக்ஷண்யவர்ஜநாத் ।
நாமரூபோபாதி⁴பே⁴த³ம் விநா நைவ ஸதோ பி⁴தா³ ॥ 19॥
விஜாதீயமஸத்தத்து ந க²ல்வஸ்தீதி க³ம்யதே ।
நாஸ்யாத: ப்ரதியோகி³த்வம் விஜாதீயாத்³பி⁴தா³குத: ॥ 20॥
ஏகமேவாத்³விதீயம் ஸத்ஸித்³த⁴மத்ர து கேசந ।
விஹ்வலா அஸதே³வேத³ம் புராஸீதி³த்யவர்ணயந் ॥ 21॥
மக்³நஸ்யாப்³தௌ⁴ யதா²ऽக்ஷாணி விஹ்வலாநி ததா²ऽஸ்ய தீ:⁴ ।
அக²ண்டை³கரஸம் ஶ்ருத்வா நி:ப்ரசாரா பி³பே⁴த்யத: ॥ 22॥
கௌ³டா³சார்யா நிர்விகல்பே ஸமாதா⁴வந்யயோகி³நாம் ।
ஸாகாரத்⁴யாநநிஷ்டா²நாமத்யந்தம் ப⁴யமூசிரே ॥ 23॥
அஸ்பர்ஶயோகோ³ நாமைஷ து³ர்த³ர்ஶ:ஸர்வயோகி³பி: ⁴ ।
யோகி³நோ பி³ப்⁴யதி ஹ்யஸ்மாத³ப⁴யே ப⁴யத³ர்ஶிந: ॥ 24॥
ப⁴க³வத்பூஜ்யபாதா³ஶ்ச ஶுஷ்கதர்கபடூநமூந் ।
ஆஹுர்மாத்⁴யமிகாந்ப்⁴ராந்தாநசிந்த்யேऽஸ்மிந்ஸதா³த்மநி ॥ 25॥
அநாத்³ரு’த்ய ஶ்ருதிம் மௌர்க்²யாதி³மே பௌ³த்³த⁴ஸ்தபஸ்விந: ।
ஆபேதி³ரே நிராமத்வமநுமாநைகசக்ஷுஶ: ॥ 26॥
ஶூந்யமாஸீதி³தி ப்³ரூஷே ஸத்³யோக³ம் வா ஸதா³த்மதாம் ।
ஶூந்யஸ்ய ந து தத்³யுக்தமுப⁴யம் வ்யாஹ தத்த்வத: ॥ 27॥
ந யுக்தஸ்தமஸா ஸூர்யோ நாபி சாஸௌ தமோமய: ।
ஸச்சூ²ந்யயோர்விரோதி⁴த்வாச்சூ²ந்யமாஸீத்கத²ம் வத³ ॥ 28॥

வியதா³தே³ர்நாமரூபே மாயயா ஸதி கல்பிதே ।
ஶூந்யஸ்ய நாமரூபே ச ததா² சேஜ்ஜீவ்யதாம் சிரம் ॥ 29॥
ஸதோऽபி நாமரூபே த்³வே கல்பிதே சேத்ததா³ வத³ ।
குத்ரேதி நிரதி⁴ஷ்டா²நோ ந ப்⁴ரம: க்வசிதீ³க்ஷ்யதே ॥ 30॥
ஸதா³ஸீதி³தி ஶப்³தா³ர்த²பே⁴தே³ த்³வைகு³ண்யமாபதேத் ।
அபே⁴தே³ புநருக்தி:ஸ்யாந்மைவம் லோகே ததே²க்ஷணாத் ॥ 31॥
கர்தவ்யம் குருதே வாக்யம் ப்³ரூதே தா⁴ர்யஸ்ய தா⁴ரணம் ।
இத்யாதி³வாஸநாவிஷ்டம் ப்ரத்யாஸீத்ஸதி³தீரணம் ॥ 32॥
காலாபா⁴வே புரேத்யுக்தி: காலவாஸநயாயுதம் ।
ஶிஷ்யம் ப்ரத்யேவ தேநாத்ர த்³விதீயம் ந ஹி ஶங்க்யதே ॥ 33॥
சோத்³யம் வா பரிஹாரோ வா க்ரியதாம் த்³வைதபா⁴ஷயா ।
அத்³வைதபா⁴ஷயா சோத்³யம் நாஸ்தி நாபி தது³த்தரம் ॥ 34॥
அதஸ்திமிதக³ம்பீ⁴ரம் ந தேஜோ ந தமஸ்ததம் ।
அநாக்²யமநபி⁴வ்யக்தம் ஸத்கிஞ்சித³வஶிஷ்யதே ॥ 35॥
நநு பூ⁴ம்யாதி³கம் மா பூ⁴த்பரமாண்வந்த நாஶத: ।
கத²ம் தே வியதோऽஸத்த்வம் பு³த்³தி⁴மாரோஹதீதி சேத் ॥ 36॥
அத்யந்தம் நிர்ஜக³த்³வ்யோம யதா² தே பு³த்³தி⁴மாஶ்ரிதம் ।
ததை²வ ஸந்நிராகாஶம் குதோ நாஶ்ரயதே மதிம் ॥ 37॥
நிர்ஜக³த்³வ்யோம த்³ரு’ஷ்டம் சேத்ப்ரகாஶதமஸீ விநா ।
க்வ த்³ரு’ஷ்டம் கிஞ்ச தே பக்ஷே ந ப்ரத்யக்ஷம் வியத்க²லு ॥ 38॥
ஸத்³வஸ்து ஸித்³த⁴ந்த்வஸ்மாபி⁴ர்நிஶ்சிதைரநுபூ⁴யதே ।
தூஷ்ணீம் ஸ்தி²தௌ ந ஶூந்யத்வம் ஶூந்யபு³த்³தே⁴ஸ்து வர்ஜநாத் ॥ 39॥
ஸத்³பு³த்³தி⁴ரபி சேந்நாஸ்தி மாஸ்த்வஸ்ய ஸ்வப்ரப⁴த்வத: ।
நிர்மநஸ்கத்வஸாக்ஷித்வாத்ஸந்மாத்ரம் ஸுக³மம் ந்ரு’ணாம் ॥ 40॥
மநோஜ்ரு’ம்ப⁴நராஹித்யே யதா²ஸாக்ஷீ நிராகுல: ।
மாயாஜ்ரு’ம்ப⁴ணத: பூர்வம் ஸத்ததை²வ நிராகுலம் ॥ 41॥
நிஸ்தத்த்வா கார்யக³ம்யாஸ்ய ஶக்திர்மாயாக்³நிஶக்திவத் ।

ந ஹி ஶக்தி க்வசித்கைஶ்சித்³பு³த்³த்⁴யதே காரயத: புரா ॥ 42॥
ந ஸத்³வஸ்து ஸத: ஶக்திர்ந ஹி வஹ்நே:ஸ்வஶக்திதா ।
ஸத்³விலக்ஷணதாயாந்து ஶக்தே: கிம் தத்த்வமுச்யதாம் ॥ 43॥
ஶூந்யத்வமிதி சேச்சூ²ந்யம் மாயாகார்யமிதீரிதம் ।
நஶூந்யம் நாபி ஸத்³யாத்³ரு’க்தாத்³ரு’க்தத்த்வமிஹேஷ்யதாம் ॥ 44॥
நாஸதா³ஸீந்நோ ஸதா³ஸீத்ததா³நீம் கிந்த்வபூ⁴த்தம: ।
ஸத்³யோகா³த்தமஸ:ஸத்த்வம் ந ஸ்வதஸ்தந்நிஷேத⁴நாத் ॥ 45॥
அதஏவ த்³விதீயத்வம் ஶூந்யவந்நஹி க³ண்யதே ।
ந லோகே சைத்ரதச்ச²க்த்யோர்ஜீவிதம் க³ண்யதே ப்ரு’த²க் ॥ 46॥
ஶக்த்யாதி⁴க்யே ஜீவிதம் சேத்³வர்த⁴தே தத்ர வ்ரு’த்³தி⁴க்ரு’த் ।
ந ஶக்தி: கிந்து தத்கார்யம் யுத்³த⁴க்ரு’ஷ்யாதி³கம் ததா² ।
ஸர்வதா² ஶக்திமாத்ரஸ்ய ந ப்ரு’த²க்³க³ணநா க்வசித் ।
ஶக்திகார்யம் து நைவாஸ்தி த்³விதீயம் ஶங்க்யதே கத²ம் ॥ 47॥
ந க்ரு’த்ஸ்நப்³ரஹ்மவ்ரு’த்தி:ஸா ஶக்தி: கிந்த்வேகதே³ஶபா⁴க் ।
க⁴டஶக்திர்யதா² பூ⁴மௌ ஸ்நிக்³த⁴ம்ரு’த்³யேவ வர்ததே ॥ 48॥
பாதோ³ऽஸ்ய விஶ்வா பூ⁴தாநி த்ரிபாத³ஸ்தி ஸ்வயம் ப்ரப: ⁴ ।
இத்யேகதே³ஶவ்ரு’த்தித்வம் மாயாயா வத³தி ஶ்ருதி: ॥ 49॥
விஷ்டப்⁴யாஹமித³ம் க்ரு’த்ஸ்நமேகாம்ஶேந ஸ்தி²தோ ஜக³த் ।
இதி க்ரு’ஷ்ணோர்ஜுநாயாஹ ஜக³தஸ்த்வேகதே³ஶதாம் ॥ 50॥
ஸபூ⁴மிம் ஸர்வதோ வ்ரு’த்வா அத்யதிஷ்ட²த்³த³ஶாங்கு³லம் ।
விகாராவர்தி சாத்ராஸ்தி ஶ்ருதிஸூத்ரக்ரு’தோர்வச: ॥ 51॥
நிரம்ஶேऽப்யம்ஶமாரோப்ய க்ரு’த்ஸ்நேம்ऽஶே வேதி ப்ரு’ச்ச²த: ।
தத்³பா⁴ஷயோத்தரம் ப்³ரூதே ஶ்ருதி: ஶ்ரோதுர்ஹிதைஷிணீ ॥ 52॥
ஸத்தத்த்வமாஶ்ரிதா ஶக்தி: கல்பயேத்ஸதி விக்ரியா: ।
வர்ணாபி⁴த்திக³தாபி⁴த்தௌ சித்ரம் நாநாவித⁴ம் யதா² ॥ 53॥
ஆத்³யோ விகார ஆகாஶ: ஸோऽவகாஶஸ்வபா⁴வாந் ।
ஆகாஶோऽஸ்தீதி ஸத்தத்த்வமாகாஶேऽப்யநுக³ச்ச²தி ॥ 54॥
ஏகஸ்வபா⁴வம் ஸத்தத்த்வமாகாஶோ த்³விஸ்வபா⁴வக: ।

நாவகாஶ:ஸதி வ்யோம்நி ஸ சைஷோऽபி த்³வயம் ஸ்தி²தம் ॥ 55॥
யத்³வா ப்ரதித்⁴வநிர்வ்யோம்நோ கு³ணோ நாஸௌ ஸதீக்ஷ்யதே ।
வ்யோம்நி த்³வௌ ஸத்³த்⁴வநீ தேந ஸதே³கம் த்³விகு³ணம் வியத் ॥ 56॥
யா ஶக்தி: கல்பயேத்³வ்யோம ஸா ஸத்³வ்யோம்நோரபி⁴ந்நதாம் ।
ஆபாத்³ய த⁴ர்மத⁴ர்மித்வம் வ்யத்யயேநாவகல்பயேத் ॥ 57॥
ஸதோ வ்யோமத்வமாபந்நம் வ்யோம்ந:ஸத்தாந்து லௌகிகா: ।
தார்கிகாஶ்சாவக³ச்ச²ந்தி மாயாயா உசிதம் ஹி தத் ॥ 58॥
யத்³யதா² வர்ததே தஸ்ய ததா²த்வம் பா⁴தி மாநத: ।
அந்யதா²த்வம் ப்⁴ரமேணேதி ந்யாயோऽயம் ஸர்வலௌகிக: ॥ 59॥
ஏவம் ஶ்ருதிவிசாராத்ப்ராக்யத்³யதா² வஸ்து பா⁴ஸதே ।
விசாரேண விபர்யேதி ததஸ்தச்சிந்த்யதாம் வியத் ॥ 60॥
பி⁴ந்நே வியத்ஸதீ ஶப்³த³பே⁴தா³த்³பு³த்³தே⁴ஶ்ச பே⁴த³த: ।
வாய்வாதி³ஷ்வநுவ்ரு’த்தம் ஸந்ந து வ்யோமேதி பே⁴த³தீ:⁴ ॥ 61॥
ஸத்³வஸ்த்வதி⁴கவ்ரு’த்தித்வாத்³த⁴ர்மி வ்யோம்நஸ்து த⁴ர்மதா ।
தி⁴யா ஸத: ப்ரு’த²க்காரே ப்³ரூஹி வ்யோம கிமாத்மகம் ॥ 62॥
அவகாஶாத்மகம் தச்சேத³ஸத்ததி³தி சிந்த்யதாம் ।
பி⁴ந்நம் ஸதோऽஸச்ச நேதி வக்ஷி சேத்³வ்யாஹதிஸ்தவ ॥ 63॥
பா⁴தீதி சேத்³பா⁴து நாம பூ⁴ஷணம் மாயிகஸ்ய தத் ।
யத³ஸத்³பா⁴ஸமாநந்தந்மித்²யா ஸ்வப்நக³ஜாதி³வத் ॥ 64॥
ஜாதிவ்யக்தோ தே³ஹிதே³ஹௌ கு³ணத்³ரவ்யே யதா² ப்ரு’த²க் ।
வியத்ஸதோஸ்ததை²வாஸ்து பார்த²க்யம் கோऽத்ர விஸ்மய: ॥ 65॥
பு³த்³தோ⁴ऽபி பே⁴தோ³ நோ சித்தே நிருடி⁴ம் யாதி சேத்ததா³ ।
அநைகாக்³ர்யாத்ஸம்ஶயாத்³வா ரூட்⁴யபா⁴வோऽஸ்ய தே வத³ ॥ 66॥
அப்ரமத்தோ ப⁴வ த்⁴யாநாதா³த்³யேऽந்யஸ்மிந்விவேசநம் ।
குரு ப்ரமாணயுக்திப்⁴யாம் ததோ ரூட⁴தமோ ப⁴வேத் ॥ 67॥
த்⁴யாநாந்மாநாத்³யுக்திதோऽபி ரூடே⁴ பே⁴த³ வியத்ஸதோ: ।
ந கதா³சித்³வியத்ஸத்யம் ஸத்³வஸ்து சி²த்³ரவந்ந ச ॥ 68॥

ஜ்ஞஸ்ய பா⁴தி ஸதா³ வ்யோம நிஸ்தத்த்வோல்லேக²பூர்வகம் ।
ஸத்³வஸ்த்வபி விபா⁴த்யஸ்ய நிஶ்சி²த்³ரத்வபுர:ஸரம் ॥ 69॥
வாஸநாயாம் விவ்ரு’த்³தா⁴யாம் வியத்ஸத்யத்வவாதி³நம் ।
ஸந்மாத்ராபோ³த⁴யுக்தம் ச த்³ரு’ஷ்ட்வா விஸ்மயதே பு³த: ⁴ ॥ 70॥
ஏவமாகாஶமித்²யாத்வே ஸத்ஸத்யத்வே ச வாஸிதே ।
ந்யாயேநாநேந வாய்வாதே:³ஸத்³வஸ்து ப்ரவிவிச்யதாம் ॥ 71॥
ஸத்³வஸ்துந்யேகதே³ஶஸ்தா² மாயா தத்ரைகதே³ஶக³ம் ।
வியத்தத்ராப்யேகதே³ஶக³தோ வாயு ப்ரகல்பித: ॥ 72॥
ஶோஷஸ்பர்ஶௌ க³திர்வேகோ³ வாயுத⁴ர்மா இமே மதா: ।
த்ரய:ஸ்வபா⁴வா:ஸந்மாயாவ்யோம்நாம் யே தேऽபி வாயுகா:³ ॥ 73॥
வாயுரஸ்தீதி ஸத்³பா⁴வ:ஸதோ வாயௌ ப்ரு’த²க்க்ரு’தே ।
நிஸ்தத்த்வரூபதா மாயாஸ்வபா⁴வோ வ்யோமகோ³ த்⁴வநி: ॥ 74॥
ஸதோऽநுவ்ரு’த்தி:ஸர்வத்ர வ்யோம்நோ நேதி புரோதி³தம் ।
வ்யோமாநுவ்ரு’த்திரது⁴நா கத²ம் நவ்யாஹதம் வச: ॥ 75॥
சி²த்³ராநுவ்ரு’த்திர்நேதீதி பூர்வோக்திரது⁴நா த்வியம் ।
ஶப்³தா³நுவ்ரு’த்திரேவோக்தா வசஸோ வ்யாஹதி:குத: ॥ 76॥
நநு ஸத்³வஸ்துபார்த²க்யாத³ஸத்த்வம் சேத்ததா³ கத²ம் ।
அவ்யக்தமாயாவைஷம்யாத³மாயாமயதாபி நோ ॥ 77॥
நிஸ்தத்த்வரூபதைவாத்ர மாயாத்வஸ்ய ப்ரயோஜிகா ।
ஸா ஶக்திகார்யயோஸ்துல்யா வ்யக்தாவ்யக்தத்வபே⁴தி³நோ: ॥ 78॥
ஸத³ஸத்த்வவிவேகஸ்ய ப்ரஸ்துதத்த்வாத்ஸசிந்த்யதாம் ।
அஸதோऽவாந்தரோ பே⁴த³ஆஸ்தாம் தச்சிந்தயாத்ர கிம் ॥ 79॥
ஸத்³வஸ்துப்³ரஹ்மஶிஷ்டோம்ऽஶோவாயுர்மித்²யா யதா² வியத் ।
வாஸயித்வா சிரம் வாயோர்மித்²யாத்வம் மருதம் த்யஜேத் ॥ 80॥
சிந்தயேத்³வஹ்நிமப்யேவம் மருதோ ந்யூநவர்திநம் ।
ப்³ரஹ்மாண்டா³வரணேஷ்வேஷாம் ந்யூநாதி⁴கவிசாரணா ॥ 81॥
வாயோர்த³ஶாம்ஶதோந்யூநோவஹ்நிர்வாயௌ ப்ரகல்பித: ।
புராணோக்தம் தாரதம்யம் த³ஶாம்ஶைர்பூ⁴தபஞ்சகே ॥ 82॥

வஹ்நிருஷ்ணப்ரகாஶாத்மா பூர்வாநுக³திரத்ர ச ।
அஸ்தி வஹ்நி:ஸநிஸ்தத்த்வ: ஶப்³த³வாந்ஸ்பர்ஶவாநபி ॥ 83॥
ஸந்மயாவ்யோமவாய்வம்ஶைர்யுக்தஸ்யாக்³நேர்நிஜோ கு³ண: ।
ரூபம் தத்ர ஸத:ஸர்வமந்யத்³பு³த்³த்⁴யா விவிச்யதாம் ॥ 84॥
ஸதோ விவேசிதே வஹ்நௌ மித்²யாத்வே ஸதி வாஸிதே ।
ஆபோ த³ஶாம்ஶதோ ந்யூநா: கல்பிதா இதி சிந்தயேத் ॥ 85॥
ஸந்த்யாபோऽமூ: ஶூந்யதத்த்வா:ஸஶப³த³ஸ்பர்ஶஸம்யுதா: ।
ரூபவத்யோऽந்யத⁴ர்மாநுவ்ரு’த்யா ஸ்வீயோ ரஸோ கு³ண: ॥ 86॥
ஸதோ விவேசிதாஸ்வப்ஸு தந்மித்²யாத்வே ச வாஸிதே ।
பூ⁴மிர்த³ஶாம்ஶதோ ந்யூநா கல்பிதாப்ஸ்விதி சிந்தயேத் ॥ 87॥
அஸ்தி பூ⁴ஸ்தத்த்வஶூந்யாஸ்யா: ஶப்³த³ஸ்பர்ஶௌ ஸ்வரூபகௌ ।
ரஸஶ்ச பரதோ நைஜோ க³ந்த:⁴ ஸத்தா விவிச்யதாம் ॥ 88॥
ப்ரு’த²க்க்ரு’தாயாம் ஸத்தாயாம் பூ⁴மிர்மித்²யாவஶிஷ்யதே ।
பூ⁴மேர்த³ஶாம்ஶதோ ந்யூநம் ப்³ரஹ்மாண்ட³ம் பூ⁴மிமத்⁴யக³ம் ॥ 89॥
ப்³ரஹ்மாண்ட³மத்⁴யே திஷ்ட²ந்தி பு⁴வநாநி சதுர்த³ஶ ।
பு⁴வநேஷு வஸந்த்யேஷு ப்ராணிதே³ஹா யதா²யத²ம் ॥ 90॥
ப்³ரஹ்மாண்ட³லோகதே³ஹேஷு ஸத்³வஸ்துநி ப்ரு’த²க்க்ரு’தே ।
அஸந்தோऽண்டா³த³யோ பா⁴ந்து தத்³பா⁴நேऽபீஹ கா க்ஷதி: ॥ 91॥
பூ⁴தபௌ⁴திகமாயாநாமஸமத்வேऽத்யந்தவாஸிதே ।
ஸத்³வஸ்த்வத்³வைதமித்யேஷா தீ⁴ர்விபர்யேதி ந க்வசித் ॥ 92॥
ஸத³த்³வைதாத்ப்ரு’த²க்³பூ⁴தே த்³வைதே பூ⁴ம்யாதி³ரூபிணி ।
தத்தத³ர்த²க்ரியா லோகே யதா² த்³ரு’ஷ்டா ததை²வ ஸா ॥ 93॥
ஸாங்க்²யகாணாத³பௌ³த்³தா⁴த்³யைர்ஜக³த்³பே⁴தோ³ யதா² யதா² ।
உத்ப்ரேக்ஷ்யதேऽநேகயுக்த்யா ப⁴வத்வேஷ ததா² ததா² ॥ 94॥
அவஜ்ஞாதம் ஸத³த்³வைதம் நி:ஶங்கைரந்யவாதி³பி: ⁴ ।
ஏவம் கா க்ஷதிர்ரஸ்மாகம் தத்³த்³வைதமவஜாநதாம் ॥ 95॥
த்³வைதாவஜ்ஞா ஸுஸ்தி²தா சேத³த்³வைதா தீ: ⁴ ஸ்தி²ரா ப⁴வேத் ।

ஸ்தை²ர்யே தஸ்யா: புமாநேஷ ஜீவந்முக்த இதீர்யதே ॥ 96॥
ஏஷா ப்³ராஹ்மீ ஸ்தி²தி: பார்த²நைநாம் ப்ராப்ய விமுஹ்யதி ।
ஸ்தி²த்வாஸ்யாமந்தகாலேऽபி ப்³ரஹ்மநிர்வாணம்ரு’ச்ச²தி ॥ 97॥
ஸத³த்³வைதேऽந்ரு’தத்³வைதே யத³ந்யோऽந்யைக்யவீக்ஷணம் ।
தஸ்யாந்தகாலஸ்தத்³பே⁴த³பு³த்³தி⁴ரேவ ந சேதர: ॥ 98॥
யத்³வாந்தகால: ப்ராணஸ்ய வியோகோ³ஸ்து ப்ரஸித்³தி⁴த: ।
தஸ்மிந்காலேऽபி ந ப்⁴ராந்தேர்க³தாயா: புநராக³ம: ॥ 99॥
நீரோக³ உபவிஷ்டோ வா ருக்³ணோ வா விலுட²ந்பு⁴வி ।
மூர்ச்சி²தோ வா த்யஜேதே³ஷ ப்ராணாந்ப்⁴ராந்திர்ந ஸர்வதா² ॥ 100॥
தி³நே தி³நே ஸ்வப்நஸுப்த்யோரதீ⁴தே விஸ்ம்ரு’தேऽப்யயம் ।
பரேத்³யுர்நாநதீ⁴த:ஸ்யாத்தத்த்வவித்³யா ந நஶ்யதி ॥ 101॥
ப்ரமாணோத்பாதி³தா வித்³யா ப்ரமாணம் ப்ரப³லம் விநா ।
ந நஶ்யதி ந வேதா³ந்தாத்ப்ரப³லம் மாநமீக்ஷதே ॥ 102॥
தஸ்மாத்³வேதா³ந்தஸம்ஸித்³த⁴ம் ஸத³த்³வைதம் ந பா³த்⁴யதே ।
அந்தகாலேऽப்யதோ பூ⁴தவிவேகாந்நிர்வ்ரு’தி:ஸ்தி²தா ॥ 103॥
இதி பூ⁴தவிவேகநாம த்³விதீய: பரிச்சே²த:³ ॥ 2॥

3. பஞ்சகோஷவிவேகோநாம - த்ரு’தீய: பரிச்சே²த:³ ।
கு³ஹாஹிதம் ப்³ரஹ்ம யத்தத்பஞ்சகோஷ விவேகத: ।
போ³த்³து⁴ம் ஶக்யம் தத: கோஷபஞ்சகம் ப்ரவிவிச்யதே ॥ 1॥
தே³ஹாத³ப்⁴யந்தர: ப்ராண: ப்ராணாத³ப்⁴யந்தரம் மந: ।
தத: கர்தா ததோ போ⁴க்தா கு³ஹா ஸேயம் பரம்பரா ॥ 2॥
பித்ரு’பு⁴க்தாந்நஜாத்³வீர்யாஜ்ஜாதோऽந்நேநைவ வர்த⁴தே ।
தே³ஹ: ஸோऽந்நமயோ நாத்மா ப்ராக்சோர்த்⁴வம் தத³பா⁴வத: ॥ 3॥
பூர்வஜந்மந்யஸத்த்வே தஜ்ஜந்ம ஸம்பாத³யேத்கத²ம் ।
பா⁴விஜந்மந்யஸத்கர்ம ந பு⁴ஞ்ஜீதேஹ ஸஞ்சிதம் ॥ 4॥
பூர்ணோ தே³ஹே ப³லம் யச்ச²ந்நக்ஷாணாம் ய: ப்ரவர்தக: ।
வாயு: ப்ராணமயோ நாஸாவாத்மா சைதந்யவர்ஜநாத் ॥ 5॥

அஹந்தாம் மமதாம் தே³ஹே க்³ரு’ஹாதௌ³ ச கரோதி ய: ।
காமாத்³யவஸ்த²யா ப்⁴ராந்தோ நாஸாவாத்மா மநோமய: ॥ 6॥
லீநா ஸுப்தௌ வபுர்போ³தே⁴ வ்யாப்நுயாதா³நகா²க்³ரகா³ ।
சிச்சா²யோபேததீ⁴ர்நாத்மா விஜ்ஞாநமயஶப்³த³பா⁴க் ॥ 7॥
கர்த்ரு’த்வகரணத்வாப்⁴யாம் விக்ரியேதாந்தரிந்த்³ரியம் ।
விஜ்ஞாநமநஸீ அந்தர்ப³ஹிஶ்சைதே பரஸ்பரம் ॥ 8॥
காசித³ந்தர்முகா² வ்ரு’த்திராநந்த³ப்ரதிபி³ம்ப³பா⁴க் ।
புண்யபோ⁴கே³ போ⁴க³ஶாந்தௌ நித்³ராரூபேண லீயதே ॥ 9॥
காதா³சித்கத்வதோ நாத்மா ஸ்யாதா³நந்த³மயோऽப்யயம் ।
பி³ம்ப³பூ⁴தோ ய ஆநந்த³ஆத்மாஸௌ ஸர்வதா³ஸ்தி²தே: ॥ 10॥
நநு தே³ஹமுபக்ரம்ய நித்³ராநந்தா³ந்தவஸ்துஷு ।
மாபூ⁴தா³த்மத்வமந்யஸ்து ந கஶ்சித³நுபூ⁴யதே ॥ 11॥
பா³ட⁴ம் நித்³ராத³ய:ஸர்வேऽநுபூ⁴யந்தே ந சேதர: ।
ததா²ப்யேதேऽநுபூ⁴யந்தே யேந தம் கோ நிவாரயேத் ॥ 12॥
ஸ்வயமேவாநுபூ⁴தித்வாத்வித்³யதே நாநுபா⁴வ்யதா ।
ஜ்ஞாத்ரு’ஜ்ஞாநாந்தராபா⁴வாத³ஜ்ஞேயோ ந த்வஸத்தயா ॥ 13॥
மாது⁴ர்யாதி³ஸ்வபா⁴வாநாமந்யத்ர ஸ்வகு³ணார்பிணாம் ।
ஸ்வஸ்மிம்ஸ்தத³ர்பணாபேக்ஷா நோ ந சாஸ்தாந்யத³ர்பகம் ॥ 14॥
அர்பகாந்தராராஹித்யேப்யஸ்த்யேஷாம் தத்ஸ்வபா⁴வதா ।
மாபூ⁴த்ததா²நுபா⁴வ்யத்வம் போ³தா⁴த்மா து ந ஹீயதே ॥ 15॥
ஸ்வயஞ்ஜ்யோதிர்ப⁴வத்யேஷ புரோऽஸ்மாத்பா⁴ஸதேऽகி²லாத் ।
தமேவ பா⁴ந்தமந்வேதி தத்³பா⁴ஸா பா⁴ஸதே ஜக³த் ॥ 16॥
யேநேத³ம் ஜாநதே ஸர்வம் தம் கேநாந்யேந ஜாநதாம் ।
விஜ்ஞாதாரம் கேந வித்³யாச்ச²க்தம் வேத்³யே து ஸாத⁴நம் ॥ 17॥
ஸ வேத்தி வேத்³யம் தத்ஸர்வம் நாந்யஸ்தஸ்யாஸ்தி வேதி³தா ।
விதி³தாவிதி³தாப்⁴யாம் தத்ப்ரு’த²க்போ³த⁴ஸ்வரூபகம் ॥ 18॥
போ³தே⁴ऽப்யநுப⁴வோ யஸ்ய ந கத²ஞ்சந ஜாயதே ।

தம் கத²ம் போ³த⁴யேச்சா²ஸ்த்ரம் லோஷ்டம் நரஸமாக்ரு’திம் ॥ 19॥
ஜிஹ்வா மேऽஸ்தி ந வேத்யுக்திர்லஜ்ஜாயை கேவலம் யதா² ।
ந பு³த்⁴யதே மயா போ³தோ⁴ போ³த்³த⁴வ்ய இதி தாத்³ரு’ஷீ ॥ 20॥
யஸ்மிந்யஸ்மிந்நஸ்தி லோகே போ³த⁴ஸ்தத்தது³பேக்ஷணே ।
யத்³போ³த⁴மாத்ரம் தத்³ப்³ரஹ்மேத்யேவம் தீ⁴ர்ப்³ரஹ்மநிஶ்சய: ॥ 21॥
பஞ்சகோஷபரித்யாகே³ஸாக்ஷிபோ³தா⁴வஶேஷத: ।
ஸ்வஸ்வரூபம் ஸ ஏவ ஸ்யாச்சூ²ந்யத்வம் தஸ்ய து³ர்க⁴டம் ॥ 22॥
அஸ்தி தாவத்ஸ்வயம் நாம விவாதா³விஷயத்வத: ।
ஸ்வஸ்மிந்நபி விவாத³ஶ்சேத்ப்ரதிவாத்³யத்ர கோ ப⁴வேத் ॥ 23॥
ஸ்வாஸத்த்வந்து ந கஸ்மைசித்³ரோசதே விப்⁴ரமம் விநா ।
அதஏவ ஶ்ருதிர்பா³த⁴ம் ப்³ரூதே சாஸத்த்வவாதி³ந: ॥ 24॥
அஸத்³ப்³ரஹ்மேதி சேத்³வேத³ஸ்வயமேவ ப⁴வேத³ஸந் ।
அதோऽஸ்ய மாபூ⁴த்³வேத்³யத்வம் ஸ்வஸத்த்வந்த்வப்⁴யுபேயதாம் ॥ 25॥
கீத்³ரு’க்தர்ஹீதி சேத்ப்ரு’ச்சே²தீ³த்³ரு’க்தா நாஸ்தி தத்ர ஹி ।
யத³நீத்³ரு’க³தாத்³ரு’க்ச தத்ஸ்வரூபம் விநிஶ்சிநு ॥ 26॥
அக்ஷாணாம் விஷயஸ்த்வீத்³ரு’க்பரோக்ஷஸ்தாத்³ரு’கு³ச்யதே ।
விஷயோ நாக்ஷவிஷய:ஸ்வத்த்வாந்நாஸ்யபரோக்ஷதா ॥ 27॥
அவேத்³யோऽப்யபரோக்ஷோऽத:ஸ்வப்ரகாஶோ ப⁴வத்யயம் ।
ஸத்யம் ஜ்ஞாநமநந்தம் சேத்யஸ்தீஹ ப்³ரஹ்மலக்ஷணம் ॥ 28॥
ஸத்யத்வம் பா³த⁴ராஹித்யம் ஜக³த்³பா³தை⁴கஸாக்ஷிண: ।
பா³த: ⁴ கிம்ஸாக்ஷிகோ ப்³ரூஹி ந த்வஸாக்ஷிக இஷ்யதே ॥ 29॥
அபநீதேஷு மூர்தேஷு ஹ்யமூர்தம் ஶிஷ்யதே வியத் ।
ஶக்யேஷு பா³தி⁴தேஷ்வந்தே ஶிஷ்யதே யத்ததே³வ தத் ॥ 30॥
ஸர்வபா³தே⁴ ந கிஞ்சிச்சேத்³யந்ந கிஞ்சித் ததே³வ தத் ।
பா⁴ஷா ஏவாத்ர பி⁴த்³யந்தே நிர்பா³த⁴ம் தாவத³ஸ்தி ஹி ॥ 31॥
அத ஏவ ஶ்ருதிர்பா³த்⁴யம் பா³தி⁴த்வா ஶேஷயத்யத:³ ।
ஸ ஏஷ நேதி நேத்யாத்மேத்யதத்³வ்யாவ்ரு’த்திரூபத: ॥ 32॥

இத³ம் ரூபம் து யத்³யாவ தத்த்யக்தும் ஶக்யதேऽகி²லம் ।
அஶக்யோ ஹ்யநித³ம் ரூப:ஸ ஆத்மா பா³த⁴வர்ஜித: ॥ 33॥
ஸித்³த⁴ம் ப்³ரஹ்மணி ஸத்யத்வம் ஜ்ஞாநத்வம் து புரோதி³தம் ।
ஸ்வயமேவாநுபூ⁴தித்வாதி³த்யாதி³வசநை:ஸ்பு²டம் ॥ 34॥
ந வ்யாபித்வாத்³தே³ஶதோऽந்தோ நித்யத்வாந்நாபி காலத: ।
ந வஸ்துதோऽபி ஸர்வாத்ம்யாதா³நந்த்யம் ப்³ரஹ்மணி த்ரிதா⁴ ॥ 35॥
தே³ஶகாலாந்யவஸ்தூநாம் கல்பிதத்வாச்ச மாயயா ।
ந தே³ஷாதி³க்ரு’தோऽந்தோऽஸ்தி ப்³ரஹ்மாநந்த்யம் ஸ்பு²டந்தத: ॥ 36॥
ஸத்யம் ஜ்ஞாநமநந்தம் யத்³ப்³ரஹ்ம தத்³வஸ்து தஸ்ய தத் ।
ஈஶ்வரத்வந்து ஜீவத்வமுபாதி⁴த்³வயகல்பிதம் ॥ 37॥
ஶக்திரஸ்த்யைஶ்வரீ காசித்ஸர்வவஸ்துநியாமிகா ।
ஆநந்த³மயமாரப்⁴ய கூ³டா⁴ ஸர்வேஷு வஸ்துஷு ॥ 38॥
வஸ்துத⁴ர்மா நியம்யேரம் ஶக்த்யா நைவ யதா³ ததா³ ।
அந்யோந்யத⁴ர்மஸாங்கர்யாத்³விப்லவேத ஜக³த்க²லு ॥ 39॥
சிச்சா²யாவேஶத: ஶக்திஶ்சேதநேவ விபா⁴தி ஸா ।
தச்ச²க்த்யுபாதி⁴ஸம்யோகா³த்³ப்³ரஹ்மைவேஶ்வரதாம் வ்ரஜேத் ॥ 40॥
கோஷோபாதி⁴விவக்ஷாயாம் யாதி ப்³ரஹ்மைவ ஜீவதாம் ।
பிதா பிதாமஹஶ்சைக: புத்ரபௌத்ரௌ யதா² ப்ரதி ॥ 41॥
புத்ராதே³ரவிவக்ஷாயாம் ந பிதா ந பிதாமஹ: ।
தத்³வந்நேஶோ நாபி ஜீவ: ஶக்திகோஷாவிவக்ஷணே ॥ 42॥
ய ஏவம் ப்³ரஹ்ம வேதை³ஷ ப்³ரஹ்மைவ ப⁴வதி ஸ்வயம் ।
ப்³ரஹ்மணோ நாஸ்தி ஜந்மாத: புநரேஷ ந ஜாயதே ॥ 43॥
இதி பஞ்சகோஷோவிவேகோநாம த்ரு’தீய: பரிச்சே²த:³ ॥ 3॥

4. த்³வைதவிவேகோ நாம - சதுர்த:² பரிச்சே²த:³ ।
ஈஶ்வரேணாபி ஜீவேந ஸ்ரு’ஷ்டம் த்³வைதம் ப்ரபஞ்ச்யதே ।
விவேகே ஸதி ஜீவேந ஹேயோ ப³ந்த: ⁴ ஸ்பு²டீப⁴வேத் ॥ 1॥
மாயாம் து ப்ரக்ரு’திம் வித்³யாந்மாயிநம் து மஹேஶ்வரம் ।

ஸ மாயீ ஸ்ரு’ஜதீத்யாஹு: ஶ்வேதாஶ்வதர ஶாகி²ந: ॥ 2॥
ஆத்மா வா இத³மக்³ரேऽபூ⁴த்ஸ ஐக்ஷத ஸ்ரு’ஜா இதி ।
ஸங்கல்பேநாஸ்ரு’ஜல்லோகாந்ஸ ஏதாநிதி ப³ஹ்வ்ரு’சா: ॥ 3॥
க²ம்வாய்வக்³நிஜலோர்வ்யோஷத்⁴யந்நதே³ஹா: க்ரமாத³மீ ।
ஸம்பூ⁴தா ப்³ரஹ்மணஸ்தஸ்மாதே³தஸ்மாதா³த்மநோऽகி²லா: ॥ 4॥
ப³ஹு ஸ்யாமஹமேவாத: ப்ரஜாயேயேதி காமத: ।
தபஸ்தப்த்வாऽஸ்ரு’ஜத்ஸர்வம் ஜக³தி³த்யாஹ தைத்திரி: ॥ 5॥
இத³மக்³ரே ஸதே³வாஸீத்³ப³ஹுத்வாய ததை³க்ஷத ।
தேஜோऽவந்நாண்ட³ஜாதீ³நி ஸஸர்ஜேதி ச ஸாமகா:³ ॥ 6॥
விஸ்பு²லிங்கா³ யதா² வஹ்நேர்ஜாயந்தேऽக்ஷரதஸ்ததா² ।
விவிதா⁴ஶ்சிஜ்ஜடா³ பா⁴வா இத்யாத²ர்வணிகீ ஶ்ருதி: ॥ 7॥
ஜக³த³வ்யாக்ரு’தம் பூர்வமாஸீத்³வ்யாக்ரியதேऽது⁴நா ।
த்³ரு’ஶ்யாப்⁴யாம் நாமரூபாப்⁴யாம் விராடா³தி³ஷு தே ஸ்பு²டா: ।
விராணாநுர்நரோ கா³வ: க²ராஶ்வாஜாவயஸ்ததா² ।
பிபீலிகாவதி⁴த்³வந்த்³வமிதி வாஜஸநேயிந: ॥ 8॥
க்ரு’த்வா ரூபாந்தரம் ஜைவம் தே³ஹே ப்ராவிஶதீ³ஶ்வர: ।
இதி தா: ஶ்ருதய: ப்ராஹு ஜீவத்வம் ப்ராணதா⁴ரணாத் ॥ 9॥
சைதந்யம் யத³தி⁴ஷ்டா²நம் லிங்க³தே³ஹஶ்ச ய: புந: ।
சிச்சா²யா லிங்க³தே³ஹஸ்தா² தத்ஸங்கோ⁴ஜீவ உச்யதே ॥ 10॥
மாஹேஶ்வரீ து யா மாயா தஸ்யா நிர்மாணஶக்திவத் ।
வித்³யதே மோஹஶக்திஶ்ச தம் ஜீவம் மோஹயத்யஸௌ ॥ 11॥
மோஹாத³நீஶதாம் ப்ராப்ய மக்³நோ வபுஷி ஶோசதி ।
ஈஶஸ்ரு’ஷ்டமித³ம் த்³வைதம் ஸர்வமுக்தம் ஸமாஸத: ॥ 12॥
ஸப்தாந்நப்³ராஹ்மணே த்³வைதம் ஜீவஸ்ரு’ஷ்டம் ப்ரபஞ்சிதம் ।
அந்நாநி ஸப்தஜ்ஞாநேந கர்மணாஜநயத்பிதா ॥ 13॥
மர்த்யாநாமேகம் தே³வாந்நே த்³வே பஶ்வாந்நம் சதுர்த²கம் ।
அந்நத்ரிதயமாத்மார்த²மந்நாநாம் விநியோஜநம் ॥ 14॥
வ்ரீஹ்யாதி³கம் த³ர்ஶபூர்ணமாஸௌக்ஷீரம் ததா² மந: ।

வாக்ப்ராணஶ்சேதி ஸப்தத்வமந்நாநாமவக³ம்யதாம் ॥ 15॥
ஈஶேந யத்³யப்யேதாநி நிர்மிதாநி ஸ்வரூபத: ।
ததா²பி ஜ்ஞாநகர்மாப்⁴யாம் ஜீவோ கார்ஷீத்தத³ந்நதாம் ॥ 16॥
ஈஶகார்யம் ஜீவபோ⁴க்³யம் ஜக³த்³த்³வாப்⁴யாம் ஸமந்விதம் ।
பித்ரு’ஜந்யா ப⁴ர்த்ரு’போ⁴க்³யா யதா² யோஷித்ததே²ஷ்யதாம் ॥ 17॥
மாயாவ்ரு’த்த்யாத்மகோ ஹீஶஸங்கல்ப:ஸாத⁴நம் ஜநௌ ।
மநோ வ்ரு’த்த்யாத்மகோ ஜீவோ ஸங்கல்போ போ⁴க³ஸாத⁴நம் ॥ 18॥
ஈஶநிர்மிதமண்யாதௌ³ வஸ்துந்யேகவிதே⁴ ஸ்தி²தே ।
போ⁴க்த்ரு’தீ⁴வ்ரு’த்திநாநாத்வாத்தத்³போ⁴கோ³ ப³ஹுதே⁴ஷ்யதே ॥ 19॥
ஹ்ரு’ஷ்யத்யேகோ மணிம் லப்³த்⁴வா க்ருத்³த்⁴யத்யந்யோ ஹ்யலாப⁴த: ।
பஶ்யத்யேவ விரக்தோऽத்ர ந ஹ்ரு’ஷ்யதி ந குப்யதி ॥ 20॥
ப்ரியோऽப்ரிய உபேக்ஷ்யஶ்சேத்யாகாரா மணிகா³ஸ்த்ரய: ।
ஸ்ரு’ஷ்டா ஜீவைரீஶஸ்ரு’ஷ்டம் ரூபம் ஸாதா⁴ரணம் த்ரிஷு ॥ 21॥
பா⁴ர்யா ஸ்நுஷா நநாந்தா³ ச யாதா மாதேத்யநேகதா⁴ ।
ப்ரதியோகி³தி⁴யா யோஷித்³பி⁴த்³யதே ந ஸ்வரூபத: ॥ 22॥
நநு ஜ்ஞாநாநி பி⁴த்³யந்தாமாகாரஸ்து ந பி⁴த்³யதே ।
யோஷித்³வபுஷ்யதிஶயோ ந த்³ரு’ஷ்டோ ஜீவநிர்மித: ॥ 23॥
மைவம் மாம்ஸமயீ யோஷித்காசித³ந்யா மநோமயீ ।
மாம்ஸமய்யா அபே⁴தே³ऽபி பி⁴த்³யதேऽத்ர மநோமயீ ॥ 24॥
ப்⁴ராந்திஸ்வப்நமநோராஜ்யஸ்ம்ரு’திஷ்வஸ்து மநோமயம் ।
ஜாக்³ரந்மாநேந மேயஸ்ய ந மநோமயதேதி சேத் ॥ 25॥
பா³த⁴ம் மாநே து மேயேந யோகா³த்ஸ்யாத்³விஷயாக்ரு’தி: ।
பா⁴ஷ்யவார்திககாராப்⁴யாமயமர்த² உதா³ஹ்ரு’த: ॥ 26॥
மூஷாஸிக்தம் யதா² தாம்ரம் தந்நிப⁴ம் ஜாயதே ததா² ।
ரூபாதீ³ந் வ்யாப்நுவச்சித்தம் தந்நிப⁴ம் த்³ரு’ஶ்யதே த்⁴ருவம் ॥ 27॥
வ்யஞ்ஜகோ வா யதா² லோகோ வ்யங்க்³யஸ்யாகாரதாமியாத் ।
ஸர்வார்த²வ்யஞ்ஜகத்வாத்³தீ⁴ரர்தா²காரா ப்ரத்³ரு’ஶ்யதே ॥ 28॥

மாதுர்மாநாபி⁴நிஷ்பத்திர்நிஷ்பந்நம் மேயமேதி தத் ।
மேயாபி⁴ஸங்க³தம் தச்ச மேயாப⁴த்வம் ப்ரபத்³யதே ॥ 29॥
ஸத்யேவம் விஷயௌ த்³வௌ ஸ்தோ க⁴டௌ ம்ரு’ண்மயதீ⁴மயௌ ।
ம்ரு’ண்மயோ மாநமேய:ஸ்யாத்ஸாக்ஷிபா⁴ஷ்யஸ்து தீ⁴மய: ॥ 30॥
அந்வயவ்யதிரேகாப்⁴யாம் தீ⁴மயோ ஜீவப³ந்த⁴க்ரு’த் ।
ஸத்யஸ்மிந்ஸுக²து:³கே²ஸ்த ஸ்தஸ்மிந்நஸதி ந த்³வயம் ॥ 31॥
அஸத்யபி ச பா³ஹ்யார்தே²ஸ்வப்நாதௌ³ ப³த்⁴யதே நர: ।
ஸமாதி⁴ஸுப்திமூர்ச்சா²ஸு ஸத்யப்யஸ்மிந்ந ப³த்⁴யதே ॥ 32॥
தூ³ரதே³ஶம் க³தே புத்ரே ஜீவத்யேவாத்ர தத்பிதா ।
விப்ரலம்ப⁴கவாக்யேந ம்ரு’தம் மத்வா ப்ரரோதி³தி ॥ 33॥
ம்ரு’தேऽபி தஸ்மிந்வார்தாயாமஶ்ருதாயாம் ந ரோதி³தி ।
அத:ஸர்வஸ்ய ஜீவஸ்ய ப³ந்த⁴க்ரு’ந்மாநஸம் ஜக³த் ॥ 34॥
விஜ்ஞாநவாதோ³ பா³ஹ்யார்த²வையர்த்²யாத்ஸ்யாதி³ஹேதி சேத் ।
ந ஹ்ரு’த்³யாகாரமாதா⁴தும் பா³ஹ்யஸ்யாபேக்ஷிதத்த்வத: ॥ 35॥
வையார்த்²யமஸ்து வா பா³ஹ்யம் ந வாரயிதுமீஶ்மஹே ।
ப்ரயோஜநமபேக்ஷந்தே ந மாநாநிதி ஹி ஸ்தி²தி: ॥ 36॥
ப³ந்த⁴ஶ்சேந்மாநஸம் த்³வைதம் தந்நிரோதே⁴ந ஶாம்யதி ।
அப்⁴யாஸேத்³யோக³மேவாதோ ப்³ரஹ்மஜ்ஞாநேந கிம் வத³ ॥ 37॥
தாத்காலிக த்³வைதஶாந்தாவப்யாகா³மீஜநீக்ஷய: ।
ப்³ரஹ்மஜ்ஞாநம் விநா ந ஸ்யாதி³தி வேதா³ந்தடி³ண்டி³ம: ॥ 38॥
அநிவ்ரு’த்தேऽபீஶஸ்ரு’ஷ்டே த்³வைதே தஸ்ய ம்ரு’ஷாத்மதாம் ।
பு³த்³த்⁴வா ப்³ரஹ்மாத்³வயம் போ³த்³து⁴ம் ஶக்யம் வஸ்த்வைக்யவாதி³நா ॥ 39॥
ப்ரலயே தந்நிவ்ரு’த்தௌ து கு³ருஶாஸ்த்ராத்³யபா⁴வத: ।
விரோதி⁴த்³வைதாபா⁴வேऽபி ந ஶக்யம் போ³த்³து⁴மத்³வயம் ॥ 40॥
அபா³த⁴கம் ஸாத⁴கம் ச த்³வைதமீஶ்வரநிர்மிதம் ।
அபநேதுமஶக்யம் சேத்யாஸ்தாம் தத்³த்³விஷ்யதே குத: ॥ 41॥
ஜீவத்³வைதம் து ஶாஸ்த்ரீயமஶாஸ்த்ரீயமிதி த்³விதா⁴ ।
உபாத³தீ³தா ஶாஸ்த்ரீயமாதத்த்வஸ்யாவபோ³த⁴நாத் ॥ 42॥

ஆத்மப்³ரஹ்மவிசாராக்²யம் ஶாஸ்த்ரீயம் மாநஸம் ஜக³த் ।
பு³த்³தே⁴ தத்த்வே தச்ச ஹேயமிதி ஶ்ருத்யநுஶாஸநம் ॥ 43॥
ஶாஸ்த்ராண்யதீ⁴த்ய மேதா⁴வீ அப்⁴யஸ்ய ச புந: புந: ।
பரமம் ப்³ரஹ்ம விஜ்ஞாய உல்காவத்தாந்யதோ²த்ஸ்ரு’ஜேத் ॥ 44॥
க்³ரந்த²மப்⁴யஸ்ய மேதா⁴வீ ஜ்ஞாநவிஜ்ஞாநதத்பர: ।
பலாலமிவ தா⁴ந்யார்தீ² த்யஜேத்³க்³ரந்த²மஶேஷத: ॥ 45॥
தமேவ தீ⁴ரோ விஜ்ஞாய ப்ரஜ்ஞாம் குர்வீத ப்³ராஹ்மண: ।
நாநுத்⁴யாயாத்³ப³ஹூஞ்ச²ப்³தா³ந்வாசோ விக்³லாபநம் ஹி தத் ॥ 46॥
தமேவைகம் விஜாநீத ஹ்யந்யா வாசோ விமுஞ்சத² ।
யச்சேத்³வாங்மநஸீ ப்ராஜ்ஞ இத்யாத்³யா: ஶ்ருதய:ஸ்பு²டா: ॥ 47॥
அஶாஸ்த்ரீயமபி த்³வைதம் தீவ்ரம் மந்த³மிதி த்³விதா⁴ ।
காமக்ரோதா⁴தி³கம் தீவ்ரம் மநோராஜ்யம் ததே²தரத் ॥ 48॥
உப⁴யம் தத்த்வபோ³தா⁴த்ப்ராங்நிவார்யம் போ³த⁴ஸித்³த⁴யே ।
ஸம:ஸமாஹிதத்வம் ச ஸாத⁴நேஷு ஶ்ருதம் யத: ॥ 49॥
போ³தா⁴தூ³ர்த்⁴வம் ச தத்³தே⁴யம் ஜீவந்முக்திப்ரஸித்³த⁴யே ।
காமாதி³க்லேஶப³ந்தே⁴ந யுக்தஸ்ய ந ஹி முக்ததா ॥ 50॥
ஜீவந்முக்திரியம் மா பு⁴ஜ்ஜந்மாபா⁴வே த்வஹம் க்ரு’தீ ।
தர்ஹி ஜந்மாபி தேऽஸ்த்யேவ ஸ்வர்க³மாத்ராத்க்ரு’தீ ப⁴வாந் ॥ 51॥
க்ஷயாதிஶயதோ³ஷேண ஸ்வர்கோ³ ஹேயோ யதா³ ததா³ ।
ஸ்வயம் தோ³ஷதமாத்மாயம் காமாதி:³ கிம் ந ஹீயதே ॥ 52॥
தத்த்வம் பு³த்³த்⁴வாபி காமாதீ³ந்நி:ஶேஷம் ந ஜஹாஸி சேத் ।
யதே²ஷ்டாசரணம் தே ஸ்யாத்கர்மஶாஸ்த்ராதிலங்கி⁴ந: ॥ 53॥
பு³த்³தா⁴த்³வைதஸதத்த்வஸ்ய யதே²ஷ்டாசரணம் யதி³ ।
ஶுநாம் தத்த்வத்³ரு’ஶாம் சைவ கோபே⁴தோ³ऽஶுசிப⁴க்ஷணே ॥ 54॥
போ³தா⁴த் புரா மநோதோ³ஷமாத்ராத்க்லிஷ்டோऽஸ்யதா²து⁴நா ।
அஶேஷலோகநிந்தா³ சேத்யஹோ தே போ³த⁴வைப⁴வம் ॥ 55॥
விட்³வராஹாதி³துல்யத்வம் மா காங்க்ஷீஸ்தத்த்வவித்³ ப⁴வாந் ।

ஸர்வதீ⁴தோ³ஷஸந்த்யாகா³ல்லோகை: பூஜ்யஸ்வ தே³வவத் ॥ 56॥
காம்யாதி³தோ³ஷத்³ரு’ஷ்ட்யாத்³யா: காமாதி³த்யாக³ஹேதவ: ।
ப்ரஸித்³தா⁴ மோக்ஷஶாஸ்த்ரேஷு தாநந்விஷ்ய ஸுகீ² ப⁴வ ॥ 57॥
த்யஜ்யதாமேஷ காமாதி³ர்மநோராஜ்யே து கா க்ஷதி: ।
அஶேஷதோ³ஷபீ³ஜத்வாத் க்ஷதிர்ப⁴க³வதேரிதா ॥ 58॥
த்⁴யாயதே விஷயாந்பும்ஸ:ஸங்க³ஸ்தேஷூபஜாயதே ।
ஸங்கா³த்ஸஞ்ஜாயதே காம: காமாத்க்ரோதோ⁴ऽபி⁴ஜாயதே ।
க்ரோதா⁴த்³ப⁴வதி ஸம்மோஹ:ஸம்மோஹாத்ஸ்ம்ரு’திவிப்⁴ரம: ।
ஸ்ம்ரு’திப்⁴ரம்ஶாத்³பு³த்³தி⁴நாஶோ பு³த்³தி⁴நாஶாத்ப்ரணஶ்யதி ॥ 59॥
ஶக்யம் ஜேதும் மநோராஜ்யம் நிர்விகல்பஸமாதி⁴த: ।
ஸுஸம்பாத:³ க்ரமாத்ஸோऽபி ஸவிகல்பஸமாதி⁴நா ॥ 60॥
பு³த்³த⁴தத்த்வேந தீ⁴தோ³ஷஶூந்யேநைகாந்தவாஸிநா ।
தீ³ர்க⁴ம் ப்ரணவமுச்சார்ய மநோராஜ்யம் விஜீயதே ॥ 61॥
ஜிதே தஸ்மிந் வ்ரு’த்திஶூந்யம் மநஸ்திஷ்ட²தி மூகவத் ।
ஏதத்பத³ம் வஶிஷ்டே²ந ராமாய ப³ஹுதே⁴ரிதம் ॥ 62॥
த்³ரு’ஶ்யம் நாஸ்தீதி போ³தே⁴ந மநஸோ த்³ரு’ஶ்யமார்ஜநம் ।
ஸம்பந்நம் சேத்ததோ³த்பந்நா பரா நிர்வாணநிர்வ்ரு’தி: ।
விசாரிதமலம் ஶாஸ்த்ரம் சிரமுத்³க்³ராஹிதம் மித:² ।
ஸந்த்யக்தவாஸநாந்மௌநாத்³ரு’தே ந்யஸ்த்யுத்தமம் பத³ம் ॥ 63॥
விக்ஷிப்யதே கதா³சித்³தீ: ⁴ கர்மணா போ⁴க³தா³யிநா ।
புந:ஸமாஹிதா ஸா ஸ்யாத்ததை³வாப்⁴யாஸபாடவாத் ॥ 64॥
விக்ஷேபோ யஸ்ய நாஸ்த்யஸ்ய ப்³ரஹ்மவித்த்வம் ந மந்யதே ।
ப்³ரஹ்மைவாயமிதி ப்ராஹுர்முநய: பாரத³ர்ஶிந: ॥ 65॥
த³ர்ஶநாத³ர்ஶநே ஹித்வா ஸ்வயம் கேவலரூபத: ।
யஸ்திஷ்ட²தி ஸ து ப்³ரஹ்மந்ப்³ரஹ்ம ந ப்³ரஹ்மவித்ஸ்வயம் ॥ 66॥
ஜீவந்முக்தே: பரா காஷ்டா² ஜீவத்³வைதவிவர்ஜநாத் ।
லப்⁴யதேऽஸாவதோऽத்ரேத³மீஶத்³வைதாத்³விவேசிதம் ॥ 67॥
இதி த்³வைதவிவேகநாம சதுர்த:² பரிச்சே²த:³ ॥ 4॥

5. மஹாவாக்யவிவேகோநாம - பஞ்சம: பரிச்சே²த:³ ।
யேநேக்ஷதே ஶ‍்ரு’ணோதீத³ம் ஜிக்⁴ரதி வ்யாகரோதி ச ।
ஸ்வாத்³வஸ்வாதூ³ விஜாநாதி தத்ப்ரஜ்ஞாநமுதீ³ரிதம் ॥ 1॥
சதுர்முகே²ந்த்³ரதே³வேஷு மநுஷ்யாஶ்வஶ்வக³வாதி³ஷு ।
சைதந்யமேகம் ப்³ரஹ்மாத: ப்ரஜ்ஞாநம் ப்³ரஹ்மமய்யபி ॥ 2॥
பரிபூர்ண: பராத்மாஸ்மிந்தே³ஹே வித்³யாதி⁴காரிணி ।
பு³த்³தே: ⁴ ஸாக்ஷிதயா ஸ்தி²த்வா ஸ்பு²ரந்நஹமிதீர்யதே ॥ 3॥
ஸ்வத: பூர்ண: பராத்மாத்ர ப்³ரஹ்மஶப்³தே³ந வர்ணித: ।
அஸ்மீத்யைக்யபராமர்ஶஸ்தேந ப்³ரஹ்ம ப⁴வாம்யஹம் ॥ 4॥
ஏகமேவாத்³விதீயம் ஸந்நாமரூபவிவர்ஜிதம் ।
ஸ்ரு’ஷ்டே: புராது⁴நாப்யஸ்ய தாத்³ரு’க்த்வம் ததி³தீர்யதே ॥ 5॥
ஶ்ரோதுர்தே³ஹேந்த்³ரியாதீதம் வஸ்த்வத்ர த்வம் பதே³ரிதம் ।
ஏகதா க்³ரு’ஹ்யதேऽஸீதி ததை³க்யமநுபூ⁴யதாம் ॥ 6॥
ஸ்வப்ரகாஶாபரோக்ஷத்வமயமித்யுக்திதோ மதம் ।
அஹங்காராதி³தே³ஹாந்தாத்ப்ரத்யகா³த்மேதி கீ³யதே ॥ 7॥
த்³ரு’ஶ்யமாநஸ்ய ஸர்வஸ்ய ஜக³தஸ்தத்த்வமீர்யதே ।
ப்³ரஹ்மஶப்³தே³ந தத்³ப்³ரஹ்ம ஸ்வப்ரகாஶாத்மரூபகம் ॥ 8॥
இதி மஹாவாக்யவிவேகோநாம பஞ்சம: பரிச்சே²த:³ ॥ 5॥

6. சித்ரதீ³போநாம -ஷஷ்ட:² பரிச்சே²த:³ ।
யதா² சித்ரபடே த்³ரு’ஷ்டமவஸ்தா²நாம் சதுஷ்டயம் ।
பரமாத்மநி விஜ்ஞேயம் ததா²வஸ்தா²சதுஷ்டயம் ॥ 1॥
யதா² தௌ⁴தோ க⁴ட்டிதஶ்ச லாஞ்சி²தோ ரஞ்ஜித: பட: ।
சித³ந்தர்யாமி ஸூத்ராணி விராட் சாத்மா ததே²ர்யதே ॥ 2॥
ஸ்வத: ஶுப்⁴ரோऽத்ர தௌ⁴த:ஸ்யாத்³க⁴ட்டிதோऽந்நவிலேபநாத் ।
மஸ்யாகாரைர்லாஞ்சி²த:ஸ்யாத்³ரஞ்ஜிதோ வர்ணபூரணாத் ॥ 3॥
ஸ்வதஶ்சித³ந்தர்யாமீ து மாயாவீ ஸூக்ஷ்மஸ்ரு’ஷ்டித: ।

ஸூத்ராத்மா ஸ்தூ²லஸ்ரு’ஷ்ட்யைஷ விராடி³த்யுச்யதே பர: ॥ 4॥
ப்³ரஹ்மாத்³யா:ஸ்தம்ப³பர்யந்தா: ப்ராணிநோऽத்ர ஜடா³அபி ।
உத்தமாத⁴மபா⁴வேந வர்தந்தே படசித்ரவத் ॥ 5॥
சித்ரார்பிதமநுஷ்யாணாம் வஸ்த்ராபா⁴ஸா: ப்ரு’த²க்ப்ரு’த²க் ।
சித்ராதா⁴ரேண வஸ்த்ரேண ஸத்³ரு’ஶா இவ கல்பிதா: ॥ 6॥
ப்ரு’த²க்ப்ரு’த²க்சிதா³பா⁴ஸாஶ்சைதந்யாத்⁴யஸ்ததே³ஹிநாம் ।
கல்பாந்தே ஜீவநாமாநோ ப³ஹுதா⁴ ஸம்ஸரந்த்யமீ ॥ 7॥
வஸ்த்ராபா⁴ஸஸ்தி²தாந்வர்ணாந்யத்³வதா³தா⁴ரவஸ்த்ரகா³ந் ।
வத³ந்த்யஜ்ஞாஸ்ததா² ஜீவஸம்ஸாரம் சித்³க³தம் விது:³ ॥ 8॥
சித்ரஸ்த² பர்வதாதீ³நாம் வஸ்த்ராபா⁴ஸோ ந லிக்²யதே ।
ஸ்ரு’ஷ்டிஸ்த²ம்ரு’த்திகாதீ³நாம் சிதா³பா⁴ஸாஸ்ததா² ந ஹி ॥ 9॥
ஸம்ஸார: பரமார்தோ²ऽயம் ஸம்லக்³ந:ஸ்வாத்மவஸ்துநி ।
இதி ப்⁴ராந்திரவித்³யா ஸ்யாத்³வித்³யயைஷா நிவர்ததே ॥ 10॥
ஆத்மாபா⁴ஸஸ்ய ஜீவஸ்ய ஸம்ஸாரோ நாத்மவஸ்துந: ।
இதி போ³தோ⁴ ப⁴வேத்³வித்³யா லப்⁴யதேऽஸௌ விசாரணாத் ॥ 11॥
ஸதா³ விசாரயேத்தஸ்மாஜ்ஜக³த்ஜ்ஜீவபராத்மந: ।
ஜீவபா⁴வஜக³த்³பா⁴வபா³தே⁴ ஸ்வாத்மைவ ஶிஷ்யதே ॥ 12॥
நாப்ரதீதிஸ்தயோர்பா³த: ⁴ கிந்து மித்²யாத்வநிஶ்சய: ।
நோ சேத்ஸுஷுப்திமூர்ச்சா²தௌ³முச்யேதா யத்நதோ ஜந: ॥ 13॥
பரமாத்மாவஶேஷோऽபி தத்ஸத்யத்வவிநிஶ்சய: ।
ந ஜக³த்³விஸ்ம்ரு’திர்நோ சேஜ்ஜீவந்முக்திர்ந ஸம்ப⁴வேத் ॥ 14॥
பரோக்ஷா சாபரோக்ஷேதி வித்³யா த்³வேதா⁴ விசாரஜா ।
தத்ராபரோக்ஷ வித்³யாப்தௌ விசாரோऽயம் ஸமாப்யதே ॥ 15॥
அஸ்தி ப்³ரஹ்மேதி சேத்³வேத³ பரோக்ஷஜ்ஞாநமேவ தத் ।
அஹம் ப்³ரஹ்மேதி சேத்³வேத³ஸாக்ஷாத்கார:ஸ உச்யதே ॥ 16॥
தத்ஸாக்ஷாத்காரஸித்³த்⁴யர்த²மாத்மதத்த்வம் விவிச்யதே ।
யேநாயம் ஸர்வஸம்ஸாராத்ஸத்³ய ஏவ விமுச்யதே ॥ 17॥

கூடஸ்தோ² ப்³ரஹ்மஜீவேஶாவித்யேவம் சிச்சதுர்விதா⁴ ।
க⁴டாகாஶமஹாகாஶௌ ஜலாகாஶாப்⁴ரகே² யதா² ॥ 18॥
க⁴டாவச்சி²ந்நகே² நீரம் யத்தத்ர ப்ரதிபி³ம்பி³த: ।
ஸாப்⁴ரநக்ஷத்ர-ஆகாஶோ ஜலாகாஶ-உதீ³ர்யதே ॥ 19॥
மஹாகாஶஸ்ய மத்⁴யே யந்மேக⁴மண்ட³லமீக்ஷ்யதே ।
ப்ரதிபி³ம்ப³தயா தத்ர மேகா⁴காஶோ ஜலே ஸ்தி²த: ॥ 20॥
மேகா⁴ம்ஶரூபமுத³கம் துஷாராகாரஸம்ஸ்தி²தம் ।
தத்ர க²ப்ரதிபி³ம்போ³ऽயம் நீரத்வாத³நுமீயதே ॥ 21॥
அதி⁴ஷ்டா²நதயா தே³ஹத்³வயாவச்சி²ந்நசேதந: ।
கூடவந்நிர்விகாரேண ஸ்தி²த:கூடஸ்த²-உச்யதே ॥ 22॥
கூடஸ்தே² கல்பிதா பு³த்³தி⁴ஸ்தத்ர சித் ப்ரதிபி³ம்ப³க: ।
ப்ராணாநாம் தா⁴ரணாஜ்ஜீவ:ஸம்ஸாரேண ஸ யுஜ்யதே ॥ 23॥
ஜலவ்யோம்நா க⁴டாகாஶோயதா²ஸர்வஸ்திரோஹித: ।
ததா² ஜீவேந கூடஸ்த:² ஸோऽந்யோऽந்யாத்⁴யாஸ உச்யதே ॥ 24॥
அயம் ஜீவோ ந கூடஸ்த²ம் விவிநக்தி கதா³சந ।
அநாதி³ரவிவேகோऽயம் மூலாவித்³யேதி க³ம்யதாம் ॥ 25॥
விக்ஷேபாவ்ரு’திரூபாப்⁴யாம் த்³விதா⁴வித்³யா ப்ரகல்பிதா ।
ந பா⁴தி நாஸ்தி கூடஸ்த²இத்யாபாத³நமாவ்ரு’தி: ॥ 26॥
அஜ்ஞாநீ விது³ஷா ப்ரு’ஷ்ட:கூடஸ்த²ம் ந ப்ரபு³த்⁴யதே ।
ந பா⁴தி நாஸ்தி கூடஸ்த²இதி பு³த்³த்⁴வா வத³த்யபி ॥ 27॥
ஸ்வப்ரகாஶே குதோऽவித்³யா தாம் விநா கத²மாவ்ரு’தி: ।
இத்யாதி³தர்கஜாலாநி ஸ்வாநுபூ⁴திர்க்³ரஸத்யஸௌ ॥ 28॥
ஸ்வாநுபூ⁴தாவவிஶ்வாஸே தர்கஸ்யாப்யநவஸ்தி²தே ।
கத²ம் வா தார்கிகம்மந்யஸ்தத்த்வநிஶ்சயமாப்நுயாத் ॥ 29॥
பு³த்³த்⁴யாரோஹாய தர்கஶ்சேத³பேக்ஷேத ததா²ஸதி ।
ஸ்வாநுபூ⁴தியநுஸாரேண தர்க்யதாம் மா குதர்க்யதாம் ॥ 30॥
ஸ்வாநுபூ⁴திரவித்³யாயாமாவ்ரு’தௌ ச ப்ரத³ர்ஶிதா ।
அத:கூடஸ்த²சைதந்யமவிரோதீ⁴தி தர்க்யதாம் ॥ 31॥

தச்சேத்³விரோதி⁴ கேநஏயமாவ்ரு’திர்ஹ்யநுபூ⁴யதாம் ।
விவேகஸ்து விரோதீ⁴ஸ்யாத்தத்த்வஜ்ஞாநிநி த்³ரு’ஶ்யதாம் ॥ 32॥
அவித்³யாவ்ரு’தகூடஸ்தே² தே³ஹத்³வயயுதா சிதி: ।
ஶுக்தௌ ரூப்யவத³த்⁴யஸ்தா விக்ஷேபாத்⁴யாஸ ஏவ ஹி ॥ 33॥
இத³மம்ஶஸ்ய ஸத்யத்வம் ஶுக்திக³ம் ரூப்ய ஈக்ஷ்யதே ।
ஸ்வயந்த்வம் வஸ்துதா சைவம் விக்ஷேபே வீக்ஷ்யதேऽந்யக³ம் ॥ 34॥
நீலப்ரு’ஷ்ட²த்ரிகோணத்வம் யதா² ஶுக்தௌ திரோஹிதம் ।
அஸங்கா³நந்த³தாத்³யேவம் கூடஸ்தே²ऽபி திரோஹிதம் ॥ 35॥
ஆரோபிதஸ்ய த்³ரு’ஷ்டாந்தே ரூப்யம் நாம யதா² ததா² ।
கூடஸ்தா²த்⁴யஸ்தவிக்ஷேபநாமாஹமிதி நிஶ்சய: ॥ 36॥
இத³மம்ஶம் ஸ்வத: பஶ்யந் ரூப்யமித்யபி⁴மந்யதே ।
ததா²ஸ்வம் ச ஸ்வத: பஶ்யந்நஹமித்யபி⁴மந்யதே ॥ 37॥
இத³ந்த்வரூப்யதே பி⁴ந்நே ஸ்வத்வாஹந்தே ததே²க்ஷ்யதாம் ।
ஸாமாந்யம் ச விஶேஷஶ்சேத்யுப⁴யத்ராபி க³ம்யதே ॥ 38॥
தே³வத³த்த:ஸ்வயம் க³ச்சே²த்த்வம் வீக்ஷஸ்வ ஸ்வயம் ததா² ।
அஹம் ஸ்வயம் ந ஶக்நோமீத்யேவம் லௌகே ப்ரயுஜ்யதே ॥ 39॥
இத³ம் ரூப்யமித³ம் வஸ்த்ரமிதி யத்³வதி³த³ம் ததா² ।
அஸௌ த்வமஹமித்யேஷு ஸ்வயமித்யபி⁴மந்யதே ॥ 40॥
அஹந்த்வாத்³பி⁴த்³யதாம் ஸ்வத்வம் கூடஸ்தே² தேந கிம் தவ ।
ஸ்வயம் ஶப்³தா³ர்த² ஏவைஷ கூடஸ்த²இதி மே ப⁴வேத் ॥ 41॥
அந்யத்வவாரகம் ஸ்வத்வமிதி சேத³ந்யவாரணம் ।
கூடஸ்த²ஸ்யாத்மதாம் வக்துரிஷ்டமேவ ஹி தத்³ப⁴வேத் ॥ 42॥
ஸ்வயமாத்மேதி பர்யாயஸ்தேந லோகே தயோ:ஸஹ ।
ப்ரயோகோ³ நாஸ்த்யத:ஸ்வத்வமாத்மத்வம் சாந்யவாரகம் ॥ 43॥
க⁴ட:ஸ்வயம் ந ஜாநாதீத்யேவம் ஸ்வத்வம் க⁴டாதி³ஷு ।
அசேதநேஷு த்³ரு’ஷ்டம் சேத்³த்³ரு’ஶ்யதாமாத்மஸத்த்வத: ॥ 44॥
சேதநாசேதநபி⁴தா³கூடஸ்தா²த்மக்ரு’தா ந ஹி ।

கிந்து பு³த்³தி⁴க்ரு’தாபா⁴ஸக்ரு’தைவேத்யவக³ம்யதாம் ॥ 45॥
யதா² சேதந ஆபா⁴ஸ:கூடஸ்தே² ப்⁴ராந்திகல்பித: ।
அசேதநோ க⁴டாதி³ஶ்ச ததா² தத்ரைவ கல்பித: ॥ 46॥
தத்த்வேத³ந்தேऽபி ஸ்வத்வமிவ த்வமஹமாதி³ஷு ।
ஸர்வத்ராநுக³தே தேந தயோரப்யாத்மதேதி சேத் ॥ 47॥
தே ஆத்மத்வேऽப்யநுக³தே தத்த்வேத³ந்தே ததஸ்தயோ: ।
ஆத்மத்வம் நைவ ஸம்பா⁴வ்யம் ஸம்யக்த்வாதே³ர்யதா² ததா² ॥ 48॥
தத்த்வேத³ந்தே ஸ்வதாந்யத்வே த்வந்தாஹந்தே பரஸ்பரம் ।
ப்ரதித்³வந்த்³விதயா லோகே ப்ரஸித்³தே⁴நாஸ்தி ஸம்ஶய: ॥ 49॥
அந்யதாயா: ப்ரதித்³வந்த்³வீ ஸ்வயம் கூடஸ்த²இஷ்யதாம் ।
த்வந்தாயா: ப்ரதியோக்³யேஷோऽஹமித்யாத்மநி கல்பித: ॥ 50॥
அஹந்தாஸ்வத்வயோர்பே⁴தே³ரூப்யதேத³ந்தயோரிவ ।
ஸ்பஷ்டேऽபி மோஹமாபந்நா ஏகத்வம் ப்ரதிபேதி³ரே ॥ 51॥
தாதா³த்ம்யாத்⁴யாஸ ஏவாத்ர பூர்வோக்தாவித்³யயா க்ரு’த: ।
அவித்³யாயாம் நிவ்ரு’த்தாயாம் தத்கார்யம் விநிவர்ததே ॥ 52॥
அவித்³யாவ்ரு’திதாதா³த்ம்யே வித்³யயைவ விநஶ்யத: ।
விக்ஷேபஸ்ய ஸ்வரூபம் து ப்ராரப்³த⁴க்ஷயமீக்ஷ்யதே ॥ 53॥
உபாதா³நே விநஷ்டேऽபி க்ஷணம் கார்யம் ப்ரதீக்ஷ்யதே ।
இத்யாஹுஸ்தார்கிகாஸ்தத்³வத³ஸ்மாகம் கிம் ந ஸம்ப⁴வேத் ॥ 54॥
தந்தூநாம் தி³நஸங்க்²யாநாம் தைஸ்தாத்³ரு’க்க்ஷண ஈரித: ।
ப்⁴ரமஸ்யாஸங்க்²யகல்பஸ்ய யோக்³ய:க்ஷண இஹேஷ்யதாம் ॥ 55॥
விநா க்ஷோத³க்ஷமம் மாநம் தைர்வ்ரு’தா² பரிகல்ப்யதே ।
ஶ்ருதியுக்த்யநுபூ⁴திப்⁴யோ வத³தாம் கிந்நு து:³ஶகம் ॥ 56॥
ஆஸ்தாம் து³ஸ்தார்கிகை:ஸாகம் விவாத:³ ப்ரக்ரு’தம் ப்³ருவே ।
ஸ்வாஹமோ:ஸித்³த⁴மேகத்வம் கூடஸ்த²பரிணாமிநோ: ॥ 57॥
ப்⁴ராம்யந்தே பண்டி³தம்மந்யா:ஸர்வே லௌகிகதார்கிகா: ।
அநாத்³ரு’த்ய ஶ்ருதிம் மௌர்க்²யாத்கேவலாம் யுக்திமாஶ்ரிதா: ॥ 58॥

பூர்வாபரபராமர்ஶவிகலாஸ்தத்ர கேசந ।
வாக்யாபா⁴ஸாந்ஸ்வஸ்வபக்ஷே யோஜயந்த்யப்யலஜ்ஜயா ॥ 59॥
கூடஸ்தா²தி³ஶரீராந்தஸங்கா⁴தஸ்யாத்மதாம் ஜகு:³ ।
லோகாயதா: பாமராஶ்ச ப்ரத்யக்ஷாபா⁴ஸமாஶ்ரிதா: ॥ 60॥
ஶ்ரௌதீகர்தும் ஸ்வபக்ஷந்தே கோஷமந்நமயம் ததா² ।
விரோசநஸ்ய ஸித்³தா⁴ந்தம் ப்ரமாணம் ப்ரதிஜஜ்ஞிரே ॥ 61॥
ஜீவாத்மநிர்க³மே தே³ஹமரணஸ்யாத்ர த³ர்ஶநாத் ।
தே³ஹாதிரிக்த ஏவாத்மேத்யாஹுர்லோகாயதா: பரே ॥ 62॥
ப்ரத்யக்ஷத்வேநாபி⁴மதாஹம் தீ⁴ர்தே³ஹாதிரேகிணம் ।
க³மயேதி³ந்த்³ரியாத்மாநம் வச்மீத்யாதி³ப்ரயோக³த: ॥ 63॥
வாகா³தி³நாமிந்த்³ரியாணாம் கலஹ: ஶ்ருதிஷு ஶ்ருத: ।
தேந சைதந்யமேதேஷாமாத்மத்வம் தத ஏவ ஹி ॥ 64॥
ஹைரண்யக³ர்பா: ⁴ ப்ராணாத்மவாதி³நஸ்த்வேவமூசிரே ।
சக்ஷுராத்³யக்ஷலோபேऽபி ப்ராணஸத்த்வே து ஜீவதி ॥ 65॥
ப்ராணோ ஜாக³ர்தி ஸுப்தேஷு ப்ராணஶ்ரைஷ்ட்²யாதி³கம் ஶ்ருதம் ।
கோஷ: ப்ராணமய:ஸம்யக்³விஸ்தரேண ப்ரபஞ்சித: ॥ 66॥
மந ஆத்மா இதி மந்யந்த உபாஸநபரா ஜநா: ।
ப்ராணஸ்யாபோ⁴க்த்ரு’தா ஸ்பஷ்டா போ⁴க்த்ரு’த்வம் மநஸஸ்தத: ॥ 67॥
மந ஏவ மநுஷ்யாணாம் காரணம் ப³ந்த⁴மோக்ஷயோ: ।
ஶ்ருதோ மநோமய: கோஷஸ்தேநாத்மேதீரிதம் மந: ॥ 68॥
விஜ்ஞாநமாத்மேதி பர ஆஹு:க்ஷணிகவாதி³ந: ।
யதோவிஜ்ஞாநமூலத்வம் மநஸோ க³ம்யதே ஸ்பு²டம் ॥ 69॥
அஹம் வ்ரு’த்திரித³ம் வ்ரு’த்திரித்யந்த:கரணம் த்³விதா⁴ ।
விஜ்ஞாநம் ஸ்யாத³ஹம்வ்ரு’த்திரித³ம்வ்ரு’த்திர்மநோ ப⁴வேத் ॥ 70॥
அஹம்ப்ரத்யயபீ³ஜத்வமித³ம்வ்ரு’த்தேரிதிஸ்பு²டம் ।
அவிதி³த்வா ஸ்வமாத்மாநம் பா³ஹ்யம் வேத³ ந து க்வசித் ॥ 71॥
க்ஷணேக்ஷணே ஜந்மநாஶாவஹம்வ்ரு’த்திர்மிதௌ யத: ।
விஜ்ஞாநம் க்ஷணிகம் தேந ஸ்வப்ரகாஶம் ஸ்வதோ மிதே: ॥ 72॥

விஜ்ஞாநமயகோஶோऽயம் ஜீவ இத்யாக³மா ஜகு:³ ।
ஸர்வஸம்ஸார ஏதஸ்ய ஜந்மநாஶஸுகா²தி³க: ॥ 73॥
விஜ்ஞாநம் க்ஷணிகம் நாத்மா வித்³யுத³ப்⁴ரநிமேஷவத் ।
அந்யஸ்யாநுபலப்³த⁴த்வாச்சூ²ந்யம் மாத்⁴யமிகா ஜகு:³ ॥ 74॥
அஸதே³வேத³மித்யாதா³வித³மேவ ஶ்ருதம் தத: ।
ஜ்ஞாநஜ்ஞேயாத்மகம் ஸர்வம் ஜக³த்³ப்⁴ராந்திப்ரகல்பிதம் ॥ 75॥
நிரதி⁴ஷ்டா²நவிப்⁴ராந்தேரபா⁴வாதா³த்மநோऽஸ்திதா ।
ஶூந்யஸ்யாபி ஸஸாக்ஷித்வாத³ந்யதா² நோக்திரஸ்ய தே ॥ 76॥
அந்யோ விஜ்ஞாநமயத ஆநந்த³மய ஆந்தர: ।
அஸ்தீத்யேவோபலப்³த⁴வ்ய இதி வைதி³கத³ர்ஶநம் ॥ 77॥
அணுர்மஹாந்மத்⁴யமோ வேத்யேவம் தத்ராபி வாதி³ந: ।
ப³ஹுதா⁴ விவத³ந்தே ஹி ஶ்ருதியுக்திஸமாஶ்ரயாத் ॥ 78॥
அணும் வத³ந்த்யந்தராலா:ஸூக்ஷ்மநாடீ³ப்ரசாரத: ।
ரோம்ண:ஸஹஸ்ரபா⁴கே³ந துல்யாஸு ப்ரசரத்யயம் ॥ 79॥
அணோரணீயாநேஷோऽணு:ஸூக்ஷ்மாத்ஸூக்ஷ்மதரம் த்விதி ॥
அணுத்வமாஹு: ஶ்ருதய: ஶதஶோऽத²ஸஹஸ்ரஶ: ॥ 80॥
வாலாக்³ரஶதபா⁴க³ஸ்ய ஶததா⁴ கல்பிதஸ்ய ச ।
பா⁴கோ³ ஜீவ:ஸ விஜ்ஞேய இதி சாஹபரா ஶ்ருதி: ॥ 81॥
தி³க³ம்ப³ரா மத்⁴யமத்வமாஹுராபாத³மஸ்தகம் ।
சைதந்யவ்யாப்திஸந்த்³ரு’ஷ்டேராநகா²க்³ரஶ்ருதேரபி ॥ 82॥
ஸூக்ஷ்மநாடீ³ ப்ரசாரஸ்து ஸூக்ஷ்மைரவயவைர்ப⁴வேத் ।
ஸ்தூ²லதே³ஹஸ்ய ஹஸ்தாப்⁴யாம் கஞ்சுகப்ரதிமோகவத் ॥ 83॥
ந்யூநாதி⁴கஶரீரேஷு ப்ரவேஶோऽபி க³மாக³மை: ।
ஆத்மாம்ஶாநாம் ப⁴வேத்தேந மத்⁴யமத்வம் ஸுநிஶ்சிதம் ॥ 84॥
ஸம்ஶஸ்ய க⁴டவந்நாஶோ ப⁴வத்யேவ ததா²ஸதி ।
க்ரு’தநாஶாக்ரு’தாப்⁴யாக³மயோ: கோ வாரகோ ப⁴வேத் ॥ 85॥

தஸ்மாதா³த்மா மஹாநேவ நைவாணுர்நாபி மத்⁴யம: ।
ஆகாஶவத்ஸர்வக³தோ நிரம்ஶ: ஶ்ருதிஸம்மத: ॥ 86॥
இத்யுக்த்வா தத்³விஶேஷேऽபி ப³ஹுதா⁴ கலஹம் யயு: ।
அசித்³ரூபோऽத² சித்³ரூபாஶ்சித³சித்³ரூப இத்யபி ॥ 87॥
ப்ராபா⁴கராஸ்தார்கிகாஶ்ச ப்ராஹுரஸ்யாசிதா³த்மதாம் ।
ஆகாஶவத்³த்³ரவ்யமாத்மா ஶப்³த³வத்தத்³கு³ணஶ்சிதி: ॥ 88॥
இச்சா²த்³வேஷப்ரயத்நாஶ்ச த⁴ர்மாத⁴ர்மௌ ஸுகா²ஸுகே² ।
தத்ஸம்ஸ்காராஶ்ச தஸ்யைதே கு³ணாஶ்சிதிவதீ³ரிதா: ॥ 89॥
ஆத்மநோ மநஸா யோகே³ஸ்வாத்³ரு’ஷ்டவஶதோ கு³ணா: ।
ஜாயந்தேऽத² ப்ரலீயந்தே ஸுஷுப்தேऽத்³ரு’ஷ்டஸங்க்ஷயாத் ॥ 90॥
சிதிமத்த்வாச்சேதநோऽயமிச்சா²த்³வேஷப்ரயத்நவாந் ।
ஸ்யாத்³த⁴ர்மாத⁴ர்மயோ: கர்தா போ⁴க்தா து:³கா²தி³மத்த்வத: ॥ 91॥
யதா²த்ர கர்மவஶத: காதா³தி³கம் முகா²தி³கம் ।
ததா² லோகாந்தரே தே³ஹே கர்மணேச்சா²தி³ ஜந்யதே ॥ 92॥
ஏவம் ச ஸர்வக³ஸ்யாபி ஸம்ப⁴வேதாம் க³மாக³மௌ ।
கர்மகாண்ட:³ஸமக்³ரோऽத்ர ப்ரமாணமிதி தேऽவத³ந் ॥ 93॥
ஆநந்த³மயகோஷோ ய:ஸுஷுப்தௌ பரிஶிஷ்யதே ।
அஸ்பஷ்டசித்ஸ ஆத்மைஷாம் பூர்வகோஶோऽஸ்ய தே கு³ணா: ॥ 94॥
கூ³ட⁴ம் சைதந்யமுத்ப்ரேக்ஷ்ய போ³தா⁴போ³த⁴ஸ்வரூபதாம் ।
ஆத்மநோ ப்³ருவதே பா⁴ட்டாஶ்சிது³த்ப்ரேக்ஷ்யோத்தி²தஸ்ம்ரு’தே: ॥ 95॥
ஜடோ³ பூ⁴த்வா ததா³ஸ்வாப்ஸமிதி ஜாட்³யஸ்ம்ரு’திஸ்ததா³ ।
விநா ஜாட்³யாநுபூ⁴திம் ந கத²ஞ்சிது³பபத்³யதே ॥ 96॥
த்³ரஷ்டுர்த்³ரு’ஷ்டேரலோபஶ்ச ஶ்ருத:ஸுப்தௌ ததஸ்த்வயம் ।
அப்ரகாஶப்ரகாஶாப்⁴யாமாத்மா க²த்³யோதவத்³யுத: ॥ 97॥
நிரம்ஶஸ்யோப⁴யாத்மத்வம் ந கத²ஞ்சித்³க⁴டிஷ்யதே ।
தேந சித்³ரூப ஏவாத்மேத்யாஹு:ஸாங்க்²யா விவேகிந: ॥ 98॥
ஜாட்³யாம்ஶ: ப்ரக்ரு’தேரூபம் விகாரி த்ரிகு³ணம் ச தத் ।
சிதோ போ⁴கா³பவர்கா³ர்த²ம் ப்ரக்ரு’தி:ஸா ப்ரவர்ததே ॥ 99॥

அஸங்கா³யாஶ்சிதேர்ப³ந்த⁴மோக்ஷௌ பே⁴தா³க்³ரஹாந்மதௌ ।
ப³ந்த⁴மோக்ஷவ்யவஸ்தா²ர்த²ம் பூர்வேஷாமிவ சித்³பி⁴தா³ ॥ 100॥
மஹத: பரமவ்யக்தமிதி ப்ரக்ரு’திருச்யதே ।
ஶ்ருதாக்ஸங்க³தா தத்³வத³ஸங்கோ³ஹீத்யத:ஸ்பு²டா ॥ 101॥
சித்ஸந்நிதௌ⁴ ப்ரவ்ரு’த்தாயா ப்ரக்ரு’தேர்ஹி நியாமகம் ।
ஈஶ்வரம் ப்³ருவதே யோகா:³ஸ ஜீவேப்⁴ய: பர: ஶ்ருத: ॥ 102॥
ப்ரதா⁴நக்ஷேத்ரஜ்ஞபதிர்கு³ணேஶ இதி ஹி ஶ்ருதி: ।
ஆரண்யகே ஸம்ப்⁴ரமேண ஹ்யந்தர்யாம்யுபபாதி³த: ॥ 103॥
அத்ராபி கலஹாயந்தே வாதி³ந:ஸ்வஸ்வயுக்திபி: ⁴ ।
வாக்யாந்யபி யதா²ப்ரஜ்ஞம் தா³ர்ட்⁴யாயோதா³ஹரந்தி ஹி ॥ 104॥
க்லேஶகர்மவிபாகைஸ்ததா³ஶயைரப்யஸம்யுத: ।
பும்விஶேஷோ ப⁴வேதீ³ஶோ ஜீவவத்ஸோऽப்யஸங்க³சித் ॥ 105॥
ததா²பி பும்விஶேஷத்வாத்³க⁴டதேऽஸ்ய நியந்த்ரு’தா ।
அவ்யவஸ்தௌ² ப³ந்த⁴மோக்ஷாவாபதேதாமிஹாந்யதா² ॥ 106॥
பீ⁴ஷாஸ்மாதி³த்யேவமாதா³வஸங்க³ஸ்ய பராத்மந: ।
ஶ்ருதம் தத்³யுக்தமப்யஸ்ய க்லேஶகர்மாத்³யஸங்க³மாத் ॥ 107॥
ஜீவாநாமப்யஸங்க³த்வாத்க்லேஶாதி³ ந ஹ்யதா²பி ச ।
விவேகாக்³ரஹத: க்லேஶகர்மாதி³ ப்ராகு³தீ³ரிதம் ॥ 108॥
நித்யஜ்ஞாநப்ரயத்நேச்சா²கு³ணாநீஶஸ்ய மந்வதே ।
அஸங்க³ஸ்ய நியந்த்ரு’த்வமயுக்தமிதி தார்கிகா: ॥ 109॥
பும்விஶேஷத்வமப்யஸ்ய கு³ணைரேவ ந சாந்யதா² ।
ஸத்யகாம:ஸத்யஸங்கல்ப இத்யாதி³ஶ்ருதிர்ஜகௌ³ ॥ 110॥
நித்யஜ்ஞாநாதி³மத்த்வேऽஸ்ய ஸ்ரு’ஷ்டிரேவ ஸதா³ ப⁴வேத் ।
ஹிரண்யக³ர்ப⁴ ஈஶோऽதோ லிங்க³தே³ஹேந ஸம்யுத: ॥ 111॥
உத்³கீ³த²ப்³ராஹ்மணே தஸ்ய மாஹாத்ம்யமதிவிஸ்த்ரு’தம் ।
லிங்க³ஸத்த்வேऽபி ஜீவத்வம் நாஸ்ய கர்மாத்³யபா⁴வத: ॥ 112॥
ஸ்தூ²லதே³ஹம் விநா லிங்க³தே³ஹோ ந க்வாபி த்³ரு’ஶ்யதே ।

வைராஜோ தே³ஹ ஈஶோऽத:ஸர்வதோ மஸ்தகாதி³மாந் ॥ 113॥
ஸஹஸ்ரஶீர்ஷேத்யேவம் ஹி விஶ்வதஶ்சக்ஷுரித்யபி ।
ஶ்ருதமித்யாஹுரநிஶம் விஶ்வரூபஸ்ய சிந்தகா: ॥ 114॥
ஸர்வத: பாணிபாத³த்வே க்ரு’ம்யாதே³ரபி சேஶதா ।
ததஶ்சதுர்முகோ² தே³வ ஏவேஶோ நேதர: புமாந் ॥ 115॥
புத்ரார்த²ம் தமுபாஸீநா ஏவமாஹு: ப்ரஜாபதி: ।
ப்ரஜா அஸ்ரு’ஜதேத்யாதி³ஶ்ருதிஶ்சோதா³ஹரந்த்யமீ ॥ 116॥
விஷ்ணோர்நாபே: ⁴ ஸமுத்³பூ⁴தோ வேதா:⁴ கமலஜஸ்தத: ।
விஷ்ணுரேவேஶ இத்யாஹுர்லோகே பா⁴க³வதா ஜநா: ॥ 117॥
ஶிவஸ்ய பாதா³வந்வேஷ்டும் ஶார்ங்க்³யஶக்தஸ்தத: ஶிவ: ।
ஈஶோ ந விஷ்ணுரித்யாஹு:ஶைவா ஆக³மமாநிந: ॥ 118॥
புரத்ரயம் ஸாத³யிதும் விக்⁴நேஶம் ஸோऽப்யபூஜயத் ।
விநாயகம் ப்ராஹுரீஶம் கா³ணபத்யமதே ரதா: ॥ 119॥
ஏவமந்யே ஸ்வஸ்வபக்ஷாபி⁴மாநேநாந்யதா²ந்யதா² ।
மந்த்ரார்த²வாத³கல்பாதீ³நாஶ்ரித்ய ப்ரதிபேதி³ரே ॥ 120॥
அந்தர்யாமிணமாரப்⁴ய ஸ்தா²வராந்தேஶவாதி³ந: ।
ஸந்த்யஶ்வத்தா²ர்கவம்ஶாதே:³குலதை³வத்வத³ர்ஶநாத் ॥ 121॥
தத்த்வநிஶ்சயகாமேந ந்யாயாக³மவிசாரிணாம் ।
ஏகைவ ப்ரதிபத்தி:ஸ்யாத்ஸாப்யத்ர ஸ்பு²டமுச்யதே ॥ 122॥
மாயாம் து ப்ரக்ரு’திம் வித்³யாந்மாயிநம் து மஹேஶ்வரம் ।
அஸ்யாவயவபூ⁴தைஸ்து வ்யாப்தம் ஸர்வமித³ம் ஜக³த் ॥ 123॥
இதி ஶ்ருத்யநுஸாரேண ந்யாயோ நிர்ணய ஈஶ்வரே ।
ததா²ஸத்யவிரோத: ⁴ ஸ்யாத்ஸ்தா²வராந்தேஶவாதி³நாம் ॥ 124॥
மாயா சேயம் தமோரூபா தாபநீயே ததீ³ரணாத் ।
அநுபூ⁴திம் தத்ர மாநம் ப்ரதியஜ்ஞே ஶ்ருதி:ஸ்வயம் ॥ 125॥
ஜட³ம் மோஹாத்மகம் தச்சேத்யநுபா⁴வயதி ஶ்ருதி: ।
ஆபா³லகோ³பம் ஸ்பஷ்டத்வாதா³நந்த்யம் தஸ்ய ஸாப்³ரவீத் ॥ 126॥

அசிதா³த்மக⁴டாதி³நாம் யத்ஸ்வரூபம் ஜட³ம் ஹி தத் ।
யத்ர குண்டீ²ப⁴வேத்³பு³த்³தி: ⁴ ஸ மோஹ இதி லௌகிகா: ॥ 127॥
இத்த²ம் லௌகிகத்³ரு’ஷ்ட்யைதத்ஸர்வைரப்யநுபூ⁴யதே ।
யுக்தித்³ரு’ஷ்ட்யா த்வநிர்வாச்யம் நாஸதா³ஸீதி³திஶ்ருதே: ॥ 128॥
நாஸதா³ஸீத்³விபா⁴தத்வாந்நோ ஸதா³ஸீச்ச பா³த⁴நாத் ।
வித்³யாத்³ரு’ஷ்ட்யா ஶ்ருதம் துச்ச²ம் தஸ்ய நித்யநிவ்ரு’த்தித: ॥ 129॥
துச்சா²நிர்வசநீயா ச வாஸ்தவீ சேத்யஸௌ த்ரிதா⁴ ।
ஜ்ஞேயா மாயா த்ரிபி⁴ர்போ³தை: ⁴ ஶ்ரௌதயௌக்திகலௌகிகை: ॥ 130॥
அஸ்ய ஸத்த்வமஸத்த்வம் ச ஜக³தோ த³ர்ஶயத்யஸௌ ।
ப்ரஸாரணாச்ச ஸங்கோசாத்³யதா² சித்ரபடஸ்ததா² ॥ 131॥
அஸ்வதந்த்ரா ஹி மாயா ஸ்யாத³ப்ரதீதேர்விநா சிதிம் ।
ஸ்வதந்த்ராபி ததை²வ ஸ்யாத³ஸங்க³ஸ்யாந்யதா²க்ரு’தே: ॥ 132॥
கூடஸ்தா²ஸங்க³மாத்மாநம் ஜட³த்த்வேந கரோதி ஸா ।
சிதா³பா⁴ஸஸ்வரூபேண ஜீவேஶாவபி நிர்மமே ॥ 133॥
கூடஸ்த²மநுபாரு’த்ய கரோதி ஜக³தா³தி³கம் ।
து³ர்க⁴டைகவிதா⁴யிந்யாம் மாயாயாம் கா சமத்க்ரு’தி: ॥ 134॥
த்³ரவத்வமுத³கே வஹ்நாவுஷ்ண்யம் காடி²ந்யமஶ்மநி ।
மாயாயா து³ர்க⁴டத்வம் ச ஸ்வத:ஸித்³த்⁴யதி நாந்யதா² ॥ 135॥
ந வேத்தி மாயிநம் லோகோ யாவத்தாவச்சமத்க்ரு’திம் ।
த⁴த்தே மநஸி பஶ்சாத்து மாயைஷேத்யுபஶாம்யதி ॥ 136॥
ப்ரஸரந்தி ஹி சோத்³யாநி ஜக³த்³வஸ்துத்வவாதி³ஷு ।
ந சோத³நீயம் மாயாயாம் தஸ்யாச்சோத்³யைகரூபத: ॥ 137॥
சோத்³யேऽபி யதி³ சோத்³யம் ஸ்யாத்தச்சோத்³யே சோத்³யதே மயா ।
பரிஹார்யம் ததஶ்சோத்³யம் ந புந: ப்ரதிசோத்³யதாம் ॥ 138॥
விஸ்மயைகஶரீராயா மாயாயாஶ்சோத்³யரூபத: ।
அந்வேஷ்ய: பரிஹாரோऽஸ்யா பு³த்³தி⁴மத்³பி:⁴ ப்ரயத்நத: ॥ 139॥
மாயாத்வமேவ நிஶ்சேயமிதி சேத்தர்ஹி நிஶ்சிநு ।
லோகப்ரஸித்³த⁴மாயாயா லக்ஷணம் யத்ததீ³க்ஷ்யதாம் ॥ 140॥

ந நிரூபயிதும் ஶக்யா விஸ்பஷ்டம் பா⁴ஸதே ச யா ।
ஸா மாயேதீந்த்³ரஜாலாதௌ³ லோகா:ஸம்ப்ரதிபேதி³ரே ॥ 141॥
ஸ்பஷ்டம் பா⁴தி ஜக³ச்சேத³மஶக்யம் தந்நிரூபணம் ।
மாயாமயம் ஜக³த்தஸ்மாதீ³க்ஷஸ்வாபக்ஷபாதத: ॥ 142॥
நிரூபயிதுமாரப்³தே⁴ நிகி²லைரபி பண்டி³தை: ।
அஜ்ஞாநம் புரதஸ்தேஷாம் பா⁴தி கக்ஷாஸு காஸுசித் ॥ 143॥
தே³ஹேந்த்³ரியாத³யோ பா⁴வா வீர்யேணோத்பாதி³தா: கத²ம் ।
கத²ம் வா தத்ர சைதந்யமித்யுக்தே தே கிமுத்தரம் ॥ 144॥
வீர்யஸ்யைஷ ஸ்வபா⁴வஶ்சேத்கத²ம் தத்³விதி³தம் த்வயா ।
அந்வயவ்யதிரேகௌ யௌ ப⁴க்³நௌ தௌ வ்யர்த²வீர்யத: ॥ 145॥
ந ஜாநாமி கிமப்யேததி³த்யந்தே ஶரணம் தவ ।
அத ஏவ மஹந்தோऽஸ்யா: ப்ரவத³ந்தீந்த்³ரஜாலதாம் ॥ 146॥
ஏதஸ்மாந்கிமிவேந்த்³ரஜாலமபரம் யத்³க³ர்ப⁴வாஸஸ்தி²தம்
ரேதஶ்சேததி ஹஸ்தமஸ்தகபத³ம் ப்ரோத்³பூ⁴தநாநாங்குரம் ।
பர்யாயேண ஶிஶுத்வயௌவநஜராரோகை³ரநேகைர்வ்ரு’தம்
பஶ்யத்யத்தி ஶ‍்ரு’ணோதி ஜிக்⁴ரதி ததா² க³ச்ச²த்யதா²க³ச்ச²தி ॥ 147॥
தே³ஹவத்³வடதா⁴நாதௌ³ஸுவிசார்யாவலோக்யதாம் ।
க்வ தா⁴நா குத்ர வா வ்ரு’க்ஷஸ்தஸ்மாந்மாயேதி நிஶ்சிநு ॥ 148॥
நிருக்தாவபி⁴மாநம் யே த³த⁴தே தார்கிகாத³ய: ।
ஹர்ஷமிஶ்ராதி³பி⁴ஸ்தே து க²ண்ட³நாதௌ³ஸுஶிக்ஷிதா: ॥ 149॥
அசிந்த்யா: க²லு யே பா⁴வா ந தாம்ஸ்தர்கேஷு யோஜயேத் ।
அசிந்த்யரசநாரூபம் மநஸாபி ஜக³த்க²லு ॥ 150॥
அசிந்த்யரசநாஶக்திபீ³ஜம் மாயேதி நிஶ்சிநு ।
மாயாபீ³ஜம் ததே³வைகம் ஸுஷுப்தாவநுபூ⁴யதே ॥ 151॥
ஜாக்³ரத்ஸ்வப்நஜக³த்தத்ர லீநம் பீ³ஜ இவ த்³ரும: ।
தஸ்மாத³ஶேஷஜக³தோ வாஸநாஸ்தத்ர ஸம்ஸ்தி²தா: ॥ 152॥
யா பு³த்³தி⁴வாஸநாஸ்தாஸு சைதந்யம் ப்ரதிபி³ம்ப³தி ।

மேகா⁴காஶவத³ஸ்பஷ்டஶ்சிதா³பா⁴ஸோऽநுமீயதாம் ॥ 153॥
ஸாபா⁴ஸமேவ தத்³பீ³ஜம் தீ⁴ரூபேண ப்ரரோஹதி ।
அதோ பு³த்³தௌ⁴ சிதா³பா⁴ஸோ விஸ்பஷ்டம் ப்ரதிபா⁴ஸதே ॥ 154॥
மாயாபா⁴ஸேந ஜீவேஶௌ கரோதீதி ஶ்ருதௌ ஶ்ருதம் ।
மேகா⁴காஶஜலாகாஶாவிவ தௌ ஸுவ்யவஸ்தி²தௌ ॥ 155॥
மேக⁴வத்³வர்ததே மாயா மேக⁴ஸ்தி²ததுஷாரவத் ।
தீ⁴வாஸநாஶ்சிதா³பா⁴ஸஸ்துஷாரஸ்த²க²வத்ஸ்தி²த: ॥ 156॥
மாயாதீ⁴நஶ்சிதா³பா⁴ஸ: ஶ்ருதௌ மாயீ மஹேஶ்வர: ।
அந்தர்யாமீ ச ஸர்வஜ்ஞோ ஜக³த்³யோநி:ஸ ஏவ ஹி ॥ 157॥
ஸௌஷுப்தமாநந்த³மயம் ப்ரக்ரம்யைவம் ஶ்ருதிர்ஜகௌ³ ।
ஏஷ ஸர்வேஶ்வர இதி ஸோऽயம் வேதோ³க்த ஈஶ்வர: ॥ 158॥
ஸர்வஜ்ஞத்வாதி³கே தஸ்ய நைவ விப்ரதிபத்³யதாம் ।
ஶ்ரௌதார்த²ஸ்யாவிதர்க்யத்வாந்மாயாயாம் ஸர்வஸம்ப⁴வாத் ॥ 159॥
அயம் யத்ஸ்ரு’ஜதே விஶ்வம் தத³ந்யத²யிதும் புமாந் ।
ந கோऽபி ஶக்தஸ்தேநாயம் ஸர்வேஶ்வர இதி ஈரித: ॥ 160॥
அஶேஷப்ராணிபு³த்³தீ⁴நாம் வாஸநாஸ்தத்ர ஸம்ஸ்தி²தா: ।
தாபி: ⁴ க்ரோடீ³க்ரு’தம் ஸர்வம் தேந ஸர்வஜ்ஞ ஈரித: ॥ 161॥
வாஸநாநாம் பரோக்ஷத்வாத்ஸர்வஜ்ஞத்வம் ந ஹீக்ஷ்யதே ।
ஸர்வபு³த்³தி⁴ஷு தத்³த்³ரு’ஷ்ட்வா வாஸநாஸ்வநுமீயதாம் ॥ 162॥
விஜ்ஞாநமயமுக்²யேஷு கோஷேஷ்வந்யத்ர சைவ ஹி ।
அந்தஸ்திஷ்ட²ந்யமயதி தேநாந்தர்யாமிதாம் வ்ரஜேத் ॥ 163॥
பு³த்³தௌ⁴ திஷ்ட²ந்நாந்தரோऽஸ்யாதி⁴யாநீக்ஷ்யஶ்ச தீ⁴வபு: ।
தி⁴யமந்தர்யமயதீத்யேவம் வேதே³ந கோ⁴ஷிதம் ॥ 164॥
தந்து: படே ஸ்தி²தோ யத்³வது³பாதா³நதயா ததா² ।
ஸர்வோபாதா³நரூபத்வாத்ஸர்வத்ராயமவஸ்தி²த: ॥ 165॥
படாத³ப்யாந்தரஸ்தந்துஸ்தந்தோரப்யம்ஶுராந்தர: ।
ஆந்தரத்வஸ்ய விஶ்ராந்திர்யத்ராஸாவநுமீயதாம் ॥ 166॥

த்³வித்ர்யாந்தரத்வகக்ஷாணாம் த³ர்ஶநேऽப்யயமாந்தர: ।
ந வீக்ஷ்யதே ததோ யுக்திஶ்ருதிப்⁴யாமேவ நிர்ணய: ॥ 167॥
படரூபேண ஸம்ஸ்தா²நாத்படஸ்தந்தோர்வபுர்யதா² ।
ஸர்வரூபேண ஸம்ஸ்தா²நாத்ஸர்வமஸ்ய வபுஸ்ததா² ॥ 168॥
தந்தோ:ஸங்கோசவிஸ்தாரசலநாதௌ³ படஸ்ததா² ।
அவஶ்யமேவ ப⁴வதி ந ஸ்வாதந்த்ர்யம் படே மநாக் ॥ 169॥
ததா²ந்தர்யாம்யயம் யத்ர யயா வாஸநயா யதா² ।
விக்ரீயதே ததா²வஶ்யம் ப⁴வத்யேவ ந ஸம்ஶய: ॥ 170॥
ஈஶ்வர:ஸர்வபூ⁴தாநாம் ஹ்ரு’த்³தே³ஶேऽர்ஜுந ! திஷ்ட²தி ।
ப்⁴ராமயந்ஸர்வபூ⁴தாநி யந்த்ராரூடா⁴நி மாயயா ॥ 171॥
ஸர்வபூ⁴தாநி விஜ்ஞாநமயாஸ்தே ஹ்ரு’த³யே ஸ்தி²தா: ।
தது³பாதா³நபூ⁴தேஶஸ்தத்ர விக்ரியதே க²லு ॥ 172॥
தே³ஹாதி³பஞ்ஜரம் யந்த்ரம் ததா³ரோஹோऽபி⁴மாநிதா ।
விஹிதப்ரதிஸித்³தே⁴ஷு ப்ரவ்ரு’த்திர்ப்⁴ரமணம் ப⁴வேத் ॥ 173॥
விஜ்ஞாநமயரூபேண தத்ப்ரவ்ரு’த்திஸ்வரூபத: ।
ஸ்வஶக்த்யேஶோ விக்ரியதே மாயயா ப்⁴ராமணம் ஹி தத் ॥ 174॥
அந்தர்யமயதீத்யுக்த்யா யமேவார்த:² ஶ்ருதௌ ஶ்ருத: ।
ப்ரு’தி²வ்யாதி³ஷு ஸர்வத்ர ந்யாயோऽயம் யோஜ்யதாம் தி⁴யா ॥ 175॥
ஜாநாமி த⁴ர்மம் ந ச மே ப்ரவ்ரு’த்தி-
ர்ஜாநாம்யத⁴ர்மம் ந ச மே நிவ்ரு’த்தி: ।

கேநாபி தே³வேந ஹ்ரு’தி³ஸ்தி²தேந
யதா² நியுக்தோऽஸ்மி ததா² கரோமி ॥ 176॥

நார்த:² புருஷகாரேணேத்யேவம் மா ஶங்க்யதாம் யத: ।
ஈஶ: புருஷகாரஸ்ய ரூபேணாபி விவர்ததே ॥ 177॥
ஈத்³ரு’க்³போ³தே⁴நேஶ்வரஸ்ய ப்ரவ்ரு’த்திர்மைவ வார்யதாம் ।
ததா²பீஶஸ்ய போ³தே⁴ந ஸ்வாத்மாஸங்க³த்வதீ⁴ஜநி: ॥ 178॥
தாவதா முக்திரித்யாஹு: ஶ்ருதய:ஸ்ம்ரு’தயஸ்ததா² ।
ஶ்ருதிஸ்ம்ரு’தீ மமைவாஜ்ஞே இத்யபீஶ்வரபா⁴ஷிதம் ॥ 179॥

ஆஜ்ஞாயா பீ⁴திஹேதுத்வம் பீ⁴ஷாஸ்மாதி³தி ஹி ஶ்ருதம் ।
ஸர்வேஶ்வரத்வமேதத்ஸ்யாத³ந்தர்யாமித்வத: ப்ரு’த²க் ॥ 180॥
ஏதஸ்ய வா அக்ஷரஸ்ய ப்ரஶாஸந இதி ஶ்ருதி: ।
அந்த: ப்ரவிஷ்ட: ஶாஸ்தாயம் ஜநாநாமிதி ச ஶ்ருதி: ॥ 181॥
ஜக³த்³யோநிர்ப⁴வேதே³ஷ ப்ரப⁴வாப்யயக்ரு’த்³யத: ।
ஆவிர்பா⁴வதிரோபா⁴வாவுத்பத்திப்ரலயௌ மதௌ ॥ 182॥
ஆவிர்பா⁴வயதி ஸ்வஸ்மிந்விலீநம் ஸகலம் ஜக³த் ।
ப்ராணிகர்மவஶாதே³ஷ படோ யத்³வத்ப்ரஸாரித: ॥ 183॥
புநஸ்திரோபா⁴வயதி ஸ்வாத்மந்யேவாகி²லம் ஜக³த் ।
ப்ராணிகர்மக்ஷயவஶாத்ஸங்கோசிதபடோ யதா² ॥ 184॥
ராத்ரிக⁴ஸ்ரௌ ஸுப்திபோ³தா⁴வுந்மீலநநிமீலநே ।
தூஷ்ணீம்பா⁴வமநோராஜ்யே இவ ஸ்ரு’ஷ்டிலயாவிமௌ ॥ 185॥
ஆவிர்பா⁴வதிரோபா⁴வஶக்திமத்த்வேந ஹேதுநா ।
ஆரம்ப⁴பரிணாமாதி³சோத்³யாநாம் நாத்ர ஸம்ப⁴வ: ॥ 186॥
அசேதநாநாம் ஹேது:ஸ்யாஜ்ஜாட்³யாம்ஶேநேஶ்வரஸ்ததா² ।
சிதா³பா⁴ஸாம்ஶதஸ்த்வேஷ ஜீவாநாம் காரணம் ப⁴வேத் ॥ 187॥
தம: ப்ரதா⁴ந: க்ஷேத்ராணாம் சித்ப்ரதா⁴நாஶ்சிதா³த்மநாம் ।
பர: காரணதாமேதி பா⁴வநாஜ்ஞாநகர்மபி: ⁴ ॥ 188॥
இதி வார்திககாரேண ஜட³சேதநஹேதுதா ।
பரமாத்மந ஏவோக்தா நேஶ்வரஸ்யேதி சேச்ச்²ஹ்ரு’ணு ॥ 189॥
அந்யோந்யாத்⁴யாஸமத்ராபி ஜீவகூடஸ்த²யோரிவ ।
ஈஶ்வரப்³ரஹ்மணோ:ஸித்³த⁴ம் க்ரு’த்வா ப்³ரூதே ஸுரேஶ்வர: ॥ 190॥
ஸத்யம் ஜ்ஞாநமநந்தம் யத்³ப்³ரஹ்ம தஸ்மாத்ஸமுத்தி²தா: ।
க²ம் வாய்வக்³நிஜலோர்வ்யோஷத்⁴யந்நதே³ஹா:இதி ஶ்ருதி: ॥ 191॥
ஆபாதத்³ரு’ஷ்டிதஸ்தத்ர ப்³ரஹ்மணோ பா⁴தி ஹேதுதா ।
ஹேதோஶ்ச ஸத்யதா தஸ்மாத³ந்யோந்யாத்⁴யாஸ இஷ்யதே ॥ 192॥
அந்யோந்யாத்⁴யாஸரூபோऽஸாவந்நலிப்த: படோ யதா² ।
க⁴ட்டிதேநைகதாமேதி தத்³வத்³ப்⁴ராந்தைகதாங்க³த: ॥ 193॥

மேகா⁴காஶமஹாகாஶௌ விவிச்யேதே ந பாமரை: ।
தத்³வத்³ப்³ரஹ்மஏஶயோரைக்யம் பஶ்யந்த்யாபாதத³ர்ஶிந: ॥ 194॥
உபக்ரமாதி³பி⁴ர்லிங்கை³ஸ்தாத்பர்யஸ்ய விசாரணாத் ।
அஸங்க³ம் ப்³ரஹ்ம மாயாவீ ஸ்ரு’ஜத்யேஷ மஹேஶ்வர: ॥ 195॥
ஸத்யம் ஜ்ஞாநமநந்தம் சேத்யுபக்ரம்யோபஸம்ஹ்ரு’த: ।
யதோ வாசோ நிவர்தந்தே இத்யஸங்க³த்வநிர்ணய: ॥ 196॥
மாயீ ஸ்ரு’ஜதி விஶ்வம் ஸம்நிருத்³த⁴ஸ்தத்ர மாயயா ।
அந்ய இத்யபரா ப்³ரூதே ஶ்ருதிஸ்தேநேஶ்வர:ஸ்ரு’ஜேத் ॥ 197॥
ஆநந்த³மய ஈஶோऽயம் ப³ஹு ஸ்யாமித்யவைக்ஷத ।
ஹிரண்யக³ர்ப⁴ரூபோऽபூ⁴த்ஸுப்தி:ஸ்வப்நோ யதா² ப⁴வேத் ॥ 198॥
க்ரமேண யுக³பத்³வைஷா ஸ்ரு’ஷ்டிர்ஜ்ஞேயா யதா²ஶ்ருதி ।
த்³விவித⁴ஶ்ருதிஸத்³பா⁴வாத்³த்³விவித⁴ஸ்வப்நத³ர்ஶநாத் ॥ 199॥
ஸூத்ராத்மா ஸூக்ஷ்மதே³ஹாக்²ய:ஸர்வஜீவக⁴நாத்மக: ।
ஸர்வாஹம்மாநதா⁴ரித்வாத்க்ரியாஜ்ஞாநாதி³ஶக்திமாந் ॥ 200॥
ப்ரத்யூஷே வா ப்ரதோ³ஷே வா மக்³நோ மந்தே³ தமஸ்யயம் ।
லோகோ பா⁴தி யதா² தத்³வத³ஸ்பஷ்டம் ஜக³தீ³க்ஷ்யதே ॥ 201॥
ஸர்வதோ லாஞ்சி²தோ மஸ்யா யதா²ஸ்யாத்³க⁴ட்டித: பட: ।
ஸூக்ஷ்மாகாரைஸ்ததே²ஶஸ்ய வபு:ஸர்வத்ர லாஞ்சி²தம் ॥ 202॥
ஶஸ்யம் வா ஶாகஜாதம் வா ஸர்வதோऽங்குரிதம் யதா² ।
கோமலம் தத்³வதே³வைஷ பேலவோ ஜக³த³ங்குர: ॥ 203॥
ஆதபாபா⁴தலோகோ வா படோ வா வர்ணபூரித: ।
ஶஸ்யம் வா ப²லிதம் யத³வத்ததா²ஸ்பஷ்டவபுர்விராட் ॥ 204॥
விஶ்வரூபாத்⁴யாய ஏஷ உக்த:ஸூக்தேऽபி பௌருஷே ।
தா⁴த்ராதி³ஸ்தம்ப³பர்யந்தாநேதஸ்யாவயவாந் விது:³ ॥ 205॥
ஈஶஸூத்ரவிராட்வேதோ⁴விஷ்ணுருத்³ரஏந்த்³ரவஹ்நய: ।
விக்⁴நபை⁴ரவமைராலமாரிகா யக்ஷராக்ஷஸா: ॥ 206॥
விப்ரக்ஷத்ரியவிட்ஶூத்³ரா க³வாஶ்வம்ரு’க³பக்ஷிண: ।

அஶ்வத்த²வடசூதாத்³யா யவவ்ரு’ஹித்ரு’ணாத³ய: ॥ 207॥
ஜலபாஷாணம்ரு’த்காஷ்ட²வாஸ்யாகுத்³தா³லகாத³ய: ।
ஈஶ்வரா:ஸர்வ ஏவைதே பூஜிதா: ப²லதா³யிந: ॥ 208॥
யதா² யதோ²பாஸதே தம் ப²லமீயுஸ்ததா² ததா² ।
ப²லோத்கர்ஷாபகர்ஷௌ து பூஜ்யபூஜாநுஸாரத: ॥ 209॥
முக்திஸ்து ப்³ரஹ்மதத்த்வஸ்ய ஜ்ஞாநாதே³வ ந சாந்யதா² ।
ஸ்வப்ரபோ³த⁴ம் விநா நைவ ஸ்வஸ்வப்நம் ஹீயதே யதா² ॥ 210॥
அத்³விதீயப்³ரஹ்மதத்த்வே ஸ்வப்நோऽயமகி²லம் ஜக³த் ।
ஈஶஜீவாத்³ரூபேண சேதநாசேதநாத்மகம் ॥ 211॥
ஆநந்த³மயவிஜ்ஞாநமயாவீஶ்வரஜீவகௌ ।
மாயயா கல்பிதாவேதௌ தாப்⁴யாம் ஸர்வம் ப்ரகல்பிதம் ॥ 212॥
ஈக்ஷணாதி³ப்ரவேஶாந்தா ஸ்ரு’ஷ்டிரீஶேந கல்பிதா ।
ஜாக்³ரதா³தி³விமோக்ஷாந்த:ஸம்ஸாரோ ஜீவகல்பித: ॥ 213॥
அத்³விதீயம் ப்³ரஹ்மதத்த்வமஸங்க³ம் தந்ந ஜாநதே ।
ஜீவஏஶயோர்மாயிகயோர்வ்ரு’தை²வ கலஹம் யயு: ॥ 214॥
ஜ்ஞாத்வா ஸதா³ தத்த்வநிஷ்டா²நநுமோதா³மஹே வயம் ।
அநுஶோசாம ஏவாந்யாந்ந ப்⁴ராந்தைர்விவதா³மஹே ॥ 215॥
த்ரு’ணார்சகாதி³யோகா³ந்தா ஈஶ்வரப்⁴ராந்திமாஶ்ரிதா: ।
லோகாயதாதி³ஸாங்க்²யாந்தா ஜீவவிப்⁴ராந்திமாஶ்ரிதா: ॥ 216॥
அத்³விதீயப்³ரஹ்மதத்த்வம் ந ஜாநந்தி யதா³ ததா³ ।
ப்⁴ராந்தா ஏவாகி²லாஸ்தேஷாம் க்வ முக்தி: க்வேஹ வா ஸுக²ம் ॥ 217॥
உத்தமாத⁴மபா⁴வஶ்சேத்தேஷாம் ஸ்யாத³ஸ்து தேந கிம் ।
ஸ்வப்நஸ்த²ராஜ்யபி⁴க்ஷாப்⁴யாம் ந பு³த்³த: ⁴ ஸ்ப்ரு’ஶ்யதே க²லு ॥ 218॥
தஸ்மாந்முமுக்ஷிபி⁴ர்நைவ மதிர்ஜீவேஶவாத³யோ: ।
கார்யா கிந்து ப்³ரஹ்மதத்த்வம் விசார்ய பு³த்⁴யதாம் ச தத் ॥ 219॥
பூர்வபக்ஷதயா தௌ சேத்தத்த்வநிஶ்சயஹேதுதாம் ।
ப்ராப்நுதோऽஸ்து நிமஜ்ஜஸ்ய தயோர்நைதாவதா வஶ: ॥ 220॥

அஸங்க³சித்³விபு⁴ர்ஜீவ:ஸாங்க்²யோக்தஸ்தாத்³ரு’கீ³ஶ்வர: ।
யோகோ³க்தஸ்தத்த்வமோரர்தௌ² ஶுத்³தௌ⁴ தாவிதி சேச்ச்²ரு’ணு ॥ 221॥
ந தத்த்வமோருபா⁴வார்தா²வஸ்மத்ஸித்³தா⁴ந்ததாம் க³தௌ ।
அத்³வைதபோ³த⁴நாயைவ ஸா கக்ஷா காசிதி³ஷ்யதே ॥ 222॥
அநாதி³மாயயா ப்⁴ராந்தா ஜீவேஶௌ ஸுவிலக்ஷணௌ ।
மந்யந்தே தத்³வ்யுதா³ஸாய கேவலம் ஶோத⁴நம் தயோ: ॥ 223॥
அத ஏவாத்ர த்³ரு’ஷ்டாந்தோ யோக்³ய: ப்ராக்ஸம்யகீ³ரித: ।
க⁴டாகாஶமஹாகாஶஜலாகாஶாப்⁴ரகா²த்மக: ॥ 224॥
ஜலாப்⁴ரோபாத்⁴யதீ⁴நே தே ஜலாகாஶாப்⁴ரகே² தயோ: ।
ஆதா⁴ரௌ து க⁴டாகாஶமஹாகாஶௌ ஸுநிர்மலௌ ॥ 225॥
ஏவமாநந்த³விஜ்ஞாநமயௌ மாயாதி⁴யோர்வஶௌ ।
தத³தி⁴ஷ்டா²நகூடஸ்த²ப்³ரஹ்மணீ து ஸுநிர்மலே ॥ 226॥
ஏதத்கக்ஷோபயோகே³ந ஸாங்க்²யயோகௌ³ மதௌ யதி³ ।
தே³ஹோऽந்நமயகக்ஷத்வாதா³த்மத்வேநாப்⁴யுபேயதாம் ॥ 227॥
ஆத்மபே⁴தோ³ ஜக³த்ஸத்யமீஶோऽந்ய இதி சேத்த்ரயம் ।
த்யஜ்யதே தைஸ்ததா³ஸாங்க்²யயோக³வேதா³ந்தஸம்மதி: ॥ 228॥
ஜீவாஸங்க³த்வமாத்ரேண க்ரு’தார்த²இதி சேத்ததா³ ।
ஸ்ரக்சந்த³நாதி³நித்யத்வமாத்ரேணாபி க்ரு’தார்த²தா ॥ 229॥
யதா²ஸ்ரகா³தி³நித்யத்வம் து:³ஸம்பாத்³யம் ததா²த்மந: ।
அஸங்க³த்வம் ந ஸம்பா⁴வ்யம் ஜீவதோர்ஜக³தீ³ஶயோ: ॥ 230॥
அவஶ்யம் ப்ரக்ரு’தி:ஸங்க³ம் புரேவாபாத³யேத்ததா² ।
நியச்ச²த்யேதமீஶோऽபி கோऽஸ்ய மோக்ஷஸ்ததா²ஸதி ॥ 231॥
அவிவேகக்ரு’த:ஸங்கோ³ நியமஶ்சேதி சேத்ததா³ ।
ப³லாதா³பதிதோ மாயாவாத:³ஸாங்க்²யஸ்ய து³ர்மதே: ॥ 232॥
ப³ந்த⁴மோக்ஷவ்யவஸ்தா²ர்த²மாத்மநாநாத்வமிஷ்யதாம் ।
இதி சேந்ந யதோ மாயா வ்யவஸ்தா²பயிதும் க்ஷமா ॥ 233॥
து³ர்க⁴டம் க⁴டயாமீதி விருத்³த⁴ம் கிம் ந பஶ்யஸி ।
வாஸ்தவௌ ப³ந்த⁴மோக்ஷௌ து ஶ்ருதிர்ந ஸஹதேதராம் ॥ 234॥

ந நிரோதோ⁴ ந சோத்பத்திர்ந ப³த்³தோ⁴ ந ச ஸாத⁴க: ।
ந முமுக்ஷுர்ந வை முக்த இத்யேஷா பரமார்த²தா ॥ 235॥
மாயாக்²யாயா காமதே⁴நோர்வத்ஸௌ ஜீவேஶ்வராவுபௌ⁴ ।
யதே²ச்ச²ம் பிப³தாம் த்³வைதம் தத்த்வம் த்வத்³வைதமேவ ஹி ॥ 236॥
கூடஸ்த²ப்³ரஹ்மணோர்பே⁴தோ³ நாமமாத்ராத்³ரு’தே ந ஹி ।
க⁴டாகாஶமஹாகாஶௌ வியுஜ்யேதே ந ஹி க்வசித் ॥ 237॥
யத³த்³வைதம் ஶ்ருதம் ஸ்ரு’ஷ்டே: ப்ராக்ததே³வாத்³ய சோபரி ।
முக்தாவபி வ்ரு’தா² மாயா ப்⁴ராமயத்யகி²லாந் ஜநாந் ॥ 238॥
யே வத³ந்தீத்த²மேதேऽபி ப்⁴ராம்யந்தேऽவித்³யயாத்ர கிம் ।
ந யதா² பூர்வமேதேஷாமத்ர ப்⁴ராந்தேரத³ர்ஶநாத் ॥ 239॥
ஐஹிகாமுஷ்மிக:ஸர்வ:ஸம்ஸாரோ வாஸ்தவஸ்தத: ।
ந பா⁴தி நாஸ்தி சாத்³வைதமித்யஜ்ஞாநிவிநிஶ்சய: ॥ 240॥
ஜ்ஞாநீநாம் விபரீதோऽஸ்மாந்நிஶ்சய:ஸம்யகீ³க்ஷ்யதே ।
ஸ்வஸ்வநிஶ்சயதோ ப³த்³தோ⁴ முக்தோऽஹம் வேதி மந்யதே ॥ 241॥
நாத்³வைதமபரோக்ஷம் சேந்ந சித்³ரூபேண பா⁴ஸநாத் ।
அஶேஷேண ந பா⁴தம் சேத்³த்³வைதம் கிம் பா⁴ஸதேऽகி²லம் ॥ 242॥
தி³ங்மாத்ரேண விபா⁴நம் து த்³வயோரபி ஸமம் க²லு ।
த்³வைதஸித்³தி⁴வத³த்³வைதஸித்³தி⁴ஸ்த்வேதாவதா ந கிம் ॥ 243॥
த்³வைதேந ஹீநமத்³வைதம் த்³வைதஜ்ஞாநே கத²ம் த்வித³ம் ।
சித்³பா⁴நம் த்வவிரோத்⁴யஸ்ய த்³வைதஸ்யாதோऽஸமே உபே⁴ ॥ 244॥
ஏவம் தர்ஹி ஶ‍்ரு’ணு த்³வைதமஸந்மாயாமயத்வத: ।
தேந வாஸ்தவமத்³வைதம் பரிஶேஷாத்³விபா⁴ஸதே ॥ 245॥
அசிந்த்யரசநாரூபம் மாயைவ ஸகலம் ஜக³த் ।
இதி நிஶ்சித்ய வஸ்துத்வமத்³வைதே பரிஶேஷ்யதாம் ॥ 246॥
புநர்த்³வைதஸ்ய வஸ்துத்வம் பா⁴தி சேத்த்வம் ததா² புந: ।
பரிஶீலய கோ வாத்ர ப்ரயாஸஸ்தேந தே வத³ ॥ 247॥
கியந்தம் காலமிதி சேத்கே²தோ³ऽயம் த்³வைத இஷ்யதாம் ।

அத்³வைதே து ந யுக்தோऽயம் ஸர்வாநார்த²நிவாரணாத் ॥ 248॥
க்ஷுத்பிபாஸாத³யோ த்³ரு’ஷ்டா யதா²பூர்வம் மயீதி சேத் ।
மச்ச²ப்³த³வாச்யேऽஹங்காரே த்³ரு’ஶ்யதாம் நேதி கோ வதே³த் ॥ 249॥
சித்³ரூபேऽபி ப்ரஸஜ்யேரந் தாதா³த்ம்யாத்⁴யாஸதோ யதி³ ।
மாத்⁴யாஸம் குரு கிந்து த்வம் விவேகம் குரு ஸர்வதா³ ॥ 250॥
ஜ²டித்யத்⁴யாஸ ஆயாதி த்³ரு’ட⁴வாஸநயேதி சேத் ।
ஆவர்தயேத்த்³விவேகம் ச த்³ரு’ட⁴ம் வாஸயிதும் ஸதா³ ॥ 251॥
விவேகே த்³வைதமித்²யாத்வம் யுக்த்யை வேதி ந மண்யதாம் ।
அசிந்த்யரசநாத்வஸ்யாநுபூ⁴திர்ஹி ஸ்வஸாக்ஷிகீ ॥ 252॥
சித³ப்யசிந்த்யரசநா யதி³ தர்ஹ்யஸ்து நோ வயம் ।
சிதிம் ஸ்வசிந்த்யரசநாம் ப்³ரூமோ நித்யத்வகாரணாத் ॥ 253॥
ப்ராக³பா⁴வோ நாநுபூ⁴தஶ்சிதேர்நித்யா ததஶ்சிதி: ।
த்³வைதஸ்ய ப்ராக³பா⁴வஸ்து சைதந்யேநாநுபூ⁴யதே ॥ 254॥
ப்ராக³பா⁴வயுதம் த்³வைதம் ரச்யதே ஹி க⁴டாதி³வத் ।
ததா²பி ரசநா சிந்த்யா மித்²யா தேநேந்த்³ரஜாலவத் ॥ 255॥
சித்ப்ரத்யக்ஷா ததோऽந்யஸ்ய மித்²யாத்வம் சாநுபூ⁴யதே ।
நாத்³வைதமபரோக்ஷம் சேத்யேதந்ந வ்யாஹதம் கத²ம் ॥ 256॥
இத்த²ம் ஜ்ஞாத்வாப்யஸந்துஷ்டா: கேசித்குத இதீர்ய தாம் ।
சார்வாகாதே:³ ப்ரபு³த்³த⁴ஸ்யாப்யாத்மா தே³ஹ:குதோ வத³ ॥ 257॥
ஸம்யக்³விசாரோ நாஸ்த்யஸ்ய தீ⁴தோ³ஷாதி³தி சேத்ததா² ।
அஸந்துஷ்டாஶ்ச ஶாஸ்த்ரார்த²ம் ந த்வீக்ஷந்தே விஶேஷத: ॥ 258॥
யதா³ஸர்வே ப்ரமுச்யந்தே காமா யேऽஸ்ய ஹ்ரு’தி³ ஶ்ரிதா: ।
இதி ஶ்ரௌதம் ப²லம் த்³ரு’ஷ்டம் நேதி சேத்³த்³ரு’ஷ்டமேவ தத் ॥ 259॥
யதா³ஸர்வே ப்ரபி⁴த்³யந்தே ஹ்ரு’த³யக்³ரந்த²யஸ்த்விதி ।
காமா க்³ரந்தி²ஸ்வரூபேண வ்யாக்²யாதா வாக்யஶேஷத: ॥ 260॥
அஹங்காரசிதா³த்மாநவீகீக்ரு’த்யாவிவேகத: ।
இத³ம் மே ஸ்யாதி³த³ம் மே ஸ்யாதி³தீச்சா:² காமஶப்³தி³தா: ॥ 261॥

அப்ரவேஶ்ய சிதா³த்மாநம் ப்ரு’த²க்பஶ்யந்நஹங்க்ரு’திம் ।
இச்ச²ஸ்து கோடிவஸ்தூநி ந பா³தோ⁴ க்³ரந்தி²பே⁴த³த: ॥ 262॥
க்³ரந்தி²பே⁴தே³ऽபி ஸம்பா⁴வ்யா இச்சா:² ப்ராரப்³த⁴தோ³ஷத: ।
பு³த்⁴வாபி பாபபா³ஹுல்யாத³ஸந்தோஷோ யதா² தவ ॥ 263॥
அஹங்காரக³தேச்சா²த்³யைர்தே³ஹவ்யாதி⁴தி³பி⁴ஸ்ததா² ।
வ்ரு’க்ஷாதி³ஜந்மநாஶைர்வா சித்³ரூபாத்மநி கிம் ப⁴வேத் ॥ 264॥
க்³ரந்தி²பே⁴தா³த்புராப்யேவமிதி சேத்தந்ந விஸ்மர ।
அயமேவ க்³ரந்தி²பே⁴த³ஸ்தவ தேந க்ரு’தீ ப⁴வாந் ॥ 265॥
நைவம் ஜாநந்தி மூடா⁴ஶ்சேத்ஸோऽயம் க்³ரந்தி²ர்நசாபர: ।
க்³ரந்தி²தத்³பே⁴த³மாத்ரேண வைஷம்யம் மூட⁴பு³த்³த⁴யோ: ॥ 266॥
ப்ரவ்ரு’த்தௌ வா நிவ்ரு’த்தௌ வா தே³ஹேந்த்³ரியமநோதி⁴யாம் ।
ந கிஞ்சித³பி வைஷம்யமஸ்த்யஜ்ஞாநிவிபு³த்³த⁴யோ: ॥ 267॥
வ்ராத்யஶ்ரோத்ரியயோர்வேத³பாடா²பாட²க்ரு’தாபி⁴தா³ ।
நாஹாராத³வஸ்தி பே⁴த:³ ஸோऽயம் ந்யாயோऽத்ர யோஜ்யதாம் ॥ 268॥
ந த்³வேஷ்டி ஸம்ப்ரவ்ரு’த்தாநி ந நிவ்ரு’த்தாநி காங்க்ஷதி ।
உதா³ஸீநவதா³ஸீந இதி க்³ரந்தி²பி⁴தோ³ச்யதே ॥ 269॥
ஔதா³ஸீந்யம் விதே⁴யம் சேத்³வச்ச²ஶப்³த³ வ்யர்த²தா ததா³ ।
ந ஶக்தா ஹ்யஸ்ய தே³ஹாத்³யா இதி சேத்³ரோக³ ஏவ ஸ: ॥ 270॥
தத்த்வபோ³த⁴ம் க்ஷயவ்யாதி⁴ம் மந்யந்தே யே மஹாதி⁴ய: ।
தேஷம் ப்ரஜ்ஞாதிவிஶதா³ கிம் தேஷாம் து:³ஶகம் வத³ ॥ 271॥
ப⁴ரதாதே³ரப்ரவ்ரு’த்தி: புராணோக்தேதி சேத்ததா³ ।
ஜக்ஷத்க்ரீட³ந்ரதிம் விந்த³ந்நித்யஶ்ரௌஷீர்ந கிம் ஶ்ருதிம் ॥ 272॥
ந ஹ்யாஹாராதி³ஸந்த்யஜ்ய ப⁴ரதாத்³யா:ஸ்தி²தா: க்வசித் ।
காஷ்ட²பாஷாணவத்கிந்து ஸங்க³பீ⁴தா உதா³ஸதே ॥ 273॥
ஸங்கீ³ஹி பா³த்⁴யதே லோகே நி:ஸங்க:³ஸுக²மஶ்நுதே ।
தேந ஸங்க:³ பரித்யாஜ்ய:ஸர்வதா³ஸுக²மிச்ச²தா ॥ 274॥
அஜ்ஞாத்வா ஶாஸ்த்ரஹ்ரு’த³யம் மூடோ⁴ வக்த்யந்யதா²ந்யதா² ।
மூர்கா²ணாம் நிர்ணய ஸ்வாஸ்தாமஸ்மத்ஸித்³தா⁴ந்த உச்யதே ॥ 275॥

வைராக்³யபோ³தோ⁴பரமா:ஸஹாயாஸ்தே பரஸ்பரம் ।
ப்ராயேண ஸஹ வர்தந்தே வியுஜ்யந்தே க்வசித்க்வசித் ॥ 276॥
ஹேதுஸ்வரூபகார்யாணி பி⁴ந்நாந்யேஷாமஸங்கர: ।
யதா²வத³வக³ந்தவ்ய: ஶாஸ்த்ரார்த²ப்ரவிவிச்யதா ॥ 277॥
தோ³ஷத்³ரு’ஷ்டிர்ஜிஹாஸா ச புநர்போ⁴கே³ஷ்வதீ³நதா ।
அஸாதா⁴ரணஹேத்வாத்³யா வைராக்³யஸ்ய த்ரயோऽப்யமீ ॥ 278॥
ஶ்ரவணாதி³த்ரயம் தத்³வத்தத்த்வமித்தா²விவேசநம் ।
புநர்க்³ரந்தே²ரநுத³யோ போ³த⁴ஸ்யேதே த்ரயோ மதா: ॥ 279॥
யமாதி³ர்தீ⁴நிரோத⁴ஶ்ச வ்யவஹாரஸ்ய ஸங்க்ஷய: ।
ஸ்யுர்ஹேத்வாத்³யா உபரதேரித்யஸங்கர ஈரித: ॥ 280॥
தத்த்வபோ³த: ⁴ ப்ரதா⁴நம் ஸ்யாத்ஸாக்ஷாந்மோக்ஷ ப்ரத³த்வத: ।
போ³தோ⁴பகாரிணாவேதௌ வைராக்³யோபரமாவுபௌ⁴ ॥ 281॥
த்ரயோऽப்யத்யந்தபக்வாஶ்சேந்மஹதஸ்தபஸ: ப²லம் ।
து³ரிதேந க்வசித்கிஞ்சித்கதா³சித்ப்ரதிப³த்⁴யதே ॥ 282॥
வைராக்³யோபரதீ பூர்ணே போ³த⁴ஸ்து ப்ரதிப³த்⁴யதே ।
யஸ்ய தஸ்ய ந மோக்ஷோऽஸ்தி புண்யலோகஸ்தபோப³லாத் ॥ 283॥
பூர்ணே போ³தே⁴ தத³ந்யௌ த்³வௌ ப்ரதிப³த்³தௌ⁴ யதா³ ததா³ ।
மோக்ஷோ விநிஶ்சித: கிந்து த்³ரு’ஷ்டது:³க²ம் ந நஶ்யதி ॥ 284॥
ப்³ரஹ்மலோகத்ரு’ணீகாரோ வைராக்³யஸ்யாவதி⁴ர்மத: ।
தே³ஹாத்மவத்பராத்மத்வதா³ர்ட்⁴யே போ³த: ⁴ ஸமாப்யதே ॥ 285॥
ஸுப்திவத்³விஸ்ம்ரு’தி:ஸீமா ப⁴வேது³பரமஸ்ய ஹி ।
தி³ஶாநயா விநிஶ்சேயம் தாரதம்யமவாந்தரம் ॥ 286॥
ஆரப்³த⁴கர்மநாநாத்வாத்³பு³த்³தா⁴நாமந்யதா²ந்யதா² ।
வர்தநந்தேந ஶாஸ்த்ரார்தே² ப்⁴ரமிதவ்யம் ந பண்டி³தை: ॥ 287॥
ஸ்வஸ்வகர்மாநுஸாரேண வர்ததந்தாம் தே யதா² ததா² ।
அவிஶிஷ்ட:ஸர்வபோ³த:⁴ ஸமா முக்திரிதி ஸ்தி²தி: ॥ 288॥
ஜக³ச்சித்ரம் ஸ்வசைதந்யே படே சித்ரமிவார்பிதம் ।

44 sanskritdocuments.org



பஞ்சத³ஶீ

மாயயா தத³பேக்ஷைவ சைதந்யே பரிஶிஷ்யதாம் ॥ 289॥
சித்ரதீ³பமிமம் நித்யம் யேऽநுஸந்த³த⁴தே பு³தா:⁴ ।
பஶ்யந்தோऽபி ஜக³ச்சித்ரம் தே முஹ்யந்தி ந பூர்வவத் ॥ 290॥
இதி சித்ரதீ³போநாம ஷஷ்ட:² பரிச்சே²த:³ ॥ 6॥

7. த்ரு’ப்திதீ³போநாம -ஸப்தம: பரிச்சே²த:³ ।
ஆத்மாநம் சேத்³விஜாநீயாத³யமஸ்மீதி பூருஷ: ।
கிமிச்ச²ந்கஸ்ய காமாய ஶரீரமநுஸஞ்ஜ்வரேத் ॥ 1॥
அஸ்யா: ஶ்ருதேரபி⁴ப்ராய:ஸம்யக³த்ர விசார்யதே ।
ஜீவந்முக்தஸ்ய யா த்ரு’ப்தி:ஸா தேந விஶதா³யதே ॥ 2॥
மாயாபா⁴ஸேந ஜீவேஶௌ கரோதீதி ஶ்ருதத்வத: ।
கல்பிதாவேவ ஜீவேஶௌ தாப்⁴யாம் ஸர்வம் ப்ரகல்பிதம் ॥ 3॥
ஈக்ஷணாதி³ப்ரவேஶாந்தா ஸ்ரு’ஷ்டிரீஶேந கல்பிதா ।
ஜாக்³ரதா³தி³விமோக்ஷாந்த:ஸம்ஸாரோ ஜீவகல்பித: ॥ 4॥
ப்⁴ரமாதி⁴ஷ்டா²நபூ⁴தாத்மா கூடஸ்தா²ஸங்க³சித்³வபு: ।
அந்யோந்யாத்⁴யாஸதோऽஸங்க³தீ⁴ஸ்த²ஜீவோऽத்ர பூருஷ: ॥ 5॥
ஸாதி⁴ஷ்டா²நோ விமோக்ஷாதௌ³ ஜீவோऽதி⁴க்ரியதே ந து ।
கேவலோ நிரதி⁴ஷ்டா²நவிப்⁴ராந்தே: க்வாப்யஸித்³தி⁴த: ॥ 6॥
அதி⁴ஷ்டா²நாம்ஶஸம்யுக்தம் ப்⁴ரமாம்ஶமவலம்ப³தே ।
யதா³ ததா³ஹம் ஸம்ஸாரீத்யேவம் ஜீவோऽதிமந்யதே ॥ 7॥
ப்⁴ரமாம்ஶஸ்ய திரஸ்காராத³தி⁴ஷ்டா²நப்ரதா⁴நதா ।
யதா³ ததா³ சிதா³த்மாஹமஸங்கோ³ऽஸ்மீதி பு³த்³த்⁴யதே ॥ 8॥
நாஸங்கே³ऽஹங்க்ரு’திர்யுக்தா கத²மஸ்மீதி சேச்ச்²ரு’ணு ।
ஏகோ முக்²யோ த்³வாவமுக்²யாவித்யர்த²ஸ்த்ரிவிதோ⁴ऽஹம: ॥ 9॥
அந்யோந்யாத்⁴யாஸரூபேண கூடஸ்தா²பா⁴ஸயோர்வபு: ।
ஏகீபூ⁴ய ப⁴வேந்முக்²யஸ்தத்ர மூடை: ⁴ ப்ரபூஜ்யதே ॥ 10॥
ப்ரு’த²கா³பா⁴ஸகூடஸ்தா²வமுக்²யௌ தத்ர தத்த்வவித் ।
பர்யாயேண ப்ரயுங்க்தேऽஹம்ஶப்³த³ம் லோகே ச வைதி³கே ॥ 11॥

லௌகிகவ்யவஹாரேऽஹம் க³ச்சா²மீத்யாதி³கே பு³த: ⁴ ।
விவிச்யைவ சிதா³பா⁴ஸம் கூடஸ்தா²த்தம் விவக்ஷதி ॥ 12॥
அஸங்கோ³ऽஹம் சிதா³த்மாஹமிதி ஶாஸ்த்ரீயத்³ரு’ஷ்டித: ।
அஹம்ஶப்³த³ம் ப்ரயுங்க்தேயம் கூடஸ்தே² கேவலே பு³த: ⁴ ॥ 13॥
ஜ்ஞாநிதாஜ்ஞாநிதே த்வாத்மாபா⁴ஸஸ்யைவ ந சாத்மந: ।
ததா² ச கத²மாபா⁴ஸ:கூடஸ்தோ²ऽஸ்மீதி பு³த்³த்⁴யதாம் ॥ 14॥
நாயம் தோ³ஷஶ்சிதா³பா⁴ஸ:கூடஸ்தை²கஸ்வபா⁴வவாந் ।
ஆபா⁴ஸத்வஸ்ய மித்²யாத்வாத்கூடஸ்த²த்வாவஶேஷணாத் ॥ 15॥
கூடஸ்தோ²ऽஸ்மீதி போ³தோ⁴ऽபி மித்²யா சேந்நேதி கோ வதே³த் ।
ந ஹி ஸத்யதயாபீ⁴ஷ்டம் ரஜ்ஜுஸர்பவிஸர்பணம் ॥ 16॥
தாத்³ரு’ஶேநாபி போ³தே⁴ந ஸம்ஸாரோ விநிவர்ததே ।
யக்ஷாநுரூபோ ஹி ப³லிரித்யாஹுர்லௌகிகா ஜநா: ॥ 17॥
தஸ்மாதா³பா⁴ஸபுருஷ:ஸகூடஸ்தோ² விவிச்ய தம் ।
கூடஸ்தோ²ऽஸ்மீதி விஜ்ஞாதுமர்ஹதீத்யப்⁴யதா⁴த் ஶ்ருதி: ॥ 18॥
அஸந்தி³க்³த⁴ அவிபர்யஸ்த போ³தோ⁴ தே³ஹ ஆத்மநீக்ஷ்யதே ।
தத்³வத³த்ரேதி நிர்ணேதுமயமித்யபி⁴தீ⁴யதே ॥ 19॥
தே³ஹாத்மஜ்ஞாநவஜ்ஜ்ஞாநம் தே³ஹாத்மஜ்ஞாநபா³த⁴கம் ।
ஆத்மந்யேவ ப⁴வேத்³யஸ்ய ஸ நேச்ச²ந்நபி முச்யதே ॥ 20॥
அயமித்யபரோக்ஷத்வமுச்யதே சேத்தது³ச்யதாம் ।
ஸ்வயம்ப்ரகாஶசைதந்யமபரோக்ஷம் ஸதா³ யத: ॥ 21॥
பரோக்ஷமபரோக்ஷம் ச ஜ்ஞாநமஜ்ஞாநமித்யத:³ ।
நித்யாபரோக்ஷரூபேऽபி த்³வயம் ஸ்யாத்³த³ஶமே யதா² ॥ 22॥
நவஸங்க்²யாஹ்ரு’தஜ்ஞாநோ த³ஶமோ விப்⁴ரமாத்ததா³ ।
ந வேத்தி த³ஶமோऽஸ்மீதி வீக்ஷ்யமாணோऽபி தாந்நவ ॥ 23॥
ந பா⁴தி நாஸ்தி த³ஶம இதி ஸ்வம் த³ஹமம் ததா³ ।
மத்வா வக்தி தத³ஜ்ஞாநக்ரு’தமாவரணம் விது:³ ॥ 24॥
நத்³யாம் மமார த³ஶம இதி ஶோசந்ப்ரரோதி³தி ।

அஜ்ஞாநக்ரு’தவிக்ஷேபம் ரோத³நாதி³ம் விது³ர்பு³த: ⁴ ॥ 25॥
ந ம்ரு’தோ த³ஶமோऽஸ்தீதி ஶ்ருத்வாப்தவசநம் ததா³ ।
பரோக்ஷத்வேந த³ஶமம் வேத்தி ஸ்வர்கா³தி³லோகவத் ॥ 26॥
த்வமேவ த³ஶமோऽஸீதி க³ணயித்வா ப்ரத³ர்ஶித: ।
அபரோக்ஷதயா ஜ்ஞாத்வா ஹ்ரு’ஷ்யத்யேவ ந ரோதி³தி ॥ 27॥
அஜ்ஞாந அவ்ரு’திவிக்ஷேப த்³விவிதா⁴ ஜ்ஞாந த்ரு’ப்தய: ।
ஶோகாபக³ம இத்யேதே யோஜநீயாஶ்சிதா³த்மநி ॥ 28॥
ஸம்ஸாராஸக்தசித்த:ஸம்ஶ்சிதா³பா⁴ஸ: கதா³சந ।
ஸ்வயம்ப்ரகாஶகூடஸ்த²ம் ஸ்வதத்த்வம் நைவ வேத்த்யயம் ॥ 29॥
ந பா⁴தி நாஸ்தி கூடஸ்த²இதி வக்தி ப்ரஸங்க³த: ।
கர்தா போ⁴க்தாஹமஸ்மீதி விக்ஷேபம் ப்ரதிபத்³யதே ॥ 30॥
அஸ்தி கூடஸ்த²இத்யாதௌ³ பரோக்ஷம் வேத்தி வார்த்தயா ।
பஶ்சாத்கூடஸ்த² ஏவாஸ்மீத்யேவம் வேத்தி விசாரத: ॥ 31॥
கர்தா போ⁴க்தேத்யேவமாதி³ஶோகஜாதம் ப்ரமுஞ்சதி ।
க்ரு’தம் க்ரு’த்யம் ப்ராபணீயம் ப்ராப்தமித்யேவ துஷ்யதி ॥ 32॥
அஜ்ஞாநமாவ்ரு’திஸ்தத்³வத்³விக்ஷேபஶ்ச பரோக்ஷதீ: ⁴ ।
அபரோக்ஷமதி: ஶோகமோக்ஷஸ்த்ரு’ப்திர்நிரங்குஶா ॥ 33॥
ஸப்தாவஸ்தா²இமா:ஸந்தி சிதா³பா⁴ஸஸ்ய தாஸ்விமௌ ।
ப³ந்த⁴மோக்ஷௌ ஸ்தி²தௌ தத்ர திஸ்ரோ ப³ந்த⁴க்ரு’த:ஸ்ம்ரு’தா: ॥ 34॥
ந ஜாநாமீத்யுதா³ஸீநவ்யவஹாரஸ்ய காரணம் ।
விசாரப்ராக³பா⁴வேந யுக்தமஜ்ஞாநமீரிதம் ॥ 35॥
அமார்கே³ண விசார்யாத² நாஸ்தி நோ பா⁴தி சேத்யஸௌ ।
விபரீதவ்யவஹ்ரு’திராவ்ரு’தே: கார்யமிஷ்யதே ॥ 36॥
தே³ஹத்³வயசிதா³பா⁴ஸரூபோ விக்ஷேப ஈரித: ।
கர்த்ரு’த்வாத்³யகி²ல: ஶோக:ஸம்ஸாராக்²யோऽஸ்ய ப³ந்த⁴க: ॥ 37॥
அஜ்ஞாநமாவ்ரு’திஶ்சைதே விக்ஷேபாத்ப்ராக்ப்ரஸித்³த்⁴யத: ।
யத்³யப்யதா²ப்யவஸ்தே²தே விக்ஷேபஸ்யைவ நாத்மந: ॥ 38॥

விக்ஷேபோத்பத்தித: பூர்வமபி விக்ஷேபஸம்ஸ்க்ரு’தி: ।
அஸ்த்யேவ தத³வஸ்தா²த்வமவிருத்³த⁴ம் ததஸ்தயோ: ॥ 39॥
ப்³ரஹ்மண்யாரோபிதத்வேந ப்³ரஹ்மாவஸ்தே²இமே இதி ।
நஶங்கநீயம் ஸர்வாஸாம் ப்³ரஹ்மண்யேவாதி⁴ரோபணாத் ॥ 40॥
ஸம்ஸார்யஹம் விபு³த்³தோ⁴ऽஹம் நி:ஶோகஸ்துஷ்ட இத்யபி ।
ஜீவகா³ உத்தராவஸ்தா² பா⁴ந்தி ந ப்³ரஹ்மகா³ யதி³ ॥ 41॥
தர்ஹ்யஜ்ஞோऽஹம் ப்³ரஹ்மஸத்த்வபா⁴நே மத்³த்³ரு’ஷ்டிதோ ந ஹி ।
இதி பூர்வே அவஸ்தே² ச பா⁴ஸேதே ஜீவகே³ க²லு ॥ 42॥
அஜ்ஞாநஸ்யாஶ்ரயோ ப்³ரஹ்மேத்யதி⁴ஷ்டா²நதயா ஜகு:³ ।
ஜீவாவஸ்தா²த்வமஜ்ஞாநாபி⁴மாநித்வாத³வாதி³ஷம் ॥ 43॥
ஜ்ஞாநத்³வயேந நஷ்டேऽஸ்மிந்நஜ்ஞாநே தத்க்ரு’தாவ்ரு’தி: ।
ந பா⁴தி நாஸ்தி சேத்யேஷா த்³விவிதா⁴பி விநஶ்யதி ॥ 44॥
பரோக்ஷஜ்ஞாநதோ நஶ்யேத³ஸத்த்வாவ்ரு’த்திஹேதுதா ।
அபரோக்ஷஜ்ஞாநநாஶ்யா ஹ்யபா⁴நாவ்ரு’த்திஹேதுதா ॥ 45॥
அபா⁴நாவரணே நஷ்டே ஜீவத்வாரோபஸங்க்ஷயாத் ।
கர்த்ரு’த்வாத்³யகி²ல: ஶோக:ஸம்ஸாராக்²ய: நிவர்ததே ॥ 46॥
நிவ்ரு’த்தே ஸர்வஸம்ஸாரே நித்யமுக்தத்வபா⁴ஸநாத் ।
நிரங்குஶா ப⁴வேத்த்ரு’ப்தி: புந: ஶோகாஸமுத்³ப⁴வாத் ॥ 47॥
அபரோக்ஷஜ்ஞாநஶோகநிவ்ரு’த்தாக்²யே உபே⁴ இமே ।
அவஸ்தே² ஜீவகே³ ப்³ரூதே ஆத்மாநம் சேதி³தி ஶ்ருதி: ॥ 48॥
அயமித்யபரோக்ஷத்வமுக்தம் தத்³த்³விவித⁴ம் ப⁴வேத் ।
விஷயஸ்வப்ரகாஶத்வாத்³தி⁴யாப்யேவம் ததீ³க்ஷணாத் ॥ 49॥
பரோக்ஷஜ்ஞாநகாலேऽபி விஷயஸ்வப்ரகாஶதா ।
ஸமாப்³ரஹ்ம ஸ்வப்ரகாஶமஸ்தீத்யேவம் விபோ³த⁴நாத் ॥ 50॥
அஹம் ப்³ரஹ்மேத்யநுல்லிக்²ய ப்³ரஹ்மாஸ்தீத்யேவமுல்லிக்²த் ।
பரோக்ஷஜ்ஞாநமேதம் ந ப்⁴ராந்தம் பா³தா⁴நிரூபணாத் ॥ 51॥
ப்³ரஹ்ம நாஸ்தீதி மாநம் சேத்ஸ்யாத்³பா³த்⁴யேத ததா³ த்⁴ருவம் ।
ந சைவம் ப்ரப³லம் மநம் பஶ்யாமோऽதோ ந பா³த்⁴யதே ॥ 52॥

வ்யக்த்யநுல்லேக²மாத்ரேண ப்⁴ரமத்வே ஸ்வர்க³தீ⁴ரபி ।
ப்⁴ராந்தி:ஸ்யாத்³வ்யக்த்யநுல்லேகா²த்ஸாமாந்யோல்லேக²த³ர்ஶநாத் ॥ 53॥
அபரோக்ஷத்வ யோக்³யஸ்ய ந பரோக்ஷமதிர்ப்⁴ரம: ।
பரோக்ஷமித்யநுல்லேகா²த³ர்தா²த்பாரோக்ஷ்யஸம்ப⁴வாத் ॥ 54॥
அம்ஶாக்³ரு’ஹீதிர்ப்⁴ராந்திஶ்சேத்³ க⁴டஜ்ஞாம் ப்⁴ரமோ ப⁴வேத் ।
நிரம்ஶஸ்யாபி ஸம்ஶத்வம் வ்யாவர்த்யாம்ஶவிபே⁴த³த: ॥ 55॥
அஸத்வாம்ஶோ நிவர்தேத பரோக்ஷஜ்ஞாநதஸ்ததா² ।
அபா⁴நாம்ஶநிவ்ரு’த்தி:ஸ்யாத³பரோக்ஷதி⁴யா க்ரு’தா ॥ 56॥
த³ஶமோऽஸ்தீத்யவிப்⁴ராந்தம் பரோக்ஷஜ்ஞாநமீக்ஷ்யதே ।
ப்³ரஹ்மாஸ்தீத்யபி தத்³வத்ஸ்யாத³ஜ்ஞாநாவரணம் ஸமம் ॥ 57॥
ஆத்மா ப்³ரஹ்மேதி வாக்யார்தே² நி:ஶேஷேண விசாரிதே ।
வ்யக்திருல்லிக்²யதே யத்³வத்³த³ஶமஸ்த்வமஸீத்யத: ॥ 58॥
த³ஶம: க இதி ப்ரஶ்நே த்வமேவேதி நிராக்ரு’தே ।
க³ணயித்வா ஸ்வேந ஸஹ ஸ்வமேவ த³ஶமம் ஸ்மரேத் ॥ 59॥
த³ஶமோऽஸ்மீதி வாக்யோத்தா² ந தீ⁴ரஸ்ய விஹந்யதே ।
ஆதி³மத்⁴யாவஸாநேஷு ந நவத்வஸ்ய ஸம்ஶய: ॥ 60॥
ஸதே³வேத்யாதி³வாக்யேந ப்³ரஹ்மஸத்த்வம் பரோக்ஷத: ।
க்³ரு’ஹீத்வா தத்த்வமஸ்யாதி³வாக்யாத்³வ்யக்திம் ஸமுல்லிகே²த் ॥ 61॥
ஆதி³ மத்⁴யாவஸாநேஷு ஸ்வஸ்ய ப்³ரஹ்மத்வதீ⁴ரியம் ।
நைவ வ்யபி⁴சரேத்தஸ்மாதா³பரோக்ஷம் ப்ரதிஷ்டி²தம் ॥ 62॥
ஜந்மாதி³காரணத்வாக்²யலக்ஷணேந ப்⁴ரு’கு:³ புரா ।
பரோக்ஷேண க்³ரு’ஹீத்வாத² விசாராத் வ்யக்திமைக்ஷத ॥ 63॥
யத்³யபி த்வமஸீத்யத்ர வாக்யம் நோசே ப்⁴ரு’கோ:³ பிதா ।
ததா²ப்யந்நம் ப்ராணமிதி விசார்யஸ்த²லமுக்தவாந் ॥ 64॥
அந்நப்ராணாதி³ கோஷேஷு ஸுவிசார்ய புந: புந: ।
ஆநந்த³வ்யக்திமீக்ஷித்வா ப்³ரஹ்மலக்ஷாப்யயூயுஜத் ॥ 65॥
ஸத்யம் ஜ்ஞாநமநந்தம் சேத்யேவம் ப்³ரஹ்மஸ்வலக்ஷணம் ।

உக்த்வா கு³ஹாஹிதத்வேந கோஶேஷ்வேதத் ப்ரத³ர்ஶிதம் ॥ 66॥
பாரோக்ஷ்யேண விபு³த்⁴யேந்த்³ரோ ய ஆத்மேயாதி³லக்ஷணாத் ।
அபரோக்ஷீகர்துமிச்ச²ம்ஶ்சதுர்வாரம் கு³ரும் யயௌ ॥ 67॥
ஆத்மா வா இஅத³மித்யாதௌ³ பரோக்ஷம் ப்³ரஹ்மலக்ஷிதம் ।
அத்⁴யாரோபாபவாதா³ப்⁴யாம் ப்ரஜ்ஞாநம் ப்³ரஹ்ம த³ர்ஶிதம் ॥ 68॥
அவாந்தரேண வாக்யேந பரோக்ஷப்³ரஹ்மதீ⁴ர்ப⁴வேத் ।
ஸர்வத்ரைவ மஹாவாக்யவிசாராத்த்வபரோக்ஷதீ:⁴ ॥ 69॥
ப்³ரஹ்மாபாரோக்ஷ்யஸித்³த்⁴யர்த²ம் மஹாவாக்யமிதீரிதம் ।
வாக்யவ்ரு’த்தாவதோ ப்³ரஹ்மாபரோக்ஷ்யே விமதிர்நஹி ॥ 70॥
ஆலம்ப³நதயா பா⁴தி யோऽஸ்மத்ப்ரத்யயஶப்³த³யோ: ।
அந்த:கரணஸம்பி⁴ந்நபோ³த: ⁴ ஸத்த்வம்பதா³பி⁴த:⁴ ॥ 71॥
மாயோபாதி⁴ர்ஜக³த்³யோநி:ஸர்வஜ்ஞத்வாதி³லக்ஷண: ।
பாரோக்ஷ்யஶப³ல:ஸத்யாத்³யாத்மகஸ்தத்பதா³பி⁴த:⁴ ॥ 72॥
ப்ரத்யக்பரோக்ஷதைகஸ்ய ஸத்³விதீயத்வபூர்ணதா ।
விருத்³த்⁴யேதே யதஸ்தஸ்மால்லக்ஷணா ஸம்ப்ரவர்ததே ॥ 73॥
தத்த்வமஸ்யாதி³வாக்யேஷு லக்ஷணா பா⁴க³லக்ஷணா ।
ஸோऽயமித்யாதி³வாக்யஸ்த²பத³யோரிவ நாபரா ॥ 74॥
ஸம்ஸர்கோ³ வா விஶிஷ்டோ வா வாக்யார்தோ² நாத்ர ஸம்மத: ।
அக²ண்டை³கரஸத்வேந வாக்யார்தோ² விது³ஷாம் மத: ॥ 75॥
ப்ரத்யக்³போ³தோ⁴ ய ஆபா⁴தி ஸோऽத்³வயாநந்த³லக்ஷண: ।
அத்³வயாநந்த³ரூபஶ்ச ப்ரத்யக்³போ³தை⁴கலக்ஷண: ॥ 76॥
இத்த²மந்யோऽந்யதாதா³த்ம்யப்ரதிபத்திர்யதா³ ப⁴வேத் ।
அப்³ரஹ்மத்வம் த்வமர்த²ஸ்ய வ்யவர்த்யேத ததை³வ ஹி ।
தத³ர்த²ஸ்ய ச பாரோக்ஷ்யம் யத்³யேவம் கிம் தத: ஶ‍்ரு’ணு ।
பூர்ணாநந்தை³கரூபேண ப்ரத்யக்³போ³தோ⁴ऽவஶிஷ்யதே ॥ 77॥
ஏவம் ஸதி மஹாவாக்யாத்பரோக்ஷஜ்ஞாநமீர்யதே ।
யைஸ்தேஷாம் ஶாஸ்த்ரஸித்³தா⁴ந்தவிஜ்ஞாநம் ஶோப⁴தேதராம் ॥ 78॥
ஆஸ்தாம் ஶாஸ்த்ரஸ்ய ஸித்³தா⁴ந்தோ யுக்த்யா வாக்யாத்பரோக்ஷதீ:⁴ ।

ஸ்வர்கா³தி³வாக்யவந்நேவம் த³ஶமே வ்யபி⁴சாரத: ॥ 79॥
ஸ்வதோऽபரோக்ஷஜீவஸ்ய ப்³ரஹ்மத்வமபி⁴வாஞ்ச²த: ।
நஶ்யேத்ஸித்³த⁴பரோக்ஷத்வமிதி யுக்திர்மஹத்யஹோ ॥ 80॥
வ்ரு’த்³தி⁴மிஷ்டவதோ மூலமபி நஷ்டமிதீரிதம் ।
லௌகிகம் வசநம் ஸார்த²ம் ஸம்பந்நம் த்வத்ப்ரஸாத³த: ॥ 81॥
அந்த:கரணஸம்பி⁴ந்நபோ³தோ⁴ ஜீவோऽபரோக்ஷதாம் ।
அர்ஹத்யுபாதி⁴ஸத்³பா⁴வாந்ந து ப்³ரஹ்மாநுபாதி⁴த: ॥ 82॥
நைவம் ப்³ரஹ்மத்வபோ³த⁴ஸ்ய ஸோபாதி⁴விஷயத்வத: ।
யாவத்³விதே³ஹகைவல்யமுபாதே⁴ரநிவாரணாத் ॥ 83॥
அந்த:கரணஸாஹித்யராஹித்யாப்⁴யாம் விஶிஷ்யதே ।
உபாதி⁴ர்ஜீவபா⁴வஸ்ய ப்³ரஹ்மதாயாஶ்ச நாந்யதா² ॥ 84॥
யதா² விதி⁴ருபாதி: ⁴ ஸ்யாத்ப்ரதிஷேத⁴ஸ்ததா² ந கிம் ।
ஸுவர்ணலௌஹபே⁴தே³ந ஶ‍்ரு’ங்க²லாத்வம் ந பி⁴த்³யதே ॥ 85॥
அதத்³வ்யாவ்ரு’த்திரூபேண ஸாக்ஷாத்³விதி⁴முகே²ந ச ।
வேதா³ந்தாநாம் ப்ரவ்ரு’த்தி:ஸ்யாத்³த்³விதே⁴த்யாசார்யபா⁴ஷிதம் ॥ 86॥
அஹமர்த²பரித்யாகா³த³ஹம் ப்³ரஹ்மேதி தீ:⁴ குத: ।
நைவமம்ஶஸ்ய ஹி த்யாகோ³ பா⁴க³லக்ஷணயோதி³த: ॥ 87॥
அந்த:கரணஸந்த்யாகா³த³வஶிஷ்டே சிதா³த்மநி ।
அஹம் ப்³ரஹ்மேதி வாக்யேந ப்³ரஹ்மத்வம் ஸாக்ஷிணீக்ஷ்யதே ॥ 88॥
ஸ்வப்ரகாஶோऽபி ஸாக்ஷ்யேஷ தீ⁴வ்ரு’த்த்யா வ்யாப்யதேऽந்யவத் ।
ப²லவ்யாப்யத்வமேவாஸ்ய ஶாஸ்த்ரக்ரு’த்³பி⁴ர்நிவாரிதம் ॥ 89॥
பு³த்³தி⁴தத்ஸ்த²சிதா³பா⁴ஸௌ த்³வாவபி வ்யாப்நுதோ க⁴டம் ।
தத்ராஜ்ஞாநம் தி⁴யா நஶ்யேதா³பா⁴ஸேந க⁴ட:ஸ்பு²ரேத் ॥ 90॥
ப்³ரஹ்மண்யஜ்ஞாநநாஶாய வ்ரு’த்திவ்யாப்திரபேக்ஷிதா ।
ஸ்வயம் ஸ்பு²ரணரூபத்வாந்நாபா⁴ஸ உபயுஜ்யதே ॥ 91॥
சக்ஷுர்தீ³பாவபேக்ஷ்யேதே க⁴டாதே³ர்த³ர்ஶநே ததா² ।
ந தீ³பத³ர்ஶநே கிந்து சக்ஷுரேகமபேக்ஷ்யதே ॥ 92॥

ஸ்தி²தோऽப்யஸௌ சிதா³பா⁴ஸோ ப்³ரஹ்மண்யேகீப⁴வேத்பரம் ।
ந து ப்³ரஹ்மணி அதீஶயம் ப²லம் குர்யாத்³க⁴ட ஆதி³வத் ॥ 93॥
அப்ரமேயமநாதி³ம் சேத்யத்ர ஶ்ருத்யேத³மீரிதம் ।
மநஸைவேத³மாப்தவ்யமிதி தீ⁴வ்யாப்யதா ஶ்ருதா ॥ 94॥
ஆத்மாநம் சேத்³விஜாநீயாத³யமஸ்மீதி வாக்யத: ।
ப்³ரஹ்மாத்மவ்யக்திமுல்லிக்²ய யோ போ³த: ⁴ ஸோऽபி⁴தீ⁴யதே ॥ 95॥
அஸ்து போ³தோ⁴ऽபரோக்ஷோऽத்ர மஹாவாக்யாத் ததா²ப்யஸௌ ।
ந த்³ரு’ட: ⁴ ஶ்ரவணாதீ³நாமாசார்யை: புநரீரணாத் ॥ 96॥
அஹம் ப்³ரஹ்மேதி வாக்யார்த²போ³தோ⁴ யாவத்³த்³ரு’டீ⁴ப⁴வேத் ।
ஶமாதி³ஸஹிதஸ்தாவத³ப்⁴யஸேச்ச்²ரவணாதி³கம் ॥ 97॥
பா³த⁴ம் ஸந்தி ஹ்யதா³ர்ட்⁴யஸ்ய ஹேதவ: ஶ்ருத்யநேகதா ।
அஸம்பா⁴வ்யத்வமர்த²ஸ்ய விபரீத ச பா⁴வநா ॥ 98॥
ஶாகா²பே⁴தா³த்காமபே⁴தா³ச்ச்²ருதம் கர்மாண்யதா²ந்யதா² ।
ஏவமத்ராபி மாஶங்கீத்யத: ஶ்ரவணமாசரேத் ॥ 99॥
வேதா³ந்தாநாமஶேஷாணாமாதி³மத்⁴யாவஸாநத: ।
ப்³ரஹ்மாத்மந்யேவ தாத்பர்யமிதிதீ: ⁴ ஶ்ரவணம் ப⁴வேத் ॥ 100॥
ஸமந்வயாத்⁴யாய ஏதத்ஸூக்தம் தீ⁴ஸ்வாஸ்த்²யகாரிபி: ⁴ ।
தர்கை:ஸம்பா⁴வநார்த²ஸ்ய த்³விதீயாத்⁴யாய: ஈரிதா ॥ 101॥
ப³ஹுஜந்மத்³ரு’டா⁴ப்⁴யாஸாத்³தே³ஹாதி³ஷ்வாத்மதீ: ⁴ க்ஷணாத் ।
புந: புநருதே³த்யேவம் ஜக³த்ஸத்யத்வதீ⁴ரபி ॥ 102॥
விபரீதா பா⁴வநேயமைகாக்³ர்யாத்ஸா நிவர்ததே ।
தத்த்வோபதே³ஶாத் ப்ராகே³வ ப⁴வத்யேதது³பாஸநாத் ॥ 103॥
உபாஸ்தயோऽத ஏவத்ர ப்³ரஹ்மஶாஸ்த்ரேऽபி சிந்திதா: ।
ப்ராக³நப்⁴யாஸிந: பஶ்சாத்³ப்³ரஹ்மாப்⁴யாஸேந தத்³ப⁴வேத் ॥ 104॥
தச்சிந்தநம் தத்கத²நமந்யோந்யம் தத்ப்ரபோ³த⁴நம் ।
ஏததே³கபரத்வம் ச ப்³ரஹ்மாப்⁴யாஸம் விது³ர்பு³தா: ⁴ ॥ 105॥
தமேவ தீ⁴ரோ விஜ்ஞாய ப்ரஜ்ஞாம் குர்வீத ப்³ராஹ்மண: ।
நாநுத்⁴யாயாத்³ப³ஹுஞ்ச²ப்³தா³ந்வாசோ விக்³லாபநம் ஹி தத் ॥ 106॥

அநந்யாஶ்சிந்தயந்தோ மாம் யே ஜநா: பர்யுபாஸதே ।
தேஷாம் நித்யாபி⁴யுக்தாநாம் யோக³க்ஷேமம் வஹாம்யஹம் ॥ 107॥
இதி ஶ்ருதிஸ்ம்ரு’தீ நித்யமாத்மந்யேகாக்³ரதாம் தி⁴ய: ।
வித⁴த்தோ விபரீதாயா பா⁴வநாயா:க்ஷயாய ஹி ॥ 108॥
யத்³ யதா² வர்ததே தஸ்ய தத்த்வம் ஹித்வாந்யதா²த்வதீ:⁴ ।
விபரீத பா⁴வநா ஸ்யாத்பித்ராதா³வரிதீ⁴ர்யதா² ॥ 109॥
ஆத்மா தே³ஹாதி³பி⁴ந்நோऽயம் மித்²யா சேத³ம் ஜக³த் தயோ: ।
தே³ஹாத்³யாத்மத்வஸத்யத்வதீ⁴ர்விபர்யயபா⁴வநா ॥ 110॥
தத்த்வபா⁴வநயா நஶ்யேத்ஸாதோ தே³ஹாதிரிக்ததாம் ।
ஆத்மநோ பா⁴வயேத்தத்³வந்மித்²யாத்வம் ஜக³தோऽநிஶம் ॥ 111॥
கிம் மந்த்ரஜபவந்மூர்தித்⁴யாநவச்சாத்மபே⁴த³தீ: ⁴ ।
ஜக³ந்மித்²யாத்வதீ⁴ஶ்சாத்ர வ்யாவர்த்யா ஸ்யாது³தாந்யதா² ॥ 112॥
அந்யதே²தி விஜாநீஹி த்³ரு’ஷ்டார்த²த்வேந பு⁴க்திவத் ।
பு³பு⁴க்ஷுர்ஜபவத்³பு⁴ங்க்தே ந கஶ்சிந்நியத: க்வசித் ॥ 113॥
அஶ்நாதி வா ந வாஶ்நாதி பு⁴ங்க்தே வா ஸ்வேச்ச²யாந்யதா² ।
யேந கேந ப்ரகாரேண க்ஷுதா⁴மபநிநீஶதி ॥ 114॥
நியமேந ஜபம் குர்யாத³க்ரு’தௌ ப்ரத்யவாயத: ।
அந்யதா²கரணேऽநர்த:²ஸ்வரவர்ணவிபர்யயாத் ॥ 115॥
க்ஷுதே⁴வ த்³ரு’ஷ்டபா³தா⁴க்ரு’த்³விபரீதா ச பா⁴வநா ।
ஜேயா கேநாப்யுபாயேந நாஸ்த்யத்ராநுஷ்டி²தே: க்ரம: ॥ 116॥
உபாய: பூர்வமேவோக்தஸ்தச்சிந்தாகத²நாதி³க: ।
ஏததே³கபரத்வேऽபி நிர்ப³ந்தோ⁴ த்⁴யாநவந்ந ஹி ॥ 117॥
மூர்திப்ரத்யயஸாந்தத்யமந்யாநந்தரிதம் தி⁴ய: ।
த்⁴யாநம் தத்ராதிநிர்ப³ந்தோ⁴ மநஸஶ்சஞ்சலாத்மந: ॥ 118॥
சஞ்சலம் ஹி மந: க்ரு’ஷ்ண ப்ரமாதி² ப³லவத்³த்³ரு’ட⁴ம் ।
தஸ்யாஹம் நிக்³ரஹம் மந்யே வாயோரிவ ஸுது³ஷ்கரம் ॥ 119॥
அப்யப்³தி⁴பாநாந்மஹத:ஸுமேரூந்மூலநாத³பி ।

அபி வஹ்ந்யஶநாத் ஸாதோ⁴ விஷம்ஶ்சித்தநிக்³ரஹ: ॥ 120॥
கத²நாதௌ³ ந நிர்ப³ந்த: ⁴ ஶ‍்ரு’ங்க²லாப³த்³த⁴தே³ஹவத் ।
கிந்த்வநந்தேதிஹாஸாத்³யைர்விநோதோ³ நாட்யவத்³தி⁴ய: ॥ 121॥
சிதே³வாத்மா ஜக³ந்மித்²யேத்யத்ர பர்யவஸாநத: ।
நிதி³த்⁴யாஸநவிக்ஷேபோ நேதிஹாஸாதி³பி⁴ர்ப⁴வேத் ॥ 122॥
க்ரு’ஷிவாணிஜ்யஸேவாதௌ³ காவ்யதர்காதி³கேஷு ச ।
விக்ஷிப்யதே ப்ரவ்ரு’த்தா தீ⁴ஸ்தைஸ்தத்த்வஸ்ம்ரு’த்யஸம்ப⁴வாத் ॥ 123॥
அநுஸந்த³த⁴தைவாத்ர போ⁴ஜநாதௌ³ ப்ரவர்திதும் ।
ஶக்யதேऽத்யந்தவிக்ஷேபாபா⁴வாதா³ஶு புந:ஸ்ம்ரு’தே: ॥ 124॥
தத்த்வவிஸ்ம்ரு’திமாத்ராந்நாநர்த:² கிந்து விபர்யயாத் ।
விபர்யேதும் ந காலோऽஸ்தி ஜ²டிதி ஸ்மரத: க்வசித் ॥ 125॥
தத்த்வ ஸ்ம்ரு’தேரவஸரோ நாஸ்த்யந்யாப்⁴யாஸஶாலிந: ।
ப்ரத்யுதாப்⁴யாஸக⁴தித்வாத்³ப³லாத்தத்த்வமபேக்ஷ்யதே ॥ 126॥
தமேவைகம் விஜாநீத ஹ்யந்யா வாசோ விமுஞ்சத² ।
இதி ஶ்ருதம் ததா²ந்யத்ர வாசோ விக்³லாபநந்த்விதி ॥ 127॥
ஆஹாராதி³ த்யஜந்நைவ ஜீவேச்சா²ஸ்த்ராந்தரம் த்யஜந் ।
கிம் ந ஜீவஸி யேநைவம் கரோஷ்யத்ர து³ராக்³ரஹம் ॥ 128॥
ஜநகாதே:³ கத²ம் ராஜ்யமிதி சேத்³த்³ரு’ட⁴போ³த⁴த: ।
ததா² தவாபி சேத்தர்கம் பட² யத்³வா க்ரு’ஷிம் குரு ॥ 129॥
மித்²யாத்வவாஸநாதா³ர்ட்⁴யே ப்ராரப்³த⁴க்ஷயகாங்க்ஷயா ।
அக்லிஶ்யந்த: ப்ரவர்தந்தே ஸ்வஸ்வகர்மாநுஸாரத: ॥ 130॥
அதிப்ரஸங்கோ³ மா ஶக்ய:ஸ்வகர்மவஶவர்திநாம் ।
அஸ்து வா க:அத்ர ஶக்யேத கர்ம வாரயிதும் வத³ ॥ 131॥
ஜ்ஞாநிநோऽஜ்ஞாநிந்ஶ்சாத்ர ஸமேऽப்யாரப்³த⁴கர்மணி ।
ந க்லேஷோ ஜ்ஞாநிநோ தை⁴ர்யாந்மூட: ⁴ க்லிஶ்யத்யதை⁴ர்யத: ॥ 132॥
மார்கே³ க³ந்த்ரோர்த்³வயோ: ஶ்ராந்தௌ ஸமாயாமப்யதூ³ரதாம் ।
ஜாநந்தை⁴ர்யாத்³த்³ருதம் க³ச்சே²த³ந்யஸ்திஷ்ட²தி தீ³நதீ: ⁴ ॥ 133॥

ஸாக்ஷாத்க்ரு’தாத்மதீ: ⁴ ஸம்யக³விபர்யயபா³தி⁴த: ।
கிமிச்ச²ந்கஸ்ய காமாய ஶரீரமநுஸஞ்ஜ்வரேத் ॥ 134॥
ஜக³ந்மித்²யாத்வதீ⁴பா⁴வாதா³க்ஷிப்தௌ காம்யகாமுகௌ ।
தயோரபா⁴வே ஸந்தாப: ஶாம்யேந்நி:ஸ்நேஹதீ³பவத் ॥ 135॥
க³ந்த⁴ர்வபத்தநே கிஞ்சிந்நேந்த்³ரஜாலிகநிர்மிதம் ।
ஜாநந் காமயதே கிந்து ஜிஹாஸதி ஹஸந்நித³ம் ॥ 136॥
ஆபாதரமணீயேஷு போ⁴கே³ஷ்வேவம் விசாரவாந் ।
நாநுரஜ்ஜதி கிந்த்வேதாந் தோ³ஷத்³ரு’ஷ்ட்யா ஜிஹாஸதி ॥ 137॥
அர்தா²நாமர்ஜநே க்லேஶஸ்ததை²வ பரிரக்ஷணே ।
நாஶே து:³க²ம் வ்யயே து:³க²ம் தி⁴க³ர்தா²ந்க்லேஶகாரிண: ॥ 138॥
மாம்ஸபாஞ்சாதிகாயாஸ்து யந்த்ரலோலேऽங்க³பஞ்ஜரே ।
ஸ்நாய்வஸ்தி²க்³ரந்தி²ஶாலிந்யா:ஸ்த்ரியா: கிமிவ ஶோப⁴நம் ॥ 139॥
ஏவமாதி³ஷு ஶாஸ்த்ரேஷு தோ³ஷா:ஸம்யக்ப்ரபஞ்சிதா: ।
விம்ரு’ஶந்நநிஶந்தாநி கத²ம் து:³கே²ஷு மஜ்ஜதி ॥ 140॥
க்ஷுத⁴யா பீட்³யமாநோऽபி ந விஷம் ஹ்யத்துமிச்ச²தி ।
மிஷ்டாந்நத்⁴வஸ்தத்ரு’ட்³ஜாநந்நாமூட⁴ஸ்தஜ்ஜிக⁴த்ஸதி ॥ 141॥
ப்ராரப்³த⁴கர்மப்ராப³ல்யாத்³போ⁴கே³ஷ்விச்சா² ப⁴வேத்³யதி³ ।
க்லிஶ்யநேவ ததா³ப்யேஷ பு⁴ங்க்தே விஷ்டிக்³ரு’ஹீதவத் ॥ 142॥
பு⁴ஞ்ஜாநாஸ்தாநபி பு³தா: ⁴ ஶ்ரத்³தா⁴வந்த:குடும்பி³ந: ।
நாத்³யாபி கர்ம நஶ்சி²ந்நமிதி க்லிஶ்யந்தி ஸந்ததம் ॥ 143॥
நாயம் க்லேஶோऽத்ர ஸம்ஸாரதாப: கிந்து விரக்ததா ।
ப்⁴ராந்திஜ்ஞாநநிதா³நோ ஹி தாப:ஸாம்ஸாரிக:ஸ்ம்ரு’த: ॥ 144॥
விவேகேந பரிக்லிஶ்யந்நல்பபோ⁴கே³ந த்ரு’ப்யதி ।
அந்யதா²நந்தபோ⁴கே³ऽபி நைவ த்ரு’ப்யதி கர்ஹிசித் ॥ 145॥
ந ஜாது காம: காமாநாமுபபோ⁴கே³ந ஶாம்யதி ।
ஹவிஷா க்ரு’ஷ்ணவர்த்மேவ பூ⁴ய ஏவ அபி⁴வர்த⁴தே ॥ 146॥
பரிஜ்ஞாயோபபு⁴க்தோ ஹி போ⁴கோ³ ப⁴வதி துஷ்டயே ।
விஜ்ஞாய ஸேவிதஶ்சௌரீ மைத்ரீமேதி ந சௌரதாம் ॥ 147॥

மநஸோ நிக்³ரு’ஹீதஸ்ய லீலாபோ⁴கோ³ऽல்பகோऽபி ய: ।
தமேவாலப்³த⁴விஸ்தாரம் க்லிஷ்டத்வாத்³ப³ஹு மந்யதே ॥ 148॥
ப³த்³த⁴முக்தோ மஹீபாலோ க்³ராமமாத்ரேண துஷ்யதி ।
பரைர்ந ப³த்³தோ⁴ நாக்ராந்தோ ந ராஷ்ட்ரம் ப³ஹு மந்யதே ॥ 149॥
விவேகே ஜாக்³ரதி ஸதி தோ³ஷத³ர்ஶநலக்ஷணே ।
கத²மாரப்³த⁴கர்மாபி போ⁴கே³ச்சா²ம் ஜநயிஷ்யதி ॥ 150॥
நைஷ தோ³ஷோ யதோऽநேகவித⁴ம் ப்ராரப்³த⁴மீக்ஷ்யதே ।
இச்சா²நிச்சா² பரேச்சா² ச ப்ராரப்³த⁴ம் த்ரிவித⁴ம் ஸ்ம்ரு’தம் ॥ 151॥
அபத்²யஸேவிந்ஶ்சௌரா ராஜதா³ரரதா அபி ।
ஜாநந்த ஏவ ஸ்வாநர்த²மிச்ச²ந்த்யாரப்³த⁴கர்மத: ॥ 152॥
ந சாத்ரைதத்³வாரயிதுமீஶ்வரேணாபி ஶக்யதே ।
யத ஈஶ்வர ஏவாஹ கீ³தாயாமர்ஜுநம் ப்ரதி ॥ 153॥
ஸத்³ரு’ஶம் சேஷ்டதே ஸ்வஸ்யா: ப்ரக்ரு’தேர்ஜ்ஞாநவாநபி ।
ப்ரக்ரு’திம் யாந்தி பூ⁴தாநி நிக்³ரஹ: கிம் கரிஷ்யதி ॥ 154॥
அவஶ்யம் பா⁴விபா⁴வாநாம் ப்ரதீகாரோ ப⁴வேத்³யதி³ ।
ததா³ து:³கை²ர்ந லிப்யேரந் நலராமயுதி⁴ஷ்டி²ரா: ॥ 155॥
ந சேஶ்வரத்வமீஶஸ்ய ஹீயதே தாவதா யத: ।
அவஶ்யம் பா⁴விதாப்யேஷஈஶ்வரேண ஏவ நிர்மிதா ॥ 156॥
ப்ரஶ்நோத்தராப்⁴யாமேவைதத்³க³ம்யதேऽர்ஜுநக்ரு’ஷ்ணயோ: ।
அநிச்சா²பூர்வகம் சாஸ்தி ப்ராரப்³த⁴மிதி தச்ச்²ரு’ணு ॥ 157॥
அத² கேந ப்ரயுக்தோऽயம் பாபம் சரதி பூருஷ: ।
அநிச்ச²ந்நபி வார்ஷ்ணேய ப³லாதி³வ நியோஜித: ॥ 158॥
காம ஏஷ க்ரோத⁴ ஏஷ ரஜோகு³ணஸமுத்³ப⁴வ: ।
மஹாஶநோ மஹாபாப்மா வித்³த்⁴யேநமிஹ வைரிணம் ॥ 159॥
ஸ்வபா⁴வஜேந கௌந்தேய நிப³த்³த:⁴ ஸ்வேந கர்மணா ।
கர்தும் நேச்ச²ஸி யந்மோஹாத்கரிஷ்யஸ்யவஶோऽபி தத் ॥ 160॥
நாநிச்ச²ந்தோ ந சேச்ச²ந்த: பரதா³க்ஷிண்யஸம்யுதா: ।

ஸுக²து:³கே² ப⁴ஜந்த்யேதத்பரேச்சா² பூர்வகர்ம ஹி ॥ 161॥
கத²ம் தர்ஹி கிமிச்ச²ந்நித்யேவமிச்சா² நிஷித்⁴யதே ।
நேச்சா²நிஷேத: ⁴ கிந்த்விச்சா²பா³தோ⁴ ப⁴ர்ஜிதபீ³ஜவத் ॥ 162॥
ப⁴ர்ஜிதாநி து பீ³ஜாநி ஸந்த்யகார்யகராணி ச ।
வித்³வதி³ச்சா² யதே²ஷ்டவ்யா ஸத்த்வபோ³தா⁴ந்ந கார்யக்ரு’த் ॥ 163॥
த³க்³த⁴பீ³ஜமரோஹேऽபி ப⁴க்ஷணாயோபயுஜ்யதே ।
வித்³வதி³ச்சா²ப்யல்பபோ⁴க³ம் குர்யாந்ந வ்யஸநம் ப³ஹு ॥ 164॥
போ⁴கே³ந சரிதார்த²த்வாத்ப்ராரப்³த⁴ம் கர்ம ஹீயதே ।
போ⁴க்தவ்யஸத்யதாப்⁴ராந்த்யாவ்யஸநம் தத்ர ஜாயதே ॥ 165॥
மா விநஶ்யத்வயம் போ⁴கோ³ வர்த⁴தாமுத்தரோத்தரம் ।
மா விக்⁴நா: ப்ரதிப³த்⁴நந்து த⁴ந்யோऽஸ்ம்யஸ்மாதி³தி ப்⁴ரம: ॥ 166॥
யத³பா⁴வி ந தத்³பா⁴வி பா⁴வி சேந்ந தத³ந்யதா² ।
இதி சிந்தாவிஷக்³நோऽயம் போ³தோ⁴ ப்⁴ரமநிவர்தக: ॥ 167॥
ஸமேऽபி போ⁴கே³ வ்யஸநம் ப்⁴ராந்தோ க³ச்சே²ந்ந பு³த்³தி⁴மாந் ।
அஶக்யார்த²ஸ்ய ஸங்கல்பாத்³ப்⁴ராந்தஸ்ய வ்யஸநம் ப³ஹு ॥ 168॥
மாயாமயத்வம் போ⁴க்³யஸ்ய பு³த்³த்⁴வாஸ்தா²முபஸம்ஹரந் ।
பு⁴ஞ்ஜாநோऽபி ந ஸங்கல்பம் குருதே வ்யஸநம் குத: ॥ 169॥
ஸ்வப்நேந்த்³ரஜாலஸத்³ரு’ஶமசிந்த்யரசநாத்மகம் ।
த்³ரு’ஷ்டநஷ்டம் ஜக³த்பஶ்யந்கத²ம் தத்ராநுரஜ்ஜதி ॥ 170॥
ஸ்வஸ்வப்நமாபரோக்ஷேண த்³ரு’ஷ்ட்வா பஶ்யந்ஸ்வஜாக³ரம் ।
சிந்தயேத³ப்ரமத்த:ஸந்நுபா⁴வநுதி³நம் முஹு: ॥ 171॥
சிரம் தயோ:ஸர்வஸாம்யமநுஸந்தா⁴ய ஜாக³ரே ।
ஸத்யத்வபு³த்³தி⁴ம் ஸந்த்யஜ்ய நாநுரஜ்ஜதி பூர்வவத் ॥ 172॥
இந்த்³ரஜாலமித³ம் த்³வைதமசிந்த்யரசநாத்வத: ।
இத்யவிஸ்மரதோ ஹாநி: கா வா ப்ராரப்³த⁴போ⁴க³த: ॥ 173॥
நிர்ப³ந்த⁴ஸ்தத்த்வவித்³யாயா இந்த்³ரஜாலத்வஸம்ஸ்ம்ரு’தௌ ।
ப்ராரப்³த⁴ஸ்யாக்³ரஹோ போ⁴கே³ ஜீவஸ்ய ஸுக²து:³க²யோ: ॥ 174॥

வித்³யாரப்³தே⁴ விருத்³த்⁴யேதே ந பி⁴ந்நவிஷயத்வத: ।
ஜாநத்³பி⁴ரப்யைந்த்³ரஜாலோ விநோதோ³ த்³ரு’ஶ்யதே க²லு ॥ 175॥
ஜக³த்ஸத்யத்வமாபாத்³ய ப்ராரப்³த⁴ம் போ⁴ஜயேத்³யதி³ ।
ததா³ விரோதி⁴ வித்³யாயா போ⁴க³மாத்ராந்ந ஸத்யதா ॥ 176॥
அந்ந்யூநோ ஜாயதே போ⁴க:³ கல்பிதை:ஸ்வப்நவஸ்துபி: ⁴ ।
ஜாக்³ரத்வஸ்துபி⁴ரப்யேவமஸத்யைர்போ⁴க³இஷ்யதாம் ॥ 177॥
யதி³ வித்³யாபஹ்நுவித ஜக³த்ப்ராரப்³த⁴ கா⁴திநீ ।
ததா³ஸ்யாந்ந து மாயாத்வபோ³தே⁴ந தத³பஹ்நவ: ॥ 178॥
அநபஹ்நுத்ய லோகாஸ்ததி³ந்த்³ரஜாலமித³ம் த்விதி ।
ஜாநந்த்யேவாநபஹ்நுத்ய போ⁴க³ம் மாயாத்வதீ⁴ஸ்ததா² ॥ 179॥
யத்ர த்வஸ்ய ஜக³த் ஸ்வாத்மா பஶ்யேத்கஸ்தத்ர கேந கிம் ।
கிம் ஜிக்⁴ரேத்கிம் வதே³த்³வேதி ஶ்ருதௌ து ப³ஹு கோ⁴ஷிதம் ॥ 180॥
தேந த்³வைதமபஹ்நுத்ய வித்³யோதே³தி ந சாந்யதா² ।
ததா² ச விது³ஷோ போ⁴க:³ கத²ம் ஸ்யாதி³தி சேத் ஶ‍்ரு’ணு ॥ 181॥
ஸுஷுப்திவிஷயா முக்திவிஷயா வா ஶ்ருதிஸ்த்விதி ।
உக்தம் ஸ்வாப்யயஸம்பத்யோரிதி ஸூத்ரே ஹ்யதிஸ்பு²டம் ॥ 182॥
அந்யயா யாஜ்ஞவல்க்யாதே³ராசார்யத்வம் ந ஸம்ப⁴வேத் ।
த்³வைதத்³ரு’ஷ்டாவவித்³வத்தா த்³வைதாத்³ரு’ஷ்டௌ ந வாக்³வதே³த் ॥ 183॥
நிர்விகல்பஸமாதௌ⁴ து த்³வைதாத³ர்ஶநஹேதுத: ।
ஸைவாபரோக்ஷவித்³யேதி சேத்ஸுஷுப்திஸ்ததா² ந கிம் ॥ 184॥
ஆத்மதத்த்வம் ந ஜாநாதி ஸுப்தௌ யதி³ ததா³ த்வயா ।
ஆத்மதீ⁴ரேவ வித்³யேதி வாச்யம் ந த்³வைதவிஸ்ம்ரு’தி: ॥ 185॥
உப⁴யம் மிலிதம் வித்³யா யதி³ தர்ஹி க⁴டாத³ய: ।
அர்த⁴வித்³யாபா⁴ஜிந:ஸ்யு:ஸகலத்³வைதவிஸ்ம்ரு’தே: ॥ 186॥
மஶகத்⁴வநிமுக்²யாநாம் விக்ஷேபாணாம் ப³ஹுத்வத: ।
தத்த்வவித்³யா ததா² ந ஸ்யாத்³க⁴டாதீ³நாம் யதா² த்³ரு’டா⁴ ॥ 187॥
ஆத்மதீ⁴ரேவ வித்³யேதி யதி³ தர்ஹி ஸுகீ² ப⁴வ ।
து³ஷ்டசித்தம் நிருந்த்⁴யாச்சேந்நிருந்தி⁴ த்வம் யதா²ஸுக²ம் ॥ 188॥

ததி³ஷ்டமேஷ்டவ்யமாயாமயத்வஸ்ய ஸமீக்ஷணாத் ।
இச்ச²ந்நப்யஜ்ஞவந்நேச்சே²த்கிமிச்ச²ந்நிதி ஹி ஶ்ருதம் ॥ 189॥
ராகோ³லிங்க³மபோ³த⁴ஸ்ய ஸந்து ராகா³த³யோ பு³தே⁴ ।
இதி ஶாஸ்த்ரத்³வயம் ஸார்த²மேவம் ஸத்யவிரோத⁴த: ॥ 190॥
ஜக³ந்மித்²யாத்வவத் ஸ்வாத்மாஸங்க³த்வஸ்ய ஸமீக்ஷணாத் ।
கஸ்ய காமாயேதி வசோ போ⁴க்த்ரபா⁴வவிவக்ஷயா ॥ 191॥
பதிஜாயாதி³கம் ஸர்வம் தத்தத்³போ⁴கா³ய நேச்ச²தி ।
கிந்த்வாத்மபோ⁴கா³ர்த²மிதி ஶ்ருதாவுத்³கோ⁴ஷிதம் ப³ஹு ॥ 192॥
கிம் கூடஸ்த²ஶ்சிதா³பா⁴ஸோऽத² வா கிமுப⁴யாத்மக: ।
போ⁴க்தா தத்ர ந கூடஸ்தோ²ऽஸங்க³த்வாத்³போ⁴க்த்ரு’தாம் வ்ரஜேத் ॥ 193॥
ஸுக²து:³கா²பி⁴மாநாக்²யோ விகாரோ போ⁴க³ உச்யதே ।
கூடஸ்த²ஸ்ய விகாரீ சேத்யேதந்ந வ்யாஹதம் கத²ம் ॥ 194॥
விகாரிபு³த்³த்⁴யதீ⁴நத்வாதா³பா⁴ஸே விக்ரு’தாவபி ।
நிரதி⁴ஷ்டா²நவிப்⁴ராந்தி: கேவலா ந ஹி திஷ்ட²தி ॥ 195॥
உப⁴யாத்மக ஏவாதோ லோகே போ⁴க்தா நிக³த்³யதே ।
தத்³ரு’கா³த்மாநமாரப்⁴ய கூடஸ்த:² ஶேஷித: ஶ்ருதௌ ॥ 196॥
ஆத்மா கதம இத்யுக்தே யாஜ்ஞவல்க்யோ விபோ³த⁴யந் ।
விஜ்ஞாநமயமாரப்⁴யாஸங்க³ம் தம் பர்யஶேஷயத் ॥ 197॥
கோऽயமாத்மேத்யேவமாதௌ³ஸர்வத்ராத்மவிசாரத: ।
உப⁴யாத்மகமாரப்⁴ய கூடஸ்த:² ஶேஷ்யதே ஶ்ருதௌ ॥ 198॥
கூடஸ்த²ஸத்யதாம் ஸ்வஸ்மிந்நத்⁴யஸ்யாத்மா விவேகத: ।
தாத்விகீம் போ⁴க்த்ரு’தாம் மத்வா ந கதா³சிஜ்ஜிஹாஸதி ॥ 199॥
போ⁴க்தா ஸ்வஸ்யைவ போ⁴கா³ய பதிஜாயாதி³மிச்ச²தி ।
ஏஷ லௌகிகவ்ரு’த்தாந்த: ஶ்ருத்யா ஸம்யக³நூதி³த: ॥ 200॥
போ⁴க்³யாநாம் போ⁴க்த்ரு’ஶேஷத்வாந்மா போ⁴க்³யேஷ்வநுரஜ்யதாம் ।
போ⁴க்தர்யேவ ப்ரதா⁴நேऽதோऽநுராக³ம் தம் விதி⁴த்ஸதி ॥ 201॥
யா ப்ரீதிரவிவேகாநாம் விஷயேஷ்வநபாயிநீ ।

த்வாமநுஸ்மரத:ஸா மே ஹ்ரு’த³யாந்மாபஸர்பது ॥ 202॥
இதி ந்யாயேந ஸர்வஸ்மாத்³போ⁴க்³யஜாதாத்³விரக்ததீ: ⁴ ।
உபஸம்ஹ்ரு’த்ய தாம் ப்ரீதிம் போ⁴க்தர்யேவம் பு³பு⁴த்ஸதே ॥ 203॥
ஸ்ரக்சந்த³நவதூ⁴வஸ்த்ரஸுவர்ணாதி³ஷு பாமர: ।
அப்ரமத்தோ யதா² தத்³வந்ந ப்ரமாத்³யதி போ⁴க்தரி ॥ 204॥
காவ்யநாடகதர்காதி³மப்⁴யஸ்யதி நிரந்தரம் ।
விஜிகீ³ஷுர்யதா² தத்³வந்முமுக்ஷு:ஸ்வம் விசாரயேத் ॥ 205॥
ஜபயாகோ³பாஸநாதி³குருதே ஶ்ரத்³த⁴யா யதா² ।
ஸ்வர்கா³தி³வாஞ்ச²யா தத்³வச்ச்²ரத்³த³த்⁴யாத்ஸ்வே முமுக்ஷயா ॥ 206॥
சித்தைகாக்³ர்யம் யதா² யோகீ³ மஹாயாஸேந ஸாத⁴யேத் ।
அணிமாதி³ப்ரேப்ஸயைவம் விவிச்யாத்ஸ்வம் முமுக்ஷயா ॥ 207॥
கௌஶலாநி விவர்த⁴ந்தே தேஷாமப்⁴யாஸபாடவாத் ।
யதா² தத்³வத்³விவேகோऽஸ்யாப்யப்⁴யாஸாத்³விஶதா³யதே ॥ 208॥
விவிஞ்சதா போ⁴க்த்ரு’தத்த்வம் ஜாக்³ரதா³தி³ஷ்வஸங்க³தா ।
அந்வயவ்யதிரேகாப்⁴யாம் ஸாக்ஷிண்யத்⁴யவஸீயதே ॥ 29॥
யத்ர யத்³த்³ரு’ஶ்யதே த்³ரஷ்டா ஜாக்³ரத்ஸ்வப்நஸுஷுப்திஷு ।
தத்ரைவ தந்நேதரத்ரேத்யநுபூ⁴திர்ஹி ஸம்மதா ॥ 210॥
ஸ யத்தத்ரேக்ஷதே கிஞ்சித்தேநாநந்வாக³தோ ப⁴வேத் ।
த்³ரு’ஷ்ட்வைவ புண்யம் பாபம் சேத்யேவம் ஶ்ருதிஷு டி³ண்டி³ம: ॥ 211॥
ஜாக்³ரத்ஸ்வப்நஸுஷுப்த்யாதி³ ப்ரபஞ்சம் யத்ப்ரகாஶதே ।
தத்³ப்³ரஹ்மாஹமிதி ஜ்ஞாத்வா ஸர்வப³ந்தை: ⁴ ப்ரமுச்யதே ॥ 212॥
ஏக ஏவ ஆத்மா மந்தவ்யோ ஜாக்³ரத்ஸ்வப்நஸுஷுப்திஷு ।
ஸ்தா²நத்ரயவ்யதீதஸ்ய புநர்ஜந்ம ந வித்³யதே ॥ 213॥
த்ரிஷு தா⁴மஸு யத்³போ⁴க்³யம் போ⁴க்தா போ⁴க³ஶ்ச யத்³ப⁴வேத் ।
தேப்⁴யோ விலக்ஷண:ஸாக்ஷீ சிந்மாத்ரோऽஹம் ஸதா³ஶிவ: ॥ 214॥
ஏவம் விவேசிதே தத்த்வே விஜ்ஞாமயஶப்³தி³த: ।
சிதா³பா⁴ஸோ விகாரீ யோ போ⁴க்த்ரு’த்வம் தஸ்ய ஶிஷ்யதே ॥ 215॥

மாயிகோऽயம் சிதா³பா⁴ஸ: ஶ்ருதேரநுப⁴வாத³பி ।
இந்த்³ரஜாலம் ஜக³த்ப்ரோக்தம் தத³ந்த:பாத்யயம் யத: ॥ 216॥
விலோபோऽஸ்ய ஸுஷுப்த்யாதௌ³ஸாக்ஷிணாஹ்யநுபூ⁴யதே ।
ஏதாத்³ரு’ஶம் ஸ்வஸ்வபா⁴வம் விவிநக்தி புந: புந: ॥ 217॥
விவிச்ய நாஶம் நிஶ்சித்ய புநர்போ⁴க³ம் ந வாஞ்ச²தி ।
முமூர்ஷு: ஶாயிதோ பூ⁴மௌ விவாஹம் கோऽபி⁴வாஞ்ச²தி ॥ 218॥
ஜிஹ்ரேதி வ்யவஹர்தும் ச போ⁴க்தாஹமிதி பூர்வவத் ।
சி²ந்நநாஶ இவ ஹ்ரித: க்லிஶ்யந்நாரப்³த⁴மஶ்நுதே ॥ 219॥
யதா³ஸ்வஸ்யாபி போ⁴க்த்ரு’த்வம் மந்தும் ஜிஹ்ரேத்யயம் ததா³ ।
ஸாக்ஷிண்யாரோபயேதே³ததி³தி கைவ கதா² வ்ரு’தா² ॥ 220॥
இத்யபி⁴ப்ரேத்ய போ⁴க்தாரமாக்ஷிபத்யவிஶங்கயா ।
கஸ்ய காமாயேதி தத: ஶரீராநுஜ்வரோ ந ஹி ॥ 221॥
ஸ்தூ²லம் ஸூக்ஷ்மம் காரணம் ச ஶரீரம் த்ரிவித⁴ம் ஸ்ம்ரு’தம் ।
அவஶ்யம் த்ரிவிதோ⁴ऽஸ்த்யேவ தத்ர தத்ரோசிதோ ஜ்வர: ॥ 222॥
வாதபித்தஶ்லேஷ்மஜந்யா வ்யாத⁴ய: கோடிஶஸ்தநௌ ।
து³ர்க³ந்தி⁴த்வம் குரூபத்வம் தா³ஹப⁴ங்கா³த³யஸ்ததா² ॥ 223॥
காமக்ரோதா⁴த³ய: ஶாந்திதா³ந்த்யாத்³யா லிங்க³தே³ஹகா:³ ।
ஜ்வராத்³வயேऽபி பா³த⁴ந்தே ப்ராப்த்யாப்ராப்த்யா நரம் க்ரமாத் ॥ 224॥
ஸ்வம் பரம் ச ந வேத்த்யாத்மா விநஷ்ட இவ காரணே ।
ஆகா³மிது:³க²பீ³ஜம் சேத்யேததி³ந்த்³ரேண த³ர்ஶிதம் ॥ 225॥
ஏதே ஜ்வரா: ஶரீரேஷு த்ரிஷு ஸ்வாபா⁴விகா மதா: ।
வியோகே³ து ஜ்வரைஸ்தாநி ஶரீராண்யேவ நாஸதே ॥ 226॥
தந்தோர்வியுஜ்யேந்ந படோ வாலேப்⁴ய: கம்ப³லோ யதா² ।
ம்ரு’தோ³ க⁴டஸ்ததா² தே³ஹோ ஜ்வரேப்⁴யோऽபீதி த்³ரு’ஶ்யதாம் ॥ 227॥
சிதா³பா⁴ஸே ஸ்வத: கோऽபி ஜ்வரோ நாஸ்தி யதஶ்சித: ।
ப்ரகாஶைகஸ்வபா⁴வத்வமேவ த்³ரு’ஷ்டம் ந சேதரத் ॥ 228॥
சிதா³பா⁴ஸேऽப்யஸம்பா⁴வ்யா ஜ்வரா:ஸாக்ஷிணி கா கதா² ।
ஏவமேவைகதாம் மேநே சிதா³பா⁴ஸோ ஹ்யவித்³யயா ॥ 229॥

ஸாக்ஷிஸத்யத்வமத்⁴யஸ்ய ஸ்வேநோபேதே வபுஸ்த்ரயே ।
தத்ஸர்வம் வாஸ்தவம் ஸ்வஸ்ய ஸ்வரூபமிதி மந்யதே ॥ 230॥
ஏதஸ்மிந்ப்⁴ராந்திகாலேऽயம் ஶரீரேஷு ஜ்வரத்ஸ்வத² ।
ஸ்வயமேவ ஜ்வராமீதி மந்யதே ஹி குடும்பி³வத் ॥ 231॥
புத்ரதா³ரேஷு த்ரு’ப்யத்ஸு த்ரு’ப்யாமீதி யதா² வ்ரு’தா² ।
மந்யதே புருஷஸ்தத்³வதா³பா⁴ஸோऽப்யபி⁴மந்யதே ॥ 232॥
விவிச்ய ப்⁴ராந்திமுஜ்ஜி²த்வா ஸ்வமப்யக³ணயந் ஸதா³ ।
சிந்தயந்ஸாக்ஷிணம் கஸ்மாச்ச²ரீரமநுஸஞ்ஜ்வரேத் ॥ 233॥
அயதா²வஸ்துஸர்பாதி³ஜ்ஞாநம் ஹேது: பலாயநே ।
ரஜ்ஜுஜ்ஞாநேऽஹிதீ⁴த்⁴வஸ்தௌ க்ரு’தமப்யநுஶோசதி ॥ 234॥
மித்²யாபி⁴யோக³தோ³ஷஸ்ய ப்ராயஶ்சித்தத்வஸித்³த⁴யே ।
க்ஷமாபயந்நிவாத்மாநம் ஸாக்ஷிணம் ஶரணம் க³த: ॥ 235॥
ஆவ்ரு’த்தபாபநூத்யர்த²ம் ஸ்நாநாத்³யாவர்ததே யதா² ।
ஆவர்தயந்நிவ த்⁴யாநம் ஸதா³ஸாக்ஷிபராயண: ॥ 236॥
உபஸ்த²குஷ்டி²நீ வேஶ்யா விலாஸேஷு விலஜ்ஜதே ।
ஜாநதோऽக்³ரே ததா²பா⁴ஸ:ஸ்வப்ரக்²யாதௌ விலஜ்ஜதே ॥ 237॥
க்³ரு’ஹீதோ ப்³ராஹ்மணோ ம்லேச்சை:² ப்ராயஶ்சித்தம் சரந்புந: ।
ம்லேச்சை:²ஸங்கீர்யதே நைவ ததா²பா⁴ஸ: ஶரீரகை: ॥ 238॥
யௌவராஜ்யே ஸ்தி²தோ ராஜபுத்ர:ஸாம்ராஜ்யவாஞ்ச²யா ।
ராஜாநுகாரீ ப⁴வதி ததா²ஸாக்ஷ்யநுகார்யயம் ॥ 239॥
யோ ப்³ரஹ்ம வேத³ ப்³ரஹ்மைவ ப⁴வத்யேவேதி ஶ்ருதிம் ।
ஶ்ருத்வா ததே³கசித்த:ஸந்ப்³ரஹ்ம வேத்தி ந சேதரத் ॥ 240॥
தே³வத்வகாமா ஹ்யக்³ந்யாதௌ³ ப்ரவிஶந்தி யதா² ததா² ।
ஸாக்ஷித்வேநாவஶேஷாய ஸ்வவிநாஶம் ஸ வாஞ்ச²தி ॥ 241॥
யாவத்ஸ்வதே³ஹதா³ஹம் ஸ நரத்வம் நைவ முஞ்சதி ।
தாவதா³ரப்³த⁴தே³ஹ:ஸ்யாந்நாபா⁴ஸத்வவிமோசநம் ॥ 242॥
ரஜ்ஜுஜ்ஞாநேऽபி கம்பாதி:³ ஶநைரேவோபஶாம்யதி ।

புநர்மந்தா³ந்த⁴காரி ஸா ரஜ்ஜு:க்ஷிப்தோரகீ³ ப⁴வேத் ॥ 243॥
ஏவமாரப்³த⁴போ⁴கோ³ऽபி ஶநை: ஶாம்யதி நோ ஹடா²த் ।
போ⁴க³காலே கதா³சித்து மர்த்யோऽஹமிதி பா⁴ஸதே ॥ 244॥
நைதாவதாபராதே⁴ந தத்த்வஜ்ஞாநம் விநஶ்யதி ।
ஜீவந்முக்திவ்ரதம் நேத³ம் கிந்து வஸ்துஸ்தி²தி: க²லு ॥ 245॥
த³ஶமோऽபி ஶிரஸ்தாட³ம் ருத³ந்பு³த்³த்⁴வா ந ரோதி³தி ।
ஶிரோவ்ரணஸ்து மாஸேந ஶநை: ஶாம்யதி நோ ததா³ ॥ 246॥
த³ஶமாம்ரு’திலாபே⁴ந ஜாதோ ஹர்ஷோ வ்ரணவ்யதா²ம் ।
திரோத⁴த்தே முக்திலாப⁴ஸ்ததா² ப்ராரப்³த⁴து:³கி²தாம் ॥ 247॥
வ்ரதாபா⁴வாத்³யதா³த்⁴யாஸஸ்ததா³ பூ⁴யோ விவிச்யதாம் ।
ரஸஸேவீ தி³நே பு⁴ங்க்தே பூ⁴யோ பூ⁴யோ யதா² ததா² ॥ 248॥
ஶமயத்யௌஷதே⁴நாயம் த³ஶம:ஸ்வவ்ரணம் யதா² ।
போ⁴கே³ந ஶமயித்வைதத்ப்ராரப்³த⁴ம் முச்யதே ததா² ॥ 249॥
கிமிச்ச²ந்நிதி வாக்யோக்த: ஶோகமோக்ஷ உதீ³ரித: ।
ஆபா⁴ஸஸ்ய ஹ்யவஸ்தை²ஷா ஷஷ்டீ² த்ரு’ப்திஸ்து ஸப்தாமி ॥ 250॥
ஸாங்குஶா விஷயைஸ்த்ரு’ப்திரியம் த்ரு’ப்திர்நிரங்குஶா ।
க்ரு’தம் க்ரு’த்யம் ப்ராபணீயம் ப்ராப்தமித்யேவ த்ரு’ப்யதி ॥ 251॥
ஐஹிகாமுஷ்மிகவ்ராதஸித்³த்⁴யை முக்தேஶ்ச ஸித்³த⁴யே ।
ப³ஹு க்ரு’த்யம் புராஸ்யாபூ⁴த்தத்ஸர்வமது⁴நா க்ரு’தம் ॥ 252॥
ததே³தத்க்ரு’தக்ரு’த்யத்வம் ப்ரதியோகி³புர:ஸரம் ।
அநுஸந்த³த⁴தே³வாயமேவம் த்ரு’ப்யதி நித்யஶ: ॥ 253॥
து:³கி²நோऽஜ்ஞா:ஸம்ஸரந்து காமம் புத்ராத்³யபேக்ஷயா ।
பரமாநந்த³பூர்ணோऽஹம் ஸம்ஸராமி கிமிச்ச²யா ॥ 254॥
அநுதிஷ்ட²ந்து கர்மாணி பரலோகாயியாஸவ: ।
ஸர்வலோகாத்மக: கஸ்மாத³நுதிஷ்டா²மி கிம் கத²ம் ॥ 255॥
வ்யாசக்ஷதாந்தே ஶாஸ்த்ராணி வேதா³நத்⁴யாபயந்து வா ।
யேऽத்ராதி⁴காரிணோ மே து நாதி⁴காரோऽக்ரியத்வத: ॥ 256॥

நித்³ராபி⁴க்ஷே ஸ்நாநஶௌசே நேச்சா²மி ந கரோமி ச ।
த்³ரஷ்டாரஶ்சேத்கல்பயந்தி கிம் மே ஸ்யாத³ந்யகல்பநாத் ॥ 257॥
கு³ஞ்ஜாபுஞ்ஜாதி³ த³ஹ்யேத நாந்யாரோபிதவஹ்நிநா ।
நாந்யாரோபிதஸம்ஸாரத⁴ர்மாநேவமஹம் ப⁴ஜே ॥ 258॥
ஶ‍்ரு’ண்வந்த்வஜ்ஞாததத்த்வாஸ்தே ஜாநம் கஸ்மாச்ச்²ரு’ணோம்யஹம் ।
மந்யந்தாம் ஸம்ஶயாபந்நா ந மந்யேऽஹமஸம்ஶய: ॥ 259॥
விபர்யஸ்தோ நிதி³த்⁴யாஸேத்கிம் த்⁴யாநமவிபர்யயே ।
தே³ஹாத்மத்வவிபர்யாஸம் ந கதா³சித்³ப⁴ஜாம்யஹம் ॥ 260॥
அஹம் மநுஷ்ய இத்யாதி³வ்யவஹாரோ விநாப்யமும் ।
விபர்யாஸம் சிராப்⁴யஸ்தவாஸநாதோऽவகல்பதே ॥ 261॥
ப்ராரப்³த⁴கர்மணி க்ஷீணே வ்யவஹாரோ நிவர்ததே ।
கர்மாக்ஷயே த்வஸௌ நைவ ஶாம்யேத்³த்⁴யாநஸஹஸ்ரத: ॥ 262॥
விரலத்வம் வ்யவஹ்ரு’தேரிஷ்டம் சேத்³த்⁴யாநமஸ்து தே ।
அபா³தி⁴காம் வ்யவஹ்ரு’திம் பஶ்ய த்⁴யாயாம்யஹம் குத: ॥ 263॥
விக்ஷேபோ நாஸ்தி யஸ்மாந்மே ந ஸமாதி⁴ஸ்ததோ மம ।
விக்ஷேபோ வா ஸமாதி⁴ர்வா மநஸ:ஸ்யாத்³விகாரிண: ॥ 264॥
நித்யாநுப⁴வரூபஸ்ய கோ மேऽத்ராநுப⁴வ: ப்ரு’த²க் ।
க்ரு’தம் க்ரு’த்யம் ப்ராபணீயம் ப்ராப்தமித்யேவ நிஶ்சய: ॥ 265॥
வ்யவஹாரோ லௌகிகோ வா ஶாஸ்த்ரீயோऽப்யந்யதா²பி வா ।
மமாகர்துரலேபஸ்ய யதா²ரப்³த⁴ம் ப்ரவர்ததாம் ॥ 266॥
அத²வா க்ரு’தக்ரு’த்யோऽபி லோகாநுக்³ரஹகாம்யயா ।
ஶாஸ்த்ரீயேணைவ மார்கே³ண வர்தேऽஹம் கா மம க்ஷதி: ॥ 267॥
தே³வார்சநஸ்நாநஶௌசபி⁴க்ஷாதௌ³ வர்ததாம் வபு: ।
தாரம் ஜபது வாக்தத்³வத்பட²த்வாம்நாயமஸ்தகம் ॥ 268॥
விஷ்ணும் த்⁴யாயது தீ⁴ர்யத்³வா ப்³ரஹ்மாநந்தே³ விலீயதாம் ।
ஸாக்ஷ்யஹம் கிஞ்சித³ப்யத்ர ந குர்வே நாபி காரயே ॥ 269॥
ஏவம் ச கலஹ:குத்ர ஸம்ப⁴வேத்கர்மிண மம ।
விபி⁴ந்நவிஷயத்வேந பூர்வாபரஸமுத்³ரவத் ॥ 270॥

வபுர்வாக்³தீ⁴ஷு நிர்ப³ந்த: ⁴ கர்மிணோ ந து ஸாக்ஷிணி ।
ஜ்ஞாநிந:ஸாக்ஷ்யலேபத்வே நிர்ப³ந்தோ⁴ நேதரத்ர ஹி ॥ 271॥
ஏவம் சாந்யோந்யவ்ரு’த்தாந்தாநபி⁴ஜ்ஞௌ ப³தி⁴ராவிவ ।
விவதே³தாம் பு³த்³தி⁴மந்தோ ஹஸந்த்யேவ விலோக்ய தௌ ॥ 272॥
யம் கர்மீ ந விஜாநாதி ஸாக்ஷிணம் தஸ்ய தத்த்வவித் ।
ப்³ரஹ்மத்வம் பு³த்⁴யதாம் தத்ர கர்மிண: கிம் விஹீயதே ॥ 273॥
தே³ஹவாக்³பு³த்³த⁴யஸ்த்யக்தா ஜ்ஞாநிநாந்ரு’தபு³த்³தி⁴த: ।
கர்மீ ப்ரவர்தயவாபி⁴ர்ஜ்ஞாநிநோ ஹீயதேऽத்ர கிம் ॥ 274॥
ப்ரவ்ரு’த்திர்நோபயுக்தா சேந்நிவ்ரு’த்தி: க்வோபயுஜ்யதே ।
போ³தே⁴ ஹேதுர்நிவ்ரு’த்திஶ்சேத்³பு³பு⁴த்ஸாயாம் ததே²தரா ॥ 275॥
பு³த்³த⁴ஶ்சேந்ந பு³பு⁴த்ஸேத நாப்யஸௌ பு³த்⁴யதே புந: ।
அபா³தா⁴த³நுவர்தேத போ³தோ⁴ ந த்வந்யஸாத⁴நாத் ॥ 276॥
நாவித்³யா நாபி தத்கார்யம் போ³த⁴ம் பா³தி⁴துமர்ஹதி ।
புரைவ தத்த்வபோ³தே⁴ந பா³தி⁴தே தே உபே⁴ யத: ॥ 277॥
பா³தி⁴தம் த்³ரு’ஶ்யதாமக்ஷைஸ்தேந பா³தோ⁴ ந ஶங்க்யதே ।
ஜீவந்நாகு²ர்ந மார்ஜாரம் ஹந்தி ஹந்யாத்கத²ம் ம்ரு’த: ॥ 278॥
அபி பாஶுபதாஸ்த்ரேண வித்³வஶ்சேந்ந மமார ய: ।
நிஷ்ப²லேஷுவிதுந்நாங்கோ³ நங்க்ஷ்யதீத்யத்ர கா ப்ரமா ॥ 279॥
ஆதா³வவித்³யயா சித்ரை:ஸ்வகார்யைர்ஜ்ரு’ம்ப⁴மாணயா ।
யுத்³த்⁴வா போ³தோ⁴ऽஜயத்ஸோத்³ய ஸுத்³ரு’டோ⁴ பா³த்⁴யதாம் கத²ம் ॥ 280॥
திஷ்ட²ந்துவஜ்ஞாநதத்கார்யஶவாபோ³தே⁴ந மாரிதா: ।
ந ஹாநீர்பீ³த⁴ ஸம்ராஜ: கீர்தி: ப்ரத்யுத தஸ்ய தை: ॥ 281॥
ய ஏவமதிஶூரேண போ³தே⁴ந ந வியுஜ்யதே ।
நிவ்ரு’த்த்யா வா ப்ரவ்ரு’த்த்யா வா தே³ஹாதி³க³தயாஸ்ய கிம் ॥ 282॥
ப்ரவ்ரு’த்தாவாக்³ரஹோ ந்யாய்யோ போ³த⁴ஹீநஸ்ய ஸர்வதா² ।
ஸ்வர்கா³ய வாபவர்கா³ய யோஜிதவ்யம் யதோ ந்ரு’பி: ⁴ ॥ 283॥
வித்³வாம்ஶ்சேத்தாத்³ரு’ஶாம் மத்⁴யே திஷ்டே²த்தத³நுரோத⁴த: ।

காயேந மநஸா வாசா கரோத்யேவாகி²லா: க்ரியா: ॥ 284॥
ஏஷ மத்⁴யே பு³பு⁴த்ஸாநாம் யதா³ திஷ்டே²த்ததா³ புந: ।
போ³தா⁴யைஷாம் க்ரியா:ஸர்வா தூ³ஷயம்ஸ்த்யஜது ஸ்வயம் ॥ 285॥
அவித்³வத³நுஸாரேண வ்ரு’த்திர்பு³த்³த⁴ஸ்ய யுஜ்யதே ।
ஸ்தநந்த⁴யாநுஸாரேண வர்ததே தத்பிதா யத: ॥ 286॥
அதி⁴க்ஷிப்தஸ்தாடி³தோ வா பா³லேந ஸ்வபிதா ததா³ ।
ந க்லிஶ்யதி ந குப்யேச்ச பா³லம் ப்ரத்யுத லாலயேத் ॥ 287॥
நிந்தி³த:ஸ்தூயமாநோ வா வித்³வாநஜ்ஞைர்ந நிந்த³தி ।
ந ஸ்தௌதி கிந்து தேஷாம் ஸ்யாத்³யதா² போ³த⁴ஸ்ததா² சரேத் ॥ 288॥
யேநாயம் நடநேநாத்ர பு³த்⁴யதே கார்யமேவ தத் ।
அஜ்ஞப்ரபோ³தா⁴ந்நைவாந்யத்கார்யமஸ்த்யத்ர தத்³வித:³ ॥ 289॥
க்ரு’தக்ரு’த்யதயா த்ரு’ப்த: ப்ராப்தப்ராப்யதயா புந: ।
த்ரு’ப்யநேவம் ஸ்வமநஸா மந்யதேऽஸௌ நிரந்தரம் ॥ 290॥
த⁴ந்யோऽஹம் த⁴ந்யோऽஹம் நித்யம் ஸ்வாத்மாநமஞ்ஜஸா வேத்³மி ।
த⁴ந்யோऽஹம் த⁴ந்யோऽஹம் ப்³ரஹ்மாநந்தோ³ விபா⁴தி மே ஸ்பஷ்டம் ॥ 291॥
த⁴ந்யோऽஹம் த⁴ந்யோऽஹம் து:³க²ம் ஸாம்ஸாரிகம் ந வீக்ஷேऽத்³ய ।
த⁴ந்யோऽஹம் த⁴ந்யோऽஹம் ஸ்வஸ்யாஜ்ஞாநம் பலாயிதம் க்வாபி ॥ 292॥
த⁴ந்யோऽஹம் த⁴ந்யோऽஹம் கர்தவ்யம் மே ந வித்³யதே கிஞ்சித் ।
த⁴ந்யோऽஹம் த⁴ந்யோऽஹம் ப்ராப்தவ்யம் ஸர்வமத்³ய ஸம்பந்நம் ॥ 293॥
த⁴ந்யோऽஹம் த⁴ந்யோऽஹம் த்ரு’ப்திர்மே கோபமா ப⁴வேல்லோகே ।
த⁴ந்யோऽஹம் த⁴ந்யோऽஹம் த⁴ந்யோ த⁴ந்யோ த⁴ந்ய: புந: புந: ॥ 294॥
அஹோ புண்யமஹோ புண்யம் ப²லிதம் ப²லிதம் த்³ரு’ட⁴ம் ।
அஸ்ய புண்யஸ்ய ஸம்பத்தேரஹோ வயமஹோ வயம் ॥ 295॥
அஹோ ஶாஸ்த்ரமஹோ ஶாஸ்த்ரமஹோ கு³ருரஹோ கு³ரு: ।
அஹோ ஜ்ஞாநமஹோ ஜ்ஞாநமஹோ ஸுக²மஹோ ஸுக²ம் ॥ 296॥
த்ரு’ப்திதீ³பமிமம் நித்யம் யேऽநுஸந்த³த⁴தே பு³தா:⁴ ।
ப்³ரஹ்மாநந்தே³ நிமஜ்ஜந்தஸ்தே த்ரு’ப்யந்தி நிரந்தரம் ॥ 297॥

இதி த்ரு’ப்திதீ³போநாம ஸப்தம: பரிச்சே²த:³ ॥ 7॥

8.கூடஸ்த²தீ³போநாம -அஷ்டம: பரிச்சே²த:³ ।
கா²தி³த்யதீ³பிதே குட்³யே த³ர்பணாதி³த்யதீ³ப்திவத் ।
கூடஸ்த²பா⁴ஸிதோ தே³ஹோ தீ⁴ஸ்த²ஜீவேந பா⁴ஸ்யதே ॥ 1॥
அநேகத³ர்பணாதி³த்யதீ³ப்தீநாம் ப³ஹுஸந்தி⁴ஷு ।
இதரா வ்யஜ்யதே தாஸாமபா⁴வேऽபி ப்ரகாஶதே ॥ 2॥
சிதா³பா⁴ஸவிஶிஷ்டாநாம் ததா²நேகதி⁴யாமஸௌ ।
ஸந்தி⁴ம் தி⁴யாமபா⁴வம் ச பா⁴ஸயந்ப்ரவிவிச்யதாம் ॥ 3॥
க⁴டைகாகாரதீ⁴ஸ்தா² சித்³க⁴டமேவாவபா⁴ஸயேத் ।
க⁴டஸ்ய ஜ்ஞாததா ப்³ரஹ்மசைதந்யேநாவபா⁴ஸ்யதே ॥ 4॥
அஜ்ஞாதத்வேந ஜ்ஞாதோऽயம் க⁴டோ பு³த்³த்⁴யுத³யாத்புரா ।
ப்³ரஹ்மணைவோபரிஷ்டாத்து ஜ்ஞாதத்வேநேத்யஸௌ பி⁴தா³ ॥ 5॥
சிதா³பா⁴ஸாந்ததீ⁴வ்ரு’த்திர்ஜ்ஞாநம் லோஹாந்தகுந்தவத் ।
ஜாட்³யமஜ்ஞாநமேதாப்⁴யாம் வ்யாப்த:கும்போ⁴ த்³விதோ⁴ச்யதே ॥ 6॥
அஜ்ஞாதோ ப்³ரஹ்மணா பா⁴ஸ்யோ ஜ்ஞாத:கும்ப⁴ஸ்ததா² ந கிம் ।
ஜ்ஞாதத்வஜநநேநைவ சிதா³பா⁴ஸபரிக்ஷய: ॥ 7॥
ஆபா⁴ஸஹீநயா பு³த்³த்⁴யா ஜ்ஞாதத்வம் நைவ ஜந்யதே ।
தாத்³ரு’க்³பு³த்³தே⁴ர்விஶேஷ: கோ ம்ரு’தா³தே:³ஸ்யாத்³விகாரிண: ॥ 8॥
ஜ்ஞாத இத்யுச்யதே கும்போ⁴ ம்ரு’தா³லிப்தோ ந குத்ரசித் ।
தீ⁴மாத்ரவ்யாப்தகும்ப⁴ஸ்ய ஜ்ஞாதத்வம் நேஷ்யதே ததா² ॥ 9॥
ஜ்ஞாதத்வம் நாம கும்பே⁴ऽதஶ்சிதா³பா⁴ஸப²லோத³ய: ।
ந ப²லம் ப்³ரஹ்மசைதந்யம் மநாத்ப்ராக³பி ஸத்வத: ॥ 10॥
பராக³ர்த²ப்ரமேயேஷு யா ப²லத்வேந ஸம்மதா
ஸம்வித்ஸைவேஹ மேயோऽர்தோ² வேதா³ந்தோக்தி ப்ரமாணத: ।
இதி வார்திககாரேண சித்ஸத்³ரு’ஶ்யம் விவக்ஷிதம்
ப்³ரஹ்மசித்ப²லயோர்பே⁴த:³ஸாஹஸ்ர்யாம் விஶ்ருதோ யத: ॥ 11॥
ஆபா⁴ஸ உதி³தஸ்தஸ்மாஜ்ஜ்ஞாதத்வம் ஜநயேத்³க⁴டே ।

தத்புந:ர்ப்³ரஹ்மணா பா⁴ஸ்யமஜ்ஞாதத்வவதே³வ ஹி ॥ 12॥
தீ⁴வ்ரு’த்த்யாபா⁴ஸகும்பா⁴நாம் ஸமூஹோ பா⁴ஸ்யதே சிதா ।
கும்ப⁴மாத்ரப²லத்வாத்ஸ ஏக ஆபா⁴ஸத:ஸ்பு²ரேத் ॥ 13॥
சைதந்யம் த்³விகு³ணம் கும்பே⁴ ஜ்ஞாதத்வேந ஸ்பு²ரேத்தத: ।
அந்யேऽநுவ்யவஸாயாக்²யமாஹுரேதத்³யதோ²தி³தம் ॥ 14॥
க⁴டோऽயமித்யஸாவுக்திராபா⁴ஸஸ்ய ப்ரஸாத³த: ।
விஜ்ஞாதோ க⁴ட இத்யுக்திர்ப்³ரஹ்மாநுக்³ரஹதோ ப⁴வேத் ॥ 15॥
ஆபா⁴ஸப்³ரஹ்மணீ தே³ஹாத்³ப³ஹிர்யத்³வத்³விவேசிதே ।
தத்³வதா³பா⁴ஸகூடஸ்தௌ² விவிச்யேதாம் வபுஷ்யபி ॥ 16॥
அஹம்வ்ரு’த்தௌ சிதா³பா⁴ஸ: காமக்ரோதா⁴தி³காஸு ச ।
ஸம்வ்யாப்ய வர்ததே தப்தே லோஹே வஹ்நிர்யதா² ததா² ॥ 17॥
ஸ்வமாத்ரம் பா⁴ஸயேத்தப்தம் லோஹம் நாந்யத்கதா³சந ।
ஏவமாபா⁴ஸஸஹிதா வ்ரு’த்தய:ஸ்வஸ்வபா⁴ஸிகா: ॥ 18॥
க்ரமாத்³விச்சி²த்³ய விச்சி²த்³ய ஜாயந்தே வ்ரு’த்தயோऽகி²லா: ।
ஸர்வா அபி விலீயந்தே ஸுப்திமூர்ச்சா²ஸமாதி⁴ஷு ॥ 19॥
ஸந்த⁴யோऽகி²லவ்ரு’த்தீநாமபா⁴வாஶ்சாவபா⁴ஸிதா: ।
நிர்விகாரேண யேநாஸௌ கூடஸ்த²இதி கீ³யதே ॥ 20॥
க⁴டே த்³விகு³ணசைதந்யம் யதா² பா³ஹ்யே ததா²ந்தரே ।
வ்ரு’த்திஷ்வபி ததஸ்தத்ர வைஶத்³யம் ஸந்தி⁴தோऽதி⁴கம் ॥ 21॥
ஜ்ஞாததாஜ்ஞாததே ந ஸ்தோ க⁴டவத்³வ்ரு’த்திஷு க்வசித் ।
ஸ்வஸ்ய ஸ்வேநாக்³ரு’ஹீதத்வாத்தாபி⁴ஶ்சாஜ்ஞாநநாஶநாத் ॥ 22॥
த்³விகு³ணீக்ரு’தசைதந்யே ஜந்மநாஶாநுபூ⁴தித: ।
அகூடஸ்த²ம் தத³ந்யத்து கூடஸ்த²மவிகாரித: ॥ 23॥
அந்த:கரணதத்³வ்ரு’த்திஸாக்ஷீத்யாதா³வநேகதா⁴ ।
கூடஸ்த:² ஏவ ஸர்வத்ர பூர்வாசார்யைர்விநிஶ்சித: ॥ 24॥
ஆத்மாபா⁴ஸாஶ்ரயஶ்சைவம் முகா²பா⁴ஸாஶ்ரயா யதா² ।
க³ம்யந்தே ஶாஸ்த்ரயுக்திப்⁴யாமித்யாபா⁴ஸஶ்ச வர்ணித: ॥ 25॥

பு³த்³த்⁴யவச்சி²ந்நகூடஸ்தோ² லோகாந்தரக³மாக³மௌ ।
கர்தும் ஶக்தோ க⁴டாகாஶ இவாபா⁴ஸேந கிம் வத³ ॥ 26॥
ஶ‍்ரு’ண்வஸங்க:³ பரிச்சே²த³மாத்ராஜ்ஜீவோ ப⁴வேந்ந ஹி ।
அந்யதா² க⁴டகுட்³யாத்³யைரவச்சி²ந்நஸ்ய ஜீவதா ॥ 27॥
ந குட்³யஸாத்³ரு’ஶீ பு³த்³தி: ⁴ ஸ்வச்ச²த்வாதி³தி சேத்ததா² ।
அஸ்து நாம பரிச்சே²தே³ கிம் ஸ்வாச்ச்²யேந ப⁴வேத்தவ ॥ 28॥
ப்ரஸ்தே²ந தா³ருஜந்யேந காம்ஸ்யஜந்யேந வா ந ஹி ।
விக்ரேதுஸ்தண்டு³லாதி³நாம் பரிமாணம் விஶிஷ்யதே ॥ 29॥
பரிமாணவிஶேஷேऽபி ப்ரதிபி³ம்போ³ விஶிஷ்யதே ।
காம்ஸ்யே யதி³ ததா³ பு³த்³தா⁴வப்யாபா⁴ஸோ ப⁴வேத்³ப³லாத் ॥ 30॥
ஈஷத்³பா⁴ஸநமாபா⁴ஸ: ப்ரதிபி³ம்ப³ஸ்ததா²வித: ⁴ ।
பி³ம்ப³லக்ஷணஹீந:ஸந்பி³ம்ப³வத்³பா⁴ஸதே ஸ ஹி ॥ 31॥
ஸஸங்க³த்வவிகாராப்⁴யாம் பி³ம்ப³லக்ஷணஹீநதா ।
ஸ்பூ²ர்திரூபத்வமேதஸ்ய பி³ம்ப³வத்³பா⁴ஸநம் விது:³ ॥ 32॥
ந ஹி தீ⁴பா⁴வபா⁴வித்வாதா³பா⁴ஸோऽஸ்தி தி⁴ய: ப்ரு’த²க் ।
இதி சேத³ல்பமேவோக்தம் தீ⁴ரப்யேவம் ஸ்வதே³ஹத: ॥ 33॥
தே³ஹே ம்ரு’தேऽபி பு³த்³தி⁴ஶ்சேச்சா²ஸ்த்ராத³ஸ்தி ததா²ஸதி ।
பு³த்³தே⁴ரந்யஶ்சிதா³பா⁴ஸ: ப்ரவேஶஶ்ருதிஷு ஶ்ருத: ॥ 34॥
தீ⁴யுக்தஸ்ய ப்ரவேஶஶ்சேந்நைதரேயே தி⁴ய: ப்ரு’த²க் ।
ஆத்மா ப்ரவேஶம் ஸங்கல்ப்ய ப்ரவிஷ்ட இதி கீ³யதே ॥ 35॥
கத²ம் ந்வித³ம் ஸாக்ஷதே³ஹம் மத்³ரு’தே ஸ்யாதி³தீரணாத் ।
விதா³ர்ய மூர்த்⁴ந:ஸீமாநம் ப்ரவிஷ்ட:ஸம்ஸரத்யயம் ॥ 36॥
கத²ம் ப்ரவிஷ்டோऽஸங்க³ஶ்சேத்ஸ்ரு’ஷ்டிர்வாஸ்ய கத²ம் வத³ ।
மாயிகத்வம் தயோஸ்துல்யம் விநாஶஶ்ச ஸமஸ்தயோ: ॥ 37॥
ஸமுப்த்யாயைவ பூ⁴தேப்⁴யஸ்தாந்யேவாநுவிநஶ்யதி ।
விஸ்பஷ்டமிதி மைத்ரேய்ய யாஜ்ஞவல்க்ய உவாச ஹி ॥ 38॥
அவிநாஶ்யயமாத்மேதி கூடஸ்த:² ப்ரவிவேசித: ।
மாத்ராஸம்ஸர்க³இத்யேவமஸங்க³த்வஸ்ய கீர்தநாத் ॥ 39॥

ஜீவாபேதம் வாவ கில ஶரீரம் ம்ரியதே ந ஸ: ।
இத்யத்ர ந விமோக்ஷோऽர்த:² கிந்து லோகாந்தரே க³தி: ॥ 40॥
நாஹம் ப்³ரஹ்மேதி பு³த்⁴யேத ஸ விநாஶீதி சேந்ந தத் ।
ஸாமாநாதி⁴கரண்யஸ்ய பா³தா⁴யாமபி ஸம்ப⁴வாத் ॥ 41॥
யோऽயம் ஸ்தா²ணு: புமாநேஷ புந்தி⁴யா ஸ்தா²ணுதீ⁴ரிவ ।
ப்³ரஹ்மாஸ்மீதி தி⁴யா ஶேஷா ஹ்யஹம் பு³த்³தி⁴ர்நிவர்ததே ॥ 42॥
நைஷ்கர்ம்யஸித்³தா⁴வப்யேவமாசார்யை:ஸ்பஷ்டமீரிதம் ।
ஸாமாநாதி⁴கரண்யஸ்ய பா³தா⁴ர்த²த்வம் ததோऽஸ்து தத் ॥ 43॥
ஸர்வம் ப்³ரஹ்மேதி ஜக³தா ஸாமாநாதி⁴கரண்யவத் ।
அஹம் ப்³ரஹ்மேதி ஜீவேந ஸாமாநாதி⁴க்ரு’திர்ப⁴வேத் ॥ 44॥
ஸாமாநாதி⁴கரண்யஸ்ய பா³தா⁴ர்த²த்வம் நிராக்ரு’தம் ।
ப்ரயத்நதோ விவரணே கூடஸ்த²த்வவிவக்ஷயா ॥ 45॥
ஶோதி⁴தஸ்த்வம் பதா³ர்தோ² ய:கூடஸ்தோ² ப்³ரஹ்மரூபதாம் ।
தஸ்ய வக்தும் விவரணே ததோ²க்தமிதரத்ர ச ॥ 46॥
தே³ஹேந்த்³ரியாதி³யுக்தஸ்ய ஜீவாபா⁴ஸப்⁴ரமஸ்ய யா ।
அதி⁴ஷ்டா²நசிதி:ஸைஷா கூடஸ்தா²த்ர விவக்ஷிதா ॥ 47॥
ஜக³த்³ப்⁴ரமஸ்ய ஸர்வஸ்ய யத³தி⁴ஷ்டா²நமீரிதம் ।
த்ரய்யந்தேஷு தத³த்ர ஸ்யாத்³ப்³ரஹ்மஶப்³த³விவக்ஷிதம் ॥ 48॥
ஏதஸ்மிந்நேவ சைதந்யே ஜக³தா³ரோப்யதே யதா³ ।
ததா³ ததே³கதே³ஶஸ்ய ஜீவாபா⁴ஸஸ்ய கா கதா² ॥ 49॥
ஜக³த்ததே³கதே³ஶாக்²யஸமாரோப்யஸ்ய பே⁴த³த: ।
தத்த்வம்பதா³ர்தௌ² பி⁴ந்நௌ ஸ்தோ வஸ்துதஸ்த்வேகதா சித: ॥ 50॥
கர்த்ரு’த்வாதீ³ந்பு³த்³தி⁴த⁴ர்மாந்ஸ்பூ²ர்த்யாக்²யாம் சாத்மரூபதாம் ।
த³த⁴த்³விபா⁴தி புரத ஆபா⁴ஸோऽதோ ப்⁴ரமோ ப⁴வேத் ॥ 51॥
கா பு³த்³தி:⁴ கோऽயமாபா⁴ஸ: கோ வாத்ராத்மா ஜக³த்கத²ம் ।
இத்யநிர்ணயதோ மோஹ: ஸோऽயம் ஸம்ஸார இஷ்யதே ॥ 52॥
பு³த்³த்⁴யாதீ³நாம் ஸ்வரூபம் யோ விவிநக்தி ஸ தத்த்வவித் ।

ஸ ஏவ முக்த இத்யேவம் வேதா³ந்தேஷு விநிஶ்சய: ॥ 53॥
ஏவம் ச ஸதி ப³ந்த: ⁴ ஸ்யாத்கஸ்யேத்யாதி³குதர்கஜா: ।
விட³ம்ப³நாத்³ரு’ட⁴ம் க²ண்ட்³யா: க²ண்ட³நோக்திப்ரகாரத: ॥ 54॥
வ்ரு’த்தே:ஸாக்ஷிதயா வ்ரு’த்தே: ப்ராக³பா⁴வஸ்ய ச ஸ்தி²த: ।
பு³பு⁴த்ஸாயாம் ததா²ஜ்ஞோऽஸ்மீத்யாபா⁴ஸாஜ்ஞாநவஸ்துந: ॥ 55॥
அஸத்யாலம்ப³நத்வேந ஸத்ய:ஸர்வஜட³ஸ்ய து ।
ஸாத⁴கத்வேந சித்³ரூப:ஸதா³ ப்ரேமாஸ்பத³த்வத: ॥ 56॥
ஆநந்த³ரூப:ஸர்வார்த²ஸாத⁴கத்வேந ஹேதுநா ।
ஸர்வ ஸம்ப³ந்த⁴வத்த்வேந ஸம்பூர்ண: ஶிவஸம்ஜ்ஞித: ॥ 57॥
இதி ஶைவபுராணேஷு கூடஸ்த:² ப்ரவிவேசித: ।
ஜீவேஶத்வாதி³ரஹித: கேவல:ஸ்வப்ரப: ⁴ ஶிவ: ॥ 58॥
மாயாபா⁴ஸேந ஜீவேஶௌ கரோதீதி ஶ்ருதத்வத: ।
மாயிகாவேவ ஜீவேஶௌ ஸ்வச்சௌ² தௌ காசகும்ப⁴வத் ॥ 59॥
அந்நஜந்யம் மநோதே³ஹாத்ஸ்வச்ச²ம் யத்³வத்ததை²வ தௌ ।
மாயிகாவபி ஸர்வஸ்மாத³ந்யஸ்மாத்ஸ்வச்ச²தாம் க³தௌ ॥ 60॥
சித்³ரூபத்வம் ச ஸம்பா⁴வ்யம் சித்த்வேநைவ ப்ரகாஶநாத் ।
ஸர்வகல்பநஶக்தாயா மாயாயா து³ஷ்கரம் ந ஹி ॥ 61॥
அஸ்மந்நித்³ராபி ஜீவேஶௌ சேதநௌ ஸ்வப்நகௌ³ஸ்ரு’ஜேத் ।
மஹாமாயா ஸ்ரு’ஜத்யேதாவித்யாஶ்சர்யம் கிமத்ர தே ॥ 62॥
ஸர்வஜ்ஞத்வாதி³கம் சேஶே கல்பயித்வா ப்ரத³ர்ஶயேத் ।
த⁴ர்மிணம் கல்பயேத்³யாஸ்யா: கோ பா⁴ரோ த⁴ர்மகல்பநே ॥ 63॥
கூடஸ்தே²ऽப்யதிஶங்க்ய ஸ்யாதி³தி சேந்மாதிஶங்க்யதாம் ।
கூடாஸ்த²மாயிகத்வே து ப்ரமாணம் ந ஹி வர்ததே ॥ 64॥
வஸ்துத்வம் கோ⁴ஷயந்த்யஸ்ய வேதா³ந்தா:ஸகலா அபி ।
ஸபத்நரூபம் வஸ்த்வந்யந்ந ஸஹந்தேऽத்ர கிஞ்சந ॥ 65॥
ஶ்ருத்யர்த²ம் விஶதீ³குர்மோ ந தர்காந்வச்மி கிஞ்சந ।
தேந தார்கிகஶங்காநாமத்ர கோऽவஸரோ வத³ ॥ 66॥

தஸ்மாத்குதர்கம் ஸந்த்யஜ்ய முமுக்ஷு: ஶ்ருதிமாஶ்ரயேத் ।
ஶ்ருதௌ து மாயாஜீவேஶௌ கரோதீதி ப்ரத³ர்ஶிதம் ॥ 67॥
ஈக்ஷணாதி³ப்ரவேஶாந்தா ஸ்ரு’ஷ்டிரீஶக்ரு’தா ப⁴வேத் ।
ஜாக்³ரதா³தி³விமோக்ஷந்த:ஸம்ஸாரோ ஜீவகர்த்ரு’க: ॥ 68॥
அஸங்க³ ஏவ கூடஸ்த:²ஸர்வதா³ நாஸ்ய கஶ்சந ।
ப⁴வத்யதிஶயஸ்தேந மநஸ்யேவம் விசார்யதாம் ॥ 69॥
ந நிரோதோ⁴ ந சோத்பத்திர்ந ப³த்³தோ⁴ ந ச ஸாத⁴க: ।
ந முமுக்ஷுர்ந வை முக்த இத்யேஷா பரமார்த²தா ॥ 70॥
அவாங்மநஸக³ம்யம் தம் ஶ்ருதிர்போ³த⁴யிதும் ஸதா³ ।
ஜீவமீஶம் ஜக³த்³வாபி ஸமாஶ்ரித்யாவபோ³த⁴யேத் ॥ 71॥
யயா யயா ப⁴வேத்பும்ஸாம் வ்யுத்பத்தி: ப்ரத்யகா³த்மநி ।
ஸா ஸைவ ப்ரக்ரியேஹ ஸ்யாத்ஸாத்⁴வீத்யாசார்யபா⁴ஷிதம் ॥ 72॥
ஶ்ருதிதாத்பர்யமகி²லமபு³த்⁴வா ப்⁴ராம்யதே ஜட:³ ।
விவேகீ த்வகி²லம் பு³த்⁴வா திஷ்ட²த்யாநந்த³வாரிதௌ⁴ ॥ 73॥
மாயாமேகோ⁴ ஜக³ந்நீரம் வர்ஷத்வேஷ யதா² ததா² ।
சிதா³காஶஸ்ய நோ ஹாநிர்ந வா லாப⁴ இதி ஸ்தி²தி: ॥ 74॥
இமம் கூடஸ்த²தீ³பம் யோऽநுஸந்த⁴த்தே நிரந்தரம் ।
ஸ்வயம் கூடஸ்த²ரூபேண தீ³ப்யதேऽஸௌ நிரந்தரம் ॥ 76॥
இதி கூடஸ்த²தீ³போ நாம அஷ்டம: பரிச்சே²த:³ ॥ 8।

9. த்⁴யாநதீ³போநாம - நவம: பரிச்சே²த:³ ।
ஸம்வாதி³ப்⁴ரமவத்³ப்³ரஹ்மதத்த்வோபாஸ்த்யாபி முச்யதே ।
உத்தரே தாபநியேऽத: ஶ்ருதோபாஸ்திரநேகதா⁴ ॥ 1॥
மணிப்ரதீ³பப்ரப⁴யோர்மணிபு³த்³த்⁴யாபி⁴தா⁴வதோ: ।
மித்²யாஜ்ஞாநாவிஶேஷேऽபி விஶேஷோऽர்த²க்ரியாம் ப்ரதி ॥ 2॥
தீ³போபவரகஸ்யாந்தர்வர்ததே தத்ப்ரபா⁴ ப³ஹி: ।
த்³ரு’ஶ்யதே த்³வார்யதா²ந்யத்ர தத்³வத்³த்³ரு’ஷ்டா மணே: ப்ரபா⁴ ॥ 3॥
தூ³ரே ப்ரபா⁴த்³வயம் த்³ரு’ஷ்ட்வா மணிபு³த்³த்⁴யாபி⁴தா⁴வதோ: ।

ப்ரபா⁴யாம் மணிபு³த்³தி⁴ஸ்து மித்²யாஜ்ஞாநம் த்³வயோரபி ॥ 4॥
ந லப்⁴யதே மணிர்தீ³பப்ரபா⁴ம் ப்ரத்யபி⁴தா⁴வதா ।
ப்ரபா⁴யாம் தா⁴வதாவஶ்யம் லப்⁴யதைவ மணிர்மணே: ॥ 5॥
தீ³பப்ரபா⁴மணிப்⁴ராந்திர்விஸம்வாதி³ப்⁴ரம:ஸ்ம்ரு’த: ।
மணிப்ரபா⁴மணிப்⁴ராந்தி:ஸம்வாதி³ப்⁴ரம உச்யதே ॥ 6॥
பா³ஷ்பம் தூ⁴மதயா பு³த்⁴வா தத்ராங்கா³ராநுமாநத: ।
வஹ்நிர்யத்³ரு’ச்ச²யா லப்³த: ⁴ ஸ ஸம்வாதி³ப்⁴ரமோ மத: ॥ 7॥
கோ³தா³வர்யுத³கம் க³ங்கோ³த³கம் மத்வா விஶுத்³த⁴யே ।
ஸம்ப்ரோக்ஷ்ய ஶுத்³தி⁴மாப்நோதி ஸ ஸம்வாதி³ப்⁴ரமோ மத: ॥ 8॥
ஜ்வரேணாப்த:ஸந்நிபாதம் ப்⁴ராந்த்யா நாராயணம் ஸ்மரந் ।
ம்ரு’த:ஸ்வர்க³மவாப்நோதி ஸ ஸம்வாதி³ப்⁴ரமோ மத: ॥ 9॥
ப்ரத்யக்ஷஸ்யாநுமாநஸ்ய ததா² ஶாஸ்த்ரஸ்ய கோ³சரே ।
உக்தந்யாயேந ஸம்வாதி³ப்⁴ரமா:ஸந்தீஹ கோடிஶ: ॥ 10॥
அந்யதா² ம்ரு’த்திகாதா³ருஶிலா:ஸ்யுர்தே³வதா: கத²ம் ।
அக்³நித்வாதி³தி⁴யோபாஸ்யா: கத²ம் வா யோஷிதா³த³ய: ॥ 11॥
அயதா²வஸ்துவிஜ்ஞாநாத்ப²லம் லப்⁴யத ஈப்ஸிதம் ।
காகதாலீயத: ஸோऽயம் ஸம்வாதி³ப்⁴ரம உச்யதே ॥ 12॥
ஸ்வயம் ப்⁴ரமோऽபி ஸம்வாதீ³ யதா²ஸம்யக்ப²லப்ரத:³ ।
ப்³ரஹ்மதத்த்வோபாஸநாபி ததா²முக்திப²லப்ரதா³ ॥ 13॥
வேதா³ந்தேப்⁴யோ ப்³ரஹ்மதத்த்வமக²ண்டை³கரஸாத்மகம் ।
பரோக்ஷமவக³ம்யைதத³ஹமஸ்மீத்யுபாஸதே ॥ 14॥
ப்ரத்யக்³வ்யக்திமநுல்லிக்²ய ஶாஸ்த்ராத்³விஷ்ண்வாதி³மூர்திவத் ।
அஸ்தி ப்³ரஹ்மேதி ஸாமாந்யஜ்ஞாநமத்ரம் பரோக்ஷதீ:⁴ ॥ 15॥
சதுர்பு⁴ஜாத்³யவக³தாவபி மூர்திமநுல்லிக²ந் ।
அக்ஷை: பரோக்ஷஜ்ஞாந்யேவ ந ததா³ விஷ்ணுமீக்ஷதே ॥ 16॥
பரோக்ஷத்வாபராதே⁴ந ப⁴வேந்நாதத்த்வவேத³நம் ।
ப்ரமாணேநைவ ஶாஸ்த்ரேண ஸத்யமூர்தேர்விபா⁴ஸநாத் ॥ 17॥

ஸச்சிதா³நந்த³ரூபஸ்ய ஶாஸ்த்ராத்³பா⁴நேऽப்யநுல்லிக²ந் ।
ப்ரத்யஞ்சம் ஸாக்ஷிணம் தத்து ப்³ரஹ்ம ஸாக்ஷாந்ந வீக்ஷதே ॥ 18॥
ஶாஸ்த்ரோக்தேநைவ மார்கே³ண ஸச்சிதா³நந்த³நிர்ணயாத் ।
பரோக்ஷமபி தஜ்ஜ்ஞாநம் தத்த்வஜ்ஞாநம் ந து ப்⁴ரம: ॥ 19॥
ப்³ரஹ்ம யத்³யபி ஶாஸ்த்ரேஷு ப்ரத்யக்த்வேநைவ வர்ணிதம் ।
மஹாவாக்யைஸ்ததா²ப்யேதத்³து³ர்போ³த⁴மவிசாரிண: ॥ 20॥
தே³ஹாத்³யாத்மத்வவிப்⁴ராந்தௌ ஜாக்³ரு’த்யாம் ந ஹடா²த்புமாந் ।
ப்³ரஹ்மாத்மத்வேந விஜ்ஞாதும் க்ஷமதே மந்த³தீ⁴த்வத: ॥ 21॥
ப்³ரஹ்மமாத்ரம் ஸுவிஜ்ஞேயம் ஶ்ரத்³தா⁴லோ: ஶாஸ்த்ரத³ர்ஶிந: ।
அபரோக்ஷத்³வைதபு³த்³தி: ⁴ பரோக்ஷத்³வைதபு³த்³த்⁴யநுத் ॥ 22॥
அபரோக்ஷஶிலாபு³த்³தி⁴ர்ந பரோக்ஷேஶதாம் நுதே³த் ।
ப்ரதிமாதி³ஷு விஷ்ணுத்வே கோ வா விப்ரதிபத்³யதே ॥ 23॥
அஶ்ரத்³தா⁴லோரவிஶ்வாஸோ: நோதா³ஹரணமர்ஹதி ।
ஶ்ரத்³தா⁴லோரேவ ஸர்வத்ர வைதி³கேஷ்வதி⁴காரத: ॥ 24॥
ஸக்ரு’தா³ப்தோபதே³ஶேந பரோக்ஷஜ்ஞாநமுத்³ப⁴வேத் ।
விஷ்ணுமூர்த்யுபதே³ஶோ ஹி ந மீமாம்ஸாமபேக்ஷதே ॥ 25॥
கர்மோபாஸ்தீ விசார்யேதேऽநுஷ்டே²யாவிநிர்ணயாத் ।
ப³ஹுஶாகா²விப்ரகீர்ணம் நிர்ணேதும் க: ப்ரபு⁴ர்நர: ॥ 26॥
நிர்ணிதோऽர்த:² கல்பஸூத்ரைர்க்³ரதி²தஸ்தாவதாஸ்திக: ।
விசாரமந்தரேணாபி ஶக்தோऽநுஷ்டா²துமஞ்ஜஸா ॥ 27॥
உபாஸ்தீநாமநுஷ்டா²நமார்ஷக்³ரந்தே²ஷு வர்ணிதம் ।
விசாராக்ஷமமர்த்யாஶ்ச தத்ஶ்ருத்வோபாஸதே கு³ரோ: ॥ 28॥
வேத³வாக்யாநி நிர்ணேதுமிச்ச²ந்மீமாம்ஸதாம் ஜந: ।
ஆப்தோபதே³ஶமந்த்ரேண ஹ்யநுஷ்டா²நம் து ஸம்ப⁴வேத் ॥ 29॥
ப்³ரஹ்மஸாக்ஷாத்க்ரு’திஸ்த்வேவம் விசாரேண விநா ந்ரு’ணாம் ।
ஆப்தோபதே³ஶமாத்ரேண ந ஸம்ப⁴வதி குத்ரசித் ॥ 30॥
பரோக்ஷஜ்ஞாநமஶ்ரத்³தா⁴ ப்ரதிப³த்⁴நாதி நேதரத் ।
அவிசாரோऽபரோக்ஷஸ்ய ஜ்ஞாநஸ்ய ப்ரதிப³ந்த⁴க: ॥ 31॥

விசாராப்யபரோக்ஷேண ப்³ரஹ்மாத்மாநம் ந வேத்தி சேத் ।
ஆபரோக்ஷ்யாவஸாநத்வாத்³பூ⁴யோபூ⁴யோ விசாரயேத் ॥ 32॥
விசாரயந்நாமரணம் நைவாத்மாநம் லபே⁴த சேத் ।
ஜந்மாந்தரே லபே⁴தைவ ப்ரதிப³ந்த⁴க்ஷயே ஸதி ॥ 33॥
இஹ வாமுத்ர வா வித்³யேத்யேவம் ஸூத்ரக்ரு’தோதி³தம் ।
ஶ‍்ரு’ண்வந்தோऽப்யத்ர ப³ஹவோ யந்ந வித்³யுரிதி ஶ்ருதி: ॥ 34॥
க³ர்ப⁴ ஏவ ஶயாந:ஸந்வாமதே³வோऽவபு³த்³த⁴வாந் ।
பூர்வாப்⁴யஸ்தவிசாரேண யத்³வத³த்⁴யயநாதி³ஷு ॥ 35॥
ப³ஹுவாரமதீ⁴தேऽபி ததா³ நாயாதி சேத்புந: ।
தி³நாந்தரேऽநதீ⁴த்யைவ பூர்வாதீ⁴தம் ஸ்மரேத்புமாந் ॥ 36॥
காலேந பரிபச்யந்தே க்ரு’ஷித³ர்பா⁴த³யோ யதா² ।
தத்³வதா³த்மவிசாரோऽபி ஶநை: காலேந பச்யதே ॥ 37॥
புந:புநர்விசாரோऽபி த்ரிவித⁴ப்ரதிப³ந்த⁴த: ।
ந வேத்தி தத்த்வமித்யேதத்³வார்திகே ஸம்யகீ³ரிதம் ॥ 38॥
குதஸ்தஜ்ஜ்ஞாநமிதி சேத்தத்³தி⁴ ப³ந்த⁴பரிக்ஷயாத் ।
அஸாவபி ச பூ⁴தோ வா பா⁴வீ வா வர்ததே ததா² ॥ 39॥
அதீ⁴தவேத³வேதா³ர்தோ²ऽப்யத ஏவ ந முச்யதே ।
ஹிரண்யநிதி⁴த்³ரு’ஷ்டாந்தாதி³த³மேவ ஹி த³ர்ஶிதம் ॥ 40॥
அதீதேநாபி மஹிஷீஸ்நேஹேந ப்ரதிப³ந்த⁴த: ।
பி⁴க்ஷுஸ்தத்த்வம் ந வேதே³தி கா³தா² லோகே ப்ரகீ³யதே ॥ 41॥
அநுஸ்ரு’த்ய கு³ரு:ஸ்நேஹம் மஹிஷ்யாம் தத்த்வமுக்தவாந் ।
ததோ யதா²வத்³வேதை³ஷ ப்ரதிப³ந்த⁴ஸ்ய ஸங்க்ஷயாத் ॥ 42॥
ப்ரதிப³ந்தோ⁴ வர்தமாநோ விஷயாஸக்திலக்ஷண: ।
ப்ரஜ்ஞாமாந்த்³யம் குதர்கஶ்ச விபர்யயது³ராக்³ரஹ: ॥ 43॥
ஶமாத்³யை: ஶ்ரவணாத்³யைஶ்ச தத்ர தத்ரோசிதை:க்ஷயம் ।
நீதேऽஸ்மிந்ப்ரதிப³ந்தே⁴ऽத:ஸ்வஸ்ய ப்³ரஹ்மத்வமஶ்நுதே ॥ 44॥
ஆகா³மிப்ரதிப³ந்த⁴ஶ்ச வாமதே³வே ஸமீரித: ।

ஏகேந ஜந்மநா க்ஷீணோ ப⁴ரதஸ்ய த்ரிஜந்மபி: ⁴ ॥ 45॥
யோக³ப்⁴ரஷ்டஸ்ய கீ³தாயாமதீதே ப³ஹுஜந்மநி ।
ப்ரதிப³ந்த⁴க்ஷய: ப்ரோக்தோ ந விசாரோऽப்யநர்த²க: ॥ 46॥
ப்ராப்ய புண்யக்ரு’தாம் லோகாநாத்மதத்த்வவிசாரத: ।
ஶுசீநாம் ஶ்ரீமதாம் கே³ஹே யோக³ப்⁴ரஷ்டோऽபி⁴ஜாயதே ॥ 47॥
அத²வா யோகி³நாமேவ குலே ப⁴வதி தீ⁴மதாம் ।
நிஸ்ப்ரு’ஹ: ப்³ரஹ்மதத்த்வஸ்ய விசாராத்தத்³தி⁴ து³ர்லப⁴ம் ॥ 48॥
தத்ர தம் பு³த்³தி⁴ஸம்யோக³ம் லப⁴தே பௌர்வதே³ஹிகம் ।
யததே ச ததோ பூ⁴யஸ்தஸ்மாதே³தத்³தி⁴ து³ர்லப⁴ம் ॥ 49॥
பூர்வாப்⁴யாஸேந தேநைவ ஹ்ரியதே ஹ்யவஶோऽபி ஸ: ।
அநேகஜந்மஸம்ஸித்³த⁴ஸ்ததோ யாதி பராம் க³திம் ॥ 50॥
ப்³ரஹ்மலோகாபி⁴வாஞ்சா²யாம் ஸம்யக்ஸத்யாம் நிருத்⁴யதாம் ।
விசாரயேத்³ய ஆத்மாநம் ந து ஸாக்ஷாத்கரோத்யயம் ॥ 51॥
வேதா³ந்தவிஜ்ஞாநஸுநிஶ்சிதார்தா:²இதி ஶாஸ்த்ரத: ।
ப்³ரஹ்மலோகே ஸகல்பாந்தே ப்³ரஹ்மணா ஸஹ முச்யதே ॥ 52॥
கேஷாஞ்சித்ஸ விசாரோऽபி கர்மணா ப்ரதிப³த்³த்⁴யதே ।
ஶ்ரவணாயாபி ப³ஹுபி⁴ர்யோ ந லப்⁴ய இதி ஶ்ருதே: ॥ 53॥
அத்யந்தபு³த்³தி⁴மாந்த்³யாத்³வா ஸாமக்³ர்யா வாப்யஸம்ப⁴வாத் ।
யோ விசாரம் ந லப⁴தே ப்³ரஹ்மோபாஸீத ஸோऽநிஶம் ॥ 54॥
நிர்கு³ணப்³ரஹ்மதத்த்வஸ்ய ந ஹ்யுபாஸ்தேரஸம்ப⁴வ: ।
ஸகு³ணப்³ரஹ்மணீவாத்ர ப்ரத்யயாவ்ரு’த்திஸம்ப⁴வாத் ॥ 55॥
அவாங்மநஸக³ம்யம் தந்நோபாஸ்யமிதி சேத்ததா³ ।
அவாங்மநஸக³ம்யஸ்ய வேத³நம் ச ந ஸம்ப⁴வேத் ॥ 56॥
வாகா³த்³யகோ³சராகாரமித்யேவம் யதி³ வேத்த்யஸௌ ।
வாகா³த்³யகோ³சராகாரமித்யுபாஸித நோ குத: ॥ 57॥
ஸகு³ணத்வமுபாஸ்யத்வாத்³யதி³ வேத்³யத்வதோऽபி தத் ।
வேத்³யம் சேல்லக்ஷணாவ்ரு’த்த்யா லக்ஷிதம் ஸமுபாஸ்யதாம் ॥ 58॥

ப்³ரஹ்ம வித்³தி⁴ ததே³வ த்வம் நத்வித³ம் யது³பாஸதே ।
இதி ஶ்ருதேருபாஸ்யத்வம் நிஷித்³த⁴ம் ப்³ரஹ்மணோ யதி³ ॥ 59॥
விதி³தாத³ந்யதே³வேதி ஶ்ருதேர்வேத்³யத்வமஸ்ய ந ।
யதா² ஶ்ருத்யைவ வேத்³யம் தத்ததா² ஶ்ருத்யாப்யுபாஸ்யதாம் ॥ 60॥
அவாஸ்தவீ வேத்³யதா சேது³பாஸ்யத்வம் ததா² ந கிம் ।
வ்ரு’த்திவ்யாப்திர்வேத்³யதா சேது³பாஸ்யத்வேऽபி தத்ஸமம் ॥ 61॥
கா தே ப⁴க்திருபாஸ்தௌ சேத்கஸ்தே த்³வேஷஸ்ததீ³ரய ।
மாநாபா⁴வோ ந வாச்யோऽஸ்யாம் ப³ஹுஶ்ருதிஷு த³ர்ஶநாத் ॥ 62॥
உத்தரஸ்மிம்ஸ்தாபநீயே ஶைப்³யப்ரஶ்நேऽத² காட²கே ।
மாண்டு³க்யாதௌ³ ச ஸர்வத்ர நிர்கு³ணோபாஸ்திரீரிதா ॥ 63॥
அநுஷ்டா²நப்ரகாரோऽஸ்யா: பஞ்சீகரண ஈரித: ।
ஜ்ஞாநஸாத⁴நமேதச்சேந்நேதி கேநாத்ர வர்ணிதம் ॥ 64॥
நாநுதிஷ்ட²தி கோऽப்யேததி³தி சேந்நாநுதிஷ்ட²து ।
புருஷஸ்யாபராதே⁴ந கிமுபாஸ்தி: ப்ரது³ஷ்யதி ॥ 65॥
இதோऽப்யதிஶயம் மத்வா மந்த்ராந்வஶ்யாதி³காரிண: ।
மூடா⁴ ஜபந்து தேப்⁴யோऽதிமூடா:⁴ க்ரு’ஷிமுபாஸதாம் ॥ 66॥
திஷ்ட²ந்து மூடா: ⁴ ப்ரக்ரு’தா நிர்கு³ணோபாஸ்திரீர்யதே ।
வித்³யைக்யாத்ஸர்வஶாகா²ஸ்தா²ந்கு³ணாநத்ரோபஸம்ஹரேத் ॥ 67॥
ஆநந்தா³தே³ர்விதே⁴யஸ்ய கு³ணஸங்க⁴ஸ்ய ஸம்ஹ்ரு’தி: ।
ஆநந்தா³த³ய இத்யஸ்மிந்ஸூத்ரே வ்யாஸேந வர்ணிதா ॥ 68॥
அஸ்தூ²லாதே³ர்நிஷேத்⁴யஸ்ய கு³ணஸங்க⁴ஸ்ய ஸம்ஹ்ரு’தி: ।
ததா² வ்யாஸேந ஸூத்ரேऽஸ்மிநுக்தாக்ஷரதி⁴யாந்த்விதி ॥ 69॥
நிர்கு³ணப்³ரஹ்மதத்த்வஸ்ய வித்³யாயாம் கு³ணஸம்ஹ்ரு’தி: ।
ந யுஜ்யேதேத்யுபாலம்போ⁴ வ்யாஸம் ப்ரத்யேவ மாம் து ந ॥ 70॥
ஹிரண்யஸ்மஶ்ருஸூர்யாதி³மூர்தீநாமநுதா³ஹ்ரு’தே: ।
அவிருத்³த⁴ம் நிர்கு³ணத்வமிதி சேத்துஷ்யதாம் த்வயா ॥ 71॥
கு³ணாநாம் லக்ஷகத்வேந ந தத்த்வேऽந்த:ப்ரவேஶநம் ।
இதி சேத³ஸ்த்வேவமேவ ப்³ரஹ்மதத்த்வமுபாஸ்யதாம் ॥ 72॥

ஆநந்தா³தி³பி⁴ரஸ்தூ²லாதி³பி: ⁴ஸ்வாத்மாத்ர லக்ஷித: ।
அக²ண்டை³கரஸ: ஸோऽஹமஸ்மீத்யேவமுபாஸதே ॥ 73॥
போ³தோ⁴பாஸ்த்யோர்விஶேஷ: க இதி சேது³ச்யதே ஶ‍்ரு’ணு ।
வஸ்துதத்ந்த்ரோ ப⁴வேத்³போ³த: ⁴ கர்த்ரு’தந்த்ரமுபாஸநம் ॥ 74॥
விசாராஜ்ஜாயதே போ³தோ⁴ऽநிச்சா² யம் ந நிவர்தயேத் ।
ஸ்வோத்பத்திமாத்ராத்ஸம்ஸாரே த³ஹத்யகி²லஸத்யதாம் ॥ 75॥
தாவதா க்ரு’தக்ரு’த்ய:ஸந்நித்யத்ரு’ப்திமுபாக³த: ।
ஜீவந்முக்திமநுப்ராப்ய ப்ராரப்³த⁴க்ஷயமீக்ஷதே ॥ 76॥
ஆப்தோபதே³ஶம் விஶ்வஸ்ய ஶ்ரத்³தா⁴லுரவிசாரயந் ।
சிந்தயேத்ப்ரத்யயைரந்யைரநந்தரிதவ்ரு’த்திபி: ⁴ ॥ 77॥
யாவச்சிந்த்யஸ்வரூபத்வாபி⁴மாந:ஸ்வஸ்ய ஜாயதே ।
தாவத்³விசிந்த்ய பஶ்சாச்ச ததை²வாம்ரு’தி தா⁴ரயேத் ॥ 78॥
ப்³ரஹ்மசாரீ பி⁴க்ஷமாணோ யுத:ஸம்வர்க³வித்³யயா ।
ஸம்வர்க³ரூபதாம் சித்தே தா⁴ரயித்வா ஹ்யபி⁴க்ஷதா ॥ 79॥
புருஷஸ்வேச்ச²யா கர்துமகர்தும் கர்துமந்யதா² ।
ஶக்யோபாஸ்திரதோ நித்யம் குர்யாத்ப்ரத்யயஸந்ததிம் ॥ 80॥
வேதா³த்⁴யாயீ ஹ்யப்ரமத்தோऽதீ⁴தே ஸ்வப்நேऽபி வாஸித: ।
ஜபிதா து ஜபத்யேவ ததா² த்⁴யாதாபி வாஸயேத் ॥ 81॥
விரோதி⁴ப்ரத்யயம் த்யக்த்வா நைரந்தர்யேண பா⁴வயந் ।
லப⁴தே வாஸநாவேஶாத்ஸ்வப்நாதா³வபி பா⁴வநாம் ॥ 82॥
பு⁴ஞ்ஜாநோऽபி நிஜ ஆரப்³த⁴மாஸ்தா²திஶயதோऽநிஶம் ।
த்⁴யாதும் ஶக்தோ ந ஸந்தே³ஹோ விஷயவ்யஸநீ யதா² ॥ 83॥
பரவ்யஸநிநீ நாரீ வ்யக்³ராபி க்³ரு’ஹகர்மணி ।
ததே³வாஸ்வாத³யத்யந்த: பரஸங்க³ரஸாயநம் ॥ 84॥
பரஸங்க³ம் ஸ்வாத³யந்த்யா அபி நோ க்³ரு’ஹகர்ம தத் ।
குண்டீ² ப⁴வேத³பி த்வேததா³பாதேநைவ வர்ததே ॥ 85॥
க்³ரு’ஹக்ரு’த்யவ்யஸநிநீ யதா²ஸம்யக்கரோதி தத் ।

பரவ்யஸநிநீ தத்³வந்ந கரோத்யேவ ஸர்வதா² ॥ 86॥
ஏவம் த்⁴யாநைகநிஷ்டோ²ऽபி லேஶால்லௌகிகமாசரேத் ।
தத்த்வவித்த்வவிரோதி⁴த்வால்லௌகிகம் ஸம்யகா³சரேத் ॥ 87॥
மாயாமய: ப்ரபஞ்சோऽயமாத்மா சைதந்யரூபத்⁴ரு’க் ।
இதி போ³தே⁴ விரோத: ⁴ கோ லௌகிகவ்யவஹாரிண: ॥ 88॥
அபேக்ஷதே வ்யவஹ்ரு’திர்ந ப்ரபஞ்சஸ்ய வஸ்துதாம் ।
நாப்யாத்மஜாட்³யம் கிந்த்வேஷா ஸாத⁴நாந்யேவ காங்க்ஷதி ॥ 89॥
மநோவாக்காயதத்³பா³ஹ்யபதா³ர்தா:²ஸாத⁴நாநி தாந் ।
தத்த்வவிந்நோபம்ரு’த்³நாதி வ்யவஹாரோऽஸ்ய நோ குத: ॥ 90॥
உபம்ரு’த்³நாதி சித்தம் சேத்³த்⁴யாதாஸௌ ந து தத்த்வவித் ।
ந பு³த்³தி⁴ம் மர்த்³த³யந்த்³ரு’ஷ்டோ க⁴டதத்த்வஸ்ய வேதி³தா ॥ 91॥
ஸக்ரு’த்ப்ரத்யயமாத்ரேண க⁴டஶ்சேத்³பா⁴ஸதே ததா³ ।
ஸ்வப்ரகாஶோऽயமாத்மா கிம் க⁴டவச்ச ந பா⁴ஸதே ॥ 92॥
ஸ்வப்ரகாஶதயா கிம் தே தத்³பு³த்³தி⁴ஸ்தத்த்வவேத³நம் ।
பு³த்³தி⁴ஶ்ச க்ஷணநாஶ்யேதி சோத்³யம் துல்யம் க⁴டாதி³ஷு ॥ 93॥
க⁴டாதௌ³ நிஶ்சிதே பு³த்³தி⁴ர்நஶ்யத்யேவ யதா³ க⁴ட: ।
இஷ்டோ நேதும் ததா³ ஶக்ய இதி சேத்ஸமமாத்மநி ॥ 94॥
நிஶ்சித்ய ஸக்ரு’தா³த்மாநம் யதா³பேக்ஷா ததை³வ தத் ।
வக்தும் மந்தும் ததா² த்⁴யாதும் ஶக்நோத்யேவ ஹி தத்த்வவித் ॥ 95॥
உபாஸக இவ த்⁴யாயம் லௌகிகம் விஸ்மரேத் யதி³ ।
விஸ்மரத்யேவ ஸா த்⁴யாநாத்³விஸ்ம்ரு’திர்ந து வேத³நாத் ॥ 96॥
த்⁴யாநம் த்வைச்சி²கமேதஸ்ய வேத³நாந்முக்திஸித்³தி⁴த: ।
ஜ்ஞாநாதே³வ து கைவல்யமிதி ஶாஸ்த்ரேஷு டி³ண்டி³ம: ॥ 97॥
தத்த்வவித்³யதி³ ந த்⁴யாயேத்ப்ரவர்தேத ததா³ ப³ஹி: ।
ப்ரவர்ததாம் ஸுகே²நாயம் கோ பா³தோ⁴ऽஸ்ய ப்ரவர்தநே ॥ 98॥
அதிப்ரஸங்க³இதி சேத்ப்ரஸங்க³ம் தாவதீ³ரய ।
ப்ரஸங்கோ³ விதி⁴ஶாஸ்த்ரம் சேந்ந தத்தத்த்வவித³ம் ப்ரதி ॥ 99॥

வர்ணாஶ்ரமவயோவஸ்தா²பி⁴மாநோ யஸ்ய வித்³யதே ।
தஸ்யைவ ஹி நிஷேதா⁴ஶ்ச வித⁴ய:ஸகலா அபி ॥ 100॥
வர்ணாஶ்ரமாத³யோ தே³ஹே மாயயா பரிகல்பிதா: ।
நாத்மநோ போ³த⁴ரூபஸ்யேத்யேவம் தஸ்ய விநிஶ்சய: ॥ 101॥
ஸமாதி⁴மத² கர்மாணி மா கரோது கரோது வா ।
ஹ்ரு’த³யேநாஸ்தஸர்வாஸ்தோ²முக்த ஏவோத்தமாஶய: ॥ 102॥
நைஷ்கர்ம்யேண ந தஸ்யார்த²ஸ்தஸ்யார்தோ²ऽஸ்தி ந கர்மபி: ⁴ ।
ந ஸமாதா⁴நஜப்யாப்⁴யாம் யஸ்ய நிர்வாஸநம் மந: ॥ 103॥
ஆத்மாஸங்க³ஸ்ததோऽந்யத்ஸ்யாதி³ந்த்³ரஜாலம் ஹி மாயிகம் ।
இத்யசஞ்சலநிர்ணிதே குதோ மநஸி வாஸநா ॥ 104॥
ஏவம் நாஸ்தி ப்ரஸங்கோ³ऽபி குதோऽஸ்யாதிப்ரஸஞ்ஜநம் ।
ப்ரஸங்கோ³ யஸ்ய தஸ்யைவ ஶங்க்யேதாதிப்ரஸஞ்ஜநம் ॥ 105॥
வித்⁴யபா⁴வாந்ந பா³லஸ்ய த்³ரு’ஶ்யதேऽதிப்ரஸஞ்ஜநம் ।
ஸ்யாத்குதோऽதிப்ரஸங்கோ³ऽஸ்ய வித்⁴யபா⁴வே ஸமே ஸதி ॥ 106॥
ந கிஞ்சித்³வேத்தி பா³லஶ்சேத்ஸர்வம் வேத்த்யேவ தத்த்வவித் ।
அல்பஜ்ஞஸ்யைவ வித⁴ய:ஸர்வே ஸ்யுர்நாந்யயோர்த்³வயோ: ॥ 107॥
ஶாபாநுக்³ரஹஸாமர்த்²யம் யஸ்யாஸௌ தத்த்வவித்³யதி³ ।
ந தத் ஶாபாதி³ஸாமர்த்²யம் ப²லம் ஸ்யாத்தபஸோ யத: ॥ 108॥
வ்யாஸாதே³ரபி ஸாமர்த்²யம் த்³ரு’ஶ்யதே தபஸோ ப³லாத் ।
ஶாபாதி³காரணாத³ந்யத்தபோஜ்ஞாநஸ்ய காரணம் ॥। 109॥
த்³வயம் யஸ்யாஸ்தி தஸ்யைவ ஸாமர்த்²யஜ்ஞாநயோர்ஜநி: ।
ஏகைகம் து தப:குர்வந்நேகைகம் லப⁴தே ப²லம் ॥ 110॥
ஸாமர்த்²யஹீநோ நிந்த்³யஶ்சேத்³யதிபி⁴ர்விதி⁴வர்ஜித: ।
நிந்த்³யந்தே யதயோऽப்யந்யைரநிஶம் போ⁴க³லம்படை: ॥ 111॥
பி⁴க்ஷாவஸ்த்ராதி³ ரக்ஷேயுர்யத்³யேதே போ⁴க³துஷ்டயே ।
அஹோ யதித்வமேதேஷாம் வைராக்³யப⁴ரமந்த²ரம் ॥ 112॥
வர்ணாஶ்ரமபராந்மூர்கா² நிந்த³ந்த்வித்யுச்யதே யதி³ ।
தே³ஹாத்மமதயோ பு³த்³த⁴ம் நிந்த³ந்த்வாஶ்ரமமாநிந: ॥ 113॥

ததி³த்த²ம் தத்த்வவிஜ்ஞாநே ஸாத⁴நாநுபமர்த³நாத் ।
ஜ்ஞாநிநாசரிதும் ஶக்யம் ஸம்யக்³ராஜ்யாதி³ லௌகிகம் ॥ 114॥
மித்²யாத்வபு³த்³த்⁴யா தத்ரேச்சா² நாஸ்தி சேத்தர்ஹி மாஸ்து தத் ।
த்⁴யாயந்வாத² வ்யவஹரந்யதா²ரப்³த⁴ம் வஸத்வயம் ॥ 115॥
உபாஸகஸ்து ஸததம் த்⁴யாயந்நேவ வஸேதி³தி ।
த்⁴யாநேநைவ க்ரு’தம் தஸ்ய ப்³ரஹ்மத்வம் விஷ்ணுதாதி³வத் ॥ 116॥
த்⁴யாநோபாதா³நகம் யத்தத்³த்⁴யாநாபா⁴வே விலீயதே ।
வாஸ்தவீ ப்³ரஹ்மதா நைவ ஜ்ஞாநாபா⁴வே விலீயதே ॥ 117॥
ததோऽபி⁴ஜ்ஞாபகம் ஜ்ஞாநம் ந நித்யம் ஜநயத்யத:³ ।
ஜ்ஞாபகாபா⁴வமாத்ரேண ந ஹி ஸத்யம் விலீயதே ॥ 118॥
அஸ்த்யேவ உபாஸகஸ்யாபி வாஸ்தவீ ப்³ரஹ்மதேதி சேத் ।
பாமராணாம் திரஶ்சாம் ச வாஸ்தவீ ப்³ரஹ்மதா ந கிம் ॥ 119॥
அஜ்ஞாநாத³புமர்த²த்வமுப⁴யத்ராபி தத்ஸமம் ।
உபவாஸாத்³யதா² பி⁴க்ஷா வரம் த்⁴யாநம் ததா²ந்யத:² ॥ 120॥
பாமராணாம் வ்யவஹ்ரு’தேர்வரம் கர்மாத்³யநுஷ்டி²தி: ।
ததோऽபி ஸகு³ணோபாஸ்திர்நிர்கு³ணோபாஸநம் தத: ॥ 121॥
யாவத்³விஜ்ஞாநஸாமீப்யம் தாவச்ச்²ரைஷ்ட்²யம் விவர்த⁴தே ।
ப்³ரஹ்மஜ்ஞாநாய தே ஸாக்ஷாந்நிர்கு³ணோபாஸநம் ஶநை: ॥ 122॥
யதா²ஸம்வாதி³விப்⁴ராந்தி: ப²லகாலே ப்ரமாயதே ।
வித்³யாயதே ததோ²பாஸ்திர்முக்திகாலேऽதிபாகத: ॥ 123॥
ஸம்வாதி³ப்⁴ரமத: பும்ஸ: ப்ரவ்ரு’த்தஸ்யாந்யமாநத: ।
ப்ரமேதி சேத்ததோ²பாஸ்திர்மாந்தரே காரணாயதாம் ॥ 124॥
மூர்தித்⁴யாநஸ்ய மந்த்ராதே³ரபி காரணதா யதி³ ।
அஸ்து நாம ததா²ப்யத்ர ப்ரத்யாஸத்திர்விஶிஷ்யதே ॥ 125॥
நிர்கு³ணோபாஸநம் பக்வம் ஸமாதி: ⁴ ஸ்யாச்ச²நைஸ்தத: ।
ய:ஸமாதி⁴ர்நிரோதா⁴க்²ய: ஸோऽநாயாஸேந லப்⁴யதே ॥ 126॥
நிரோத⁴லாபே⁴ பும்ஸோऽந்தரஸங்க³ம் வஸ்து ஶிஷ்யதே ।

புந: புநர்வாஸிதேऽஸ்மிந்வாக்யாஜ்ஜாயேத தத்த்வதீ: ⁴ ॥ 127॥
நிர்விகாராஸங்க³நித்யஸ்வப்ரகாஶைகபூர்ணதா: ।
பு³த்³தௌ⁴ ஜ²டிதி ஶாஸ்த்ரோக்தா ஆரோஹந்த்யவிவாத³த: ॥ 128॥
யோகா³ப்⁴யாஸஸ்த்வேதத³ர்தோ²ऽம்ரு’தபி³ந்த்³வாதி³ஷு ஶ்ருத: ।
ஏவம் ச த்³ரு’ஷ்டத்³வாராபி ஹேதுத்வாத³ந்யதோ வரம் ॥ 129॥
உபேக்ஷ்ய தத்தீர்த²யாத்ராம் ஜபாதீ³நேவ குர்வதாம் ।
பிண்ட³ம் ஸமுத்ஸ்ரு’ஜ்ய கரம் லேடீ⁴தி ந்யாய ஆபதேத் ॥ 130॥
உபாஸகாநாமப்யேவம் விசாரத்யாக³தோ யதி³ ।
பா³த⁴ம் தஸ்மாத்³விசாரஸ்யாஸம்ப⁴வே யோக³ ஈரித: ॥ 131॥
ப³ஹுவ்யாகுலசித்தாநாம் விசாராத்தத்த்வதீ⁴ர்ந ஹி ।
யோகோ³முக்²யஸ்ததஸ்தேஷாம் தீ⁴த³ர்பஸ்தேந நஶ்யதி ॥ 132॥
அவ்யாகுலதி⁴யாம் மோஹமாத்ரேணாச்சா²தி³தாத்மநாம் ।
ஸாங்க்²யநாமா விசாரா:ஸ்யாந்முக்²யோ ஜ²டிதி ஸித்³தி⁴த: ॥ 133॥
யத்ஸாங்க்²யை: ப்ராப்யதே ஸ்தா²நம் தத்³யோகை³ரபி க³ம்யதே ।
ஏகம் ஸாங்க்²யம் ச யோக³ம் ச ய: பஶ்யதி ஸ பஶ்யதி ॥ 134॥
தத்காரணம் ஸாங்க்²யயோகா³தி⁴க³ம்யமிதி ஹி ஶ்ருதி: ।
யஸ்து ஶ்ருதேர்விருத்³த:⁴ ஸ ஆபா⁴ஸ:ஸாங்க்²யயோக³யோ: ॥ 135॥
உபாஸநம் நாதிபக்வமிஹ யஸ்ய பரத்ர ஸ: ।
மரணே ப்³ரஹ்மலோகே வா தத்த்வம் விஜ்ஞாய முச்யதே ॥ 136॥
யம் யம் சாபி ஸ்மரந்பா⁴வம் த்யஜத்யந்தே கலேவரம் ।
தம் தேவைதி யச்சித்தஸ்தேந யாதீதி ஶாஸ்த்ரத: ॥ 137॥
அந்த்யப்ரத்யயதோ நூநம் பா⁴விஜந்ம ததா²ஸதி ।
நிர்கு³ணப்ரத்யயோऽபி ஸ்யாத்ஸகு³ணோபாஸநே யதா² ॥ 138॥
நித்யம் நிர்கு³ணரூபம் தந்நாமமாத்ரேண கீ³யதாம் ।
அர்த²தோமோக்ஷ ஏவைஷ ஸம்வாதி³ ப்⁴ரமவந்மத: ॥ 139॥
தத்ஸாமர்த்²யாஜ்ஜாயதே தீ⁴ர்மூலாவித்³யாநிவர்திகா ।
அவிமுக்தோபாஸநேந தாரகப்³ரஹ்ம பு³த்³தி⁴வத் ॥ 140॥

ஸகாமோ நிஷ்காம இதி ஹ்யஶரீரோ நிரிந்த்³ரிய: ।
அப⁴யம் ஹீதி முக்தத்வம் தாபநீயே ப²லம் ஶ்ருதம் ॥ 141॥
உபாஸநஸ்ய ஸாமர்த்²யாத்³வித்³யோத்பத்திர்ப⁴வேத்தத: ।
நாந்ய: பந்தா²இதி ஹ்யேதச்சா²ஸ்த்ரம் நைவ விருத்⁴யதே ॥ 142॥
நிஷ்காமோபாஸநாந்முக்திஸ்தாபநீயே ஸமீரிதா ।
ப்³ரஹ்மலோக:ஸகாமஸ்ய ஶைப்³யப்ரஶ்நே ஸமீரித: ॥ 143॥
ய உபாஸ்தே த்ரிமாத்ரேண ப்³ரஹ்மலோகே ஸ நீயதே ।
ஸ ஏதஸ்மாஜ்ஜீவக⁴நாத்பரம் புருஷமீக்ஷதே ॥ 144॥
அப்ரதீகாதி⁴கரணே தத்க்ரதுர்ந்யாய ஈரித: ।
ப்³ரஹ்மலோகப²லம் தஸ்மாத்ஸகாமஸ்யேதி வர்ணிதம் ॥ 145॥
நிர்கு³ணோபாஸ்திஸாமர்த்²யாத்தத்ர தத்த்வமவேக்ஷணத் ।
புநராவர்ததே நாயம் கல்பாந்தே து விமுச்யதே ॥ 146॥
ப்ரணவோபாஸ்தய: ப்ராயோ நிர்கு³ணா ஏவ வேத³கா:³ ।
க்வசித்ஸகு³ணதா ப்ரோக்தா ப்ரணவோபாஸநஸ்ய ஹி ॥ 147॥
பராபரப்³ரஹ்மரூப ஓங்கார உபவர்ணித: ।
பிப்பலாதே³ந முநிநா ஸத்யகாமாய ப்ரு’ச்ச²தே ॥ 148॥
ஏததா³லம்ப³நம் ஜ்ஞாத்வா யோ யதி³ச்ச²தி தஸ்ய தத் ।
இதி ப்ரோக்தம் யமேநாபி ப்ரு’ச்ச²தே நசிகேதஸே ॥ 149॥
இஹ வா மரணே வாஸ்ய ப்³ரஹ்மலோகேऽத²வா ப⁴வேத் ।
ப்³ரஹ்மஸாக்ஷாத்க்ரு’தி:ஸம்யகு³பாஸீநஸ்ய நிர்கு³ணம் ॥ 150॥
அர்தோ²ऽயமாத்மகீ³தாயாமபி ஸ்பஷ்டமுதீ³ரித: ।
விசாராக்ஷம ஆத்மாநமுபாஸீதேதி ஸந்ததம் ॥ 151॥
ஸாக்ஷாத்கர்துமஶக்தோऽபி சிந்தயேந்மாமஶங்கித: ।
காலேநாநுப⁴வாரூடோ⁴ ப⁴வேயம் ப²லதோ த்⁴ருவம் ॥ 152॥
யதா²கா³த⁴நிதே: ⁴லப்³தௌ⁴ நோபாய: க²நநம் விநா ।
மல்லபே⁴ऽபி ததா²ஸ்வாத்மசிந்தாம் முக்தா ந சாபர: ॥ 153॥
தே³ஹோபலமபாக்ரு’த்ய பு³த்³தி⁴குத்³த³லகாத்புந: ।
கா²த்வா மநோபு⁴வம் பூ⁴யோ க்³ரு’ஹ்ணீயாந்மாம் நிதி⁴ம் புமாந் ॥ 154॥

அநுபூ⁴தேரபா⁴வேऽபி ப்³ரஹ்மாஸ்மீத்யேவ சிந்த்யதாம் ।
அப்யஸத் ப்ராப்யதே த்⁴யாநாந்நித்யாப்தம் ப்³ரஹ்ம கிம் புந: ॥ 155॥
அநாத்மபு³த்³தி⁴ஶைதி²ல்யம் ப²லம் த்⁴யாநாத்³தி³நே தி³நே ।
பஶ்யந்நபி ந சேத்³த்⁴யாயேத்கோऽபரோऽஸ்மாத் பஶுர்வத³ ॥ 156॥
தே³ஹாபி⁴மாநம் வித்⁴வஸ்ய த்⁴யாநாதா³த்மாநமத்³வயம் ।
பஶ்யந்மர்த்யோ ம்ரு’தோ பூ⁴த்வா ஹ்யத்ர ப்³ரஹ்ம ஸமஶ்நுதே ॥ 157॥
த்⁴யாநதீ³பமிமம் ஸம்யக்பராம்ரு’ஷதி யோ நர: ।
முக்தஸம்ஶய ஏவாயம் த்⁴யாயதி ப்³ரஹ்ம ஸந்ததம் ॥ 158॥
இதி த்⁴யாநதீ³போ நாம நவம: பரிச்சே²த:³ ॥ 9॥

10. நாடகதீ³போநாம - த³ஶம: பரிச்சே²த:³ ।
பரமாத்மாத்³வயாநந்த³பூர்ண: பூர்வம் ஸ்வமாயயா ।
ஸ்வயமேவ ஜக³த்³பூ⁴த்வா ப்ராவிஶஜ்ஜீவரூபத: ॥ 1॥
தே³வாத்³யுத்தமதே³ஹேஷு ப்ரவிஷ்டோ தே³வதாப⁴வத் ।
மர்த்யாத்³யத⁴மதே³ஹேஷு ஸ்தி²தோ ப⁴ஜதி தே³வதாம் ॥ 2॥
அநேகஜந்மப⁴ஜநாத்ஸ்வவிசாரம் சிகீர்ஷதி ।
விசாரேண விநஷ்டாயாம் மாயாயாம் ஶிஷ்யதே ஸ்வயம் ॥ 3॥
அத்³வயாநந்த³ரூபஸ்ய ஸத்³வயத்வம் ச து:³கி²தா ।
ப³ந்த:⁴ ப்ரோக்த:ஸ்வரூபேண ஸ்தி²திர்முக்திரிதீர்யதே ॥ 4॥
அவிசாரக்ரு’தோ ப³ந்தோ⁴ விசாரேண நிவர்ததே ।
தஸ்மாஜ்ஜீவபராத்மாநௌ ஸர்வதை³வ விசாரயேத் ॥ 5॥
அஹமித்யபி⁴மந்தா ய: கர்தாஸௌ தஸ்ய ஸாத⁴நம் ।
மநஸ்தஸ்ய க்ரியே அந்தர்ப³ஹிர்வ்ரு’த்தி க்ரமோத்தி²தே ॥ 6॥
அந்தர்முகா²ஹமித்யேஷா வ்ரு’த்தி: கர்தாரமுல்லிகே²த் ।
ப³ஹிர்முகே²த³மித்யேஷா பா³ஹ்யம் வஸ்த்வித³முல்லிகே²த் ॥ 7॥
இத³மோ யே விஶேஷா:ஸ்யுர்க³ந்த⁴ரூபரஸாத³ய: ।
அஸாங்கர்யேண தாந்பி⁴த்³யாத்³க்⁴ராணாதீ³ந்த்³ரியபஞ்சகம் ॥ 8॥

கர்தாரம் ச க்ரியாம் தத்³வத்³வ்யாவ்ரு’த்தவிஷயாநபி ।
ஸ்போ²ரயேதே³கயத்நேந யோऽஸௌ ஸாக்ஷ்யத்ர சித்³வபு: ॥ 9॥
ஈக்ஷே ஶ‍்ரு’ணோமி ஜிக்⁴ராமி ஸ்வாத³யாமி ஸ்ப்ரு’ஶாம்யஹம் ।
இதி பா⁴ஸயதே ஸர்வம் ந்ரு’த்யஶாலாஸ்த²தீ³பவத் ॥ 10॥
ந்ரு’த்யஶாலாஸ்தி²தோ தீ³ப: ப்ரபு⁴ம் ஸப்⁴யாம்ஶ்ச நர்தகீம் ।
தீ³பயேத³விஶேஷேண தத³பா⁴வேऽபி தீ³ப்யதே ॥ 11॥
அஹங்காரம் தி⁴யம் ஸாக்ஷீ விஷயாநபி பா⁴ஸயேத் ।
அஹங்காராத்³யபா⁴வேऽபி ஸ்வயம் பா⁴த்யேவ பூர்வவத் ॥ 12॥
நிரந்தரம் பா⁴ஸமாநே கூடஸ்தே² ஜ்ஞப்திரூபத: ।
தத்³பா⁴ஸா பா⁴ஸ்யமாநேயம் பு³த்³தி⁴ர்ந்ரு’த்யத்யநேகதா⁴ ॥ 13॥
அஹங்கார: ப்ரபு: ⁴ ஸப்⁴யா விஷயா நர்தகீ மதி: ।
தாலாதி³தா⁴ரிண்யக்ஷாணி தீ³ப:ஸாக்ஷ்யவபா⁴ஸக: ॥ 14॥
ஸ்வஸ்தா²நஸம்ஸ்தி²தோ தீ³ப:ஸர்வதோ பா⁴ஸயேத்³யதா² ।
ஸ்தி²ரஸ்தா²யீ ததா²ஸாக்ஷீ ப³ஹிரந்த: ப்ரகாஶயேத் ॥ 15॥
ப³ஹிரந்தர்விபா⁴கோ³ऽயம் தே³ஹாபேக்ஷோ ந ஸாக்ஷிணி ।
விஷயா பா³ஹ்யதே³ஶஸ்தா² தே³ஹஸ்யாந்தரஹங்க்ரு’தி: ॥ 16॥
அந்தஸ்தா² தீ: ⁴ ஸஹைவாக்ஷைர்ப³ஹிர்யாதி புந: புந: ।
பா⁴ஸ்யபு³த்³தி⁴ஸ்த²சாஞ்சல்யம் ஸாக்ஷிண்யாரோப்யதே வ்ரு’தா² ॥ 17॥
க்³ரு’ஹாந்தரக³த:ஸ்வல்போ க³வாக்ஷாதா³தபோऽசல: ।
தத்ர ஹஸ்தே நர்த்யமாநே ந்ரு’த்யதீவாதபோ யதா² ॥ 18॥
நிஜஸ்தா²நஸ்தி²த:ஸாக்ஷீ ப³ஹிரந்தர்க³மாக³மௌ ।
அகுர்வந்பு³த்³தி⁴சாஞ்சல்யாத்கரோதீவ ததா² ததா² ॥ 19॥
ந பா³ஹ்யோ நாந்தர:ஸாக்ஷீ பு³த்³தே⁴ர்தே³ஶௌ ஹி தாவுபௌ⁴ ।
பு³த்³த்⁴யாத்³யஶேஷஸம்ஶாந்தௌ யத்ர பா⁴த்யஸ்தி தத்ர ஸ: ॥ 20॥
தே³ஶ: கோऽபி ந பா⁴ஸேத யதி³ தர்ஹ்யஸ்த்வதே³ஶபா⁴க் ।
ஸர்வதே³ஶப்ரக்ல்ரு’ப்த்யைவ ஸர்வக³த்வம் ந து ஸ்வத: ॥ 21॥
அந்தர்ப³ஹிர்வா ஸர்வம் வா யம் தே³ஶம் பரிகல்பயேத் ।
பு³த்³தி⁴ஸ்தத்³தே³ஶக:³ஸாக்ஷீ ததா² வஸ்துஷு யோஜயேத் ॥ 22॥

யத்³யத்³ரூப ஆதி³ கல்ப்யேத பு³த்³த்⁴யா தத்தத்ப்ரகாஶயந் ।
தஸ்ய தஸ்ய ப⁴வேத்ஸாக்ஷீ ஸ்வதோ வாக்³பு³த்³த்⁴யகோ³சர: ॥ 23॥
கத²ம் தாத்³ரு’ங்மயா க்³ராஹ்யமிதி சேந்மைவ க்³ரு’ஹ்யதாம் ।
ஸர்வக்³ரஹோபஸம்ஶாந்தௌ ஸ்வயமேவாவஶிஷ்யதே ॥ 24॥
ந தத்ர மாநாபேக்ஷாஸ்தி ஸ்வப்ரகாஶஸ்வரூபத: ।
தாத்³ரு’க்³வ்யுத்பத்த்யபேக்ஷா சேச்ச்²ருதிம் பட²கு³ரோர்முகா²த் ॥ 25॥
யதி³ஸர்வக்³ரு’ஹத்யாகோ³ऽஶக்யஸ்தர்ஹி தி⁴யம் வ்ரஜ ।
ஶரணம் தத³தீ⁴நோऽந்தர்ப³ஹிர்வைஷோऽநுபூ⁴யதாம் ॥ 26॥
இதி நாடகதீ³போநாம த³ஶம: பரிச்சே²த:³ ॥ 10॥

11. ப்³ரஹ்மாநந்தே³ யோகா³நந்தோ³நாம - ஏகாத³ஶ: பரிச்சே²த:³ ।
ப்³ரஹ்மாநந்த³ம் ப்ரவக்ஷ்யாமி ஜ்ஞாதே தஸ்மிந்நஶேஷத: ।
ஐஹிகாமுஷ்மிகாநர்த²வ்ராதம் ஹித்வா ஸுகா²யதே ॥ 1॥
ப்³ரஹ்மவித்பரமாப்நோதி ஶோகம் தரதி சாத்மவித் ।
ரஸோ ப்³ரஹ்மரஸம் லப்³த்⁴வாநந்தீ³ ப⁴வதி நாந்யதா² ॥ 2॥
ப்ரதிஷ்டா²ம் விந்த³தே ஸ்வஸ்மிந்யதா³ஸ்யாத³த² ஸோऽப⁴ய: ।
குருதேऽஸ்மிந்நந்தரம் சேத³த² தஸ்ய ப⁴யம் ப⁴வேத் ॥ 3॥
வாயு:ஸூர்யோ வஹ்நிரிந்த்³ரோ ம்ரு’த்யுர்ஜந்மாந்தரேऽந்தரம் ।
க்ரு’த்வா த⁴ர்மம் விஜாநந்தோऽப்யஸ்மாத்³பீ⁴த்யா சரந்தி ஹி ॥ 4॥
ஆநந்த³ம் ப்³ரஹ்மணோ வித்³வாந்ந பி³பே⁴தி குதஶ்சந ।
ஏதமேவ தபேந்நைஷா சிந்தா கர்மாக்³நிஸம்ப்⁴ரு’தா ॥ 5॥
ஏவம் வித்³வாந்கர்மணி த்³வே ஹித்வாத்மாநம் ஸ்மரேத்ஸதா³ ।
க்ரு’தே ச கர்மணி ஸ்வாத்மரூபேணைவைஷ பஶ்யதி ॥ 6॥
பி⁴த்³யதே ஹ்ரு’த³யக்³ரந்தி²ஶ்ச்சி²த்³யந்தே ஸர்வஸம்ஶயா: ।
க்ஷீயந்தே சாஸ்ய கர்மாணி தஸ்மிந்த்³ரு’ஷ்டே பராவரே ॥ 7॥
தமேவ வித்³வாநத்யேதி ம்ரு’த்யும் பந்தா² ந சேதர: ।
ஜ்ஞாத்வா தே³வம் பாஶஹாநி:க்ஷீணை: க்லேஶைர்ந ஜந்மபா⁴க் ॥ 8॥

தே³வம் மத்வா ஹர்ஷஶோகௌ ஜஹாத்யத்ரைவ தை⁴ர்யவாந் ।
நைநம் க்ரு’தாக்ரு’தே புண்யபாபே தாபயத: க்வசித் ॥ 9॥
இத்யாதி³ஶ்ருதயோ ப³ஹ்வ்ய: புராணை:ஸ்ம்ரு’திபி: ⁴ ஸஹ ।
ப்³ரஹ்மஜ்ஞாநேऽநர்த²ஹாநிமாநந்த³ம் சாப்யகோ⁴ஷயந் ॥ 10॥
ஆநந்த³ஸ்த்ரிவிதோ⁴ ப்³ரஹ்மாநந்தோ³ வித்³யாஸுக²ம் ததா² ।
விஷயாநந்த³இத்யாதௌ³ ப்³ரஹ்மாநந்தோ³ விவிச்யதே ॥ 11॥
ப்⁴ரு’கு:³ புத்ர: பிது: ஶ்ருத்வா வருணாத்³ப்³ரஹ்மலக்ஷணம் ।
அந்நப்ராணமநோபு³த்³தி⁴ஸ்த்யக்த்வாநந்த³ம் விஜஜ்ஞீவாந் ॥ 12॥
ஆநந்தா³தே³வ பூ⁴தாநி ஜாயந்தே தேந ஜீவநம் ।
தேஷாம் லயஶ்ச தத்ராதோ ப்³ரஹ்மாநந்தோ³ ந ஸம்ஶய: ॥ 13॥
பூ⁴தோத்பத்தே: புரா பூ⁴மா த்ரிபுடீத்³வைதவர்ஜநாத் ।
ஜ்ஞாத்ரு’ஜ்ஞாநஜ்ஞேயரூபா த்ரிபுடீ ப்ரலயே ஹி ந ॥ 14॥
விஜ்ஞாநமய உத்பந்நோ ஜ்ஞாதா ஜ்ஞாநம் மநோமய: ।
ஜ்ஞேயா: ஶப்³தா³த³யோ நைதத்த்ரயமுத்பத்தித: புரா ॥ 15॥
த்ரயாபா⁴வே து நிர்த்³வைத: பூர்ண ஏவாநுபூ⁴யதே ।
ஸமாதி⁴ஸுப்திமூர்ச்சா²ஸு பூர்ண:ஸ்ரு’ஷ்டே: புரா ததா² ॥ 16॥
யோ பூ⁴மா தத்ஸுக²ம் நால்பே ஸுக²ம் த்ரேதா⁴ விபே⁴தி³நி ।
ஸநத்குமார: ப்ராஹைவம் நாரதா³யாதிஶோகிநே ॥ 17॥
ஸபுராணாந்பஞ்ச வேதா³ந் ஶாஸ்த்ராணி விவிதா⁴நி ச ।
ஜ்ஞாத்வாப்யநாத்மவித்த்வேந நாரதோ³ऽதிஶுஶோச ஹ ॥ 18॥
வேதா³ப்⁴யாஸாத்புரா தாபத்ரயமாத்ரேண ஶோகிதா ।
பஶ்சாத்த்வப்⁴யாஸவிஸ்மாரப⁴ங்க³க³ர்வைஶ்ச ஶோகிதா ॥ 19॥
ஸோऽஹம் வித்³வாந்ப்ரஶோசாமி ஶோகபாரம் நயஸ்வ மாம் ।
இத்யுக்த:ஸுக²மேவாஸ்ய பாரமித்யப்⁴யதா⁴த்³ரு’ஷி: ॥ 20॥
ஸுக²ம் வைஷயிகம் ஶோகஸஹஸ்ரேணாவ்ரு’தத்வத: ।
து:³க²மேவேதி மத்வாஹ நால்பேऽஸ்தி ஸுக²மித்யஸௌ ॥ 21॥
நநு த்³வைதே ஸுக²ம் மாபூ⁴த³த்³வைதேऽப்யஸ்தி நோ ஸுக²ம் ।
அஸ்தி சேது³பலப்⁴யேத ததா² ச த்ரிபுடீ ப⁴வேத் ॥ 22॥

மாஸ்த்வத்³வைதே ஸுக²ம் கிந்து ஸுக²மத்³வைதமேவ ஹி ।
கிம் மாநமிதி சேந்நாஸ்தி மாநாகாங்க்ஷா ஸ்வயம் ப்ரபே⁴ ॥ 23॥
ஸ்வப்ரப⁴த்வே ப⁴வத்³வாக்யம் மாநம் யஸ்மாத்³ப⁴வாநித³ம் ।
அத்³வைதமப்⁴யுபேத்யாஸ்மிந்ஸுக²ம் நாஸ்தீதி பா⁴ஷதே ॥ 24॥
நாப்⁴யுபைம்யஹமத்³வைதம் த்வத்³வசோऽநூத்³ய தூ³ஷணம் ।
வச்மீதி சேத்ததா³ ப்³ரூஹி கிமாஸீத்³த்³வைதத: புரா ॥ 25॥
கிமத்³வைதமுத த்³வைதமந்யோ வா கோடிரந்திம: ।
அப்ரஸித்³தோ⁴ ந த்³விதீயோऽநுத்பத்தே: ஶிஷ்யதேऽக்³ரிம: ॥ 26॥
அத்³வைதஸித்³தி⁴ர்யுக்த்யைவ நாநுபூ⁴த்யேதி சேத்³வத³ ।
நிர்த்³ரு’ஷ்டாந்தா ஸத்³ரு’ஷ்டாந்தா வா கோட்யந்தரமத்ர நோ ॥ 27।
நாநுபூ⁴தி:ர்ந த்³ரு’ஷ்டாந்த இதி யுக்திஸ்து ஶோப⁴தே ।
ஸத்³ரு’ஷ்டாந்தத்வபக்ஷே து த்³ரு’ஷ்டாந்தம் வத³ மே மதம் ॥ 28॥
அத்³வைத: ப்ரலயோ த்³வைதாநுபலம்பே⁴ந ஸுப்திவத் ।
இதி சேத்ஸுப்திரத்³வைதேத்யத்ர த்³ரு’ஷ்டாந்தமீரய ॥ 29॥
த்³ரு’ஷ்டாந்த: பரஸுப்திஶ்சேத³ஹோ தே கௌஶலம் மஹத் ।
ய:ஸ்வஸுப்திம் ந வேத்த்யஸ்ய பரஸுப்தௌ து கா கதா² ॥ 30॥
நிஶ்சேஷ்டத்வாத்பர:ஸுப்தோ யதா²ஹமிதி சேத்ததா³ ।
உதா³ஹர்து:ஸுஷுப்தேஸ்தே ஸ்வப்ரப⁴த்வம் ப³லாத்³ப⁴வேத் ॥ 31॥
நேந்த்³ரியாணி ந த்³ரு’ஷ்டாந்தஸ்ததா²ப்யங்கீ³கரோஷி தாம் ।
இத³மேவ ஸ்வப்ரப⁴த்வம் யத்³பா⁴நம் ஸாத⁴நைர்விநா ॥ 32॥
ஸ்தாமத்³வைதஸ்வப்ரப⁴த்வே வத³ஸுப்தௌ ஸுக²ம் கத²ம் ।
ஶ‍்ரு’ணு து:³க²ம் ததா³ நாஸ்தி ததஸ்தே ஶிஷ்யதே ஸுக²ம் ॥ 33॥
அந்த: ⁴ ஸந்நப்யநந்த:⁴ ஸ்யாத்³வித்³தோ⁴ऽவித்³தோ⁴ऽத² ரோக்³யபி ।
அரோகீ³தி ஶ்ருதி: ப்ராஹ தச்ச ஸர்வே ஜநா விது:³ ॥ 34॥
ந து:³கா²பா⁴வமாத்ரேண ஸுக²ம் லோஷ்டஶிலாதி³ஷு ।
த்³வயாபா⁴வஸ்ய த்³ரு’ஷ்டத்வாதி³தி சேத்³விஷமம் வச: ॥ 35॥
முக²தை³ந்யப்ரகாஶாப்⁴யாம் பரது:³க²ஸுகோ²ஹநம் ।

தை³ந்யாத்³யபா⁴வதோ லோஷ்டே து:³கா²த்³யூஹோ ந ஸம்ப⁴வேத் ॥ 36॥
ஸ்வகீயஸுக²து:³கே² து நோஹநீயே ததஸ்தயோ: ।
பா⁴வோ வேத்³யோऽநுபூ⁴த்யைவ தத³பா⁴வோऽபி நாந்யத: ॥ 37॥
ததா²ஸதி ஸுஷுப்தௌ ச து:³கா²பா⁴வோऽநுபூ⁴தித: ।
விரோதி⁴து:³க²ராஹித்யாத்ஸுக²ம் நிர்விக்⁴நமிஷ்யதாம் ॥ 38॥
மஹத்தரப்ரயாஸேந ம்ரு’து³ஶய்யாதி³ஸாத⁴நம் ।
குத:ஸம்பாத்³யதே ஸுப்தௌ ஸுக²ம் சேத்தத்ர நோ ப⁴வேத் ॥ 39॥
து:³க²நாஶார்த²மேவைததி³தி சேத்³ரோகி³ணஸ்ததா² ।
ப⁴வத்வரோகி³ணஸ்தே தத்ஸுகா²யைவேதி நிஶ்சிநு ॥ 40॥
தர்ஹி ஸாத⁴நஜந்யத்வாத்ஸுக²ம் வைஷயிகம் ப⁴வேத் ।
ப⁴வத்யேவாத்ர நித்³ராயா: பூர்வம் ஶய்யாஸநாதி³ஜம் ॥ 41॥
நித்³ராயாம் து ஸுக²ம் யத்தஜ்ஜந்யதே கேந ஹேதுநா ।
ஸுகா²பி⁴முக²தீ⁴ராதௌ³ பஶ்சாந்மஜ்ஜேத்பரே ஸுகே² ॥ 42॥
ஜாக்³ரத்³வ்யாப்ரு’திபி:⁴ ஶ்ராந்தோ விஶ்ரம்யாத² விரோதி⁴நி ।
அபநீதே ஸ்வஸ்த²சிதோऽநுப⁴வேத்³விஷயே ஸுக²ம் ॥ 43॥
ஆத்மாபி⁴முக²தீ⁴வ்ரு’த்தௌ ஸ்வாநந்த:³ ப்ரதிபி³ம்ப³தி ।
அநுபூ⁴யைநமத்ராபி த்ரிபுட்யா ஶ்ராந்திமாப்நுயாத் ॥ 44॥
தத்ஶ்ரமஸ்யாபநுத்யர்த²ம் ஜீவோ தா⁴வேத்பராத்மநி ।
தேநைக்யம் ப்ராப்ய தத்ரத்யோ ப்³ரஹ்மாநந்த:³ஸ்வயம் ப⁴வேத் ॥ 45॥
த்³ரு’ஷ்டாந்தா: ஶகுநி: ஶ்யேந:குமாரஶ்ச மஹாந்ரு’ப: ।
மஹாப்³ராஹ்மண இத்யேதே ஸுப்த்யாநந்தே³ ஶ்ருதீரிதா: ॥ 46॥
ஶகுநி:ஸூத்ரப³த்³த: ⁴ ஸந்தி³க்ஷு வ்யாப்ரு’த்ய விஶ்ரமம் ।
அலப்³த்⁴வா ப³ந்த⁴நஸ்தா²நம் ஹஸ்தஸ்தம்பா⁴த்³யுபாஶ்ரயேத் ॥ 47॥
ஜீவோபாதி⁴ர்மநஸ்தத்³வத்³த⁴ர்மாத⁴ர்மப²லாப்தயே ।
ஸ்வப்நே ஜாக்³ரதி ச ப்⁴ராந்த்வா க்ஷீணே கர்மணி லீயதே ॥ 48॥
ஶ்யேநோ வேகே³ந நீடை³கலம்பட: ஶயிதும் வ்ரஜேத் ।
ஜீவ:ஸுப்த்யை ததா² தா⁴வேத்³ப்³ரஹ்மாநந்தை³கலம்பட: ॥ 49॥

அதிபா³லஸ்தநம் பீத்வா ம்ரு’து³ஶய்யாக³தோ ஹஸந் ।
ராக³த்³வேஷாத்³யநுத்பத்தேராநந்தை³கஸ்வபா⁴வபா⁴க் ॥ 50॥
மஹாராஜ:ஸார்வபௌ⁴ம:ஸுத்ரு’ப்த:ஸர்வபோ⁴க³த: ।
மாநுஷாநந்த³ஸீமாநம் ப்ராப்யாநந்தை³கமூர்திபா⁴க் ॥ 51॥
மஹாவிப்ரோ ப்³ரஹ்மவேதீ³ க்ரு’தக்ரு’த்யத்வலக்ஷணாம் ।
வித்³யாநந்த³ஸ்ய பரமாம் காஷ்டா²ம் ப்ராப்யாவதிஷ்ட²தே ॥ 52॥
முக்³த⁴பு³த்³தா⁴திபு³த்³தா⁴நாம் லோகே ஸித்³தா⁴ ஸுகா²த்மதா ।
உதா³ஹ்ரு’தாநாமந்யே து து:³கி²நோ ந ஸுகா²த்மகா: ॥ 53॥
குமாராதி³வதே³வாயம் ப்³ரஹ்மாநந்தை³கதத்பர: ।
ஸ்த்ரீபரிஷ்வக்தவத்³வேத³ ந பா³ஹ்யம் நாபி சாந்தரம் ॥ 54॥
பா³ஹ்யம் ரத்²யாதி³கம் வ்ரு’த்தம் க்³ரு’ஹக்ரு’த்யம் யதா²ந்தரம் ।
ததா² ஜாக³ரணம் பா³ஹ்யம் நாடீ³ஸ்த:²ஸ்வப்ந ஆந்தர: ॥ 55॥
பிதாபி ஸுப்தாவபிதேத்யாதௌ³ ஜீவத்வவாரணாத் ।
ஸுப்தௌ ப்³ரஹ்மைவ நோ ஜீவ ஸம்ஸாரித்வாஸமீக்ஷணாத் ॥ 56॥
பித்ரு’த்வாத்³யபி⁴மாநோ ய:ஸுக²து:³கா²கர:ஸஹி ।
தஸ்மிந்நபக³தே தீர்ண:ஸர்வாந் ஶோகாந்ப⁴வத்யயம் ॥ 57॥
ஸுஷுப்திகாலே ஸகலே விலீநே தமஸாவ்ரு’த: ।
ஸுக²ரூபமுபைதீதி ப்³ரூதே ஹ்யாத²ர்வணீ ஶ்ருதி: ॥ 58॥
ஸுக²மஸ்வாப்ஸமத்ராஹம் நைவ கிஞ்சித³வேதி³ஷம் ।
இதி த்³வே து ஸுகா²ஜ்ஞாநே பராம்ரு’ஶதி சோத்தித: ॥ 59॥
பராமர்ஶோऽநுபூ⁴தேऽஸ்தீத்யாஸீத³நுப⁴வஸ்ததா³ ।
சிதா³த்மத்வத்ஸ்வதோ பா⁴தி ஸுக²மஜ்ஞாநதீ⁴ஸ்தத: ॥ 60॥
ப்³ரஹ்மவிஜ்ஞாநமாநந்த³மிதி வாஜஸநேயிந: ।
பட²ந்த்யத:ஸ்வப்ரகாஶம் ஸுக²ம் ப்³ரஹ்மைவ நேதரத் ॥ 61॥
யத³ஜ்ஞாநம் தத்ர லீநௌ தௌ விஜ்ஞாநமநோமயௌ ।
தயோர்ஹி விலயாவஸ்தா² நித்³ராஜ்ஞாநம் ச ஸைவ ஹி ॥ 62॥
விலீநக்⁴ரு’தவத்பஶ்சாத்ஸ்யாத்³விஜ்ஞாநமயோ க⁴ந: ।
விலீநாவஸ்த²ஆநந்த³மயஶப்³தே³ந கத்²யதே ॥ 63॥

ஸுப்திபூர்வக்ஷணே பு³த்³தி⁴வ்ரு’த்திர்யா ஸுக²பி³ம்பி³தா ।
ஸைவ தத்³பி³ம்ப³ஸஹிதா லீநாநந்த³மயஸ்தத: ॥ 64॥
அந்தர்முகோ²ऽயமாநந்த³மயோ ப்³ரஹ்மஸுக²ம் ததா³ ।
பு⁴ங்க்தே சித்³பி³ம்ப³யுக்தாபி⁴ரஜ்ஞாநோத்பந்நவ்ரு’த்திபி: ⁴ ॥ 65॥
அஜ்ஞாநவ்ரு’த்தய:ஸூக்ஷ்மா விஸ்பஷ்டா பு³த்³தி⁴வ்ரு’த்தய: ।
இதி வேதா³ந்தஸித்³தா⁴ந்தபாரகா:³ ப்ரவத³ந்தி ஹி ॥ 66॥
மாண்டு³க்யதாபநீயாதி³ஶ்ருதிஷ்வேதத³திஸ்பு²டம் ।
ஆநந்த³மயபோ⁴க்த்ரு’த்வம் ப்³ரஹ்மாநந்தே³ ச போ⁴க்³யதா ॥ 67॥
ஏகீபூ⁴த:ஸுஷுப்தஸ்த:² ப்ரஜ்ஞாநக⁴நதாம் க³த: ।
ஆநந்த³மய ஆநந்த³பு⁴க்சேதோமயவ்ரு’த்திபி:⁴ ॥ 68॥
விஜ்ஞாநமயமுக்²யைர்யோ ரூபைர்யுக்த: புராது⁴நா ।
ஸ லயேநைகதாம் ப்ராப்தோ ப³ஹுதண்டு³லபிஷ்டவத் ॥ 69॥
ப்ரஜ்ஞாநாநி புரா பு³த்³தி⁴வ்ரு’த்தயோऽத² க⁴நோऽப⁴வத் ।
க⁴நத்வம் ஹிமபி³ந்தூ³நாமுத³க்³தே³ஶே யதா² ததா² ॥ 70॥
தத்³க⁴நத்வம் ஸாக்ஷிபா⁴வம் து:³கா²பா⁴வம் ப்ரசக்ஷதே ।
லௌகிகாஸ்தார்கிகா யாவத்³து:³க²வ்ரு’த்திவிலோபநாத் ॥ 71॥
அஜ்ஞாநபி³ம்பி³தா சித்ஸ்யாந்முக²மாநந்த³போ⁴ஜநே ।
பு⁴க்தம் ப்³ரஹ்மஸுக²ம் த்யக்த்வா ப³ஹிர்யாத்யத² கர்மணா ॥ 72॥
கர்ம ஜந்மாந்தரேऽபூ⁴த்³யத்தத்³யோகா³த்³பு³த்³த்⁴யதே புந: ।
இதி கைவல்யஶாகா²யாம் கர்மஜோ போ³த⁴ ஈரித: ॥ 73॥
கஞ்சித்காலம் ப்ரபு³த்³த⁴ஸ்ய ப்³ரஹ்மாநந்த³ஸ்ய வாஸநா ।
அநுக³ச்சே²த்³யதஸ்தூஷ்ணீமாஸ்தே நிர்விஷய:ஸுகீ² ॥ 74॥
கர்மபி: ⁴ ப்ரேரித: பஶ்சாந்நாநா து:³கா²நி பா⁴வயந் ।
ஶநைர்விஸ்மரதி ப்³ரஹ்மாநந்த³மேஷோऽகி²லோ ஜந: ॥ 75॥
ப்ராகூ³ர்த்⁴வமபி நித்³ராயா: பக்ஷபாதோ தி³நே தி³நே ।
ப்³ரஹ்மாநந்தே³ ந்ரு’ணாம் தேந ப்ராஜ்ஞோऽஸ்மிந்விவதே³த க: ॥ 76॥
நநு தூஷ்ணீம் ஸ்தி²தௌ ப்³ரஹ்மாநந்த³ஶ்சேத்³பா⁴தி லௌகிகா: ।

panchadashi.pdf 91



பஞ்சத³ஶீ

அலஸாஶ்சரிதார்தா:²ஸ்யு: ஶாஸ்த்ரேண கு³ருணாத்ர கிம் ॥ 77॥
பா³ட⁴ம் ப்³ரஹ்மேதி வித்³யுஶ்சேத்க்ரு’தார்தா²ஸ்தாவதைவ தே ।
கு³ருஶாஸ்த்ரே விநாத்யந்தம் க³ம்பீ⁴ரம் ப்³ரஹ்ம வேத்தி க: ॥ 78॥
ஜாநாம்யஹம் த்வது³க்த்யாத்³ய குதோ மே ந க்ரு’தார்த²தா ।
ஶ‍்ரு’ண்வத்ர த்வாத்³ரு’ஶம் வ்ரு’த்தம் ப்ராஜ்ஞம் மந்யஸ்ய கஸ்யசித் ॥ 79॥
சதுர்வேத³விதே³ தே³யமிதி ஶ‍்ரு’ண்வந்நவோசத ।
வேதா³ஶ்சத்வார இத்யேவம் வேத்³மி மே தீ³யதாம் த⁴நம் ॥ 80॥
ஸாங்க்²யமேவைஷ ஜாநாதி ந து வேதா³நஶேஷத: ।
யதி³ தர்ஹி தமப்யேவம் நாஶேஷம் ப்³ரஹ்ம வேத்ஸி ஹி ॥ 81॥
அக²ண்டை³கரஸாநந்தே³ மாயாதத்கார்யவர்ஜிதே ।
அஶேஷத்வஸஶேஷத்வவார்தாவஸர ஏவ க: ॥ 82॥
ஶப்³தா³நேவ பட²ஸ்யாஹோ தேஷாமர்த²ம் ச பஶ்யஸி ।
ஶப்³த³பாடே²ऽர்த²போ³த⁴ஸ்தே ஸம்பாத்³யத்வேந ஶிஷ்யதே ॥ 83॥
அர்தே² வ்யாகரணாத்³பு³த்³தே⁴ ஸாக்ஷாத்காரோऽவஶிஷ்யதே ।
ஸ்யாத்க்ரு’தார்த²த்வதீ⁴ர்யாவத்தாவத்³கு³ருமுபாஸ்வ போ: ⁴ ॥ 84॥
ஆஸ்தாமேதத்³யத்ர யத்ர ஸுக²ம் ஸ்யாத்³விஷயைர்விநா ।
தத்ர ஸர்வத்ர வித்³த்⁴யேதாம் ப்³ரஹ்மாநந்த³ஸ்ய வாஸநாம் ॥ 85॥
விஷயேஷ்வபி லப்³தே⁴ஷு ததி³ச்சோ²பரமே ஸதி ।
அந்தர்முக²மநோவ்ரு’த்தாவாநந்த:³ ப்ரதிபி³ம்ப³தி ॥ 86॥
ப்³ரஹ்மாநந்தோ³ வாஸநா ச ப்ரதிபி³ம்ப³இதி த்ரயம் ।
அந்தரேண ஜக³த்யஸ்மிந்நாநந்தோ³ நாஸ்தி கஶ்சந ॥ 87॥
ததா² ச விஷயாநந்தோ³ வாஸநாநந்த³இத்யமூ ।
ஆநந்தௌ³ ஜநயந்நாஸ்தே ப்³ரஹ்மாநந்த:³ஸ்வயம்ப்ரப: ⁴ ॥ 88॥
ஶ்ருதியுக்த்யநுபூ⁴திப்⁴ய:ஸ்வப்ரகாஶசிதா³த்மகே ।
ப்³ரஹ்மாநந்தே³ஸுப்திகாலே ஸித்³தே⁴ ஸத்யந்யதா³ ஶ‍்ரு’ணு ॥ 89॥
ய ஆநந்த³மய:ஸுப்தௌ ஸ விஜ்ஞாநமயாத்மதாம் ।
க³த்வா ஸ்வப்நம் ப்ரபோ³த⁴ம் வா ப்ராப்நோதி ஸ்தா²நபே⁴த³த: ॥ 90॥

நேத்ரே ஜாக³ரணம் கண்டே²ஸ்வப்ந:ஸுப்திர்ஹ்ரு’த³ம்பு³ஜே ।
ஆபாத³மஸ்தகம் தே³ஹம் வ்யாப்ய ஜாக³ர்தி சேதந: ॥ 91॥
தே³ஹதாதா³த்ம்யமாபந்நஸ்தப்தாய: பிண்ட³வத்தத: ।
அஹம் மநுஷ்ய இத்யேவம் நிஶ்சித்யைவாவதிஷ்ட²தே ॥ 92॥
உதா³ஸீந:ஸுகீ² து:³கீ²த்யவஸ்தா²த்ரயமேத்யஸௌ ।
ஸுக²து:³கே² கர்மகார்யே த்வௌதா³ஸீந்யம் ஸ்வபா⁴வத: ॥ 93॥
பா³ஹ்யபோ⁴கா³ந்மநோராஜ்யாத்ஸுக²து:³கே² த்³விதா⁴ மதே ।
ஸுக²து:³கா²ந்தராலேஷு ப⁴வேத்தூஷ்ணீமவஸ்தி²தி: ॥ 94॥
ந காபி சிந்தா மேऽஸ்த்யத்³ய ஸுக²மாஸ இதி ப்³ருவந் ।
ஔதா³ஸீந்யே நிஜாநந்த³பா⁴நம் வக்த்யகி²ல: ஜந: ॥ 95॥
அஹமஸ்மீத்யஹங்காரஸாமாந்யேநாவ்ரு’தத்வத: ।
நிஜாநந்தோ³ ந முக்²யோऽயம் கிந்த்வஸௌ தஸ்ய வாஸநா ॥ 96॥
நீரபூரிதபா⁴ண்ட³ஸ்ய பா³ஹ்யே ஶைத்யம் ந தஜ்ஜலம் ।
கிந்து நீரகு³ணஸ்தேந நீரஸத்தாநுமீயதே ॥ 97॥
யாவத்³யாவத³ஹங்காரோ விஸ்ம்ரு’தோऽப்⁴யாஸயோக³த: ।
தாவத்தாவத்ஸூக்ஷ்மத்³ரு’ஷ்டேர்நிஜாநந்தோ³ऽநுமீயதே ॥ 98॥
ஸர்வாத்மநா விஸ்ம்ரு’த:ஸந்ஸூக்ஷ்மதாம் பரமாம் வ்ரஜேத் ।
அலீநத்வாந்ந நித்³ரைஷா ததோ தே³ஹோऽபி நோ பதேத் ॥ 99॥
ந த்³வைதம் பா⁴ஸதே நாபி நித்³ரா தத்ராஸ்தி யத்ஸுக²ம் ।
ஸ ப்³ரஹ்மாநந்த³இத்யாஹ ப⁴க³வாநர்ஜுநம் ப்ரதி ॥ 100॥
ஶநை: ஶநைருபரமேத்³பு³த்³த்⁴யா த்⁴ரு’திக்³ரு’ஹீதயா ।
ஆத்மஸம்ஸ்த²ம் மந: க்ரு’த்வா ந கிஞ்சித³பி சிந்தயேத் ॥ 101॥
யதோ யதோ நிஶ்சரதி மநஶ்சஞ்சலமஸ்தி²ரம் ।
ததஸ்ததோ நியம்யைததா³த்மந்யேவ வஶம் நயேத் ॥ 102॥
ப்ரஶாந்தமநஸம் ஹ்யேநம் யோகி³நம் ஸுக²முத்தமம் ।
உபைதி ஶாந்தரஜஸம் ப்³ரஹ்மபூ⁴தமகல்மஷம் ॥ 103॥
யத்ரோபரமதே சித்தம் நிருத்³த⁴ம் யோக³ஸேவயா ।
யத்ர சைவாத்மநாத்மாநம் பஶ்யந்நாத்மநி துஷ்யதி ॥ 104॥

ஸுக²மாத்யந்திகம் யத்தத்³பு³த்³தி⁴க்³ராஹ்யமதீந்த்³ரியம் ।
வேத்தி யத்ர ந சைவாயம் ஸ்தி²தஶ்சலதி தத்த்வத: ॥ 105॥
யம் லப்³த்⁴வா சாபரம் லாப⁴ம் மந்யதே நாதி⁴கம் தத: ।
யஸ்மிந் ஸ்தி²தோ ந து:³கே²ந கு³ருணாபி விசால்யதே ॥ 106॥
தம் வித்³யாத்³து:³க²ஸம்யோக³வியோக³ம் யோக³ஸம்ஜ்ஞிதம் ।
ஸ நிஶ்சயேந யோக்தவ்யோ யோகோ³ऽநிர்விண்ணசேதஸா ॥ 107॥
யுஞ்ஜந்நேவம் ஸதா³த்மாநம் யோகி³ விக³தகல்மஷ: ।
ஸுகே²ந ப்³ரஹ்மஸம்ஸ்பர்ஶமத்யந்தம் ஸுக²மஶ்நுதே ॥ 108॥
உத்ஸேக உத³தே⁴ர்யத்³வத்குஶாக்³ரேணைகபி³ந்து³நா ।
மநஸோ நிக்³ரஹஸ்தத்³வத்³ப⁴வேத³பரிகே²த³த: ॥ 109॥
ப்³ரு’ஹத்³ரத²ஸ்ய ராஜர்ஷே: ஶாகாயந்யோ முநி:ஸுக²ம் ।
ப்ராஹ மைத்ராக்²யஶாகா²யாம் ஸமாத்⁴யுக்திபுர:ஸரம் ॥ 110॥
யதா² நிரிந்த⁴நோ வஹ்நி:ஸ்வயோநாவுபஶாம்யதி ।
ததா² வ்ரு’த்திக்ஷயாச்சித்தம் ஸ்வயோநாவுபஶாம்யதி ॥ 111॥
ஸ்வயோநாவுபஶாந்தஸ்ய மநஸ:ஸத்யகாமிந: ।
இந்த்³ரியார்த²விமூட⁴ஸ்யாந்ரு’தா: கர்மவஶாநுகா:³ ॥ 112॥
சித்தமேவ ஹி ஸம்ஸாரஸ்தத்ப்ரயத்நேந ஶோத⁴யேத் ।
யச்சித்தஸ்தந்மயோ மர்த்யோ கு³ஹ்யமேதத்ஸநாதநம் ॥ 113॥
சித்தஸ்ய ஹி ப்ரஸாதே³ந ஹந்தி கர்ம ஶுபா⁴ஶுப⁴ம் ।
ப்ரஸந்நாத்மாத்மநி ஸ்தி²த்வா ஸுக²மக்ஷயமஶ்நுதே ॥ 114॥
ஸமாஸக்தம் யதா² சித்தம் ஜந்தோர்விஷயகோ³சரே ।
யத்³யேவம் ப்³ரஹ்மணி ஸ்யாத்தத்கோ ந முச்யேத ப³ந்த⁴நாத் ॥ 115॥
மநோ ஹி த்³விவித⁴ம் ப்ரோக்தம் ஶுத்³த⁴ம் சாஶுத்³த⁴மேவ ச ।
அஶுத்³த⁴ம் காமஸம்பர்காச்சு²த்³த⁴ம் காமவிவர்ஜிதம் ॥ 116॥
மந ஏவ மநுஷ்யாணாம் காரணம் ப³ந்த⁴மோக்ஷயோ: ।
ப³ந்தா⁴ய விஷயாஸக்தம் முக்த்யை நிர்விஷயம் ஸ்ம்ரு’தம் ॥ 117॥
ஸமாதி⁴நிர்தூ⁴தமலஸ்ய சேதஸோ

நிவேஶிதஸ்யாத்மநி யத்ஸுக²ம் ப⁴வேத் ।
ந ஶக்யதே வர்ணயிதும் கி³ரா ததா³
ஸ்வயம் தத³ந்த:கரணேந க்³ரு’ஹ்யதே ॥ 118॥

யத்³யப்யஸௌ சிரம் காலம் ஸமாதி⁴ர்து³ர்லபோ⁴ ந்ரு’ணாம் ।
ததா²பி க்ஷணிகோ ப்³ரஹ்மாநந்த³ம் நிஶ்சாயயத்யஸௌ ॥ 119॥
ஶ்ரத்³தா⁴லுர்வ்யஸநீ யோऽத்ர நிஶ்சிநோத்யேவ ஸர்வதா² ।
நிஶ்சிதே து ஸக்ரு’த்தஸ்மிந்விஶ்வஸித்யந்யதா³ப்யயம் ॥ 120॥
தாத்³ரு’க்புமாநுதா³ஸீநகாலேऽப்யாநந்த³வாஸநாம் ।
உபேக்ஷ்ய முக்²யமாநந்த³ம் பா⁴வயத்யேவ தத்பர: ॥ 121॥
பரவ்யஸநிநீ நாரீ வ்யக்³ராபி க்³ரு’ஹகர்மணி ।
ததே³வாஸ்வாத³யத்யந்த: பரஸங்க³ரஸாயநம் ॥ 122॥
ஏவம் தத்த்வே பரே ஶுத்³தே⁴ தீ⁴ரோ விஶ்ராந்திமாக³த: ।
ததே³வாஸ்வாத³யத்யந்தர்ப³ஹிர்வ்யவஹாரந்நபி ॥ 123॥
தீ⁴ரத்வமக்ஷப்ராப³ல்யேऽப்யாநந்தா³ஸ்வாத³வாஞ்ச²யா ।
திரஸ்க்ரு’த்யாகி²லாக்ஷாணி தச்சிந்தாயாம் ப்ரவர்தநம் ॥ 124॥
பா⁴ரவாஹீ ஶிரோபா⁴ரம் முக்த்வாஸ்தே விஶ்ரமம் க³த: ।
ஸம்ஸாரவ்யாப்ரு’தித்யாகே³ தாத்³ரு’க்³பு³த்³தி⁴ஸ்து விஶ்ரம: ॥ 125॥
விஶ்ராந்திம்ம் பரமாம் ப்ராப்தஸ்த்வௌதா³ஸீந்யே யதா² ததா² ।
ஸுக²து:³க²த³ஶாயாம் ச ததா³நந்தை³கதத்பர: ॥ 126॥
அக்³நிப்ரவேஶஹேதௌ தீ:⁴ ஶ‍்ரு’ங்கா³ரே யாத்³ரு’ஶீ ததா² ।
தீ⁴ரஸ்யோதே³தி விஷயேऽநுஸந்தா⁴நவிரோதி⁴நீ ॥ 127॥
அவிரோதி⁴ஸுகே² பு³த்³தி: ⁴ ஸ்வாநந்தே³ ச க³மாக³மௌ ।
குர்வந்த்யாஸ்தே க்ரமாதே³ஷா காகாக்ஷிவதி³தஸ்தத: ॥ 128॥
ஏகைவ த்³ரு’ஷ்டி: காகஸ்ய வாமத³க்ஷிணநேத்ரயோ: ।
யாத்யாயாத்யேவமாநந்த³த்³வயே தத்த்வவிதோ³ மதி: ॥ 129॥
பு⁴ஞ்ஜாநோ விஷயாநந்த³ம் ப்³ரஹ்மாநந்த³ம் ச தத்த்வவித் ।
த்³விபா⁴ஷாபி⁴ஜ்ஞவத்³வித்³யாது³பௌ⁴ லௌகிகவைதி³கௌ ॥ 130॥
து:³க²ப்ராப்தௌ ந சோத்³வேகோ³ யதா² பூர்வம் யதோ த்³வித்³ரு’க் ।

க³ங்கா³மக்³நார்த⁴காயஸ்ய பும்ஸ: ஶீதோஷ்ணதீ⁴ர்யதா² ॥ 131॥
இத்த²ம் ஜாக³ரணே தத்த்வவிதோ³ ப்³ரஹ்மஸுக²ம் ஸதா³ ।
பா⁴தி தத்³வாஸநாஜந்யே ஸ்வப்நே தத்³பா⁴ஸதே ததா² ॥ 132॥
அவித்³யாவாஸநாப்யஸ்தீத்யதஸ்தத்³வாஸநோத்தி²தே ।
ஸ்வப்நே பூர்வவதே³வைஷ ஸுக²ம் து:³க²ம் ச வீக்ஷதே ॥ 133॥
ப்³ரஹ்மாநந்தா³பி⁴தே⁴ க்³ரந்தே² ப்³ரஹ்மாநந்த³ப்ரகாஶகம் ।
யோகி³ப்ரத்யக்ஷமத்⁴யாயே ப்ரத²மேऽஸ்மிந்நுதீ³ரிதம் ॥ 134॥
இதி ப்³ரஹ்மாநந்தே³ யோகா³நந்த:³ஸமாப்த: ॥ 11॥

12. ப்³ரஹ்மாநந்தே³ஆத்மாநந்தோ³நாம - த்³வாத³ஶ: பரிச்சே²த:³ ।
நந்வேவம் வாஸநாநந்தா³த்³ப்³ரஹ்மாநந்தா³த³பீதரம் ।
வேத்து யோகீ³ நிஜாநந்த³ம் மூட⁴ஸ்யாத்ராஸ்தி கா க³தி: ॥ 1॥
த⁴ர்மாத⁴ர்மவஶாதே³ஷ ஜாயதாம் ம்ரியதாமபி ।
புந: புநர்தே³ஹலக்ஷை: கிம் நோ தா³க்ஷிண்யதோ வத³ ॥ 2॥
அஸ்தி வோऽநுஜிக்⁴ரு’க்ஷுவாத்³தா³க்ஷிண்யேந ப்ரயோஜநம் ।
தர்ஹி ப்³ரூஹி ஸ மூட:⁴ கிம் ஜிஜ்ஞாஸுர்வா பராங்முக:² ॥ 3॥
உபாஸ்திம் கர்ம வா ப்³ரூயாத்³விமுகா²ய யதோ²சிதம் ।
மந்த³ப்ரஜ்ஞம் து ஜிஜ்ஞாஸுமாத்மாநந்தே³ந போ³த⁴யேத் ॥ 4॥
போ³த⁴யாமாஸ மைத்ரேயீம் யாஜ்ஞவல்க்யோ நிஜப்ரியாம் ।
ந வா அரே பத்யுரர்தே² பதி: ப்ரிய இதீரயந் ॥ 5॥
பதிர்ஜாயா புத்ரவித்தே பஶுப்³ராஹ்மணபா³ஹுஜா: ।
லோகா தே³வா வேத³பூ⁴தே ஸர்வம் சாத்மார்த²த: ப்ரியம் ॥ 6॥
பத்யாவிச்சா² யதா³ பத்ந்யாஸ்ததா³ ப்ரீதிம் கரோதி ஸா ।
க்ஷுத³நுஷ்டா²நரோகா³த்³யைஸ்ததா³ நேச்ச²தி தத்பதி: ॥ 7॥
ந பத்யுரர்தே²ஸா ப்ரீதி:ஸ்வார்த² ஏவ கரோதி தாம் ।
பதிஶ்சாத்மந ஏவார்தே² ந ஜாயார்தே² கதா³சந ।
அந்யோऽந்யப்ரேரணேऽப்யேவம் ஸ்வேச்ச²யைவ ப்ரவர்தநம் ॥ 8॥
ஶ்மஶ்ருகண்டகவேதே⁴ந பா³லோ ருத³தி தத்பிதா ।

சும்ப³த்யேவ ந ஸா ப்ரீதிர்பா³லார்தே²ஸ்வார்த² ஏவ ஸா ॥ 9॥
நிரிச்ச²மபி ரத்நாதி³ வித்தம் யத்நேந பாலயந் ।
ப்ரீதிம் கரோதி ஸா ஸ்வார்தே² வித்தார்த²த்வம் ந ஶங்கிதம் ॥ 10॥
அநிச்ச²தி ப³லீவர்தே³ விவாஹயிஷதே ப³லாத் ।
ப்ரீதி:ஸா வணிக³ர்தை²வ ப³லீவர்தா³ர்த²தா குத: ॥ 11॥
ப்³ராஹ்மண்யம் மேऽஸ்தி பூஜ்யோऽஹமிதி துஷ்யதி பூஜயா ।
அசேதநாயா ஜாதேர்நோ ஸந்துஷ்டி: பும்ஸ ஏவ ஸா ॥ 12॥
க்ஷத்ரியோऽஹம் தேந ராஜ்யம் கரோமீத்யத்ர ராஜதா ।
ந ஜாதேர்வைஶ்யஜாத்யாதௌ³ யோஜநாயேத³மீரிதம் ॥ 13॥
ஸ்வர்க³லோகப்³ரஹ்மலோகௌ ஸ்தாம் மமேத்யபி⁴வாஞ்ச²நம் ।
லோகயோர்நோபகாராய ஸ்வபோ⁴கா³யைவ கேவலம் ॥ 14॥
ஈஶவிஷ்ண்வாத³யோ தே³வா: பூஜ்யந்தே பாபநஷ்டயே ।
ந தந்நிஷ்பாபதே³வார்த²ம் ஸ்வார்த²ம் தத்தூபயுஜ்யதே ॥ 15॥
ரு’கா³த³யோ ஹ்யதீ⁴யந்தே து³ர்ப்³ராஹ்மண்யாநவாப்தயே ।
ந தத் ப்ரஸக்தம் வேதே³ஷு மநுஷ்யேஷு ப்ரஸஜ்யதே ॥ 16॥
பூ⁴ம்யாதி³பஞ்சபூ⁴தாநி ஸ்தா²நத்ரு’ட்பாகஶோஷணை: ।
ஹேதுபி⁴ஶ்சாவகாஶேந வாஞ்ச²ந்த்யேஷாம் ந ஹேதவே ॥ 17॥
ஸ்வாமிப்⁴ரு’த்யாதி³கம் ஸர்வம் ஸ்வோபகாராயா வாஞ்ச²தி ।
தத்தத்க்ரு’தோபகாரஸ்து தஸ்ய தஸ்ய ந வித்³யதே ॥ 18॥
ஸர்வவ்யவஹ்ரு’திஷ்வேவமநுஸந்தா⁴துமீத்³ரு’ஶம் ।
உதா³ஹரணபா³ஹுல்யம் தேந ஸ்வாம் வாஸயேந்மதிம் ॥ 19॥
அத² கேயம் ப⁴வேத்ப்ரீதி: ஶ்ரூயதே யா நிஜாத்மநி ।
ராகோ³ வத்⁴வாதி³ விஷயே ஶ்ரத்³தா⁴ யாகா³தி³ கர்மணி ।
ப⁴க்தி:ஸ்யாத்³கு³ருதே³வாதா³விச்சா² த்வப்ராப்தவஸ்துநி ॥ 20॥
தர்ஹ்யஸ்து ஸாத்விகீ வ்ரு’த்தி:ஸுக²மாத்ராநுவர்திநீ ।
ப்ராப்தே நஷ்டேऽபி ஸத்³பா⁴வாதி³ச்ச²தோ வ்யதிரிச்யதே ॥ 21॥
ஸுக²ஸாத⁴நதோபாதே⁴ரந்நபாநாத³ய: ப்ரியா: ।
ஆத்மாநுகுல்யாத³ந்நாதி³ஸமஶ்சேத³முநாத்ர க: ।

அநுகுலயிதவ்ய:ஸ்யாந்நைகஸ்மிந்கர்மகர்த்ரு’தா ॥ 22॥
ஸுகே²வைஷயிகே ப்ரீதிமாத்ரமாத்மா த்வதிப்ரிய: ।
ஸுகே² வ்யபி⁴சரத்யேஷா நாத்மநி வ்யபி⁴சாரிணீ ॥ 23॥
ஏகம் த்யக்த்வாந்யதா³த³த்தே ஸுக²ம் வைஷயிகம் ஸதா³ ।
நாத்மா த்யாஜ்யோ ந சாதே³யஸ்தஸ்மிந்வ்யபி⁴சரேத்கத²ம் ॥ 24॥
ஹாநாதா³நவிஹீநோऽஸ்மிந்நுபேக்ஷா சேத்த்ரு’ணாதி³வத் ।
உபேக்ஷிது:ஸ்வரூபத்வாந்நோபேக்ஷ்யத்வம் நிஜாத்மந: ॥ 25॥
ரோக³க்ரோதா⁴பி⁴பூ⁴தாநாம் முமூர்ஷா வீக்ஷ்யதே க்வசித் ।
ததோ த்³வேஷாத்³ப⁴வேத்த்யாஜ்ய ஆத்மேதி யதி³ தந்ந ஹி ।
த்யக்தும் யோக்³யஸ்ய தே³ஹஸ்ய நாத்மதா த்யக்துரேவ ஸா ।
ந த்யக்தர்யஸ்தி ஸ த்³வேஷஸ்த்யாஜ்யே த்³வேஷே து கா க்ஷதி: ॥ 26॥
ஆத்மார்த²த்வேந ஸர்வஸ்ய ப்ரீதேஶ்சாத்மா ஹ்யதிப்ரிய: ।
யதா² பிது: புத்ரமித்ராத்புத்ர: ப்ரியதரஸ்ததா² ॥ 27॥
மா ந பூ⁴வமஹம் கிந்து பூ⁴யாஸம் ஸர்வதே³த்யஸௌ ।
ஆஶீ:ஸர்வஸ்ய த்³ரு’ஸ்தேதி ப்ரத்யக்ஷா ப்ரீதிராத்மநி ॥ 28॥
இத்யாதி³பி⁴ஸ்த்ரிபி: ⁴ ப்ரீதௌ ஸித்³தா⁴யாமேவமாத்மநி ।
புத்ரபா⁴ர்யாதி³ஶேஷத்வமாத்மந:கைஶ்சிதி³ர்ரிதம் ॥ 29॥
ஏதத்³விவக்ஷயா புத்ரே முக்²யாத்மத்வம் ஶ்ருதீரிதம் ।
ஆத்மா வை புத்ரநாமேதி தச்சோபநிஷதி³ஸ்பு²டம் ॥ 30॥
ஸோऽஸ்யாயமாத்மா புண்யேப்⁴ய: கர்மேப்⁴ய: ப்ரதிதீ⁴யதே ।
அதா²ஸ்யேதர ஆத்மாயம் க்ரு’தக்ரு’த்ய: ப்ரமீயதே ॥ 31॥
ஸத்யப்யாத்மநி லோகோऽஸ்தி நாபுத்ரஸ்யாத ஏவ ஹி ।
அநுஶிஷ்டம் புத்ரமேவ லோக்யமாஹுர்மநீஷிண: ॥ 32॥
மநுஷ்யலோகோ ஜய்ய:ஸ்யாத்புத்ரேணைவேதரேண நோ ।
முமூர்ஷுர்மந்த்ரயேத்புத்ரம் த்வம் ப்³ரஹ்மேத்யாதி³மந்த்ரகை: ॥ 33॥
இத்யாதி³ஶ்ருதய: ப்ராஹு: புத்ரபா⁴ர்யாதி³ஶேஷதாம் ।
லௌகிகா அபி புத்ரஸ்ய ப்ராதா⁴ந்யமநுமந்யதே ॥ 34॥
ஸ்வஸ்மிந்ம்ரு’தேऽபி புத்ராதி³ர்ஜீவேத்³வித்தாதி³நா யதா² ।

ததை²வ யத்நம் குருதே முக்²யா: புத்ராத³யஸ்தத: ॥ 35॥
பா³த⁴மேதாவதா நாத்மா ஶேஷோ ப⁴வதி கஸ்ய சித் ।
கௌ³ணமித்²யாமுக்²யபே⁴தை³ராத்மாயம் ப⁴வதி த்ரிதா⁴ ॥ 36॥
தே³வத³த்தஸ்து ஸிம்ஹோऽயமித்யைக்யம் கௌ³ணமேதயோ: ।
பே⁴த³ஸ்ய பா⁴ஸமாநத்வாத்புத்ராதே³ராத்மதா ததா² ॥ 37॥
பே⁴தோ³ऽஸ்தி பஞ்சகோஷேஷு ஸாக்ஷிணோ ந து பா⁴த்யஸௌ ।
மித்²யாத்மதாத: கோஷாணாம் ஸ்தா²ணோர்சௌராத்மதா யதா² ॥ 38॥
ந பா⁴தி பே⁴தோ³ நாப்யஸ்தி ஸாக்ஷிணோऽப்ரதியோகி³ந: ।
ஸர்வாந்தரத்வாத் தஸ்யைவ முக்²யமாத்மத்வமிஷ்யதே ॥ 39॥
ஸத்யேவம் வ்யவஹாரேஷு யேஷு யஸ்யாத்மதோசிதா ।
தேஷு தஸ்யைவ ஶேஷித்வம் ஸர்வஸ்யாந்யஸ்ய ஶேஷதா ॥ 40॥
முமூர்ஷோர்க்³ரு’ஹரக்ஷாதௌ³ கௌ³ணாத்மைவோபயுஜ்யதே ।
ந முக்²யாத்மா ந மித்²யாத்மா புத்ர: ஶேஷீ ப⁴வத்யத: ॥ 41॥
அத்⁴யேதா வஹ்நிரித்யத்ர ஸந்நப்யக்³நிர்ந க்³ரு’ஹ்யதே ।
அயோக்³யத்வேந யோக்³யத்வாத்³ப³டுரேவாத்ர க்³ரு’ஹ்யதே ॥ 42॥
க்ரு’ஶோऽஹம் புஷ்டிமாப்ஸ்யாமீத்யாதௌ³ தே³ஹாத்மதோசிதா ।
ந புத்ரம் விநியுங்க்தேऽத்ர புஷ்டிஹேத்வந்நப⁴க்ஷணே ॥ 43॥
தபஸா ஸ்வர்க³மேஷ்யாமீத்யாதௌ³ கர்த்ராத்மதோசிதா ।
அநபேக்ஷ்ய வபுர்போ⁴க³ம் சரேத்க்ரு’ச்ச்²ராதி³கம் தத: ॥ 44॥
மோக்ஷ்யேऽஹமித்யத்ர யுக்தம் சிதா³த்மத்வம் ததா³ புமாந் ।
தத்³வேத்தி கு³ருஶாஸ்த்ராப்⁴யாம் ந து கிஞ்சிச்சிகீர்ஷதி ॥ 45॥
விப்ரக்ஷத்ராத³யோ யத்³வத்³ப்³ரு’ஹஸ்பதிஸவாதி³ஷு ।
வ்யவஸ்தி²தாஸ்ததா² கௌ³ணமித்²யாமுக்²யா யதோ²சிதம் ॥ 46॥
தத்ர தத்ரோசிதே ப்ரீதிராத்மந்யேவாதிஶாயிநீ ।
அநாத்மநி து தச்சே²ஷே ப்ரீதிரந்யத்ர நோப⁴யம் ॥ 47॥
உபேக்ஷ்யம் த்³வேஷ்யமித்யந்யத் த்³வேதா⁴ மார்க³த்ரு’ணாதி³கம் ।
உபேக்ஷ்யம் வ்யாக்⁴ரஸர்பாதி³ த்³வேஷ்யமேவம் சதுர்வித⁴ம் ॥ 48॥

ஆத்மா ஶேஷ உபேக்ஷ்யம் ச த்³வேஷ்யம் சேதி சதுர்ஷ்வபி ।
ந வ்யக்திநியம: கிந்து தத்தத்கார்யாத்ததா² ததா² ॥ 49॥
ஸ்யாத்³வ்யாக்⁴ர:ஸம்முகோ² த்³வேஷ்யோ ஹ்யுபேக்ஷ்யஸ்து பராங்முக:² ।
லாலநாத³நுகூலஶ்சேத்³விநோதா³யேதி ஶேஷதாம் ॥ 50॥
வ்யக்தீநாம் நியமோ மா பூ⁴ல்லக்ஷணாத்துவ்யவஸ்தி²தி: ।
ஆநுகூல்யம் ப்ராதிகூல்யம் த்³வயாபா⁴வஶ்ச லக்ஷணம் ॥ 51॥
ஆத்மா ப்ரேயாந்ப்ரிய: ஶேஷோ த்³வேஷ்யோபேக்ஷ்யே தத³ந்யயோ: ।
இதி வ்யவஸ்தி²தோ லோகோ யாஜ்ஞவல்க்யமதம் ச தத் ॥ 52॥
அந்யத்ராபி ஶ்ருதி: ப்ராஹ புத்ராத்³வித்தாத்ததா²ந்யத: ।
ஸர்வஸ்மாதா³ந்தரம் தத்த்வம் ததே³தத்ப்ரேய ஈக்ஷதாம் ॥ 53॥
ஶ்ரௌத்யா விசாரத்³ரு’ஷ்ட்யாயம் ஸாக்ஷ்யேவாத்மா ந சேதர: ।
கோஷாந்பஞ்ச விவிச்யாந்தர்வஸ்துத்³ரு’ஷ்டிர்விசாரணா ॥ 54॥
ஜாக³ரஸ்வப்நஸுப்தீநாமாக³மாபாயபா⁴ஸநம் ।
யதோ ப⁴வத்யஸாவாத்மா ஸ்வப்ரகாஶசிதா³த்மக: ॥ 55॥
ஶேஷா: ப்ராணாதி³வித்தாந்தா ஆஸந்நாஸ்தாரதம்யத: ।
ப்ரீதிஸ்ததா² தாரதம்யாத்தேஷு ஸர்வேஷு வீக்ஷ்யதே ॥ 56॥
வித்தாத்புத்ர: ப்ரிய: புத்ராத்பிண்ட:³ பிண்டா³த்ததே²ந்த்³ரியம் ।
இந்த்³ரியாச்ச ப்ரிய: ப்ராண: ப்ராணாதா³த்மா பர: ப்ரிய: ॥ 57॥
ஏவம் ஸ்தி²தே விவாதோ³ऽத்ர ப்ரதிபு³த்³த⁴விமூட⁴யோ: ।
ஶ்ருத்யோதா³ஹாரி தத்ராத்மா ப்ரேயாநித்யேவ நிர்ணய: ॥ 58॥
ஸாக்ஷ்யேவ த்³ரு’ஶ்யாத³ந்யஸ்மாத்ப்ரேயாநித்யாஹ தத்த்வவித் ।
ப்ரேயாந்புத்ராதி³ரேவேமம் போ⁴க்தும் ஸாக்ஷீதி மூட⁴தீ: ⁴ ॥ 59॥
ஆத்மநோऽந்யம் ப்ரியம் ப்³ரூதே ஶிஷ்யஶ்ச ப்ரதிவாத்³யபி ।
தஸ்யோத்தரம் வாசோ போ³த⁴ஶாபௌ குர்யாத்தயோ: க்ரமாத் ॥ 60॥
ப்ரியம் த்வாம் ரோத்ஸ்யதீத்யேவமுத்தரம் வக்தி தத்த்வவித் ।
ஸ்வோக்தப்ரியஸ்ய து³ஷ்டத்வம் ஶிஷ்யோ வேத்தி விவேகத: ॥ 61॥
அலப்⁴யமாநஸ்தநய: பிதரௌ க்லேஶயேச்சிரம் ।
லப்³தோ⁴ऽபி க³ர்ப⁴பாதேந ப்ரஸவேந ச பா³த⁴தே ॥ 62॥

ஜாதஸ்ய க்³ரஹரோகா³தி³குமாரஸ்ய ச மூகதா ।
உபநீதேऽப்யவித்³யத்வமநுத்³வாஹஶ்ச பண்டி³தே ॥ 63॥
புநஶ்ச பரதா³ராதி³ தா³ரித்³ர்யம் ச குடும்பி³ந: ।
பித்ரோ: து:³க²ஸ்ய ந அஸ்த்யநதோ த⁴நீ சேந்ம்ரியதே ததா³ ॥ 64॥
ஏவம் விவிச்ய புத்ராதௌ³ ப்ரீதிம் த்யக்த்வா நிஜாத்மநி ।
நிஶ்சித்ய பரமாம் ப்ரீதிம் வீக்ஷதே தமஹர்நிஶம் ॥ 65॥
ஆக்³ரஹாத்³ப்³ரஹ்மவித்³த்³வேஷாத³பி பக்ஷமமுஞ்சத: ।
வாதி³நோ நரக: ப்ரோக்தோ தோ³ஷஶ்ச ப³ஹுயோநிஷு ॥ 66॥
ப்³ரஹ்மவித்³ப்³ரஹ்மரூபத்வாதீ³ஶ்வரஸ்தேந வர்ணிதம் ।
யத்³யத்தத்தத்ததை²வ ஸ்யாத்தச்சி²ஷ்யப்ரதிவாதி³நோ: ॥ 67॥
யஸ்து ஸாக்ஷிணமாத்மாநம் ஸேவதே ப்ரியமுத்தமம் ।
தஸ்ய ப்ரேயாநஸாவாத்மா ந நஶ்யதி கதா³சந ॥ 68॥
பரப்ரேமாஸ்பத³த்வேந பரமாநந்த³ரூபதா ।
ஸுக²வ்ரு’த்³தி: ⁴ ப்ரீதிவ்ரு’த்³தௌ⁴ ஸார்வபௌ⁴மாதி³ஷு ஶ்ருதா ॥ 69॥
சைதந்யவத்ஸுக²ம் சாஸ்ய ஸ்வபா⁴வஶ்சேச்சிதா³த்மந: ।
தீ⁴வ்ரு’த்திஷ்வநுவர்தேத ஸர்வாஸ்வபி சிதிர்யதா² ॥ 70॥
மைவமுஷ்ணப்ரகாஶாத்மா தீ³பஸ்தஸ்ய ப்ரபா⁴ க்³ரு’ஹே ।
வ்யாப்நோதி நோஷ்ணதா தத்³வச்சிதேரேவாநுவர்தநம் ॥ 71॥
க³ந்த⁴ரூபரஸஸ்பர்ஶேஷ்வபி ஸத்ஸு யதா² ப்ரு’த²க் ।
ஏகாக்ஷேணைக ஏவார்தோ² க்³ரு’ஹ்யதே நேதரஸ்ததா² ॥ 72॥
சிதா³நந்தௌ³நைவ பி⁴ந்நௌ க³ந்தா⁴த்³யாஸ்து விலக்ஷணா: ।
இதி சேத் தத³பே⁴தோ³ऽபி ஸாக்ஷிண்யந்யத்ர வா வத³ ॥ 73॥
ஆத்³யே க³ந்தா⁴த³யோऽப்யேவமபி⁴ந்நா: புஷ்பவர்திந: ।
அக்ஷபே⁴தே³ந தத்³பே⁴தே³ வ்ரு’த்திபே⁴தா³த்தயோர்பி⁴தா³ ॥ 74॥
ஸத்வவ்ரு’த்தௌ சித்ஸுகை²க்யம் தத்³வ்ரு’த்தேர்நிர்மலத்வத: ।
ரஜோவ்ரு’த்தேஸ்து மாலிந்யாத்ஸுகா²ம்ஶோऽத்ர திரஸ்க்ரு’த: ॥ 75॥
திந்திணீப²லமத்யம்லம் லவணேந யுதம் யதா³ ।

panchadashi.pdf 101



பஞ்சத³ஶீ

ததா³ம்லஸ்ய திரஸ்காராதீ³ஷத³க்³நம் யதா² ததா² ॥ 76॥
நநு ப்ரியதமத்வேந பரமாநந்த³தாத்மநி ।
விவேக்தும் ஶக்யதாமேவம் விநா யோகே³ந கிம் ப⁴வேத் ॥ 77॥
யத்³யோகே³ந ததே³வைதி வதா³மோ ஜ்ஞாநஸித்³த⁴யே ।
யோக:³ ப்ரோக்தோ விவேகேந ஜ்ஞாநம் கிம் நோபஜாயதே ॥ 78॥
யத் ஸாங்க்²யை: ப்ராப்யதே ஸ்தா²நம் தத்³யோகை³ரபி க³ம்யதே ।
இதி ஸ்ம்ரு’தம் ப²லைகத்வம் யோகி³நாம் ச விவேகிநாம் ॥ 79॥
அஸாத்⁴ய: கஸ்யசித்³யோக:³ கஸ்யசிஜ்ஜ்ஞாநநிஶ்சய: ।
இத்த²ம் விசார்யமார்கௌ³ த்³வௌ ஜகா³த³ பரமேஶ்வர: ॥ 80॥
யோகே³ கோऽதிஶயஸ்தேऽத்ர ஜ்ஞாநமுக்தம் ஸமம் த்³வயோ: ।
ராக³த்³வேஷாத்³யபா⁴வஶ்ச துல்யோ யோகி³விவேகிநோ: ॥ 81॥
ந ப்ரீதிர்விஷயேஷ்வஸ்தி ப்ரேயாநாத்மேதி ஜாநத: ।
குதோ ராக:³குதோ த்³வேஷ: ப்ராதிகூல்யமபஶ்யத: ॥ 82॥
தே³ஹாதே:³ ப்ரதிகூலேஷு த்³வேஷஸ்துல்யோத்³வயோரபி ।
த்³வேஷம் குர்வந்ந யோகீ³ சேத³விவேக்யபி தாத்³ரு’ஶ: ॥ 83॥
த்³வைதஸ்ய ப்ரதிபா⁴நம் து வ்யவஹாரே த்³வயோ:ஸமம் ।
ஸமாதௌ⁴ நேதி சேத்தத்³வந்நாத்³வைதத்வவிவேகிந: ॥ 84॥
விவக்ஷ்யதே தத³ஸ்மாபி⁴ரத்³வைதாநந்த³நாமகே ।
அத்⁴யாயே ஹி த்ரு’தீயே தத்ஸர்வமப்யதிமங்க³ளம் ॥ 85॥
ஸதா³ பஶ்யந்நிஜாநந்த³மபஶ்யந்நகி²லம் ஜக³த் ।
அர்தா²த்³யோகீ³தி சேத்தர்ஹி ஸந்துஷ்டோ வர்த⁴தாம் ப⁴வாந் ॥ 86॥
ப்³ரஹ்மாநந்த³பி⁴தே⁴ க்³ரந்தே² மந்தா³நுக்³ரஹஸித்³த⁴யே ।
த்³விதீயேऽத்⁴யாய ஏதஸ்மிந்நாத்மாநந்தோ³ விவேசித: ॥ 87॥
இதி ப்³ரஹ்மாநந்தே³ஆத்மாநந்த:³ஸமாப்த: ॥ 12॥

13. ப்³ரஹ்மாநந்தே³ऽத்³வைதாநந்தோ³நாம - த்ரயோத³ஶ: பரிச்சே²த:³ ।
யோகா³நந்த:³ புரோக்தோ ய:ஸ ஆத்மாநந்த³இஷ்யதாம் ।
கத²ம் ப்³ரஹ்மத்வமேதஸ்ய ஸத்³வயஸ்யேதி சேச்ச்²ரு’ணு ॥ 1॥
ஆகாஶாதி³ஸ்வதே³ஹாந்தம் தைத்திரீயஶ்ருதீரிதம் ।
ஜக³ந்நாஸ்த்யந்யதா³நந்தா³த்த³த்³வைதப்³ரஹ்மதா தத: ॥ 2॥
ஆநந்தா³த்³த்⁴யேவ தஜ்ஜாதம் திஷ்ட²த்யாநந்த³ ஏவ தத் ।
ஆநந்த³ ஏவ லீநம் சேத்யுக்தாநந்தா³த்கத²ம் ப்ரு’த²க் ॥ 3॥
குலாலாத்³க⁴ட உத்பந்நோ பி⁴ந்நஶ்சேதி ந ஶங்க்யதாம் ।
ம்ரு’த்³வதே³ஷ: உபாதா³நம் ந நிமித்தம் குலாலவத் ॥ 4॥
ஸ்தி²திர்லயஶ்ச கும்ப⁴ஸ்ய குலாலே ஸ்தோ ந ஹி க்வசித் ।
த்³ரு’ஷ்டௌ தௌ ம்ரு’தி³ தத்³வத்ஸ்யாது³பாதா³நம் தயோ: ஶ்ருதே: ॥ 5॥
உபாதா³நம் த்ரிதா⁴ பி⁴ந்நம் விவர்தி பரிணாமி ச ।
ஆரம்ப⁴கம் ச தத்ராந்த்யௌ ந நிரம்ஶேऽவகாஶிநௌ ॥ 6॥
ஆரம்ப⁴வாதி³நோऽந்யஸ்மாத³ந்யஸ்யோத்பத்திமூசிரே ।
தந்தோ: படஸ்ய நிஷ்பத்தேர்பி⁴ந்நௌ தந்துபடௌ க²லு ॥ 7॥
அவஸ்தா²ந்தரதாபத்திரேகஸ்ய பரிணாமிதா ।
ஸ்யாத் க்ஷீரம் த³தி⁴ ம்ரு’த்கும்ப:⁴ ஸுவர்ணம் குண்ட³லம் யதா² ॥ 8॥
அவஸ்தா²ந்தரபா⁴நம் து விவர்தோ ரஜ்ஜுஸர்பவத் ।
நிரம்ஶேऽப்யஸ்த்யஸௌ வ்யோம்நி தலமாலிந்யகல்பநாத் ॥ 9॥
ததோ நிரம்ஶ ஆநந்தே³ விவர்தோ ஜக³தி³ஷ்யதாம் ।
மாயாஶக்தி: கல்பிகா ஸ்யாதை³ந்த்³ர ஜாலிகஶக்திவத் ॥ 10॥
ஶக்தி: ஶக்தாத்ப்ரு’த²ங்நாஸ்தி தத்³வத்³த்³ரு’ஷ்டேர்ந சாபி⁴தா³ ।
ப்ரதிப³ந்த⁴ஸ்ய த்³ரு’ஷ்டத்வாச்ச²க்த்யபா⁴வே து கஸ்ய ஸ: ॥ 11॥
ஶக்தே: கார்யாநுமேயத்வாத³கார்யே ப்ரதிப³ந்த⁴நம் ।
ஜ்வலதோऽக்³நேரதா³ஹே ஸ்யாந்மந்த்ராதி³ ப்ரதிப³ந்த⁴தா ॥ 12॥
தே³வாத்மஶக்திம் ஸ்வகு³ணைர்நிகூ³டா⁴ம் முநயோऽவித³ந் ।
பராஸ்ய ஶக்திர்விவிதா⁴ க்ரியாஜ்ஞாநப³லாத்மிகா ॥ 13॥

இதி வேத³வச: ப்ராஹ வஸிஷ்ட²ஶ்ச ததா²ப்³ரவீத் ।
ஸர்வஶக்திபரம் ப்³ரஹ்ம நித்யமாபூர்ணமத்³வயம் ॥ 14॥
யதோ²ல்லஸதி ஶக்த்யாஸௌ ப்ரகாஶமதி⁴க³ச்ச²தி ।
சிச்ச²க்திர்ப்³ரஹ்மணோ ராம! ஶரீரேஷூபலப்⁴யதே ॥ 15॥
ஸ்பந்த³ஶக்திஶ்ச வாதேஷு தா³ர்ட்⁴யஶக்திஸ்ததோ²பலே ।
த்³ரவஶக்திஸ்ததா²ம்ப: ⁴ஸு தா³ஹஶக்திஸ்ததா²நலே ।
ஶூந்யஶக்திஸ்ததா²காஶே நாஶஶக்திர்விநாஶிநி ॥ 16॥
யதா²ண்டா³ந்தர்மஹாஸர்போ ஜக³த³ஸ்தி ததா²த்மநி ।
ப²லபத்ரலதாபுஷ்பஶாகா²விடபமூலவாந் ।
வ்ரு’க்ஷபீ³ஜே யதா² வ்ரு’க்ஷஸ்ததே²த³ம் ப்³ரஹ்மணி ஸ்தி²தம் ॥ 17॥
க்வசித்கஶ்சித்கதா³சிச்ச தஸ்மாது³த்³யந்தி ஶக்தய: ।
தே³ஶகாலவிசித்ரத்வாத்க்ஷ்மாதலாதி³வ ஶாலய: ॥ 18॥
ஸ ஆத்மா ஸர்வகோ³ ராம! நித்யோதி³தமஹாவபு: ।
யந்மநாங்மநநீம் ஶக்திம் த⁴த்தே தந்மந உச்யதே ॥ 19॥
ஆதௌ³ மநஸ்தத³நுப³ந்த⁴விமோக்ஷத்³ரு’ஷ்டீ
பஶ்சாத்ப்ரபஞ்சரசநா பு⁴வநாபி⁴தா⁴நா ।

இத்யாதி³கா ஸ்தி²திரியம் ஹி க³தா ப்ரதிஷ்டா²-
மாக்²யாயிகா ஸுப⁴க³பா³லஜநோதி³தேவ ॥ 20॥

பா³லஸ்ய ஹி விநோதா³ய தா⁴த்ரீ ஶக்தி ஶுபா⁴ம் கதா²ம் ।
க்வசித்ஸந்தி மஹாபா³ஹோ! ராஜபுத்ராஸ்த்ரய: ஶுபா: ⁴ ॥ 21॥
த்³வௌ ந ஜாதௌ ததை²கஸ்து க³ர்ப⁴ ஏவ ஹி ந ஸ்தி²த: ।
வஸந்தி தே த⁴ர்மயுதா அத்யந்தாஸதி பத்தநே ॥ 22॥
ஸ்வகீயாச்சூ²ந்யநக³ராந்நிர்க³த்ய விமலாஶயா: ।
க³ச்ச²ந்தோ க³க³நே வ்ரு’க்ஷாந்த³த்³ரு’ஶு: ப²லஶாலிந: ॥ 23॥
ப⁴விஷ்யந்நக³ரே தத்ர ராஜபுத்ராஸ்த்ரயோऽபி தே ।
ஸுக²மத்³ய ஸ்தி²தா புத்ர! ம்ரு’க³யாவ்யவஹாரிண: ॥ 24॥
தா⁴த்ர்யைவம் கதி²தா ராம! பா³லகாக்²யாயிகா ஶுபா⁴ ।
நிஶ்சயம் ஸ யயௌ பா³லோ நிர்விசாரணயா தி⁴யா ॥ 25॥

இயம் ஸம்ஸார ரசநா விசாரோஜ்ஜி²தசேதஸாம் ।
பா³லகாக்²யாயிகேவேத்த²மவஸ்தி²திமுபாக³தா ॥ 26॥
இத்யாதி³பி⁴ருபாக்²யாநைர்மாயாஶக்தேஸ்து விஸ்தரம் ।
வஸிஷ்ட:² கத²யாமாஸ ஸைவ ஶக்திர்நிரூப்யதே ॥ 27॥
கார்யாதா³ஶ்ரயத:ஸைஷா ப⁴வேச்ச²க்திர்விலக்ஷணா ।
ஸ்போ²டாங்கா³ரௌ த்³ரு’ஶ்யமாநௌ ஶக்திஸ்தத்ராநுமீயதே ॥ 28॥
ப்ரு’து²பு³த்⁴நோத³ராகாரோ க⁴ட: கார்யோऽத்ர ம்ரு’த்திகா ।
ஶப்³தா³தி³பி:⁴ பஞ்சகு³ணைர்யுக்தா ஶக்திஸ்த்வதத்³விதா⁴ ॥ 29॥
ந ப்ரு’த்²வாதி³ர்ந ஶப்³தா³தி:³ ஶக்தாவஸ்து யதா² ததா² ।
அத ஏவ ஹ்யசிந்த்யைஷா ந நிர்வசநமர்ஹதி ॥ 30॥
கார்யோத்பத்தே: புரா ஶக்திர்நிகூ³டா⁴ ம்ரு’த்³யவஸ்தி²தா ।
குலாலாதி³ஸஹாயேந விகாராகாரதாம் வ்ரஜேத் ॥ 31॥
ப்ரு’த்²வ்யாதி³ விகாராந்தம் ஸ்பர்ஶாதி³கு³ணம்ரு’த்திகாம் ।
ஏகீக்ரு’த்ய க⁴டம் ப்ராஹுர்விசாரவிகலா ஜநா: ॥ 32॥
குலாலவ்யாப்ரு’தே: பூர்வோ யாவாநம்ஶ ஸ நோ க⁴ட: ।
பஶ்சாத்து ப்ரு’து²பு³த்⁴நாதி³மத்த்வே யுக்தா ஹி கும்ப⁴தா ॥ 33॥
ஸ க⁴டோ ந ம்ரு’தோ³ பி⁴ந்நோ வியோகே³ஸத்யநீக்ஷணாத் ।
நாப்யபி⁴ந்ந: புரா பிண்ட³த³ஶாயாமநவேக்ஷணாத் ॥ 34॥
அதோऽநிர்வசநீயோऽயம் ஶக்திவத்தேந ஶக்திஜ: ।
அவ்யக்தவ்யே ஶக்திருக்தா வ்யக்தத்யே க⁴டநாமப்⁴ரு’த் ॥ 35॥
ஐந்த்³ரஜாலிகநிஷ்டா²பி மாயா ந வ்யஜ்யதே புரா ।
பஶ்சாத்³க³ந்த⁴ர்வஸேநாதி³ரூபேண வ்யக்திமாப்நுயாத் ॥ 36॥
ஏவம் மாயாமயத்வேந விகாரஸ்யாந்ரு’தாத்மதாம் ।
விகாராதா⁴ரம்ரு’த்³வஸ்துஸத்யத்வம் சாப்³ரவீச்ச்²ருதி: ॥ 37॥
வாங்நிஷ்பாத்³யம் நாமமாத்ரம் விகாரோ நாஸ்ய ஸத்யதா ।
ஸ்பர்ஶாதி³கு³ணயுக்தா து ஸத்யா கேவலம்ரு’த்திகா ॥ 38॥
வ்யக்தாவ்யக்தே ததா³தா⁴ர இதி த்ரிஷ்வாத்³யயோர்த்³வயோ: ।
பர்யாய: காலபே⁴தே³ந த்ரு’தீயஸ்த்வநுக³ச்ச²தி ॥ 39॥

நிஸ்தத்த்வம் பா⁴ஸமாநம் ச வ்யக்தமுத்பத்திநாஶபா⁴க் ।
தது³த்பத்தௌ தஸ்ய நாம வாசா நிஷ்பாத்³யதே ந்ரு’பி: ⁴ ॥ 40॥
வ்யக்தே நஷ்டேऽபி நாமைதந்ந்ரு’வக்த்ரேஷ்வநுவர்ததே ।
தேந நாம்நா நிரூப்யத்வாத்³வ்யக்தம் தத்³ரூபமுச்யதே ॥ 41॥
நிஸ்தத்த்வத்வாத்³விநாஶித்வாத்³வாசாரம்ப⁴ணநாமத: ।
வ்யக்தஸ்ய ந து தத்³ரூபம் ஸத்யம் கிஞ்சிந்ம்ரு’தா³தி³வத் ॥ 42॥
வ்யக்தகாலே தத: பூர்வமூர்த்⁴வமப்யேகரூபபா⁴க் ।
ஸதத்த்வமவிநாஶம் ச ஸத்யம் ம்ரு’த்³வஸ்து கத்²யதே ॥ 43॥
வ்யக்தம் க⁴டோ விகாரஶ்சேத்யேதைர்நாமபி⁴ரீரித: ।
அர்த²ஶ்சேத³ந்ரு’த: கஸ்மாந்ந ம்ரு’த்³போ³தே⁴ நிவர்ததே ॥ 44॥
நிவ்ரு’த்த ஏவ யஸ்மாத்தே தத்ஸத்யத்வமதிர்க³தா ।
ஈத்³ரு’ங்நிவ்ரு’த்திரேவாத்ர போ³த⁴ஜா ந த்வபா⁴ஸநம் ॥ 45॥
புமாநதோ⁴முக:² நீரே பா⁴தோऽப்யஸ்தி ந வஸ்துத: ।
தடஸ்த²மர்த்யவத்தஸ்மிந்நைவாஸ்தா² கஸ்யசித்க்வசித் ।
ஈத்³ரு’க்³போ³தே⁴ புமர்த²த்வம் மதமத்³வைதவாதி³நாம் ॥ 46

ம்ரு’த்³ரூபஸ்யாபரித்யாகா³த்³விவர்தத்வம் க⁴டே ஸ்தி²தம் ।
பரிணாமே பூர்வரூபம் த்யஜேத்தத்க்ஷீரரூபவத் ।
ம்ரு’த்ஸுவர்ணே நிவர்தேதே க⁴டகுண்ட³லயோர்ந ஹி ॥ 47॥
க⁴டே நஷ்டே ந ம்ரு’த்³பா⁴வ: கபாலாநாமவேக்ஷணாத் ।
மைவம் சூர்ணேऽஸ்தி ம்ரு’த்³ரூபம் ஸ்வர்ணரூபம் த்வதிஸ்பு²டம் ॥ 48॥
க்ஷீராதௌ³ பரிணாமோऽஸ்து புநஸ்தத்³பா⁴வவர்ஜநாத் ।
ஏதாவதா ம்ரு’தா³தீ³நாம் த்³ரு’ஷ்டாந்தத்வம் ந ஹீயதே ॥ 49॥
ஆரம்ப⁴வாதி³ந: கார்யே ம்ரு’தோ³ த்³வைகு³ண்யமாபதேத் ।
ரூபஸ்பர்ஶாத³ய: ப்ரோக்தா: கார்ய காரணயோ: ப்ரு’த²க் ॥ 50॥
ம்ரு’த்ஸுவர்ணமயஶ்சேதி த்³ரு’ஷ்டாந்தத்ரயமாரூணி: ।
ப்ராஹாதோ வாஸயேத்கார்யாந்ரு’தத்வம் ஸர்வவஸ்துஷு ॥ 51॥
காரணஜ்ஞாநத: கார்யவிஜ்ஞாநம் சாபி ஸோऽவத³த் ।

ஸத்யஜ்ஞாநேऽந்ரு’தஜ்ஞாம் கத²மத்ரோபபத்³யதே ॥ 52॥
ஸம்ரு’த்கஸ்ய விகாரஸ்ய கார்யதா லோகத்³ரு’ஷ்டித: ।
வாஸ்தவோऽத்ர ம்ரு’த³ம்ஶோऽஸ்ய போ³த:⁴ காரணபோ³த⁴த: ॥ 53॥
அந்ரு’தாம்ஶோ ந போ³த்³த⁴வ்யஸ்தத்³போ³தா⁴நுபயோக³த: ।
தத்த்வஜ்ஞாநம் புமர்த²ம் ஸ்யாந்நாந்ரு’த அம்ஶாவபோ³த⁴நம் ॥ 54॥
தர்ஹி காரணவிஜ்ஞாநாத்கர்யஜ்ஞாமிதீரிதே ।
ம்ரு’த்³போ³தா⁴ந்ம்ரு’த்திகா பு³த்³தே⁴த்யுக்தம் ஸ்யாத்கோऽத்ர விஸ்மய: ॥ 55॥
ஸத்யம் கார்யேஷு வஸ்த்வம்ஶ: காரணாத்மேதி ஜாநத: ।
விஸ்மயோ மாஸ்த்விஹாஜ்ஞஸ்ய விஸ்மய: கேந வார்யதே ॥ 56॥
ஆரம்பீ⁴ பரிணாமீ ச லௌகிகஶ்சைககாரணே ।
ஜ்ஞாதே ஸர்வமதம் ஶ்ருத்வா ப்ராப்நுவந்த்யேவ விஸ்மயம் ॥ 57॥
அத்³வைதேऽபி⁴முகீ²கர்துமேவாத்ரைகஸ்ய போ³த⁴த: ।
ஸர்வபோ³த: ⁴ ஶ்ருதௌ நைவ நாநாத்வஸ்ய விவக்ஷயா ॥ 58॥
ஏகம்ரு’த்பிண்ட³விஜ்ஞாநாத்ஸர்வம்ரு’ண்மயதீ⁴ர்யதா² ।
ததை²கப்³ரஹ்மபோ³தே⁴ந ஜக³த்³பு³த்³தி⁴ர்விபா⁴வ்யதாம் ॥ 59॥
ஸச்சித்ஸுகா²த்மகம் ப்³ரஹ்ம நாமரூபாத்மகம் ஜக³த் ।
தாபநீயே ஶ்ருதம் ப்³ரஹ்ம ஸச்சிதா³நந்த³லக்ஷணம் ॥ 60॥
ஸத்³ரூபமாருணி: ப்ராஹ ப்ரஜ்ஞாநம் ப்³ரஹ்ம ப³ஹ்வ்ரு’சா: ।
ஸநத்குமார ஆநந்த³மேவமந்யத்ர க³ம்யதாம் ॥ 61॥
விசிந்த்ய ஸர்வரூபாணி க்ரு’த்வா நாமாநி திஷ்ட²தி ।
அஹம் வ்யாகரவாணீமே நாமரூபே இதி ஶ்ருதி: ॥ 62॥
அவ்யாக்ரு’தம் புரா ஸ்ரு’ஷ்டேரூர்த்⁴வம் வ்யாக்ரீயதே த்³விதா⁴ ।
அசிந்த்யஶக்திர்மாயைஷா ப்³ரஹ்மண்யவ்யாக்ரு’தாபி⁴தா⁴ ॥ 63॥
அவிக்ரியப்³ரஹ்மநிஷ்டா² விகாரம் யாத்யநேகதா⁴ ।
மாயாம் து ப்ரக்ரு’திம் வித்³யாந்மாயிநம் து மஹேஶ்வரம் ॥ 64॥
ஆத்³யோ விகார ஆகாஶ: ஸோऽஸ்தி பா⁴த்யபி ச ப்ரிய: ।
அவகாஶஸ்தஸ்ய ரூபம் தந்மித்²யா ந து தத்த்ரயம் ॥ 65॥

ந வ்யக்தே: பூர்வமஸ்த்யேவ ந பஶ்சாச்ச விநாஶத: ।
ஆதா³வந்தே ச யந்நாஸ்தி வர்தமாநேऽபி தத்ததா² ॥ 66॥
அவ்யக்தாதீ³நி பூ⁴தாநி வ்யக்தமத்⁴யாநி பா⁴ரத ।
அவ்யக்தநித⁴நாநீவேத்யாஹ க்ரு’ஷ்ணோऽர்ஜுநம் ப்ரதி ॥ 67॥
ம்ரு’த்³வத்தே ஸச்சிதா³நந்தா³அநுக³ச்ச²ந்தி ஸர்வத³ ।
நிராகாஶே ஸதா³தீ³நாமநுபூ⁴திர்நிஜாத்மநி ॥ 68॥
அவகாஶே விஸ்ம்ரு’தேऽத² தத்ர கிம் பா⁴தி தே வத³ ।
ஶூந்யமேவேதி சேத³ஸ்து நாம தாத்³ரு’க்³விபா⁴தி ஹி ॥ 69॥
தாத்³ரு’க்த்வாதே³வ தத்ஸத்த்வமௌதா³ஸீந்யேந தத்ஸுக²ம் ।
ஆநுகூல்யப்ராதிகூல்யஹீநம் யத்தந்நிஜம் ஸுக²ம் ॥ 70॥
ஆநுகூல்யே ஹர்ஷதீ: ⁴ ஸ்யாத்ப்ராதிகூல்யே து து:³க²தீ: ⁴ ।
த்³வயாபா⁴வே நிஜாநந்தோ³ நிஜம் து:³க²ம் து ந க்வசித் ॥ 71॥
நிஜாநந்தே³ஸ்தி²தே ஹர்ஷஶோகயோர்வ்யத்யய:க்ஷணாத் ।
மநஸ:க்ஷணிகத்வேந தயோர்மாநஸதேஷ்யதாம் ॥ 72॥
ஆகாஶேऽப்யேவமாநந்த:³ஸத்தாபா⁴நே து ஸம்மதே ।
வாய்வாதி³தே³ஹபர்யந்தவஸ்துஷ்வேவம் விபா⁴வ்யதாம் ॥ 73॥
க³திஸ்பர்ஶௌ வாயுரூபம் வஹ்நேர்தா³ஹப்ரகாஶநே ।
ஜலஸ்ய த்³ரவதா பூ⁴மே: காடி²ந்யம் சேதி நிர்ணய: ॥ 74॥
அஸாதா⁴ரண ஆகாஶே ஓஷத்⁴யந்நவபு:ஷ்வபி ।
ஏவம் விபா⁴வ்ய மநஸா தத்தத்³ரூபம் யதோ²சிதம் ॥ 75॥
அநேகதா⁴ விபி⁴ந்நேஷு நாமரூபேஷு சைகதா⁴ ।
திஷ்ட²ந்தி ஸச்சிதா³நந்தா³விஸம்வாத:³ ந கஸ்யசித் ॥ 76॥
நிஸ்தத்த்வே நாமரூபே த்³வே ஜந்மநாஶயுதே ச தே ।
பு³த்³த்⁴யா ப்³ரஹ்மணி வீக்ஷஸ்வ ஸமுத்³ரே பு³த்³பு³தா³தி³வத் ॥ 77॥
ஸச்சிதா³நந்த³ரூபேऽஸ்மிந் பூர்ணே ப்³ரஹ்மணி வீக்ஷிதே ।
ஸ்வயமேவாவஜாநாதி நாமரூபே ஶநை: ஶநை: ॥ 78॥
யாவத்³யாவத³வஜ்ஞா ஸ்யாத்தாவத்தாவத்ததீ³க்ஷணம் ।
யாவத்³யாவத்³வீக்ஷ்யதே தத்தாவத்தாவது³பே⁴ த்யஜேத் ॥ 79॥

தத³ப்⁴யாஸேந வித்³யாயாம் ஸுஸ்தி²தாயாமயம் புமாந் ।
ஜீவந்நேவ ப⁴வேந்முக்தோ வபுரஸ்து யதா² ததா² ॥ 80॥
தச்சிந்தநம் தத்கத²நமந்யோந்யம் தத்ப்ரபோ³த⁴நம் ।
ஏததே³கபரத்வம் ச தத³ப்⁴யாஸம் விது³ர்பு³தா: ⁴ ॥ 81॥
வாஸநாநேககாலிநா தீ³ர்க⁴காலம் நிரந்தரம் ।
ஸாத³ரம் சாப்⁴யஸ்யமாநே ஸர்வதை²வ நிவர்ததே ॥ 82॥
ம்ரு’ச்ச²க்திவத்³ப்³ரஹ்மஶக்திரநேகாநந்ரு’தாந்ஸ்ரு’ஜேத் ।
யத்³வா ஜீவக³தா நித்³ரா ஸ்வப்நஶ்சாத்ர நித³ர்ஶநம் ॥ 83॥
நித்³ராஶக்திர்யதா² ஜீவே து³ர்க⁴டஸ்வப்நகாரிணீ ।
ப்³ரஹ்மண்யேஷா ததா² மாயா ஸ்ரு’ஷ்டிஸ்தி²த்யந்தகாரிணீ ॥ 84॥
ஸ்வப்நே வியத்³க³திம் பஶ்யேத்ஸ்வமூர்த⁴ச்சே²த³நம் யதா² ।
முஹூர்தே வத்ஸரௌக⁴ம் ச ம்ரு’தம் புத்ராதி³கம் புந: ॥ 85॥
இத³ம் யுக்தமித³ம் நேதி வ்யவஸ்தா² தத்ர து³ர்லபா⁴ ।
யதா² யதே²க்ஷ்யதே யத்³யத்தத்தத்³யுக்தம் ததா² ததா² ॥ 86॥
ஈத்³ரு’ஶோ மஹிமா த்³ரு’ஷ்டோ நித்³ராஶக்தேர்யதா³ ததா³ ।
மாயாஶக்தேரசிந்த்யோऽயம் மஹிமேதி கிமத்³பு⁴தம் ॥ 87॥
ஶயாநே புருஷே நித்³ரா ஸ்வப்நம் ப³ஹுவித⁴ம் ஸ்ரு’ஜேத் ।
ப்³ரஹ்மண்யேவம் நிர்விகாரே விகாராந்கல்பயத்யஸௌ ॥ 88॥
கா²நிலாக்³நிஜலோர்வ்யண்ட³லோகப்ராணிஶிலாதி³கா: ।
விகாரா: ப்ராணிதீ⁴ஷ்வந்தஶ்சிச்சா²யா ப்ரதிபி³ம்ப³தி ॥ 89॥
சேதநாசேதநேஷ்வேஷு ஸச்சிதா³நந்த³லக்ஷணம் ।
ஸமாநம் ப்³ரஹ்ம பி⁴த்³யேதே நாமரூபே ப்ரு’த²க்ப்ரு’த²க் ॥ 90॥
ப்³ரஹ்மண்யேதே நாமரூபே படே சித்ரமிவ ஸ்தி²தே ।
உபேக்ஷ்ய நாமரூபே த்³வே ஸச்சிதா³நந்த³தீ⁴ர்ப⁴வேத் ॥ 91॥
ஜலஸ்தே²ऽதோ⁴முகே²ஸ்வஸ்ய தே³ஹே த்³ரு’ஷ்டேऽப்யுபேக்ஷ்ய தம் ।
தீரஸ்த² ஏவ தே³ஹே ஸ்வே தாத்பர்யம் ஸ்யாத்³யதா² ததா² ॥ 92॥
ஸஹஸ்ரஶோ மநோராஜ்யே வர்தமாநே ஸதை³வ தத் ।

ஸர்வைரூபேக்ஷ்யதே தத்³வது³பேக்ஷா நாமரூபயோ: ॥ 93॥
க்ஷணேக்ஷணே மநோராஜ்யம் ப⁴வத்யேவாந்யதா²ந்யதா² ।
க³தம் க³தம் புநர்நாஸ்தி வ்யவஹாரோ ப³ஹிஸ்ததா² ॥ 94॥
ந பா³ல்யம் யௌவநே லப்⁴யம் யௌவநம் ஸ்த²விரே ததா² ।
ம்ரு’த: பிதா புநர்நாஸ்தி நாயாத்யேவ க³தம் தி³நம் ॥ 95॥
மநோராஜ்யாத்³விஶேஷ: க:க்ஷணத்⁴வம்ஸிநி லௌகிகே ।
அதோऽஸ்மிந்பா⁴ஸமாநேऽபி தத்ஸத்யத்வதி⁴யம் த்யஜேத் ॥ 96॥
உபேக்ஷிதே லௌகிகே தீ⁴ர்நிர்விக்⁴நா ப்³ரஹ்மசிந்தநே ।
நடவத்க்ரு’த்ரிமாஸ்தா²யாம் நிர்வஹத்யேவ லௌகிகம் ॥ 97॥
ப்ரவஹத்யபி நீரேऽத: ⁴ ஸ்தி²ரா ப்ரௌட⁴ ஶிலா யதா² ।
நாமரூபாந்யதா²த்வேऽபி கூடஸ்த²ம் ப்³ரஹ்ம நாந்யதா² ॥ 98॥
நிஷ்சி²த்³ரே த³ர்பணே பா⁴தி வஸ்துக³ர்ப⁴ம் ப்³ரு’ஹத்³வியத் ।
ஸச்சித்க⁴நே ததா² நாநாஜக³த்³க³ர்ப⁴மித³ம் வியத் ॥ 99॥
அத்³ரு’ஷ்ட்வா த³ர்பணம் நைவ தத³ந்தஸ்தே²க்ஷணம் யதா² ।
அமத்வா ஸச்சிதா³நந்த³ம் நாமரூபமதி:குத: ॥ 100॥
ப்ரத²மம் ஸச்சிதா³நந்தே³ பா⁴ஸமாநேऽத² தாவதா ।
பு³த்³தி⁴ம் நியம்ய நைவோர்த்⁴வம் தா⁴ரயேந்நாமரூபயோ: ॥ 101॥
ஏவம் ச நிர்ஜக³த்³ப்³ரஹ்ம ஸச்சிதா³நந்த³லக்ஷணம் ।
அத்³வைதாநந்த³ ஏதஸ்மிந்விஶ்ராம்யந்து ஜநாஶ்சிரம் ॥ 102॥
ப்³ரஹ்மாநந்தா³பி⁴தே⁴ க்³ரந்தே² த்ரு’தீயேऽத்⁴யாய ஈரித: ।
அத்³வைதாநந்த³ ஏவ ஸ்யாஜ்ஜக³ந்மித்²யாத்வசிந்தயா ॥ 103॥
இதி ப்³ரஹ்மாநந்தே³ऽத்³வைதாநந்த:³ஸமாப்த: ॥ 13॥

14. ப்³ரஹ்மாநந்தே³ வித்³யாநந்தோ³நாம - சதுர்த³ஶ: பரிச்சே²த:³ ।
யோகே³நாத்மவிவேகேந த்³வைதமித்²யாத்வசிந்தயா ।
ப்³ரஹ்மாநந்த³ம் பஶ்யதோऽத² வித்³யாநந்தோ³ நிரூப்யதே ॥ 1॥
விஷயாநந்த³வத்³வித்³யாநந்தோ³தீ⁴வ்ரு’த்திரூப்க: ।
து:³கா²பா⁴வாதி³ரூபேண ப்ரோக்த ஏஷ சதுர்வித: ⁴ ॥ 2॥

து:³கா²பா⁴வஶ்ச காமாப்தி: க்ரு’தக்ரு’த்யோऽஹமித்யஸௌ ।
ப்ராப்தப்ராப்யோऽஹமித்யேவம் சாதுர்வித்⁴யமுதா³ஹ்ரு’தம் ॥ 3॥
ஐஹிகம் ச ஆமுஷ்மிகம் சேத்யேவம் து:³க²ம் த்³விதே⁴ரிதம் ।
நிவ்ரு’த்திமைஹிகஸ்யாஹ ப்³ரு’ஹதா³ரண்யகம் வச: ॥ 4॥
ஆத்மாநம் சேத்³விஜாநீயாத³யமஸ்மீதி பூருஷ: ।
கிமிச்ச²ந்கஸ்ய காமாய ஶரீரமநுஸஞ்ஜ்வரேத் ॥ 5॥
ஜீவாத்மா பரமாத்மா சேத்யாத்மா த்³விவித⁴ ஈரித: ।
சித்தாதா³த்ம்யாத்த்ரிபி⁴ர்தே³ஹைர்ஜீவ:ஸந்போ⁴க்த்ரு’தாம் வ்ரஜேத் ॥ 6॥
பரமாத்மா ஸச்சிதா³நந்த³ஸ்தாதா³த்ம்யம் நாமரூபயோ: ।
க³த்வா போ⁴க்³யத்வமாபந்நஸ்தத்³விவேகே து நோப⁴யம் ॥ 7॥
போ⁴க்³யமிச்ச²ந்போ⁴க்துரர்தே² ஶரீரமநுஸஞ்ஜ்வரேத் ।
ஜ்வராஸ்த்ரிஷு ஶரீரேஷு ஸ்தி²தா ந த்வாத்மநோ ஜ்வரா: ॥ 8॥
வ்யாத⁴யோ தா⁴துவைஷம்யே ஸ்தூ²லதே³ஹே ஸ்தி²தா ஜ்வரா: ।
காமக்ரோதா⁴த³ய:ஸூக்ஷ்மே த்³வயோர்பீ³ஜம் து காரணே ॥ 9॥
அத்³வைதாநந்த³மார்கே³ண பராத்மநி விவேசிதே ।
அபஶ்யந்வாஸ்தவம் போ⁴க்³யம் கிம் நாமேச்சே²த்பராத்மவித் ॥ 10॥
ஆத்மாநந்தோ³க்தரீத்யாஸ்மிந்ஜீவாத்மந்யவதா⁴ரிதே ।
போ⁴க்தா நைவாஸ்தி கோऽப்யத்ர ஶரீராநுஜ்வர:குத: ॥ 11॥
புண்யபாபத்³வயே சிந்தா து:³க²மாமுஷ்மிகம் ப⁴வேத் ।
ப்ரத²மாத்⁴யாய ஏவோக்தம் சிந்தா நைநம் தபேதி³தி ॥ 12॥
யதா² புஷ்கரபர்ணேऽஸ்மிந்நபாமஶ்லேஷணம் ததா² ।
வேத³நாதூ³ர்த்⁴வமாகா³மிகர்மணோऽஶ்லேஷணம் பு³தே⁴ ॥ 13॥
இஷீகாத்ரு’ணதூலஸ்ய வஹ்நிதா³ஹ:க்ஷணாத்³யதா² ।
ததா²ஸஞ்சிதகர்மாஸ்ய த³க்³த⁴ம் ப⁴வதி வேத³நாத் ॥ 14॥
யதை²தா⁴ம்ஸி ஸமித்³தோ⁴ऽக்³நிர்ப⁴ஸ்மஸாத்குருதேऽர்ஜுந ।
ஜ்ஞாநாக்³நி:ஸர்வகர்மாணி ப⁴ஸ்மஸாத்குருதே ததா² ॥ 15॥
யஸ்ய நாஹங்க்ரு’தோ பா⁴வோ பு³த்³தி⁴ர்யஸ்ய ந லிப்யதே ।

ஹத்வாபி ஸ இமாம் லோகாந்ந ஹந்தி ந நிப³த்⁴யதே ॥ 16॥
மாதாபித்ரோர்வத: ⁴ ஸ்தேயம் ப்⁴ரூணஹத்யாந்யதீ³த்³ரு’ஶம் ।
ந முக்திம் நாஶயேத்பாபம் முக²காந்திர்ந நஶ்யதி ॥ 17॥
து:³கா²பா⁴வவதே³வாஸ்ய ஸர்வகாமாப்திரீரிதா ।
ஸர்வாந்காமாநஸாவாப்ய ஹ்யம்ரு’தோ ப⁴வதி³த்யத: ॥ 18॥
ஜக்ஷந்க்ரீட³ந்ரதிம் ப்ராப்த:ஸ்த்ரீபி⁴ர்யாநைஸ்ததே²தரை: ।
ஶரீரம் ந ஸ்மரேத்ப்ராணம் கர்மணா ஜீவயேத³மும் ॥ 19॥
ஸர்வாந்காமாந்ஸஹாப்நோதி நாந்யவஜ்ஜந்மகர்மபி: ⁴ ।
வர்தந்தே ஶ்ரோத்ரியே போ⁴கா³ யுக³பத்க்ரமவர்ஜிதா: ॥ 20॥
யுவா ரூபீ ச வித்³யாவாந்நீரோகோ³ த்³ரு’ட⁴சித்தவாந் ।
ஸைந்யோபேத:ஸர்வப்ரு’த்²வீம் வித்தபூர்ணாம் ப்ரபாலயந் ॥ 21॥
ஸர்வைர்மாநுஷ்யகைர்போ⁴கை:³ஸம்பந்நஸ்த்ரு’ப்தபூ⁴மிப: ।
யமாநந்த³மவாப்நோதி ப்³ரஹ்மவிச்ச தமஶ்நுதே ॥ 22॥
மர்த்யேபோ⁴கே³ த்³வயோர்நாஸ்தி காமஸ்த்ரு’ப்திரத:ஸமா ।
போ⁴கா³ந்நிஷ்காமதைகஸ்ய பரஸ்யாபி விவேகத: ॥ 23॥
ஶ்ரோத்ரியத்வாத்³வேத³ஶாஸ்த்ரைர்போ⁴க்³யதோ³ஷாநவேக்ஷதே ।
ராஜா ப்³ரு’ஹத்³ரதோ² தோ³ஷாம்ஸ்தாந்கா³தா²பி⁴ருதா³ஹரத் ॥ 24॥
தே³ஹதோ³ஷாஶ்சித்ததோ³ஷா போ⁴க்³யதோ³ஷா அநேகஶ: ।
ஶுநா வாந்தே பாயஸே நோ காமஸ்தத்³வத்³விவேகிந: ॥ 25॥
நிஷ்காமத்வே ஸமேऽப்யத்ர ராஜ்ஞ:ஸாத⁴ந ஸஞ்சயே ।
து:³க²மாஸீத்³பா⁴விநாஶாதி³திபீ⁴ரநுவர்ததே ॥ 26॥
நோப⁴யம் ஶ்ரோத்ரியஸ்யாதஸ்ததா³நந்தோ³ऽதி⁴கோऽந்யத: ।
க³ந்த⁴ர்வாநந்த³ஆஶாஸ்தி ராஜ்ஞோ நாஸ்தி விவேகிந: ॥ 27॥
அஸ்மிந்கல்பே மநுஷ்ய:ஸந்புண்யபாபவிஶேஷத: ।
க³ந்த⁴ர்வத்வம் ஸமாபந்நோ மர்த்யோ க³ந்த⁴ர்வ உச்யதே ॥ 28॥
பூர்வகல்பே க்ரு’தாத்புண்யாத்கல்பாதா³வேவ சேத்³ப⁴வேத் ।
க³ந்த⁴ர்வத்வம் தாத்³ரு’ஷோऽத்ர தே³வக³ந்த⁴ர்வ உச்யதே ॥ 29॥

அக்³நிஷ்வாத்தாத³யோ லோகே பிதரஶ்சிரவாஸிந: ।
கல்பாதா³வேவ தே³வத்வம் க³தா ஆஜாநதே³வதா: ॥ 30॥
அஸ்மிந்கல்பேऽஶ்வமேதா⁴தி³ கர்ம க்ரு’த்வா மஹத்பத³ம் ।
அவாப்யாஜாநதே³வைர்யா: பூஜ்யாஸ்தா: கர்மதே³வதா: ॥ 31॥
யமாக்³நிமுக்²யா: தே³வா:ஸ்யுர்ஜாதாவிந்த்³ரப்³ரு’ஹஸ்பதீ ।
ப்ரஜாபதிர்விராட் ப்ரோக்தோ ப்³ரஹ்மா ஸூத்ராத்மநாமக: ॥ 32॥
ஸார்வபௌ⁴மாதி³ஸூத்ராந்தா உத்தரோத்தரகாமிந: ।
அவாங்மநஸக³ம்யோऽயமாத்மாநந்த³ஸ்தத: பர: ॥ 33॥
தை:ஸ்தை: காம்யேஷு ஸர்வேஷு ஸுகே²ஷு ஶ்ரோத்ரியோ யத: ।
நிஸ்ப்ரு’ஹஸ்தேந ஸர்வேஷாமாநந்தா:³ஸந்தி தஸ்ய தே ॥ 34॥
ஸர்வகாமாப்திரேஷோக்தா யத்³வா ஸாக்ஷி சிதா³த்மதா ।
ஸ்வதே³ஹவத்ஸர்வதே³ஹேஷ்வபி போ⁴கா³நவேக்ஷதே ॥ 35॥
அஜ்ஞஸ்யாப்யேதத³ஸ்த்யேவ ந து த்ரு’ப்திரபோ³த⁴த: ।
யோ வேத³ ஸோऽஶ்நுதே ஸர்வாந்காமாநிதியப்³ரவீச்ச்²ருதி: ॥ 36॥
யத்³வா ஸர்வாத்மதா ஸ்வஸ்ய ஸாம்நா கா³யதி ஸர்வதா³ ।
அஹமந்நம் ததா²ந்நாத³ஶ்சேதி ஸாமஸ்வதீ⁴யதே ॥ 37॥
து:³கா²பா⁴வஶ்ச காமாப்திருபே⁴ ஹ்யேவம் நிரூபிதே ।
க்ரு’தக்ரு’த்யத்வமந்யச்ச ப்ராப்தப்ராப்யத்வமீக்ஷ்யதாம் ॥ 38॥
உப⁴யம் த்ரு’ப்திதீ³பே ஹி ஸம்யக³ஸ்மாபி⁴ரீரிதம் ।
த ஏவாத்ராநுஸந்தே⁴யா: ஶ்லோகா பு³த்³தி⁴விஶுத்³த⁴யே ॥ 39॥
ஐஹிகாமுஷ்மிகவ்ராதஸித்³த்⁴யை முக்தேஶ்ச ஸித்³த⁴யே ।
ப³ஹு க்ரு’த்யம் புராஸ்யாபூ⁴த்தத்ஸர்வமது⁴நா க்ரு’தம் ॥ 40॥
ததே³தத்க்ரு’தக்ரு’த்யத்வம் ப்ரதியோகி³புர:ஸரம் ।
அநுஸந்த³த⁴தே³வாயமேவம் த்ரு’ப்யதி நித்யஶ: ॥ 41॥
து:³கி²நோऽஜ்ஞா:ஸம்ஸரந்து காமம் புத்ராத்³யபேக்ஷயா ।
பரமாநந்த³பூர்ணோऽஹம் ஸம்ஸராமி கிமிச்ச²யா ॥ 42॥
அநுதிஷ்ட²ந்து கர்மாணி பரலோகயியாஸவ: ।
ஸர்வலோகாத்மக: கஸ்மாத³நுதிஷ்டா²மி கிம் கத²ம் ॥ 43॥

வ்யாசக்ஷதாம் தே ஶாஸ்த்ராணி வேதா³நத்⁴யாபயந்து வா ।
யேऽத்ராதி⁴காரிணோ மே து நாதி⁴காரோऽக்ரியத்வத: ॥ 44॥
நித்³ராபி⁴க்ஷே ஸ்நாநஶௌசே நேச்சா²மி ந கரோமி ச ।
த்³ரஷ்டாரஶ்சேத்கல்பயந்தி கிம் மே ஸ்யாத³ந்யகல்பநாத் ॥ 45॥
கு³ஞ்ஜாபுஞ்ஜாதி³ த³ஹ்யேத நாந்யாரோபிதவஹ்நிநா ।
நாந்யாரோபிதஸம்ஸாரத⁴ர்மாநேவமஹம் ப⁴ஜே ॥ 46॥
ஶ‍்ரு’ண்வந்த்வஜ்ஞாததத்த்வாஸ்தே ஜாநந்கஸ்மாச்ச்²ரு’ணோம்யஹம் ।
மந்யந்தாம் ஸம்ஶயாபந்நா ந மந்யேऽஹமஸம்ஶய: ॥ 47॥
விபர்யஸ்தோ நிதி³த்⁴யாஸேத்கிம் த்⁴யாநமவிபர்யயாத் ।
தே³ஹாத்மத்வவிபர்யாஸம் ந கதா³சித்³ப⁴ஜாம்யஹம் ॥ 48॥
அஹம் மநுஷ்ய இத்யாதி³வ்யவஹாரோ விநாப்யமும் ।
விபர்யாஸம் சிராப்⁴யஸ்தவாஸநாதோऽவகல்பதே ॥ 49॥
ப்ராரப்³த⁴கர்மணி க்ஷீணே வ்யவஹாரோ நிவர்ததே ।
கர்மாக்ஷயே த்வஸௌ நைவ ஶாம்யேத்³த்⁴யாநஸஹஸ்ரத: ॥ 50॥
விரலத்வம் வ்யவஹ்ரு’தேரிஷ்டம் சேத்³த்⁴யாநமஸ்து தே ।
அபா³தி⁴காம் வ்யவஹ்ரு’திம் பஶ்யந்த்⁴யாயாம்யஹம் குத: ॥ 51॥
விக்ஷேபோ நாஸ்தி யஸ்மாந்மே ந ஸமாதி⁴ஸ்ததோ மம ।
விக்ஷேபோ வா ஸமாதி⁴ர்வா மநஸ:ஸ்யாத்³விகாரிண: ॥ 52॥
நித்யாநுப⁴வரூபஸ்ய கோ மே வாऽநுப⁴வ: ப்ரு’த²க் ।
க்ரு’தம் க்ரு’த்யம் ப்ராபணீயம் ப்ராப்தமித்யேவ நிஶ்சய: ॥ 53॥
வ்யவஹாரோ லௌகிகோ வா ஶாஸ்த்ரீயோ வாऽந்யதா²ऽபி வா ।
மமாகர்துரலேபஸ்ய யதா²ऽऽரப்³த⁴ம் ப்ரவர்ததாம் ॥ 54॥
அத²வா க்ரு’தக்ரு’த்யோऽபி லோகாநுக்³ரஹகாமயா ।
ஶாஸ்த்ரீயேணைவ மார்கே³ண வர்தேऽஹம் கா மம க்ஷதி: ॥ 55॥
தே³வார்சநஸ்நாநஶௌசபி⁴க்ஷாதௌ³ வர்ததாம் வபு: ।
தாரம் ஜபது வாக்தத்³வத்பட²த்வாம்நாயமஸ்தகம் ॥ 56॥
விஷ்ணும் த்⁴யாயது தீ⁴ர்யத்³வா ப்³ரஹ்மாநந்தே³ விலீயதாம் ।

ஸாக்ஷ்யஹம் கிஞ்சித³ப்யத்ர ந குர்வே நாபி காரயே ॥ 57॥
க்ரு’தக்ரு’த்யதயா த்ரு’ப்த: ப்ராப்தப்ராப்யதயா புந: ।
த்ரு’ப்யந்நேவம் ஸ்வமநஸா மந்யதேऽஸௌ நிரந்தரம் ॥ 58॥
த⁴ந்யோऽஹம் த⁴ந்யோऽஹம் நித்யம் ஸ்வாத்மாநமஞ்ஜஸா வேத்³மி ।
த⁴ந்யோऽஹம் த⁴ந்யோऽஹம் ப்³ரஹ்மாநந்தோ³ விபா⁴தி மே ஸ்பஷ்டம் ॥ 59॥
த⁴ந்யோऽஹம் த⁴ந்யோऽஹம் து:³க²ம் ஸாம்ஸாரிகம் ந வீக்ஷேऽத்³ய ।
த⁴ந்யோऽஹம் த⁴ந்யோऽஹம் ஸ்வஸ்யாஜ்ஞாநம் பலாயிதம் க்வாபி ॥ 60॥
த⁴ந்யோऽஹம் த⁴ந்யோऽஹம் கர்தவ்யம் மே ந வித்³யதே கிஞ்சித் ।
த⁴ந்யோऽஹம் த⁴ந்யோऽஹம் ப்ராப்தவ்யம் ஸர்வமத்³ய ஸம்பந்நம் ॥ 61॥
த⁴ந்யோऽஹம் த⁴ந்யோऽஹம் த்ரு’ப்தேர்மே கோபமா ப⁴வேல்லோகே ।
த⁴ந்யோऽஹம் த⁴ந்யோऽஹம் த⁴ந்யோ த⁴ந்ய: புந: புநர்த⁴ந்ய: ॥ 62॥
அஹோ புண்யமஹோ புண்யம் ப²லிதம் ப²லிதம் த்³ரு’ட⁴ம் ।
அஸ்ய புண்யஸ்ய ஸம்பத்தேரஹோ வயமஹோ வயம் ॥ 63॥
அஹோ ஶாஸ்த்ரமஹோ ஶாஸ்த்ரமஹோ கு³ருரஹோ கு³ரு: ।
அஹோ ஜ்ஞாநமஹோ ஜ்ஞாநமஹோ ஸுக²மஹோ ஸுக²ம் ॥ 64॥
ப்³ரஹ்மாநந்தா³பி⁴தே⁴ க்³ரந்தே² சதுர்தோ²ऽத்⁴யாய ஈரித: ।
வித்³யாநந்த³ஸ்தது³த்பத்திபர்யந்தோऽப்⁴யாஸ இஷ்யதாம் ॥ 65॥
இதி ப்³ரஹ்மாநந்தே³ வித்³யாநந்த:³ஸமாப்த: ॥ 14॥

15. ப்³ரஹ்மாநந்தே³ விஷயாநந்தோ³ நாம - பஞ்சத³ஶ: பரிச்சே²த:³ ।
அதா²த்ர விஷயாநந்தோ³ ப்³ரஹ்மாநந்தா³ம்ஶரூபபா⁴க் ।
நிரூப்யதே த்³வாரபூ⁴தஸ்தத³ம்ஶத்வம் ஶ்ருதிர்ஜகௌ³ ॥ 1॥
ஏஷோऽஸ்ய பரமாநந்தோ³ யோऽக²ண்டை³கரஸாத்மக: ।
அந்யாநி பூ⁴தாந்யேதஸ்ய மாத்ராமேவோபபு⁴ஞ்ஜதே ॥ 2॥
ஶாந்தா கோ⁴ராஸ்ததா²மூடா⁴ மநஸோ வ்ரு’த்தயஸ்த்ரிதா⁴ ।
வைராக்³யம் க்ஷாந்திரௌதா³ர்யமித்யாத்³யா: ஶாந்தவ்ரு’த்தய: ॥ 3॥
த்ரு’ஷ்ணா ஸ்நேஹோ ராக³லோபா⁴வித்யாத்³யா கோ⁴ரவ்ரு’த்தய: ।
ஸம்மோஹோப⁴யமித்யாத்³யா: கதி²தா மூட⁴வ்ரு’த்தய: ॥ 4॥

வ்ரு’த்திஷ்வேதாஸு ஸர்வாஸு ப்³ரஹ்மணஶ்சித்ஸ்வபா⁴வதா ।
ப்ரதிபி³ம்ப³தி ஶாந்தாஸு ஸுக²ம் ச ப்ரதிபி³ம்ப³தி ॥ 5॥
ரூபம் ரூபம் ப³பூ⁴வாஸௌ ப்ரதிரூப இதி ஶ்ருதி: ।
உபமா ஸூர்யகேத்வாதி³ஸூத்ரயாமாஸ ஸூத்ரக்ரு’த் ॥ 6॥
ஏக ஏவ ஹி பூ⁴தாத்மா பூ⁴தே பூ⁴தே வ்யவஸ்தி²த: ।
ஏகதா⁴ ப³ஹுதா⁴ சைவ த்³ரு’ஶ்யதே ஜலசந்த்³ரவத் ॥ 7॥
ஜலே ப்ரவிஷ்டஶ்சந்த்³ரோऽயமஸ்பஷ்ட: கலுஷே ஜலே ।
விஸ்பஷ்டோ நிர்மலே தத்³வத்³த்³வேதா⁴ ப்³ரஹ்மாபி வ்ரு’த்திஷு ॥ 8॥
கோ⁴ரமூடா⁴ஸு மாலிந்யாத்ஸுகா²ம்ஶஸ்ய திரஸ்க்ரு’தி: ।
ஈஷந்நைர்மல்யதஸ்தத்ர சித³ம்ஶப்ரதிபி³ம்ப³நம் ॥ 9॥
யத்³வாபி நிர்மலே நீரே வஹ்நேரௌஷ்ண்யஸ்ய ஸங்க்ரம: ।
ந ப்ரகாஶஸ்ய தத்³வத்ஸ்யாச்சிந்மாத்ரோத்³பூ⁴திரத்ர ச ॥ 10॥
காஷ்டே² த்வௌஷ்ண்யப்ரகாஶௌ த்³வாவுத்³ப⁴வம் க³ச்ச²தோ யதா² ।
ஶாந்தாஸு ஸுக²சைதந்யே ததை²வோத்³பூ⁴திமாப்நுத: ॥ 11॥
வஸ்துஸ்வரூபமாஶ்ரித்ய வ்யவஸ்தா²தூப⁴யோ:ஸமா ।
அநுபூ⁴த்யநுஸாரேண கல்ப்யதே ஹி நியாமகம் ॥ 12॥
ந கோ⁴ராஸு ந மூடா⁴ஸு ஸுகா²நுப⁴வ ஈக்ஷ்யதே ।
ஶாந்தாஸ்வபி க்வசித்கஶ்சித்ஸுகா²திஶய ஈஶ்யதாம் ॥ 13॥
க்³ரு’ஹக்ஷேத்ராதி³விஷயே யதா³ காமோ ப⁴வேத்ததா³ ।
ராஜஸஸ்யாஸ்ய காமஸ்ய கோ⁴ரத்வாத்தத்ர நோ ஸுக²ம் ॥ 14॥
ஸித்³த்⁴யேந்ந வேத்யஸ்தி து:³க²மஸித்³தௌ⁴ தத்³விவர்த⁴தே ।
ப்ரதிப³ந்தே⁴ ப⁴வேத்க்ரோதோ⁴ த்³வேஷோ வா ப்ரதிப³ந்த⁴க: ॥ 15॥
அஶக்யஶ்சேத்ப்ரதீகாரோ விஷத:³ஸ்யாத்ஸ தாநஸ: ।
க்ரோதா⁴தி³ஷு மஹாது:³க²ம் ஸுக²ஶங்காபி தூ³ரத: ॥ 16॥
காம்யலாபே⁴ ஹர்ஷவ்ரு’த்தி: ஶாந்தா தத்ர மஹத்ஸுக²ம் ।
போ⁴கே³ மஹத்தரம் லாப⁴ப்ரஸக்தாவீஷதே³வ ஹி ॥ 17॥
மஹத்தமம் விரக்தௌ து வித்³யாநந்தே³ ததீ³ரிதம் ।

ஏவம் க்ஷாந்தௌ ததௌ²தா³ர்யே க்ரோத⁴லோப⁴நிவாரணாத் ॥ 18॥
யத்³யத்ஸுக²ம் ப⁴வேத்தத்தத்³ப்³ரஹ்மைவ ப்ரதிபி³ம்ப³நாத் ।
வ்ரு’த்திஷ்வந்தர்முகா²ஸ்வஸ்ய நிர்விக்⁴நம் ப்ரதிபி³ம்ப³நம் ॥ 19॥
ஸத்தா சிதி:ஸுக²ம் சேதி ஸ்வபா⁴வா ப்³ரஹ்மணஸ்த்ரய: ।
ம்ரு’ச்சி²லாதி³ஷு ஸத்தைவ வ்யஜ்யதே நேதரத்³த்³வயம் ॥ 20॥
ஸத்தா சிதிர்த்³வயம் வ்யக்தம் தீ⁴வ்ரு’த்த்யோர்கோ⁴ரமூட⁴யோ: ।
ஶாந்தவ்ரு’த்தௌ த்ரயம் வ்யக்தம் மிஶ்ரம் ப்³ரஹ்மேத்த²மீரிதம் ॥ 21॥
அமிஶ்ரம் ஜ்ஞாநயோகா³ப்⁴யாம் தௌ ச பூர்வமுதீ³ரிதௌ ।
ஆத்³யேऽத்⁴யாயே யோக³சிந்தா ஜ்ஞாநமத்⁴யாயோர்த்³வயோ: ॥ 22॥
அஸத்தா ஜாட்³யது:³கே² த்³வே மாயாரூபம் த்ரயம் த்வித³ம் ।
அஸத்தா நரஶ‍்ரு’ங்கா³தௌ³ ஜாட்³யம் காஷ்ட²ஶிலாதி³ஷு ॥ 23॥
கோ⁴ரமூட⁴தி⁴யோர்து:³க²மேவம் மாயா விஜ்ரு’ம்பி⁴தா ।
ஶாந்தாதி³ பு³த்³தி⁴வ்ரு’த்த்யைக்யாந்மிஶ்ரம் ப்³ரஹ்மேதி கீர்திதம் ॥ 24॥
ஏவம் ஸ்தி²தேऽத்ர யோ ப்³ரஹ்ம த்⁴யாதுமிச்சே²த்புமாநஸௌ ।
ந்ரு’ஶ‍்ரு’ங்கா³தி³முபேக்ஷேத ஶிஷ்டம் த்⁴யாயேத்³யதா²யத²ம் ॥ 25॥
ஶிலாதௌ³ நாமரூபே த்³வே த்யக்த்வா ஸந்மாத்ரசிந்தநம் ।
த்யக்த்வா து:³க²ம் கோ⁴ரமூட⁴தி⁴யோ:ஸச்சித்³விசிந்தநம் ॥ 26॥
ஶாந்தாஸு ஸச்சிதா³நந்தா³ம்ஸ்த்ரீநப்யேவம் விசிந்தயேத் ।
கநிஷ்ட²மத்⁴யமோத்க்ரு’ஷ்டாஸ்திஸ்ரஶ்சிந்தா: க்ரமாதி³மா: ॥ 27॥
மந்த³ஸ்ய வ்யவஹாரேऽபி மிஶ்ரப்³ரஹ்மணி சிந்தநம் ।
உத்க்ரு’ஷ்டம் வ்யக்துமேவாத்ர விஷயாநந்த³ ஈரித: ॥ 28॥
ஔதா³ஸீந்யே து தீ⁴வ்ரு’த்தே:ஶைதி²ல்யாது³த்தமோத்தமம் ।
சிந்தநம் வாஸநாநந்தே³ த்⁴யாநமுக்தம் சதுர்வித⁴ம் ॥ 29॥
ந த்⁴யாநம் ஜ்ஞாநயோகா³ப்⁴யாம் ப்³ரஹ்மவித்³யைவ ஸா க²லு ।
த்⁴யாநேநைகாக்³ர்யமாபந்நே சித்தே வித்³யா ஸ்தி²ரீப⁴வேத் ॥ 30॥
வித்³யாயாம் ஸச்சிதா³நந்தா³அக²ண்டை³கரஸாத்மதாம் ।
ப்ராப்ய பா⁴ந்தி ந பே⁴தே³ந பே⁴த³கோபாதி⁴வர்ஜநாத் ॥ 31॥

ஶாந்தா கோ⁴ரா: ஶிலாத்³யாஶ்ச பே⁴த³கோபாத⁴யோ மதா: ।
யோகா³த்³ விவேகதோ வைஷமுபாதீ⁴நாமபாக்ரு’தி: ॥ 32॥
நிருபாதி⁴ப்³ரஹ்மதத்த்வே பா⁴ஸமாநே ஸ்வயம்ப்ரபே⁴ ।
அத்³வைதே த்ரிபுடீ நாஸ்தி பூ⁴மாநந்தோ³ऽத உச்யதே ॥ 33॥
ப்³ரஹ்மாநந்த³அபி⁴தே⁴ க்³ரந்தே² பஞ்சமோऽத்⁴யாய ஈரித: ।
விஷயாநந்த³ ஏதேந த்³வாரேணாந்த: ப்ரவேஶ்யதாம் ॥ 34॥
ப்ரீயாத்³த⁴ரிஹரோऽநேந ப்³ரஹ்மாநந்தே³ந ஸர்வதா³ ।
பாயாச்ச ப்ராணிந:ஸர்வாந்ஸ்வாஶ்ரிதாம் ஶுத்³த⁴மாநஸாந் ॥ 35॥
இதி ப்³ரஹ்மாநந்தே³ விஷயாநந்த:³ஸமாப்த: ॥ 15॥
இதி ஶ்ரீமத்பரமஹம்ஸபரிவ்ராஜகாசார்ய
ஶ்ரீ வித்³யாரண்யமுநிவிரசித: பஞ்சத³ஶீ க்³ரந்த:²ஸமாப்த: ।

